
Mũvangĩlĩo wa Ĩsomo Yĩĩ 

 Mbee mũno nĩ kũũtũngĩa mũvea nũndũ wa kũsakũa kũsoma ivuku yĩĩ Kwĩkala Thayũ ũla 

Umo waw’o ni Mwambĩlĩlyo Mweũ. Ũtanambĩlĩlya kũyĩsoma, nĩna wĩkwatyo mũnene kana naũnenga 

mũmbĩle  wa ĩsomo yĩĩ nũũtetheka mũno. Ĩsomo yĩĩ yĩna masomo thanthatũ, na kĩla isomo yĩna 

maũvundĩsyo atano (5) manini nthĩnĩ wayo ma kĩla mũthenya. (mũthenya wa mbee, 2 na 3 e.t.c). Ethĩwa 

mũkomanaa kĩla kyumwa mũkethaa na mĩthenya 7 ya kũmĩna masomo aa atano ma kĩla mũthenya.  Kĩla 

ĩsomo yĩna ĩlungu ĩtatũ; makũlyo, maandĩko makonanĩtye ĩsomo yu makũsũanĩa na ũndũ wa 

kũkwatanĩa/ ngwatanĩo na Ngai. 

Makũlyo. 

 Maseũvĩtwe kwa mwanya mũnene kwondũ waku kenda ũthiane kati wa kĩla ũĩkĩĩa ta 

kyaw’o  na kĩla wĩĩtha wamĩna kũsoma. Makũlyo aa nĩ ma vata nũndũ nĩmekũmĩlya mĩĩkĩĩo yitũ ya 

ũvũngũ. 

Maandĩko Matheũ ma Kũsũanĩa Ĩsomonĩ Yĩĩ. 

 Andũ aingĩ nĩmang’ang’anaa kũtũmĩa ndeto “medĩtate” “kũsũanĩa” nũndũ matukũ aa 

ĩtũmĩkaa kũete vata kana maana ĩngĩ. Ĩndĩ tiw’o, ndeto ĩno nĩ maandĩko na twaĩle kũmĩtũmĩa vate nthoni. 

Kĩla kya vata nĩ; nũũ na nĩ kyaũ twĩkũsũanĩa yĩũlũ wakyo. Tũĩtha tũĩsũanĩa ĩũlũ wa Ngai na Ũw’o wake. 

Kũelewa kwakwa kwa ndeto “kũsũanĩa” kana “meditate” Ĩsomonĩ yĩĩ nĩ kwĩsilĩlya maũw’o oonthe ala 

ũũthĩ kũmasoma . 

Ngwatanĩo na Ngai 

 Ĩlungu ĩĩ sya “ kũkwatanĩa na Ngai” kĩla ĩsomonĩ nĩ syo sya vata mũno.  kĩlungu kĩĩ kya 

ngwatanĩo na Ngai kĩseũvĩtwe kenda ũtonye kũkũlya veva mũtheũ akũnenge Ũvuanyo waku mwene, 

kũelewa na kũtũmĩa kĩla wasoma thayũnĩ wake wa kĩla mũthenya. Kĩĩ nĩ kya vata mũno yĩla wamanya 

ũw’o ũla ũkũemanwa na kĩla ũtũe wĩsĩ. (yĩla Twaema kũmantha Ngai atũvũanĩsye ũla ũ’wo, tũyĩsa ona 

ĩndĩĩ kũsonga mbee wa mĩĩkĩĩo yitũ ya ũvũngũ ĩla twĩsĩ). Kwooũ, ĩtha na wĩkatyo mũnene na ndwosa 

ĩvinda yaku ũkwatanĩe na Ngai ndũsoma ĩsomo yĩĩ. 

Ũvuanyo. 

 Nũndũ nĩĩtha ndĩtũmĩa ndeto “Ũvuanyo” kana “revelation” mũno ĩsomonĩ yĩĩ. Nenda 

kũkelesya ũndũ ngwĩtha ndĩmĩtũmĩa. “Ũvuanyo” kwa ũvũthũ nĩ: Ngai kwa vinya wake mũnene kwosa 

ũw’o wake na ndaũtw’a waw’o vyu kwaku na maũndũnĩ maku oonthe. Ũvuanyo ũkũmasya kũma 

kũelewanĩ kwa mũndũ ũkaũlĩkya kũelewanĩ kwa kĩveva kwa kũelewa ũw’o wa Ngai. 

W’o wa Vata wa Kũtũtongoesya 

Kwa ndaĩa, lilikana ũw’o ũũ ndũsoma ĩsomo yĩĩ. 

Ndũkekala thayũ waku ona ĩvinda yĩmwe mbee wa kĩla wĩkĩĩaa 

Ketha kĩla wĩkĩĩa nĩ ũvũngũ (kana ti kyaw’o) ĩndĩ, ooũ now’o wĩkwĩkala thayũ waku 

 Kĩĩ nĩ kya vata mũno nũndũ kĩla wĩkĩĩa kĩnenaa mũno yĩũlũ wa; masũanĩo maku, mĩendele yaku, and 

ũtw’i waku. Kwondũ wooũ, kĩelelo kĩnene cha Ngai nĩ kũtũvũanĩsya mĩkĩĩo yitũ ĩla ĩte ya ũw’o, kweũvya 

Mesilya maĩtũ and ndatũthasya. (John 8:32) kwooũ, mboya yakwa nene kwaku nĩ kana nĩwĩkũmantha 

Ngai ũũ nthĩnĩ wa ĩsomo yĩĩ kenda atũthasye kũma na ũkombonĩ wa mĩĩkĩo ya ũvũngũ na movũkũ ala 

mĩĩkĩĩo ĩsu yĩĩetae thayũnĩ waku. 

ĨSOMO YA MBEE 

Ve Kĩvathũkanyo Kĩva Kati wa Kwĩkala “O” Thayũ wa (Mũklisto) na Kwĩkala “ũ” 

Thayũ wa (Mũklisto)? 

     Mũthenya wa mbee  

Kwĩmanyĩthya: 

 Tũtanambĩlĩlya ĩsomo yĩĩ, nĩĩwa ve vata mũnene kwaku we kũmanya kana maũw’o ala 

ngwĩtha ndĩmũelesya ti ma kĩmbĩvĩlĩa tũ kwakwa lakĩnĩ nĩ maũw’o ala mekũendeea kũvĩndũa mesilya 

makwa kwa nzĩa yĩ mwanya, mĩĩkĩĩo, mĩendelenĩ yakwa and maũndũ ala ngwĩtw’iĩa kwĩka. Nĩnthũkumĩte 

wĩa ũũ wa Ngai kwa maana na maana ma andũ na ngakũsĩĩa Ngai ndathasya andũ kwĩsĩla ũw’onĩ ũũ. 

Nĩĩkĩĩte kana kĩĩ nĩ kĩndũ onakũ wĩkwenda thayũnĩ waku. Ũvoo mũseo nĩ kana ũalyũko nĩ watho kũma 

kwa Ngai kwa kĩla mũklisto. 

Ũkũnĩkĩlĩ kwa ũkuvĩ wa ĩsomo ya mbee (1) 

• Kũelewa kĩvathũkanyo katĩ wa kwĩkala “O” Thayũ wa (Mũklisto) na Kwĩkala “ũ” Thayũ 

wa (Mũklisto)? 

• Kũwona ũw’o wa Ngai ĩũlũ wa vata kana maana ma “ũ” Thayũ 

•  Ngai nĩwe Mwambĩlĩlyo witũ? 

• Kũmanya NGALĨKO YA NAĨ na NGALĨKO YA THAYŨ ya Ngelanyo ya Klisto 

• Kũelewa ũndũ Ngai ũkuvĩndũa mathayũ maĩtũ tũyĩkala nthĩnĩ wake taw’e Mwambĩlĩlyo 

witũ. 

“O” THAYŨ NA “Ũ” THAYŨ 

 Kyongo kya ĩsomo yĩĩ nĩ ĩkũlyo nũndũ nĩ kĩndũ kya vata mũno kũmanya kĩvathũkanyo 

katĩ wa kwĩkala “o” thayũ na “ũ” thayũ  wa mũkĩlĩsĩto. Nĩkĩ? Kĩtũmĩ nũndũ thayũ ũmwe  nĩw’o ũetae 

kwĩanĩa kwa mawatho ma Ngai  ma ũthasyo, Ũsindi na ũalyũko. Na thayũ ũla ũngĩ ũetae mũno mũno 

ũvalũku, ũkombo wa satani, na vayĩthiawa na  ũalyũkũ ona ũmwe thayũnĩ wa mũndũ. Nĩna Ũtanu 

kũmũnenga ngewa ĩmwe ya thayũ wakwa kenda nĩmwonye nesa kĩvathũkanyo kya “o” thayũ na “ũ” 

thayũ .  

Nekalile “O” thayũ  wa mũklisto mĩaka 30 

 Ndambĩte  kũmũnenga ngewa ĩno, eka nambe kũmũelesya “o” thayũ wa mũklisto nĩ 

mwaũ. 

“O” Thayũ wa Mũklisto: 

Kĩla namanyĩĩwe naĩlĩte kwĩka kwa ũtethyo wa Ngai nĩ; kwĩkala “ũ” thayũ wa mũklisto kwa 

kũmwendeesya Ngai, na ndyĩtha wa kwĩtikĩlĩka kwa Ngai na andũ ala angĩ. 

 

 Natw’ikie mũklisto nĩna mĩaka 18 ĩndĩ ndyaaũngama ũtangĩĩonĩ kũvĩkĩa mĩaka 22. Vau 

nĩvo navĩkĩe vandũ na neekũlya , “ naĩle kwĩka ata kenda nĩkale “ũ” thayũ wa mũklisto?” Neekũlĩlye 

ĩkũlyo yĩĩ nũndũ kĩla kĩndũ thayũnĩ wakwa nakĩsomaa na ndĩthĩ kũkĩka mbĩkĩa yĩla kĩkeanĩa. Kwooũ, yaaĩ 

yĩsĩlya yakwa kana “kũmanya na kwĩka” nĩsyo syaĩle kũtũmĩka “ũ” thayũnĩ wa mũklisto. Ĩkũlyo yakwa 

nĩyĩonekana yĩna kĩtũmĩ kwaku yu? 

Aa nĩ maũsũngĩo ma makũlyo makwa ala nasũngĩĩwe nĩ Aklisto amwe. 

1. “ neeĩwe  nose maũvũndĩsyo ala nzomaa mbĩvĩlĩanĩ na ndĩthĩ nza na ndĩtatata ũndũ ndonya 

nĩke ũndũ ĩkwasya.” 

2. “Namanyĩĩswe kana naĩle kwekana na naĩ.” 

3. “Namanyĩĩswe kana naĩle kũtata ũndũ ndonya nĩkale mĩaonĩ na mĩamũlo ya Ngai.” 

4. “ Yaĩ ĩũlũ wakwa  na ũtethyo wa Ngai  nĩtate ũndũ ndonya kwĩsenzya/kwĩyĩalyula” 

5. “ naĩle kũtata mũno ndw’ĩke mũtheũ wa Ngai” 

6. “ naĩlwe nĩ kũtata mũno nĩsenzye mĩendele yakwa ya kĩmwĩĩ ĩtwĩke ya kĩNgai.” 

7. “Naĩ nĩkwata ũthasyo na Ũsindi tũ keka nĩnatatie na vinya mũno” 

 Nekĩie kana ketha naĩ ndonya kwĩanĩsya maũndũ aa nĩna ũtethyo wa Ngai ĩndĩ ngetha nĩ 

mũklisto waw’o na wa kwendeesya Ngai na andũ ala angĩ. Ndyĩsĩ kana nĩwoona ndeto “tata” 

maũsũngĩonĩ asũ  me vaa ĩũlũ? 

Ĩkũlyo: waatavw’a nĩ Mũndũ wĩke maũndũ asũ naweta vau ĩũlũ kenda wĩkale ‘ũ’ thayũ wa mũklisto. 

 Nĩ ‘mũthemba wa “o”wa andũ’nũndũ natatie na vinya mũno kwĩanĩsya maũndũ asũ 

oonthe mĩaka mĩongo ĩtatũ ta o mũklisto. Thĩna waĩ ũndũ natata mũno nĩw’o maũndũ maendeyaa na 

kũthũka o mbola, vandũ va kũkwata ũthasyo, Ũsindi na kũtw’ika kyũmbe kyeũ kĩla Ngai wathanĩte. 

Naendĩeye na kũtũlĩka ngoo mũno nũndũ thayũ wakwa wa ũkĩlĩsto ũyaĩna ũalĩko ona ũmwe. Neewa ta 

mũndũ mũvalũku nũndũ ndyaatonya kwĩka kĩla andũ masyaa naĩlĩte kwĩka. Mbee wa oũ, naĩna mawonzũ 

makwa mwene ala nang’ang’anaa namo kenda nĩkwate ũthasyo. 

Mawonzũ makwa ala nang’ang’anaa namo. 

 Mĩakanĩ ĩno mĩongo ĩtatũ , naĩna maũndũ/mawonzũ ma kĩnthĩnĩ vyu ala nang’ang’anaa 

namo ta; kũema kwĩanĩwa, wĩa, ũthatu na kwonaa ndaĩlĩte. Mawonzũ aa maĩna vinya mũnene thayũnĩ 

wakwa makwatwika ĩsiĩi ila syatongoeasya ũndũ ngwĩw’a na maũndũ ala ngũtw’a kwĩka. Ũw’o ũla waĩvo 

nĩ kana nendaa kũthasywa kũma ũkombonĩ wa kũng’ang’ana. Maũndũ aa on the mathanĩtwe ĩvukunĩ ya 

Yoana 8:32 

“na mũkamanya ũla w’o, naw’o ũkamũthasya.” 

 Oĩngĩ nĩnatavĩwe kana ethĩwa ngatata mũno vyu ũndũ ndonya nĩna ũtethyo wa Ngai, 

nĩnaĩlĩtwe nĩ kwĩthasya. Ona natata mũno, ndyaĩna vinya wa kwĩthasya kũma ũndũ neew’aa na mĩkĩĩo ĩla 

naĩ nayo ya wĩa, ũthatu, kũema kũanĩwa na kwĩwa ndaĩlĩte. W’o kĩ, maũndũ makĩtaa kũthũkĩĩa. Ĩtina wa 

mĩaka kaũta ya kũtata kwĩthasya kũma ũkombonĩ ũũ wa kũng’ang’ana, nookĩe kũkwata ũsũngĩo wa kana 

kĩla neekaa kĩyathũkũmaa kana (kĩyesaa kwĩsa kũthũkũma). 

 W’o ũmanyĩkane kana; o vandũ vau mĩakanĩ ĩsu yakwa ya mĩongo ĩtatũ nĩnekĩĩsye 

ũtangĩĩo ngoo na thayũ wa ũkĩlĩsto nũndũ ndwaanzenzasya. Wĩkwatyo ũla naĩ nawo ndyakomanaa nawo 

na ndyasyaa matũnda ma ũthasyo na Ũsindi ala twaathĩtwe nĩ Ngai. Neew’a Ngai ta wambalũkya na ta 

naĩ weka. Nĩnathĩnĩe mũno mbee wa ũndũ nathĩnaa nĩmũtangĩĩe. W’o kĩ, Mesilya makwa nĩmavĩnyĩĩkĩe 

na neewa ndyenda kwosa thayũ wakwa mweene. 

 Ũũ nĩw’o thayũ mwĩngĩ ũla Ngai wendaa nĩkale mĩaka ĩsu yonthe? Nĩkyaũ neekaa kĩtaĩle 

kwĩkwa ũ? Ve w’o mũnene ũla nakosaa nthĩnĩ wa kũelewa “ũ” thayũ wa mũklisto? 

 Noo we? Waĩtha waavũndĩwa maũndũ amwe ta aa ala navũndĩĩwe nĩkae na watata 

kũmatwĩkĩthya maw’o thayũnĩ waku? Naketha vemo, nĩna makũlyo ngwenda ũkũkũlya: 

• Nĩwendeeye kũng’ang’ana kũkwata Ũsindi ũtathelaa ta savalĩnĩ yaku ya ũkĩlĩsto? 

• Ve mũkondo waku wa naĩ ũla ũtatonya kwĩtangĩĩa kũma kwaw’o? 

• Ve mĩendele yaku ya naĩ kana ũndũ wĩw’aa ũkwenda ũalĩkwe, lakĩnĩ vayĩthaa ũalyukũ ona 

ũkatata na vinya ata? 

• Nĩwĩkĩĩaa kana ve kĩndũ waaĩtye kana ve kĩndũ mbee wa kĩũ wĩĩwa ndwenda thayũnĩ waku wa 

mũklisto? 

 Ketha ũsũngĩo waku nĩ “ĩĩ” o ĩkũlyonĩ yĩmwe kana o maĩngangĩ, no vatonyeke kana 

nĩwĩthĩĩtwe ndwĩkala ta andũ ma mũthemba “O” takwa thayũnĩ ũũ waku wa mũklisto. W’o nĩ kana 

kwĩkala thayũ wa mũklisto “O” ndũkesa kũkwata thayũ wa kwĩanĩwa, kũũmĩsya, na ũalyũkũ. Waendeya 

kwĩkala thayũ ũũ “O” kĩla ũkakwataa no: 

• Ĩsĩĩĩ mbĩngaingĩ 

• Kũsĩndwa Kũnene 

• Ũkombo mũnenange 

• Kũtũlĩka ngoo Kũnene 

• Makaũ maingĩ ma nthĩnĩ 

• Na maũndũ ma mũthemba ũũ mathũkangũ (thayũ ũtena ũalyũko) 

Walĩlya ngelekany’o ĩno syĩ vaa ĩũlũ, nĩna wĩkwatyo kana nũũkwĩtĩkĩlana nakwa kana ũũ tiw’o thayũ  la 

Ngai wendaa twĩkale. 

Kwĩkala “o” thayũ wa mũklisto ũsyaa matũnda ma kũsĩndwa, ũkombo mũnene na thayũ ũtena 

ũalyũkũ. 

Ũũ nĩw’o thayũ ũla Ngai wendĩe twĩkale kana ve thayũ ũngĩ vandũ twetele kwĩkala? 

 

Ĩkũlyo: nĩwĩthĩĩtwe wĩkalĩte ‘o” thayũ wa mũklisto? Ketha ũsũngĩo waku nĩ ĩĩ, wĩthĩĩtwe ndwĩw’a ata 

yĩũlũ wa thayũ waku wa ũklisto? Nũtũlĩkĩte ngoo? Nũĩwa ta wĩ mũvalũku? Nũĩwa ta wũenda mbeange wa 

kĩla wĩnakyo? Ta waĩtwye kĩndũ? Ta wenda kũkwa ngoo? Nũĩwa ta wenda kũtatanga na vinya? 

 Yĩla twalĩlya na twoona maũndũ ala “o” thayũ wa mũklisto ũetae, ve ĩkũlyo tũũkwata, “ 

ve thayũ ũngĩ Ngai wĩnaw’o kwondũ witũ wa kwĩkala? Ũvoo mũseo nĩ kana; Yĩĩ wĩvo. Ngai nũtwĩtĩe 

thayũ ũũ nĩ kana tũwĩkale. Ũũ nĩwo wĩtawa “Ũ” Thayũ. Kwa twĩke ũkũnĩkĩlĩ wa kĩla tũĩtha tũyasya yĩla 

twĩkũnenea “Ũ” Thayũ. 

Wo “Ũ” Thayũ wa Mũklisto nĩ wĩva? 

Nĩ wĩkwatyo wakwa kana twaĩle kwambĩĩya kũsũngĩa ĩkũlyo yĩĩ mbee vyũ kwĩsĩla kũelewa kĩla Yesũ na 

Vaũlo maĩtye ĩũlũ wa “Ũ” Thayũ 

Yesũ e asya ata yĩũlũ wa “ũ” Thayũ wa mũklisto waw’o? 

Yesũ aĩsye: 

“… Nyĩe nĩnyĩe nzĩa, na nĩnyĩe w’o na nĩnyĩe Thayũ …” 

   Yoana 14:6 

“…Nyĩe nĩnyĩe ũthayũũkyo, na nĩnyĩe Thayũ…” 

   Yoana 11:25 

 Yesũ e asya ata mĩsũanĩ ĩno ĩlĩ? Nĩĩkwatya kana vena 

ũtheũ vyũ Yesũ easya we nĩwe thayũ. Yesũ easya ata asya 

atwĩa nĩwe Ũ Thayũ? Vandũ va mĩaka mĩngĩ nasomaa mĩsũa 

ĩĩ na Ũvuanyo wakwa waĩ kana atwĩaa nĩwe mwambĩlĩlyo wa Thayũ ũtathelaa( wa tene na tene). Ĩndĩ 

nĩvatonyeka kana ve kĩndũ yesũ ũkũtũtavya mbeeange wa kĩĩ twĩkwona mĩsũanĩ ĩno? O vamwe kwa 

tũkũnĩkĩle masũngĩo ma ĩkũlyo yĩĩ kwa kũlĩlya kĩla Vaũlo waĩsye. 

Kĩla Vaũlo waĩsye yĩũlũ wa “ũ” thayũ wa mũklisto wawo 

 Vaũlo oosĩe ũw’o wa “ũ” Thayũ mũklisto ta wa mwanya mũnene thayũnĩ wake mwene 

yĩla waĩsye ĩvukunĩ ya Akolosaĩ 3:4 

    “…nake nĩwe thayũ witũ…” 

 Vaũlo easya ata mũsũanĩ ũũ? E asya atĩĩ, thayũ wa klisto nũkĩlĩte thayũ wa tene na tene 

ũla twosete kwĩsĩla ũtangĩĩonĩ. E asya kana Klisto nĩwe thayũ witũ ũmũnthĩ na oyũ tũilye. Yũ, waĩle 

kwĩtha ndũya mũtwe waku na kwĩkũlya “Vaũlo enenea kyaũ? Klisto nĩwe thayũ wakwa? Thayũ wa Paũlo 

nĩwĩkwonanya thayũ wa Klisto? Ũsũngĩo witũ wĩ Avilivi 1:21 yĩla Vaũlo ũkũtwĩa; 

    “nũndũ kwakwa nyĩe kwĩkala thayũ no Klisto…” 

 Vaũlo e asya kana thayũ kwake nĩ Klisto kwĩtha nthĩnĩ wa thayũ wake. Yesũ na Vaũlo ve 

wo mũnene mekũtũvũanĩsya ũla nĩ: 

‘ũ’ thayũ wa mũklisto  

Nĩ mũndũ; ũla nĩ Yesũ Mweene! 

 

 Nĩna mũĩkĩo kana mbĩkĩa vau nĩwakwatya ‘ũ’ thayũ wa mũklisto nĩ Yesũ mweene? 

Kwesĩlye yĩũlũ wa kĩĩ kwa kavĩnda kanĩnĩ. Kethĩwa ‘ũ’  thayũ wa mũklisto nĩ mũndũ, kĩũ no kĩthe 

kĩkĩmaanĩsha  kana ‘ũ’ thayũ wa mũklisto ti kũsyũsya syĩndũ syandĩkĩtwe ĩthangũnĩ, kana kwĩkala mĩaonĩ 

mĩandĩke, kana kwĩkala ũatatĩte na vinya ndũkeke naĩ, kana kũteta vyũ ũndũ ũtonya kenda ũmwendeesye 

Ngai? Nĩna wĩkwatyo kana  Yesũ na Vaũlo  metwĩa kana ‘ũ’ thayũ wa Klisto  ti ĩthye andũ twaĩle 

kũũseũvya, ĩndĩ no Klisto ewe mweene ũũseũvĩtye. 

 W’o nĩ kana ‘ũ’ thayũ wa mũklisto ti kwĩkala ‘o’ thayũ ĩndĩ nĩ kwĩkala ‘ũ’ thayũ. Thĩna 

mũnene ũla wĩvo nĩ kana we nakwa tũyĩsa kwĩkala ‘ũ’ thayũ. No Yesũ mweene eweka ũtonya. Eka 

ngũelesye ũndũ nookĩe kũmanya ‘Ũ Thayũ’ 

Ũndũ Nesĩe kũelewa Kĩla kwĩkala “Ũ Thayũ”  Kĩmanĩasha 

  Ndyeesĩ vyũ kana mĩaka ĩno mĩongo ĩtatũ  nekalile Ngai aĩ mũvangonĩ wake wa 

kũmbetangĩa thayũ wa kwĩkala ũklistonĩ kwa vinya na kũtata kwakwa. Waĩ Wakyũmwa, October 4, 1998, 

yĩla nekalĩte kanĩsanĩ kwitũ vala ngalĩ sĩĩyawa, neewĩe nakwata ĩsũanĩo yĩla yookĩe ta ĩkũlyo. Ĩkũlyo yĩũ 

yaĩ, “ nũnoete kũtata na vinya na ũtonyi waku kwenda thayũ waku wa ũklisto ũthũkũme?” ndyaĩna nzika 

ona ĩmwe kana ũsu waĩ wasya wa veva mũtheũ wa Ngai wangũlasya ĩkũlyo yĩũ. Nasũngĩa “Yĩĩ, 

nĩnĩnoete, ndĩtonya mbee wa vau.” Ĩvinda ya Ngai ya yĩla yaĩlĩte nũndũ mũthenya ũsu kanĩsanĩ Ngai 

atũmĩie mũthũkũmĩ wake mũnene Ian Thomas kũtũvũndĩsya ũw’o wa “ũ” thayũ. Yĩla mũneenĩ ũsu 

wongamĩe, ndeto syake sya mbee wakyumwa ũsu syaĩ, 

“ũyaĩ mũvango wa Ngai  we wĩkale “ũ” thayũ ũla  

Yesũ Mweene nĩwe eweka ũtonya kũwĩkala. Ĩndĩ no e nthĩnĩ waku na kwĩsĩla we ũkawĩkala” 

 

 Ndeto ĩĩ nĩsyangũnĩe mũno nasyĩw’a nũndũ nasyĩwĩe mbee vyũ nake ĩtina wa mĩaka 30 ya 

kwĩtha nĩ mũklisto. Aĩ mũklisto wa mbee kũndavya kana ũyaĩ wĩa wakwa kwĩkala ‘ũ Thayũ’ wa 

mũklisto. Kĩla veva mũtheũ wandavasya kwĩsĩla Ĩan Thomas nĩ w’o ũũ mũnene” 

W’o mũnene 

No Mũndũ ŨMWE tũ  ũla wekalĩle “Ũ” Thayũ wa w’o wa mũklisto na ũsu aĩ KLISTO weka. 

 W’o ũũ no ũkũthokoe mũno o taũndũ nyĩe wanthokoĩe yĩla nawĩw’ĩe. Ĩndĩ, ũũ tyowo 

w’o? vai mũndũ ona ũmwe eka Yesũ wĩkalĩte thayũ mũlũngalũ kĩ wa mũklisto waw’o. Kwooũ, nĩ kĩtũmĩ 

kĩva kyaĩle kũtũma tũsũanĩa kana no twĩke ta Klisto? Kwa sũanĩa yĩũlũ wa w’o ũũ: 

Kĩla kyoonthe tũtonya kwĩka na vinya na ũtonyi witũ nĩ kwĩkala:  

Mũthemba “A” wa thayũ wa mũklisto. (‘o thayũ’) 

No Yesũ mwene ũtonya kwĩkala “ũ” Thayũ 

 

 W’o ũũ waete ĩkũlyo yĩngĩ yĩla nĩ; “ ketha no Klisto eweka ũla ũtonya kwĩkala ‘ũ’ thayũ, 

ndonya kwĩkala ata ‘ũ’ thayũ wa mũklisto?” nĩtwĩkona maũsũngĩo aa kũma ndetonĩ ya Ngai ĩtina ĩsomonĩ 

yĩĩ. 

Ĩkũlyo:  maũw’o aa ma Mbĩvĩlĩa twamĩna kwona yĩũlũ wa ‘Ũ Thayũ wa Mũklisto’ nĩmekũendanya na 

kĩla ũĩkĩĩa? Ketha maĩkũendanya, ũtonya ata kũalyũla ũndũ wĩkalaa thayũ wa ũklisto ata waĩkĩa kana 

Klisto nowe weka ũtonya kwĩkala ‘Ũ Thayũ’ 

Sũanĩa:  Sũanĩa maandĩko ala twasoma ĩsomonĩ yĩĩ na ndũkũlya Ngai aũvũanĩsye  thayũ ũla wĩthĩĩtwe 

wĩkalĩte katĩ wa ‘o’ Thayũ kana nĩwaeekĩie Yesũ ekale ‘ũ’ thayũ Nthĩnĩ waku. 

Ngwatanĩo na Ngai: ketha w’o ũũ nĩ mweũ kwaku, nenda kwa ndaĩa wose kavĩnda kanĩnĩ ũthĩ mbee wa 

Ngai na ndũmũvoya atwĩkĩthye w’o ũũ wa kũĩkĩĩka kwaku. Voya Ngai onanye kwa kĩnthĩnĩ kĩnene kĩla 

kĩtũmĩ kĩnene kwaku kya Klisto kwĩtha e “ũ Thayũ waw’o” Ethĩwa w’o ũũ ũyĩĩtĩkĩlana na kĩla ũtũe wĩsĩ 

thayũnĩ waku wa mũklisto, voya Ngai aũvuanĩsye kana kĩla wasoma nĩ kyaw’o kana kya ũvũngũ.  

kĩlungu kĩĩ kĩatĩe , twĩlĩlya kwa ũliku vata wa kwasya kana Klisto nĩ we Thayũ waku. 

 

Mũthenya wa 2 (kelĩ) 

Ve kĩtumi kyaũ kwasya kana Klisto nĩwe thayũ waku? 

 Ĩkũlyo yĩla yĩngĩ waĩle kwĩtha ndwĩkũlya nĩ; “ kĩmaanĩsha ata kana ve kĩtũmĩ kyaũ 

kwasya kana Klisto nĩwe thayũ wakwa?” ũsũngĩo ũũ twĩũkwata ĩvukunĩ ya 1 Akolintho 1:30 

    “we nĩ we ũmo wa thayũ wenyũ kwĩsĩlĩa Klisto Yesũ,…” 



 

12 
 

Ngai etũnenga ũsũngĩo  kĩlungunĩ kya mbee kya mũsũa ũũ yĩla ũkwasya kana we nĩwe ũmo wa thayũ 

kwĩsĩla Yesũ Klisto. Ũelesyo ũmwe wa ndeto “Mwambĩlĩlyo kana Ũmo” “soũrce” nĩ ũla ũseũvasya. Ũũ 

nowĩthĩwe wĩw’o ũngĩ mweũ kwaku nũndũ aklisto aingĩ tũsomethetwe kĩla kĩte kyaw’o (o takwa) kana 

nĩthye mwambĩlĩlyo kana ũmo wa kwĩkala thayũ wa mũklisto Ngai atũtetheesye. 

W’o nĩ kana Ngai, eka we, nĩwe mwambĩlĩlyo kana ũmo 

Kũma vala tũtonya kwĩkala Thayũ wa Ũklisto 

 

kwa lĩlya mĩsũa ĩno ĩlĩ ĩla ĩkũtwonya kana Ngai nĩwe ũmo wakwĩkala ‘ũ 

Thayũ” wa kwĩkala mũklisto waw’o: 

    “nũndũ twĩ thayũ, na nĩtũũthĩ, na twĩn a mwĩkalĩle witũ nthĩnĩ 

wake..” Meko ma Atũme 17:28 

“nũndũ syĩndũ syonthe syũmaa kwake, na ĩngĩ syĩ kwondũ wake, na 

ĩalũkaa kwake..” Alomi 11:36 

 Ĩno no mĩsũa ĩlĩ katĩ wa mĩsũa mĩngĩ ĩla yĩ Mbĩvĩlĩanĩ ĩla ĩtũvũanĩasya 

kana Ngai nĩwe mwambĩlĩlyo wa kwĩkala thayũ wa mũklisto. No wĩth 

ndũseng’a  mũno ũndũ Ngai nĩ mwambĩlĩlyo waku. Kwa tũlĩlye 

ngelekany’o ĩĩ ĩnya sya kĩla twĩtha tũĩweta twasya  Ngai nĩwe 

mwambĩlĩlyo witũ. 

• Ngai nĩwe mwambĩlĩlyo nĩ kana akomane na mavata maku. Avilivi 4:19 

• Ngai nĩwe mwambĩlĩyo wa ũkĩlyo yĩũlũ wa naĩ. 1 Yoana 3:6 

• Ngai nĩwe Mwambĩlĩlyo nĩ kana eũvye ĩlĩkũ sĩtũ kenda tũtonye kũĩkĩĩa ũla w’o. 

Alomi 12,2 

• Ngai nĩwe mwambĩlĩlyo wa kũtw’ikĩthya mawatho  ma ũalĩkyo  maw’o thayũnĩ 

waku. Avilivi 1:6 

 Nĩwĩtha watatatĩe kwĩtha wĩ mwambĩlĩlyo wa kũanĩsya maũndũ asũ ana mevaa yĩũlũ? 

Ketha nĩwatatĩe, wendeeye ata? ethĩwa twĩaĩkĩĩkũ na ĩthye ene, notũtonye kwasya kana kĩũ tũtatĩte 

kĩĩthũkũmaa. W’o nĩ kana twatata kwĩtha twĩ mwambĩlĩlyo wa kwĩkala thayũ wa ũklisto ĩndĩ kũvalũka 

Kũnene kwĩ mbee witũ. Ketha Ngai tiwe mwambĩlĩlyo wa thayũ ũũ wa ũklisto ( na maũndũ ala maĩtũ 

thayũnĩ) ĩndĩ tũĩkesa kwĩw’a w’o wa Ngai na wĩanĩũ wa mawatho make mathayũnĩ maĩtũ. 



 

13 
 

Ngai tawe mwambĩlĩlyo wa kwĩkala “ũ” thayũ wa Mũklisto =Ngai nowe weka ũtonya 

kũtw’ikĩthya w’o na mawatho make ma kwoneka thayũnĩ waku wa kĩla mũthenya 

 

Ĩkũlyo: mbikĩa vau nĩwĩkĩĩte kana waĩle kwĩtha wĩ mwambĩlĩlyo ũtetheew’e nĩ Ngai kenda wĩkale thayũ 

wa mũklisto? Ketha kwaku vailye ũũ, ĩndĩ wĩtha wĩkĩĩĩte ata w’o wa kana Ngai nĩwe mwambĩlĩlyo wa 

ũalyũkyo wa ũndũ wĩkalaa thayũ wa ũklisto? 

Sũanĩa: Akolintho 1:30, Meko ma Atũme 17:28 na Alomi 11:36 

Ngwatanĩo na Ngai: ũtũmĩĩte mĩsũa ĩno ĩtatũ, voya veva aũnenge kũelewa kwa ũliku  kĩtũmĩ kya WE 

kwĩtha E mwambĩlĩlyo wa kwĩkala thayũ wa mũklisto. 

Nĩkĩ Ngai Ũtatũtetheeasya ĩthye tũtw’ike Myambĩlĩlyo? 

 Nĩĩwa kana Akĩlsto aingĩ twasyaa, “ Ngai nũkũthi kũndethya.” 

Kĩla methaa mayasya mateũmanya nĩ kana; “ Ngai nũkũthi 

kũndethya nĩtwĩke mwambĩlĩlyo wa kesũvya mathĩna makwa, na 

ndyĩyalũkya” nzĩa ĩngĩ ya kwasa ooũ nĩ, “ Ngai nũkũndethya 

nĩtethye,” aa nĩ mavũndĩsyo matena ũw’o nũndũ Ngai ndaenda 

Mũndũ ethĩwe e mwambĩlĩlyo wa kwĩkala thayũ kana kũalyũlwa. 

Kwa sũanĩa yĩũlũ wa kĩĩ, “ethĩwa Ngai nĩ we mwambĩlĩlyo, ĩndĩ nĩkĩ 

waĩle kũtethesya mwambĩlĩlyo ũngĩ?” nĩwene, Ngai nũleete! Ketha 

we tiwe mwambĩlĩlyo wa thayũ wa mũklisto, ĩndĩ maũndũ ala 

ũkwata thayũnĩ waku nĩ kũsĩndwa, ũkombo mũnene, na thayũ ũtena 

ũalĩko. Mũvango wa Ngai ũthũkũmaa kwa nzĩa ĩmwe, na ũũ wĩkĩkaa 

atwĩka nĩwe mwambĩlĩlyo wakwa. 

Ngwatanĩo na Ngai. Ethĩwa nĩwĩkĩĩte mbĩkĩa vau kana nĩ yĩũlũ waku vamwe na ũthethyo wa Ngai 

kwĩkala thayũ wa mũklisto, voya Ngai aũnenge Ũvuanyo mũnene kana nowe ũtonya kwĩthĩwa 

mwambĩlĩlyo  wa kwĩkala “ũ” thayũ wa Mũklisto. 

#mũĩkĩĩo wa ũvũngũ yĩũlũ wa thayũ wa mũklisto 

Mũndũ no atonye vyũ kwĩkala thayũ wa mũklisto kwa kwĩthĩwa e mwambĩlĩlyo 

atũmĩĩte ũĩ wake na ũtonyi wake na Ngai amũtetheesye. 

Nũndũ yũ wĩna kũelewa kũseo kwa  Ngai e mwambĩlĩlyo witũ, twone kwa ũliku kĩtũmĩ kya kwasya kana 

klisto nĩwe thayũ waku. 

Tũmanyaa ata kana Ngai nĩwe mwambĩlĩlyo witũ? 

 Kenda tũelewe w’o wa kana Ngai nĩwe mwambĩlĩlyo, nĩĩwa kĩndũ kya vata mũno kavĩnda 

kaa ĩsomonĩ yĩĩ kũlĩlya ĩtina na kwona mũvango wa Ngai yĩũlũ wa mũndũ. Nĩĩkĩĩte kana kĩĩ 

nĩkĩũtũtongoesya mũno kwona kĩtũmĩ kya Ngai kũma mwambĩlĩlyo kya kũmba mũndũ kyaĩ Ngai 

kwoneka e mwambĩlĩlyo wa ũ mũndũ kwĩkala thayũ.  kĩlungunĩ kĩĩ twĩkũnĩkĩla maũndũ aa 4; 

• Mwambĩlĩlyo wa thayũ wa Atamu na Awa waĩ ũũ mbee wa kũvalũka kwa mũndũ? 

• Kwethĩĩwa ata kwa Atamu na Awa Mũndũ ndavalũka? 

• Mũndũ aĩlye ata kĩveva ĩvinda ya kũsyawa? 

• Ngai eekĩie ata mũndũnĩ kenda atwĩka mwambĩlĩlyo wa mũndũ? 

 Twambĩlĩĩlye kwa kũĩlya ũndũ Atamu na Awa maĩlye mbee na ĩtina wa kũvalũka kwa 

mũndũ mũũndanĩ wa Etenĩ. 

Nũũ ũla waĩ mwambĩlĩlyo wa Atamu na Awa mbee wa Kũvalũka? 

“na Yeova Ngai oomba mũndũ na kĩtoo kya nthĩ, na amũveveea mĩthũmũ ya thayũ manyĩũũnĩ make na 

mũndũ atwĩka kyũũ kĩ thayũ” Genesĩs 2:7 

“na Ngai wakwa akakwĩanĩsya kĩla vata wenyũ kwĩanana na ũthwĩĩ wake ndaĩnanĩ …klisto Yesũ” 

Avilivi 4:19 

 Ĩvinda yĩĩ mũndũ woombawa, Ngai nĩwe waĩ mwambĩlĩlyo wa mĩthũmũ thayũnĩ wa 

Atamu na Eva kwĩanana Mwambĩlĩyo 2:7. Yĩũlũ wa oũ, Ngai nĩwe waĩ mwambĩlĩlyo wa kũkoma na 

mavata moo oonthe; ma kĩmwĩĩ, kĩveva na kĩamyũmbĩle. (Avilivi 4:19) mũthemba ũla Ngai wendaa  

ũtwĩka mwambĩlĩlyo wa mũndũ waĩ kũmwa mwambĩlĩlyonĩ nũndũ mũndũ ndatonya kũkomana na mavata 

ala Ngai ewe nowe ũtonya kũkomana namo. 

Ĩvĩsa yĩĩ yĩatĩye yĩonananya ngwatanĩo ya Ngai na mũndũ mbee wa Kũvalũka kwa Mũndũ: 

 

Ngai aĩ mwambĩlĩlyo wa kũkomana na mavata ma Atamu na Eva  mbee wa kũvalũka 

 

 

“Kwĩkwatya vyũ” nĩ yo ndeto ĩla ya vata mũno ĩvinda yĩla twĩkũelesya ngwatanĩo katĩ wa Ngai 
na Atamu na Eva. Oonthe meekwatĩtye Ngai vyũ akomane na mavata moo. Twĩmĩna  kĩlungu kĩĩ 
kwa kũsoma w’o ũũ 

W’o mũnene 
O ũndũ Atamu na Eva meekalaa meekwatitye Ngai vyũ, 

Ngai aendeĩye kwĩtha e mwambĩlĩlyo wa kũkomana na mavata moo. 
 

 

Ngai anengĩe Atamu na Eva vinya wa kwĩsakũĩa kũmwĩkwatya vyũ vate 
Kũlasĩmĩthw’a( o ũndũ ũkwenda) 

Ngai tawe mwambililyo 
wa  (veva wa mundu

vinya wa mundu
masuania ma mundu)

Eva
wikawatyo 

w'onthe wi nthini 
wa Ngai

Atamu 
wikwatyo wake 

woonthe wi nthini 
wa Ngai

Ethĩwa Ngai nĩwe mwambĩlĩlyo wa kũkomana na mavata moo, no twasye kana Atamu na 

Eva mekwatitye Ngai kĩla ũndũnĩ kenda Ngai akomane na mavata moo? 

“na Yeova Ngai oosa Mũndũ, akĩmwĩa, we kĩla mũtĩ wa 
mũũndanĩ nũtonya ũya o ũndũ ũkwenda: ĩndĩ wa mũtĩ wa 
kũmanya ũseo na ũthũkũ, ndũkaye: nĩkwĩthĩwa mũthenya 
ũla ũkaya waw’o ndũkatĩa ũkw’a. 

 Kenda mũndũ akwate vinya wa kũsakũa ũndũ ũkwenda, 
Ngai amũnengĩe ũtw’i wa kũmwĩkwatya vyũ kana 
meyũngamĩe. (Mwamb. 2;16,17) ũtw’i ũũ waĩ kana maĩ 
matonya kũya kĩla mũtũnda a teo ũmwe. Ũtw’i ũũ waĩ 
Mũtiani kwa mũndũ kũthima kwenda kwake kwa 
kũendea kũmwĩkwatya Ngai. Ethĩwa maĩ masakũe 
kũendea kũmwĩkwatya Ngai na makĩya matũnda oonthe 
mũũndanĩ a teo mũtũnda kũmanya ũseo na ũthũkũ, maĩ 
mekale thayũ. Lakĩnĩ, ethĩwa maĩm aye mũtĩ wa 

kũmanya ũseo na ũthũkũ, oonthe mayaĩna ndĩĩ ya kũlea kũkw’a. nĩ twĩsĩ kĩla kyethĩĩwe (Gen 3:6) 

 “na yĩla mũndũ mũka woonĩe kana mũti nĩ mũseo wa ũya, na nĩ wa kwendeesya methonĩ, na nĩ mũti wa 
kwendwa kwa kũĩvya mũndũ, atw’a ũsyao waw’o, aya; na ĩngĩ anenga mũũme, nake aya” mwamb: 3-6 

Ĩvindanĩ yĩũ, Atamu na Eva meekĩie naĩ ĩla mesakũĩĩye na yaete kĩkwũ kya kĩveva kwĩanana na Alomi 
5:12 

“kwondũ wa ũũ, nũndũ wa mũndũ ũmwe naĩ yalĩkĩle kũũ nthĩ, na kĩkwũ kwondũ wa naĩ; na kwa ũũ kĩkwũ 
kyavikĩa andũ oonthe, nĩkwĩthĩwa on the nĩmeekie naĩ:” 

Nĩasya ata naweta kĩkw’u kya kĩveva? Ndeto ĩla ya vata mũno ĩla twĩkũelesya kĩkw’u  kya kĩveva nĩ 
“kũtilanywa/ kũtaanĩsya na” “separation” kwa kĩthyomo kya Ngĩlĩkĩ, ndeto separation yĩeleaw’a ta;  
“sever” – kũtilanya 

Kĩkw’u kya kĩveva kĩeleaw’a ta kũtilanywa  na Ngai 
 

 

Kũtilanywa kũũ kũkaa maita elĩ savalĩ ũmwe: 

• Kũvathwa vaasa na Thayũ wa Ngai 
“nũndũ ũmanyĩ woo nĩwĩkĩĩrwe kĩvĩndũ, mavathĩwe kũasa na thayũ wa Ngai, nũndũ Andũ ma 
mbaĩ ĩngĩ maendaa, na ũtũmanũ wa ĩlĩko syoo” aeveso 4;18 
 

 Ĩvindanĩ yĩĩ Atamu na Eva metũĩye kũema kũmwĩkwatya Ngai na meeka naĩ. 
Ngai nĩwamavathĩĩe vaasa nake. Ooũ wĩovo, Atamu na Eva mesa kwĩthũ mena thayũ wa kĩmwĩĩ lakĩnĩ 
matena kũkwatanaĩa ĩngĩ na Ngai kĩveva. Nũndũ wa oũ, nĩmwakwĩe kĩveva. 

• Kũvathwanwa na Ngai taw’e  mwambĩlĩlyo 

“ĩndĩ mothũkũ menyũ nĩmamũatiĩye ĩnywĩ na Ngai wenyũ, na naĩ syenyũ nĩvĩthĩte ũthyũ wake 
kwenyu ũndũ ũtew’a” 
  o tondũ nĩwetie vau yĩũlũ, Atamu na Eva mekwatasya Ngai kĩla ũndũnĩ tawe ũmo 
wa  kũkomana na mavata moo oonthe. ĩndĩ, nũndũ wa naĩ syoo, Ngai nĩweevathanie na mũndũ na 
nũndũ wa ũũ vai ndĩĩ yaa kũendea kwĩthwa e mwambĩlĩlyo wa kũkomana mavata ma mũndũ. Aa 
nĩ mo maĩ matũnda: 

Mũndũ nĩwatiĩw’e eweka atw’ke mwambĩlĩlyo wa kũkomana na mavata make na ntamantha 
maũsũngĩo ma thĩna wake, na ntang’anag’ana na vinya kenda aũmĩle thayũnĩ wake. 

 
Kwa lĩlya ĩvĩsa yĩĩ na ndwona ũndũ ngwatanĩo ya Ngai na  Mũndũ yekalĩle ĩtina wa mũndũ 
kũvalũka 
 
       
 
 
 
 
 

Mũthenya wa Katatũ (3) 
Thĩna nĩ twooseĩe Kĩkw’u kya kĩveva kya Atamu na Eva 
 
Kĩĩ kĩna kĩtũmĩ kwitũ-we,  nakwa nũndũ twoosĩe kĩkw’u kya Atamu na Eva kya kĩveva na 
kũvathw’anwa na Ngai ĩvinda yĩla twasyaaw’a. Alomi 5:12 
“kwondũ wa ũũ, nũndũ wa mũndũ ũmwe, naĩ yalĩkĩle kũũ nth, na kĩkwũ kya mwana wake mbee 
mũno ĩtina wa kwĩw’anĩthw’a, tũkatangĩĩwa nĩ thayũ wake.”  
 Kũma Alomi 5:12 twĩona kana kwĩsĩla naĩ Atamu na Eva kĩla ũmwe witũ 
asyaEva e mũkw’ũ kĩveva, twoosĩe kĩkw’ cha kĩveva ĩvinda yĩla twasyaiw’e 

Ota Atamu na Eva, twasyaiw’e tũvathanĩtwe na thayũ wa Ngai na ũ Ngai taw’e mwambĩlĩlyo 
witũ 

  
 Ĩvĩsa yĩĩ yĩatĩĩye vaa yĩonanaya w’o kana nĩtwoosĩe Kũvathanwa kwa Atamu na 
Ngai taw’e Thayũ na mwambĩlĩlyo na nĩkyo kĩtũmũ twĩ akw’ũ kĩveva. 
 
  

NAI  
 
 
 

   Yesu akw’e nundu 
  Wa nai syaku (Aeveso 1:7)  

 
 
 
 

NGAI 

 

ATAMU ta 

Mwambiliil
yo mweene 

 

Eva ta 

Mwambiliyo 

 

Mwabililyo 
mweene 

KUVATHW’ANWA 

Mũndũ oosĩe Naĩ/ kana kũvathw’anwa na Ngai kwa Atamu Yĩla wasyaiw’e 
 
 

 
 
 

Twoosĩe Kĩkw’u kya Atamu na Eva kĩla kyaetie kwitũ; 
Kũvthw’anwa na thayũ wa Ngai 

Na Kũvathw’anwa na ũ Ngaũ tawe Mwambĩlĩlyo witũ 
Nũndũ wa kũvathw’anwa kũũ, nĩ yĩũlũ waku ũtw’ĩke mwambĩlĩlyo na NDŨTATA tũ 

kwĩkala thayũ 
 

 
Ĩkũlyo. Ketha mũvango wa Ngai wa mbee vyũ kwitũ waĩ kũmwĩkwatya kĩla ũndũnĩ tawe 
mwambĩlĩlyo, nyĩe na nakũ no twĩkale tũtena ũ Ngai na mavata maĩtũ oonthe maĩkomanwa namo, 
ndĩkwata ũsũngĩo wa mathĩna mwakwa, na ndyĩkala thayũ mũanĩũ vyũ wa mũklisto waw’o? 
Sũanĩa maandĩka:  w’o wa kana kũma mwambĩlĩlyonĩ mũvango wa Ngai kwa mũndũ waĩ 
mũndũ amwĩkwatasye kĩla ũndũnĩ tawe mwambĩlĩyo wa thayũ wa mũklisto wa’wo? 
Ngwatanĩo na Ngai:  voya Ngai aũnenge Ũvuanyo  mũnenange wa kĩtũmĩ kana ũĩto wa  kana 
Ngai nĩwe waĩle kwĩtha e mwambĩlĩlyo wa  thayũ wakwa ( Mũtwaanonĩ, wĩanĩu waku, na 
maũndũnĩ maku). 
 
Ngai eekie ata kũsĩũkya kĩla Kyaaĩe Mũũndanĩ  wa Etenĩ ĩtina wa kvalũka 
kwa mũndũ? 
 Ngai nĩwamanyĩe kana mũndũ tene na tene aketha athw’anĩtwe nake aema kũete 
ũsũngĩo. Kwooũ, ve maũndũ elĩ ala Ngai wendaa kwĩka nĩ kenda aete ũtangĩĩo na thayũ mũndũnĩ( 
na ndeevũũkya tawe mwambĩlĩlyo wa thayũ wa mũndũ)  nenda kwonanya maũndũ aa elĩ 
ndũmĩĩte ĩvĩsa  yĩla nĩyĩta Ngalĩko ĩlĩ sya mũkelanyo. Ngalĩko yam bee yũngamĩe naĩ,  nay a kelĩ 
nĩyo ya thayũ.  Lakĩnĩ twambe kũlĩlya ngalĩko ya naĩ ya mũkelanyo kenda twone kĩla Ngai 
weeekĩie nĩ kana atũekee naĩ yĩtũ. 
 
Ngalĩko ya Naĩ ya Mũkelanyo- Klisto Akw’ĩe kwondũ wa Naĩ sĩtũ kenda tũkwate Thayũ 
Ũtakathela. 
 “Ũvoo mũseo” nĩ kana ndeto ĩla Yesũ waetie  nĩ kana ookĩe kwosa naĩ  sĩtũ 
nũndũ vaina vata wa kwĩtha na mũtangĩĩ. Kwĩsĩla kĩkw’u kyake, ngalama ya naĩ sĩtũ nĩyaĩvĩwe, 
na kwĩsĩla kũmwĩkwatya ũ Klisto kana ũtangĩĩo nĩtwwosĩe Thayũ wa tene na tene. 

 Aeveso1:7 nake nthĩnĩ wake twĩna wovosyo kwitũ kwondũ wa nthakame yake, ũekeo wa mavĩtyo 
maitũ, kwĩanana na ũthwĩĩ wa mũmo wake” 
“ũla wĩtikĩlaa ũ mwana e na thayũ ũtathela; ĩndĩ ĩla ũtamwĩtikĩlaa Mwana ndakona thayũ, ĩndĩ 
ũthatu wa Ngai wĩũkalaa yĩũlũ wake.” Yoana 3:36a 

Kũkw’a kwa Yesũ nũndũ wa mavĩtyo maitũ kwonanasya ngalĩko ya Naĩ ya Mũkelanyo 
 Ĩvĩsa yĩĩ yĩonanya ngalĩko ya naĩ ya mũkelanyo. 

 
 
 

Ngalĩko ya THAYŨ ya mũkelanyo 
 
 

 
 
 
 

    Akolosai 2:9,10 
    Yoana 15:12 Meko 1:8 

                  Yoana 14:20 
 Yesu akw’ie kwondu wa nai  
 Syaku. Aeveso 1:7 

 

 
1. Ngai eekĩie wĩanĩũ wake ĩngĩ mũndũnĩ 

Ĩvindanĩ ya ũtangĩĩo, tũyaaosa Yesũ Klisto ta Mũtangĩĩ weka ĩndĩ twoosĩe wĩanĩũ wa ũ-Ngai wonthe( 
Ngai Asa, Ngai Veva na Mwana. Akolosaĩ 2:9-10 

“nũndũ wĩanĩũ wonthe wa ũ-Ngai ũtwĩe nthĩnĩn wake ona eon a mwĩĩ… na ĩnyĩw nĩmwĩanĩw’e nthĩnĩ 
wake, nake nĩ mũtwe wa monene na mokũmũ on the” 

Mĩũsa ĩno yĩtwonya kana wĩanĩũ wa ũ-Ngai wĩ  nthĩnĩ wa Yesũ na kana Klisto  yũ nĩwe  wĩ nthĩnĩ 
witũ kwoou twĩna Ngai Asa, Ngai Mwana na Ngai Veva mũtheũ nthĩnĩ witũ. Yũyũ tũĩavathanwe na 
Ngai ta Atamu na Eva. Yu wĩna ũ- Ngai wonthe nthĩnĩ waku.  

 

 

 

 

NAI THAYU 

Ngai Ekĩie Wĩanĩũ Wake Nthĩnĩ Waku (ũ-Ngai) 

     

 

nĩ kĩndũ kya vata mũnene mũno kwaku we kũmanya kana ketha nĩwamwosĩe Yesũ klisto ta 
mũtangĩĩ waku, yũ wĩna wĩanĩũ wa ũ-Ngai nthĩnĩ waku ( Ngai Asa, Ngai Mwana na Ngai Veva). 

 

Ĩkũlyo: ethĩwa ndũnaelewa kana wĩna ũ-Ngai Ũtatũ nthĩnĩ waku, vatonya kwĩtha kĩvathũkanyo kĩva 
ũkaelewa w’o ũũ? 

Sũanĩa Maandĩko: akolosaĩ 2:9 ĩkũlye ũũ, “ nĩkosete kyaũ ketha nĩna Ngai Asa, Mwana na Veva nthĩnĩ 
wakwa?” 

Ngwatanĩo na Ngai: voya Ngai aũnenge Ũvuanyo  mũnenange  yĩũlũ wa vata wa wĩanĩũ wa Ngai kwĩtha 
wĩ yĩũlũ waku yũ. 

Muthenya wa Kana 

2. Yũyũ wĩna wĩanĩũ wa thayũ wa Ngai yĩũlũ na vinya wake Nthĩnĩ waku 

 Wamĩna kũkwata wĩanĩũ wa Ngai ĩndĩ wongeleelwa syĩndũ ta thayũ wa 
Ngai wonthe na Vinya wake. 

a. THAYŨ wa Klisto 
“ũla wĩna Mwana e na thayũ ũsu; n aũla ũte na mwana wa Ngai nde na Thayũ ũsu.” 

 Twĩona kana ũtangĩĩonĩ Ngai atũnengĩe ‘ũ” thayũ ũla wĩ nthĩnĩ wa Yesũ. 
Nĩ ngelekanyo syĩva sya ũ thayũ ĩla yũ twĩnasyo? 

Klisto kwĩtha e thayũ waku ũkwataa maũndũ aa make: 

Wendo ũtena kĩthĩmo   Ũsindi   kwĩtĩkĩlĩka  Mũĩkĩĩo 

Ũthasyo    Ũmĩĩsyo  Mũũo   Vinya 

Ũekeo wa naĩ   Kũelewa  Ũkũmbaũ  Ũĩ 

Kũvathũkanya    kwĩanĩwa  Wĩkwatyo nthĩnĩ wa Yesũ Ũnyaũ 

Ũlũngalũ   Kwĩlea   Ĩnee   Ũkũmbaũ 

Wĩkwatyo   ũũũ   Ũĩkĩkũ   Ũtanu 

Klisto kwĩtha e thayũ waku kĩna ũĩto wa kana Klisto nĩwe Mwambĩlĩlyo wa 
kũtũnenga mũũo, kwĩtikĩlĩka , Ũtanu na maũndũ angĩ maingi. 

 

 Nũndũ yũ wĩna thayũ wa klisto, ve kĩtũmĩ kĩnene kana wĩna mĩkalĩle ya 
klisto kĩla ĩvinda. Ĩsomonĩ ya kana nĩtũkasoma kĩvathũkanyo katĩ wa mĩkalĩle ya thayũ wa klisto 
na mĩkalĩle ya andũ. Kwa ngelekanyo, kĩvathũkanyo katĩ wa wendo wa klisto na wendo wa andũ. 
Ĩndĩ, kwa oyũ nenda wĩkale wĩna ũmanyĩ wa kana yũ wĩna wosĩ maũndũnĩ aa onthe ma klisto 
Yesũ. 

Ĩkũlyo: thayũ waku ũtonya kwĩtha wĩna kĩvathũkanyo ata wekala mĩkalĩlenĩ ya klisto ta Mũũo, 
ũmĩĩsyo, Ũsindi na maũndũ ala twamĩna kũweta? 

………………………………………………………………………………………………………
………………………………………………………………………………………………………
……………………………………………………………………………. 

Ngwatanĩo na Ngai: sakũa ũndũ ũmwe kana elĩ ma mĩkalĩle ya klisto vau ũlũ ala ũ kwenda 
kũmew’a thayũnĩ waku na ĩndĩ ndwambĩĩya kũmantha Ngai kenda aũnenge kwĩtha na mĩendele 
ya kĩklisto thayũnĩ waku wa kĩla mũthenya. 

Sũanĩa: ũndũ ũũ ũwetetwe vaa. Ndeto ĩla ya vata mũno nĩ “kũma” 

Ngai nĩwĩkĩĩte wĩanĩũ wake nthĩnĩ waku nĩ kenda wĩkale thayũ kũma ũ thayũnĩ wake   

b. Vinya Wa Ngai 

 Ndyongela o kĩndũ vau thayũnĩ wa Klisto nĩ kana, Ĩ nyoothe nĩmwosete vinya 
mũnene wa Ngai kwĩsĩla ũtangĩĩonĩ.  

“ ĩndĩ mũkosa vinya, yĩla veva mũtheu wĩũka ĩũlũ wenyũ …” Meko 1:8 

 Kwa sũanĩa ĩũlũ wa kĩĩ kwa ĩvinda ĩkũvĩ,  nũndũ wĩna wĩanĩũ wa ũ-Ngai, ĩndĩ 
vinya woonthe wa Ngai wĩkalaa nthĩnĩ waku. Ngai nĩweesĩ kana vinya wake ũte mũndũnĩ, vaiketha 
ũalyũkũ mũndũnĩ. Kwondũ wa ũũ,  nĩweekĩie wĩanĩũ wa vinya wake nĩ kenda ũvĩndũe thayũ witũ. 
Tũkanenea kĩĩ mũno ĩsomonĩ ya katatũ- ĩũlũ wa wa ũtonyi na vata wa vinya wa Ngai ũũ wĩkalaa nthĩnĩ 
waĩtũ. 

Ngai ekĩĩye vinya wake nthĩnĩ waku nĩ kenda aũvĩndũe wĩkale wĩkale thayũ wa kĩklisto 
 

Ĩvĩsa yĩĩ yĩatĩĩye yĩonanya ũndũ mũndũ nĩ mũĩo wa thayũ na vinya wa Ngai 

Ngai Nĩwĩkĩĩte Vinya na thayũ wake Nthĩnĩ waku 

     

Ĩkũlyo: nĩkĩ waĩ ũndũ wa vata wa Ngai kwĩkĩa vinya wake nthĩnĩ waku? Nĩ kyaũ wĩ kũtata kũalyũla 
thayũnĩ waku? Nĩ mwendwa waku, mũsyĩ waku, kana vala wĩa waku o kwendanĩ kwaku? Nĩ 
kĩũthũkũma? 

Sũanĩa: 1 Yoana 5:12 na Meko 1:8 na ndwĩkũlya ĩkũlyo yĩ, “ Nĩkĩ waĩlĩte Ngai kwĩkĩa thayũ na vinya 
wake nthĩnĩ wakwa?” 

Ngwatanĩo na Ngai: ambĩa kwa kũkũlya Ngai  aũnenge kũkomana na vinya wake mũnene nthĩnĩ waku. 

3. Ngai e yĩkĩa Ngwatanĩonĩ ĩmwe nakũ. 

Ti ũũ weka Ngai weeekĩie nthĩnĩ waku, ĩndĩ waendĩe mbeange wa oũ. Ngai nĩwaseũvyĩsye ngwatanaĩo 
ĩngĩ nakũ. Twĩonaw’o ũũ  mĩsũanĩ ĩno ĩtatũ. 

“atũnengĩe thayũ vamwe na klisto Yesũ…” Aeveso 2:5 

“ĩndĩ ũla ũnũũthalanw’ na Mwĩaĩ nĩ veva ũmwe.” 1 Akol 6:17 

“mũthenya ũsu mũkamamnya kana nyĩe nĩ nthĩnĩ wa Asa, na ĩnyw’Ĩ mwĩ nthĩnĩ wakwa, nakwa nĩ nthĩnĩ 
wenũ.” Yoana 14:20 

 Kwĩtha ngwatanĩonĩ kana ‘kũkwatanw’a kwa kĩveva’ na  Ngai nĩ kĩtũmĩ kĩnene 
kya kana VAITONYEKA kũvathw’anwa nake ĩngĩ. Kwa ndeto n=ĩngĩ nĩ kana, kwĩtha na ngwatanĩo 
kĩmaanĩsha kana ndwĩsa ona ĩndĩĩ kwasya ũtangĩĩo  na kana nĩwalĩkĩle thayũnĩ ũtahtela ĩvinda yĩla 
watangĩĩwe. Ũũ nĩ w’o ũkwasya ĩvukunĩ ya Aevelania 13:5b 

  “ndĩkakũnyĩvia o na ata, na ndĩkakũtia ona ĩndĩĩ.” 

Sũanĩa:  Aeveso 2:5 , 1 Akolintho 6:17 na Yoana 14:20 na ndwĩkũlya ũũ, “ ketha Ngai nĩwe wĩkĩĩĩte 
Ngwatanĩo katĩ wakwa nake, ndonya kwĩvatha ata nyĩe mweene kũma ngwatanĩonĩ ĩsu?’ 

Ngwatanĩo na Ngai: ketha nũng’anag’anaa na ũseseeĩ ũtangĩĩo waku, mantha Ngai nĩ kenda aũvũndĩsye 
kana vai kĩndũ ũtonya kwĩka kenda wasye Ũtangĩĩo wako kana ũvathw’anwe na Ngai ĩngĩ. 

Ũsyao  
Kwa Ngai kwĩkĩa Thayũ na vinya wake nthĩnĩ waku na kũseũvya ngwatanĩo nakũ ũtangĩĩonĩ, vena 
kĩtumi kĩnene kya kana yoũ we ndwĩna vata wa kwĩtha wĩ Mwambĩlĩlyo wa Kwĩkala Thayũ. Ngai 

ewe mwene  nĩw’e ũtw’ikaa Mwambĩlĩlye waw’o wa Thayũ 
 

Kwa tũlĩlye ĩngĩ Mũkelanyo, Ngalĩko ya Naĩn a Ngalĩko ya Thayũ ya mũkelany’o  

Ngalĩko Ĩlĩ sya Mũkelanyo 

    

 

  Klisto akwa’a kwondu wa nai syaku aeveso 1:7  Ngai eekia wianu wake nthini 
wa mundu 

 

 

Ũvoo mũseo wa ndeto ĩno ya Ngai nĩ kana , ĩũlũ wa kwĩtha wĩ mũtangĩĩe, wĩna Ngai nthĩnĩ 
waku ũla nĩwe Thayũ na Mwambĩlĩlĩyo. 

Vai vata nongĩ wa kwĩtw’a mwambĩlĩlyo kenda Thayũ waku wambĩĩe kũthũkũma 
 

 

NAI THAYU 

Klisto ta Thayũ waku nĩ Kĩtumi Kĩnene kya kũmanya kana e nda kwĩkala 
Thayũ wake Nthĩnĩ waku. 

Kwa kwĩthĩwa klisto nũlĩkĩte nthĩnĩ waku, e nda kwĩkala ‘ũ’ Thayũ ũla nowe ũtonya kwĩkala 
NTHĨNĨ waku 

Vaũlo Mũtũme nĩkũĩkĩthya ũ’wo wa ndeto ĩĩ  thayũnĩ wake ĩvukunĩ ya Akalatia 2:20a  

“nĩnambĩwe ngelan’yonĩ  vamwe na Klisto: na tiĩ nyĩe nĩ thayũ ĩngĩ, ĩndĩ no Klisto wĩ thayũ nthĩnĩ 
wakwa:”  

 Kwa sũanĩa  kĩla Vaũlo ũkũweta mũsũanĩ ũũ. Yĩla ũkwasya, “na tiĩ nyĩe nĩ thayũ 
ĩngĩ” kwa o mĩtũkĩ na vinya e asya we ndatonya kwĩtha e mwambĩlĩlyo wa mwĩkalĩle wa thayũ wa 
ũklisto. Kĩĩ nĩ kya kũseng’ya  mũno  nũndũ twalĩla mavalũa ma Vaũlo, nĩ ma kũnewa ndaĩa, ũĩ wake na 
ũtonyi wake. Etĩkĩlĩte vyũ kana we vai ũndũ ona ũmwe ũla we nĩ mwambĩlĩyo waw’o.  nũndũ wa ũũ, 
nĩwĩtĩkĩlĩte kana ndatonya kwĩkala thayũ ũũ wa mũkĩlĩsto, e asya, “ Klisto e kalaa nthĩnĩ wakwa”  Vaũlo 
nĩwanyĩte kĩmbĩthĩ kĩĩ kya kwenda Klisto ekale ũ thayũ wa mũklisto waw’o thayũnĩ wake. 

 Klisto kwĩkala thayũ wake nthĩnĩ waku nokwĩtha kĩ kĩndũ kĩenĩ kwaku. Kyaĩna 
ũĩto mũnene kwakwa, mũno mũno ĩtina wa kũtata na kũvalũka mĩaka mĩongo ĩtatũ(30) nĩ kenda nĩkale 
thayũ ũũ wa mũklisto nĩtongoesye.  Ĩndĩ,  Ngai nĩwanengĩe Ũvuanyo mũnene ĩũlũ wa kũeka klisto ekale 
nthĩnĩ wakwa, ũũ nĩw’o nakwatĩe kĩlĩko kya kana ndyĩsa kwĩkala “ũ” thayũ ũla ũtonya kwĩkalwa  nĩ 
Klisto e weka. 

Kĩmbĩthĩ kĩnene kya kwĩkala “ũ” Thayũ wa Mũklisto nĩ kũeka Yesũ ekale 
thayũ wake nthĩnĩ waku. 

 

 Nĩna wĩkwatyyo kana yũ nĩwĩkwambĩa kũvoya Ngai aũnenge Ũvuanyo mũnene  
wa w’o ũũ mũnene vyũ. Vala vatialĩte ĩsomonĩ yĩĩ tũĩtha tũĩkũnĩkĩla  maũndũ ma kĩla mũthenya ala 
monanasya Klisto yĩla wĩkalĩte thayũ wake nthĩnĩ waĩtũ. 

Makũlyo:  nĩwamanya mbĩkĩa ya vau kana ‘ũ’ thayũ wa mũklisto nĩ  Klisto mweene kwĩkala thayũ wake 
nthĩnĩ waku? W’o ũũ ũtonya kũete ũalyũkũ wĩva kũsũanĩanĩ kwaku na ũndũ ũtonya kwĩkala ũ thayũ wa 
Mũklisto?.........................................................................................................................................................
.......................................................................................................................................................................... 

Sũanĩa:  w’o wa kana ndwĩsa kwĩkala “ũ” thayũ wa mũklisto no Klisto mwenye ũtonya o ekela nthĩnĩ 
waku na ndaete kĩvathũkany’o kya kũĩkĩĩka. 

Ngwatanĩo na Ngai: voya Ngai aũnenge Ũvuanyo wa kĩtũmĩ kya kwasya Klisto ekale thayũ wake nthĩnĩ 
waku.  

 

 



 

25 
 

 

Mũthenya wa Katano (5) 

Ngai akeanĩsya Kyaũ Thayũnĩ waku yĩla Ũkwĩtha Ndekala Nthĩnĩ waku? 

 No wĩthe ndwĩkũlya , “ w’o vailye ata Ngai ndekala thayũ wake nthĩnĩ wakwa?”   
kĩlungu kĩmwe kya ũsũngĩo kĩoneka  kĩla Ngai wathanĩte  kwĩanĩsya thayũnĩ waku.  Kwa tũkũnĩkĩle kwa 
ũkuvĩ maũndũ amwe Ngai wathanĩte. 

 ŨSINDI-  Ngai akaũnenga Ũsindi ĩũlũ wa vinya wa naĩ, nyama, nthĩ ĩno 
na vinya wa satani. 

“ ĩndĩ mũvea nĩwĩthĩwe kwa Ngai , ũla ũtũnengae kũkĩlya kwondũ wa Mwĩaiĩ 
waĩtũ Yesũ Klisto.” 1 Akol 15:57 

ŨTHASYO:  Ngai ũkaũthasya kũmanwa na mĩĩkĩĩo yonthe ya ũvũngũ, 
maũvũkũ ala maũkĩlĩtye vinya na kaũ wa mũĩkĩo wa kĩnthĩnĩ. 

“kwa kũthaw’a , Klisto nũtũthaĩtye: kwondũ wa ũũ, ũngamaaĩ na ũlũmũ, 
mũĩkalĩngĩsane ĩngĩ kwovwanĩ kwa ũkombo.” Akal 5:1 

ŨVOSYO: Ngai akaũvosya kũma maukite maku na ĩtaũ sya oyũ na tene. 

 “Nũvoasya ala matũlĩkĩte ngoo, na kwova mawũkite moo.” Savũlĩ 147:7 

KWĨANIW’A:  Ngai akeanĩsya kĩla Vata wenyũ 

“ Na Ngai wakwa akawĩanĩsya kĩla vata wenyũ kwĩanana na ũthwĩĩ wake… Klisto Yesũ” Avilivi 4:19 

WENDO WAW’O: akatũthengeesya vakũvĩ na wendo wĩ mwanya vakũvĩ na nake  
 “ũndũ watũnyũvĩe kũma tene tũtũwe ana kwake kwondũ wa Yesũ Klisto, kwĩanana na ũndũ wendĩe na 
kwenda kwake”  Aeveso 1:5 

Aa nĩ maũndũ o manini ala Ngai wathanĩte kwaku ta mũklisto yĩla Klisto ũkwĩtha ekalĩte thayũ wake 
nthĩnĩ waku. 

Ngai ekalĩte nthĩnĩ waku; kĩndũ kya mbee vyũ wonaa nĩ kũkwata maũndũ aa 
wathanĩte 

 

Makũlyo: nũĩw’a ndũkwata maũndũ ala Ngai wathanĩte ta Ũthasyo, Ũsindi, ũvosyo, na kũtheengeeka 
vakũvĩ nake ũndũ wĩkwenda? Ketha ndũnamba kwĩw’a ũũ, nũenda kwĩtha wĩ mwosĩ maũndũnĩ aa? 

Sũanĩa: maũndũ ala mathanĩtwe vau ĩũlũ . Sũana yĩũlũ wamo na ndwĩka ũtw’i wa ala wĩkwenda kũkwata 
mũno? 

Ngwatanĩo na Ngai:  ketha maũndũ mathanĩtwe aa ndũũmew’a thayũnĩ waku ũndũ waĩle kũmew’a, voya 
Ngai aambĩye kũmatwĩkĩthya ma kwoneka thayũnĩ waku. 

Ũndũ ũngĩ ũmwe wathanĩtwe wa vata mũno: kwĩanĩw’a kwa mũnĩkĩĩsyo waku 
wa kĩveva 

Nyĩe nakũ , ta twĩ aĩkĩĩ, twĩna mũnĩkĩĩsyo wa kĩveva. Alomi 8:29, 2 Akol 3:18 na Akalatia 4:19  
nĩkũtũelesya mũno ĩũlũ wa mũnĩkĩĩsyo witũ wa kĩveva ta aklisto. 

“ nĩ kwĩthĩwa syũmbe nasyo ĩkathw’a kũma ũkombonĩ wa wanangĩko, kũlĩka ũthasyonĩ wa ũtaĩo wa syana 
sya Ngai.” Alomi 8:29 

“ĩndĩ ĩthyonthe, na mothyũ matwe mavw’ĩke tũkyona ũtheũ mũtisũ wa Ngai ta kĩsĩsyonĩ, nĩtũũalyũlwa na 
kwosa mũvw’ano ũsu, kũma ũtheũ mũtisũ, o ta kũma kwa Mwĩaiĩ, nake nĩwe veva.” 2 Akol 8:29 

“syana syakwa nĩnĩ, ĩla ngwaũnyĩa ĩngĩ mũvak Klisto ombĩke nthĩnĩ wenyũ,” Akal 4:19 

Tũĩtũmĩa mĩsũa ĩno ĩtatũ, eka nĩelesye kwa ũkuvĩ ndeto mũũnĩkĩsyo wa kĩveva. 

Mũnĩkĩĩsyo waku wa kĩveva: 
Nĩ kũalyũlwa Kũnene nĩ kĩtũtyanĩ kya klisto, kĩla kĩna ũĩto wa kana ũkesĩlasya, kũĩkĩa, kũtw’a na 

kwĩkala mĩkalĩle ya Klisto. 
 

 

 Kwa kavĩnda kanĩnĩ kwa sũanĩa. Vethĩwa kĩvathũkanyo kĩva ĩũlũ wa thayũ 
waku? Ngai akaũvĩndũa ũkatwĩka kĩla ũkũsũanĩa, ũkũĩkĩĩa, kũtw’a na mwĩkalĩle nĩta Klisto? Kĩũ kĩalyũla 
ata ũndũ ũtũaa na andũ ala angĩ na ũndũ wĩkaa maũndũ maku? 

 Ũndũ ũla nĩmanyĩte nĩ kana aklisto aingĩ ala namathũkũmie na ndeto ya Ngai 
mayaĩna ũalyũkũ ũilye wa Klisto.  Nĩngũelewa nũndũ mĩaka yakwa mĩongo ĩtatũ ndyaĩna ũalyũkũ ona 
ũmwe thayũnĩ wakwa. Kĩtũmĩ nũndũ nekalaa thayũ wa kwĩkenga ĩũlũ wa  kĩla netaa thayũ wa mũkĩlĩsto.  
Kĩla kya vata mũnene vaa nĩ kũmanya kana ũtena; ũmanyĩ, kũĩkĩĩa na kwĩkala ũla ũw’onĩ wa kĩla tũkwĩta 
‘ũ” thayũ wa mũklisto waw’o ndwĩsa kũkwata ũalyũko mũnene. 

 Nũndũ wa kwĩtha wĩna wĩanĩũ wa thayũ wa Ngai na vinya wake thayũnĩ waku,  
maũalyũkũ ma vinya mũnene mũno thayũnĩ waku nĩmekĩkaa kenda maũndũ ala ũtw’a, ũĩkĩĩa, na ũ sũanĩa 
na ũĩka maĩlye ta ma Klisto. 

Lilikana: kũũ ti kũalyũla kũla kũtonya kũseũvya kana kũkwĩw’wa a teo Klisto esĩe kwĩkala nthĩnĩ 
waku.  Kũalyũka kũũ ti kũtata na kwĩka ũndũ ũtonya wĩkale ta Klisto ũtonyinĩ waku. 

Ĩkũlyo:  thayũ waku ũtonya kũalyũka ata ethĩwa nũũthĩ kũsũanĩa, kwĩw’wa, kũĩkĩĩa, kwitũĩĩa na kwĩka 
meko maĩlye ma 
Yesũ…………………………………………………………………………………………………………
……………………………………………………………………………………………………………… 

Sũanĩa: Alomi 12:2 & 2 Akol 3:18 na ndũsũanĩa ĩũlũ wa kĩĩ: Klisto ndavĩkĩa kwĩkala thayũ wake nthĩnĩ 
waku, nũkũthi kũvĩndũa ũndũ wĩkũsũanĩa, kwĩw’a, kwitũĩĩa na meko ala ũkwĩka. 

Ngwatanĩo na Ngai: kũlya Ngai ambĩlĩlye kũkũalyũla maũndũnĩ ala ũkwenda kũkomana nake( Ala 
ũvoyaa wĩthĩwe na ũalyũkũ) 

Nĩkyaũ Tũkwataa Kũma kwa Ngai yĩla Maũndũ ala ũtwathĩte Meanĩa? 

Kĩndũ kĩla kĩnene tũkwataa Klisto ekala nthĩnĩ waĩtũ nĩ kana ũkakwata thayũ mwĩngĩ. Ngai 
eathana maũndũ aa Yoana 10:10 

“…nyĩe nookĩe kana methĩwe na thayũ na ĩngĩ methĩwe naw’o mwĩngĩ” 

 Wĩona Yesũ ta wasyaa ata ndanenea thayũ mwĩngĩ? Ndĩona ta wasyaa 
wingĩvo wa kĩmũndũ nũndũ ũsu no ũthele o kwa mĩtũkĩ. Nĩ vatonyeka kana wingĩvo ũla Klisto 
wawetaa ũkethĩwa nĩ wingĩvo wa kĩnthĩnĩ? Mbĩtĩkĩlye nĩtũmĩe maũndũ ala mathwanĩtwe  
kĩlungunĩ kĩla twasoma vau ĩtina ni kana ũkwate kũelewa kũseo kwa thayũ mwĩngĩ. Nĩĩka kĩĩ ta 
makũlyo. 

Keka nĩwĩkalaa: 

• ĩna Ũsindi ĩũlũ wa naĩ, ĩũlũ wa Nthĩ na mũmaitha satani 
• Ũkwatĩte ũthasyo kũma naĩnĩ ĩla sya kũemeleeĩle 
• Ũvoetwe kũma kwa makũnwanĩ maku ma tene na ma oyũ  
• Mavata maku makomanĩtwe namo 
• Ũalyũlĩtwe ũndũ ũsũanĩaa, ũtũsaa, wĩw’aa na wĩkaa maũndũ maku o ta Klisto na 
• Ũkwataa ngwatanĩo ya wendo wa mwanya na Ngai 

No wende kwĩkala thayũ ũũ mwĩngĩ? 

Nĩna wĩkwatyo we, o takwa, ũsũngĩo waku nĩ wenda kwĩkala thayũ ũũ mwĩngĩ. Kwa lĩlya 
maũndũ aa: 

Ketha Klisto nĩwe thayũ waku, na thayũ wake nĩ mwĩngĩ, ĩndĩ, kwĩkala thayũ ũũ mwĩngĩ 
nĩ kũmwĩtikĩla Klisto ekale nthĩnĩ waku kana ũkwate maũndũ ala wathanĩte ma 

Ũthasyo, Ũsindi, Ũvosyo, Ũalĩkyo na ngwatanĩo yĩ mwanya na Ngai 
 

Ĩkũlyo: mũndũ akoka ũmũnthĩ akaũkũlya kana nĩ wĩkalĩte “thayũ mwĩngĩ” ũsũngĩo waku nĩ wĩva? 

Twĩkalaa thayũ nũndũ wa Ngai na ti Ngai ekale Thayũ kwondũ witũ( 
Kwĩkalĩla Ngai) 

 Nĩtwasoma kana maũndũ oonthe nĩ kwondũ wa Ngai kwĩkala thayũ wake nthĩnĩ 
waĩtũ. Lakĩnĩ nũndũ wa kwĩkala ‘o’ thayũ, neesĩ kana thayũ wa mũkĩlĩsto ninyie kwĩkala thayũ ũũ wa 
mũkĩlĩsto kenda Ngai ethĩwe thayũ. Nũndũ wa kĩĩ, navũndĩĩtwe kana Ngai eenda nyĩe nĩthĩ 

ngatamũtavanye na maũndũ angĩ maingĩ. W’o nĩ kana kĩla wĩsĩ ti kyaw’o.  Ngai ndeũkwĩkwatĩsya we 
wĩkale thayũ ũla Klisto mwene nowe ũtonya kwĩkala. Kwa ndeto ĩngĩ nĩ kana, ti ĩũlũ waku kwĩka 
ũndũ kwondũ wa Ngai. W’o nĩ kana Ngai ndeenda kĩndũ kũma vala nĩĩ nũndũ nĩwe ũseũvyasya na 
ũnenganaa kwĩanana na Avilivi 1:6 

“nĩnĩsĩ vyũ ũndũ ũũ, kana we ũla wambĩlĩlye wĩa mũseo nthĩnĩ wenũ akawĩanĩsyakuvĩka mũthenya wa 
Yesũ Klisto.”   

   kwa kwĩthĩwa yũ nĩ twĩsĩ kana Ngai nĩwe ũseũvasya na ũtũneNgai, twaĩle yũ nĩ 
kwĩkala kũma kwake kana ti we ekale thayũ kwondũ witũ. Kwo ũkuvĩ no twasye: 

Ũkengani: 
Twaĩle kwĩkalĩla Ngai nũndũ ve kĩndũ twaĩle kũmwĩkĩa 

 
W’o: 

Twaĩle kwĩkala kũma kwa Ngai nũndũ nĩwe mwambĩlĩlyo kũma vala twosyaa ũ Thayũ. 
 

Ĩkũlyo: nĩwĩkĩĩa kana Ngai nũkwenda ũmwĩkĩe ũndũ? Wĩsũanĩa ata kĩtũmĩ kya twaĩle kwĩkala thayũ 
kũma kwĩ Ngai tawe mwambĩlĩyo witũ? Kĩĩ kĩalyũla ata ũndũ wĩkalaa thayũ waku wa mũklisto yĩla 
weekĩa kana twĩkala kũma kwa Ngai na ti we kwĩkala nũndũ 
witũ?.................................................................................................................................................................
..........................................................................................................................................................................
......................................................................................................................................................................... 

Kĩla ũkwataa Mũnĩkĩĩsyonĩ ĩtina wa Ngai ekala Nthĩnĩ waku 

 Nĩ kana ũelewe wosĩ ũũ mũnĩkĩĩsyonĩ nũndũ wa Ngai kwĩkala nthĩnĩ waku, 
nĩwaelĩtwe nĩ kũmanya mĩvango Ya Ngai ĩũlũ wa mũndũ. Aeveso 1:5 

“ ũndũ watũnyũvĩe kũma tene tũtũwe ana kwake kwondũ wa Klisto Yesũ, kwĩanana na ũndũ wendĩe na 
kwenda kwake.” 

Mũvango wa Ngai ũla ũtavĩndũkaa nĩ kũthengeanĩsya vakũvĩ nake nĩ knana ũkwate ngwatanĩo ya 
kĩmwanya, mũndũ kwa mũndũ na wendo mũnene wĩ nake. 

 

 Kwoou, we ũmbĩtwe kenda kĩtũmĩ kĩnene kyaku kĩthĩwe no ngwatanĩo na Ngai. 
Wĩtĩkĩle kana ũlee, Ngai e nda ngwatanĩo ya kĩnthĩnĩ vyũ nay a mũndũ  kwa mũndũ nake. Kĩĩ nĩ kyo 
kĩtũmĩ kĩla Ngai weyĩkĩĩe ngwatanĩonĩ ĩno ĩtatilĩka nakũ. Ĩndĩ, nũkwenda ngwatanĩo nakũ. Ũsanzamũkũ 
ũũ wa Ngai wa kwenda kwĩtha na ngwatanĩo nakũ nĩ wendo wake ũtena mĩvaka ũla ũtũnengete. Twĩ ona 
kĩĩ ĩvukunĩ ya Aeveso 1:4 

“o ũndũ watũnyũvĩe nthĩnĩ wake nthĩ ĩtanambĩlĩlwa nĩ kana twĩthĩwe  atheũ tũte na ũndũ ũtaĩle  mbee  
wake nthĩnĩ wa wendo.” 

 W’o kwĩanana na maandĩko aa nĩ kana Ngai atwendete tene na tene. Kwa sũanĩa 
ĩũlũ wa kĩĩ;  Ngai nĩ weteele mũno we ũsyawe nĩ kana atũlũlũle wendo wake ĩũlũ waku. No nende o ĩngĩ 

ũsũanĩe ĩũlũ wa w’o ũũ wa kĩsomo kya ũmũnthĩ. Ĩvinda ya kũĩtava, vai na mĩlĩonĩ mbe wa maana atano 
sya tũmatũmbĩ twa ũsyaĩ lakĩnĩ Ngai aũnyũva we ũsyawe. Ngai ndaũnengete thayũ nĩ kana eanĩsye 
maũndũ ala ũkwathĩte thayũnĩ waku tũ ĩndĩ wĩthe wĩ mwosĩ wa wendo wake mũnene kwaku and kwenda 
kwake kwa kwĩthĩwa na ngwatanĩo nakũ. 

Sũanĩa: maandĩko ala me ĩvukunĩ ya Aeveso 1:5, 1:4. Sũanĩa ĩũlũ wa w’o wa kana Ngai akũmbĩe nĩ kana 
wĩthĩwe na ngwatanĩo nake. Sũanĩa o ĩngĩ ĩũlũ wa w’o wa kana Ngai aũnyũvĩe kana aũvatha ũsyawe na 
akweteele mũno ũsyawe kenda onoesye wendo wake ĩũlũ waku. 

Ngwatanĩo na Ngai: ketha nĩ ũtataa na vinya kĩwangonĩ kĩmwe kwĩtha na ngwatanĩo na Ngai, mũvoye 
akwĩkĩĩthĩsye wendo  wake mũnene na wa vinya nthĩnĩ waku. 

 

Kwĩthĩĩtwe ata kũma Yĩla neew’ĩe maũw’o aa? 

 Kũma yĩla new’ĩe wo ĩũlũ wa Klisto kwĩtha e ‘ũ” thayũ  October 4, 1998, 
nambĩĩye kyalo kyeũ kya kũmũeka mũtangĩĩ Yesũ ekale thayũ wake nthĩnĩ wakwa. Nũndũ wa ũũ, Ngai 
nĩwambĩĩe kũalyũla ũndũ nasũanĩaa, new’aa, nekaa ũtw’i wakwa, na maũndũ ala nekaa. Kũmwĩkwatyanĩ 
Klisto ekale nthĩ wakwa, nĩnĩthaũtwe kũwa ũkombonĩ ũla nakwatĩtwe wa: kũema kwĩanĩwa, wĩa, ũthatu 
na kwona ndaĩlĩte.o ĩngĩ nĩwaalyũlĩle  thayũ wakwa na navĩkĩa kũtia wĩa( Vĩasala waĩ mũnene) na nalĩka 
kũmũthũkũmanĩ nĩ kenda nĩelesye maũw’o aa na aklisto ala angĩ o takũ methĩĩtwe mena kwetela Kũnene 
thayũnĩ woo wa ũklisto. Mboya yakwa kũma oyũ nĩ kana nũũthĩ kũkwatanĩa na veva mũtheũ nĩ kana 
aũnenge   ũvuanyo mũnene kũelewa kwĩ mbeangĩ ĩũlũ wa Klisto kwĩkala “ũ’ thayũ wake nthĩnĩ waku.   

Ũkũnĩkĩlĩ kwa ũvũthũ wa “o” na “ũ” thayũ 

 Nĩ kana ũkwate kĩvathũkanyo kĩseo kya ‘o’ thayũ na ‘ũ’ thayũ lĩlya vũa ĩthangũ 
yĩĩ yĩ vaa mbee. Twĩthw’a tũilĩlya ĩthangũ yĩĩ ĩsomonĩ yĩĩ yonthe. 

Maũndũ ma kũkwata o kwa ũkuvĩ kũma ĩsomo ya Mbee. 

• Klisto mweene nĩwe Thayũ wa Mũklisto Yoana  14:6 
• Klisto ta thayũ wakwa – Ngai nĩwe Mwambĩlĩlyo wa thayũ ũũ twĩkalaa Meko 17:28 
• Ngai nĩwe wa mwambĩlĩlyo wa thayũ wa Atamu na Eva mbee wa kũvalũka kwa mũndũ 1Akol 

1:30 
• Mũndũ oosĩe Kũvathw’anwa na Ngai tawe thayũ na Mwambĩlĩlyo kũma kwa Atamu na Eva. 
• Atamu na Eva meekĩe ũtw’i wa eene wa mavĩtyo  wa kũlea kũmwĩw’a Ngai na nũndũ wa ũũ 

makw’a kĩveva. Alomi 5;12a 
• Ngai ndaatũekea mavĩtyo maĩtũ tũ nĩwatũngĩĩe Thayũ wake nthĩnĩ wa mũndũ nĩ kenda o ĩngĩ ethe 

e mwambĩlĩyo wa mũndũ kwĩkala. Aeveso 1;7 ,1Yoana 5:12 
• Thayũ na vinya wa Ngai nthĩnĩ witũ nĩ wathanĩ mũnene ĩũlũ wa kũalyũla mathayũ maĩtũ. 2 Akol 

3:18 
• Kĩlĩo kya Ngai ĩvindanĩ yĩĩ ya Ũalyũlo nĩ  kwĩtha e mwambĩlĩlya na Kĩeti na mwĩanĩsya wa 

kĩvathũkanyo kana ũalyũkũ. Avilivi 1;6 

• Kĩla ũkwataa mũnĩkĩĩsyonĩ wa ũalyũlo waku nĩ kyaku(mũndũ kwa mũndũ) na ngwatanĩo ya 
wendo wĩ mwanya wĩna Ngai. Aeveso 1:5 

Kĩvathũkanyo katĩ wa “o” Thayũ na “ũ” Thayũ 
 

“O” Thayũ 
(Kwĩkala thayũ ũla we nue 

mwambĩlĩlyo “wa kwĩseũvĩsya”) 

“Ũ” Thayũ 
(Kwĩkala Thayũ ũla Klisto nĩwe 

Mwambĩlĩlyo 
Thayũ ũtewa kwĩkwatya Ngai

                   
Wĩkalaa ũtekwatĩtye Ngai ũtatĩte na ũtatĩte 
na vinya wĩkale ũ thayũ wa mũklisto 

Thayũ wa Kũmwĩkwatya Ngai 
Kwĩkala kĩla ĩvinda wĩkwatĩtye Ngai tawe 

mwambĩllĩyo  wa kwĩkala thayũ wa 
mũklisto Yoana 15:5 

Thayũ ũũ  nĩ thayũ wa Meko 
Thayũ wa mũklisto nĩ mĩao ya 
kũatĩĩa na meko maingĩ waĩle 

kwĩka 

ũ thayũ wa mũlĩsto nĩ Klisto 
thayũ ũũ nĩ klisto mweene  
Yoana 14:6 ,Avilivi 1:21 

We nue Mwambĩlĩlyo wa 
Kwĩkala Thayũ wa Ũklisto 
Nĩ ĩũlũ waku ũtũmĩe vinya na 

ũtonyi waku Ngai o aũtetheesye nĩ 
kenda wĩkale Thayũ wa Klisto 

Ngai nĩwe Mwambĩlĩyo wa kwĩkala  
Thayũ wa Mũklisto 

Twĩkalaa kũma kwa thayũ wa Ngai na 
vinya wake tawe mwambĩlĩlyo wa 

kwĩkala thayũ wa Mũklisto 
Kwĩkalĩla Ngai( ndevo Ngai 

ndevo) 
Kũtata na vinya waku kenda 

ũmwendeesye Ngai kana ũkwate 
kĩndũ kũma kwake (Kwendwa, 

kwĩtĩkĩlĩka) 

kwĩkala kũma kwa Ngai 
kũmwĩkwatya Klisto Yesũ nĩ kana ekale 

thayũ kwĩsĩla nyĩe. Akalati 5:20 

Thayũ wa kwĩyĩalyũla 
Ũtetheew’e nĩ Ngai 

Kũtata vinyanĩ waku Ngai e o vo 
nĩ kana wĩseũvĩsye  Ũsindi, 

ũthasyo, ũvosyo na ũalyũkyo. 

Ũalyũlo ũla  ũmĩte kwĩ Ngai 
Kwĩkwatya Ngai tawe mwambĩlĩlyo  wa 
kũete Ũsindi, ũthasyo, ũvosyo na ũalĩkyo 

Mũĩkĩĩo nthĩnĩ waku Ngai 
aũtetheesye 

Kwĩkwatya ũĩ na ũmanyĩ waku, 
ũtonyi, wĩting’o, na vinya wa 

kũsakũa Ngai aũtetheesye nĩ kana 
wĩkale thayũ wa mũklisto  

Mũĩkĩĩo Nthĩnĩ wa Ngai 
Mũĩkĩĩo nthĩnĩ wa Ngai w’oka na maũndũ 

ala Thayũ na Vinya Wake ũla wĩ nthĩnĩ 
waku syĩetae kũalyũlwa kwa Ũklisto. 1 

Yoana 5:12; Aeveso 1:19, Aevelania 11:6 

Thayũ ũũ ũetae: 
Maũndũ ma kĩmwĩĩ maingĩ, mavĩtyo 
maingĩ, kũsĩndwa, kũũmĩwa, kũtũlĩka 
Ngoo na kũtia Thayũ wa ũklisto kana 
kũendea tũ kũtata na vinya nĩ kana wona 
kĩtũmĩ kya ũ thayũ. 
Kũendeea kwĩkala thayũ  wa mũklisto wa 
kwĩyĩanĩsya, kũũmĩa na kaũ wa kĩnthĩnĩ. 

Thayũ ũũ ũetae: 
Ũthasyo, Ũsindi na Ũvosyo. Akalatia 
5:1; 1 Akolintho 17:57 Savũlĩ 147:3 

Kũendea Kũnene kwa kũmwĩkwatya 
Ngai –Yoana 15:5 

wendo wĩ mwanya na Ngai- Avilivi 3:8 
Kũalyũlwa twĩkale ta ũ-Klisto -2 

Akolintho 3:18, Alomi 8:29 
Thayũ Mwĩngĩ- Yoana 10:10 

Na maũndũ mayĩendeea kwĩthĩwa mena 
vinya 

 
 

Ĩsomo Ya Kelĩ 
Nĩ Kĩlĩo Kĩva Kya Ngai Na Nĩ Kĩlĩo Kĩva Kyakwa Ngai Ndekala Thayũ ũũ 

wake Nthĩnĩ Wakwa? 
 

Mũthenya wa Mbee (1) 

Ũkĩnĩkĩlĩ kwa ũkuvĩ wa ĩsomo Kelĩ 

• Kĩlĩo kya Ngai ndekala thayũ wake nthĩnĩ witũ 
• Kĩlĩo kya Mũndũ Ngai ndekala thayũ wake nthĩnĩ witũ 
• Kũelewa ũndũ Yesũ wekalĩle e Ngwatanĩonĩ na Ngai Asa 
• Nĩkĩ tũtataa na vinya wĩkwatyonĩ? 
• Nĩkĩ tũtatonya kwĩkala tũtamwĩkwatĩtye Ngai? 
• Maũndũ 4 (ana) maeleetye ndeto Mũĩkĩĩo 
• Ĩanda ĩlĩ sya mũĩkĩĩo 
• Nĩkĩ tũng’ang’anaa na mũĩkĩĩo witũ? 

Kwĩmanyĩthya: 

 Nĩna wĩkwatyo kana Ĩsomo ya mbee nĩyĩkũnengĩe kũelewa kũseo kwa kĩla 
kyaw’o ĩũlũ wa mwambĩlĩlyo wa Thayũ kwĩtha e Klisto na kana nũkwenda kwĩkala thayũ Wake 
nthĩnĩ waku. Ĩsomonĩ yĩĩ, twĩthĩ kwona Kĩlĩo kya Ngai nĩkyo kĩva na kĩlĩo kyaku nĩkyo kĩva nĩ 
kana Kĩlĩsto ekale thayũ wake nthĩnĩ waku. 

Kĩlĩo kya Ngai ndekala thayũ wake nthĩnĩ waku? 

 Kĩĩ nĩ  kĩlungu kya vata mũno ĩsomonĩ yĩĩ nũndũ Aklisto aingĩ tũĩkũelewa kĩlĩo 
kĩtũ kana kya Ngai yĩla Ngai ũkwĩtha ekalĩte thayũ wake nthĩnĩ witũ. Kwooũ, nenda twone kĩla maandĩko 
mekwasya ĩũlũ wa kĩlĩo kya Ngai na ĩndĩ tũyona kĩlĩo ka mũndũ yĩla Ngai ũkwĩkala nthĩnĩ waĩtũ. 

Ngai nĩwe MWAMBĨLĨLYO na KĨTUMI Kya kũtw’ikĩthya maũndũ ala 
wathanĩte maw’o Thayũnĩ waku. 

“ nĩnĩsĩ vyũ ũndũ ũũ, kana ũla wambĩlĩlye wĩa mũseo nthĩnĩ wenũ akawĩanĩsya..” Avilivi 1:6 

 Vaũlo eũtavya ata kĩlungunĩ kĩĩ kya mbee kya mũsũa ũũ? E asya kana Ngai nĩwe 
wambĩlĩĩlye wĩa mũseo nthĩnĩ waku na enda kũwĩanĩsya. Nĩwe wambĩlĩĩlye wĩa ũũ ĩvinda yĩla 
watangĩĩwe. Asa nĩwe weanĩĩsye wĩa ũũ kwa kũtũma Yesũ akwe ngelanyonĩ nĩ kana atangĩĩye  mũndũ 

kũma naĩnĩ. Ĩndĩ, maũndũ ala Ngai ũtwathĩte mekaa maũndũ maingĩ  mbeange wa kũkũtangĩĩya. Tũlĩlye   
kĩlungu kĩĩ kya kelĩ  Avilivi 1:6 

“…kana ũla wambĩlĩlĩye wĩa mũseo nthĩnĩ wenyũ akawĩanĩsya kũvĩka mũthenya wa Yesũ Klisto:” 

 kĩlungunĩ kĩĩ kya kelĩ ya Avilivi  1:6 twĩona kana Ngai ndaambĩya tũ ndaambĩĩa wĩa mũseo tũ  lakĩnĩ 
nũkũwĩanĩsya . wĩa ũũ waambĩĩe ĩtina wa kũtangĩĩwa. Mũsũa ũũ witũvũanĩsya kana: 

Ngai nĩwe mwambĩlĩlyo na Kĩtumi kya Kũalyũka kwaw’o thayũnĩ waku. 
 

 Mwĩkĩĩo wa ũvũngũ vaa nĩ kana nĩthye twaĩla kwĩtha twĩ mwambĩlĩlyo na kĩtũmĩ 
kya ũalyũkũ thayũnĩ witũ. Kwa ndeto ĩngĩ nĩ kana ketha nĩvaile kwoneka ũalyũkũ thayũnĩ witũ, nĩ ĩũlũ 
waku wĩvĩndũe (Ngai aũtetheesye). Nũndũ wa mũĩkĩĩo ũũ ũte wa w’o  kana aĩkĩĩ aingĩ  nĩmatũlĩkĩte ngoo 
kana nĩmakee ũtata na vinya  kwĩkala thayũ ũũ wa mũklisto.  W’o nĩ kana  No Ngai weka  ũtonya kwĩtha 
e kĩtũmĩ kya kĩvathũkanyo ĩvinda ya kwĩanĩsya maũndũ ala wathanĩte. Nzĩa ĩngĩ ya kwasya ũũ nĩ kana no 
Ngai ũtonya kwĩtha e mũseũvya wa maũndũ ala wathanĩte kwondũ waku. 

Nĩ maũndũ ta meva ala Ngai wathanĩte nthĩnĩ waku? Ngai enda: 

• Kũũthasya we kũma Ũkombonĩ wa naĩ ũla ũtatonya kũkĩlya vinya Akalatia 5:1 
• Ũkũvosya kũma kũtũlĩka ngoo na mwakuĩte maku Savũlĩ 147:3 
• Kwĩanĩsya mavata maku  Avilivi 4:9 
• Kũtw’ika Ũsindi waku ĩũlũ wa Naĩ, nthĩ ,mwĩĩ na satani. 1Akolintho 15:57 
• Kũvĩndũ/ kũalyũla Thayũ waku nĩ kana we ũkwate mũvwano wa Ũklisto. 2 Akolĩtno 3:18 
•  Kũtũthengeanĩsya nake twĩthe na Ngwatanĩo ya wendo wĩ mwanya nake. Aeveso 1:5 

 Ĩvĩsa  yĩĩ yĩatĩĩte yĩonanya kana thayũ witũ twaĩle nĩ kũwĩkala  kũma nthĩnĩ na 
Ngai e we kĩtũmĩ kya  kũtũseũvĩsya kĩlĩko kyeũvye, Ũsindi na ũthasyo. 

Kwĩkala thayũ Kũma Nthĩnĩ 

 

 

Ĩkũlyo: nĩ maũndũ meva malanĩtwe vau ũlũ ala wĩna wendĩ wa kũmakwata 
mũno?...............................................................................................................................................................

..........................................................................................................................................................................

....................................................................................................................................................... 

Ngwatanĩo na Ngai: voya Ngai ambĩĩye kwĩanĩsya maũndũ aa thayũnĩ waku. 

 Nenda kũmũelesya kana o ngĩ nĩnĩwĩyte aĩkĩĩ aingĩ maĩkũlya ĩkũlyo yĩĩ, “ Ngai 
kwa w’o nũ kwenda  kũalyũla thayũ wakwa?” kwa lĩlya oĩngĩ Avilivi 1:6  nũndũ nĩkũtwonya nesa kana 
Ngai nĩwe mwambĩlĩlya  wa wĩa wake nthĩnĩ waĩtũ yĩla watangĩĩwe. Na ena kwenda kũendea kũvĩndũa 
thayũ waku. 

“ nĩnĩsĩ vyũ ũndũ ũũ, kana ũla wambĩlĩlĩye wĩa mũseo nthĩnĩ wenyũ akawĩanĩsya kũvĩka mũthenya wa 
Yesũ Klisto:”Avilivi 1:6 

Kĩla nĩmanyĩte ta kyaw’o mathayũnĩ ma Akĩlĩsto aingi nĩ kana, Ngai ti we ũleete kwĩka, Nĩ 
ũng’endũ wa Mũndũ na kũema Kwĩtikĩla Ngai alyũle mathayũ moo 

 

Makũlyo: nĩwĩĩkĩĩte kana nĩ ĩũlũ waku  kũalyũla thayũ waku? Kĩĩ kĩtonya ata kũvĩndũa thayũ waku wa 
mũklisto ethĩwa nĩwĩkĩĩte kana  Ngai nĩwe kĩtũmĩ kya kũalyũka kwaku. 

Sũanĩa: Avilivi 1:6 kwa sũanĩ ĩũlũ wa Ngai ũũ wĩnenganĩte kwondũ waku ũla wĩyũmĩtye mũnonĩ kana 
avĩndũe thayũ waku vyũ. 

Ngwatanĩo na Ngai: ketha nĩ ũtataa na vinya Ngai alyũle thayũ waku, mũvoye avĩndũe masũanĩo maku 
nũndũ ena vata mũnene wa kũũvĩndũa. 

Ketha Ngai nĩwe mwambĩlĩlyo wa  wĩa wake thayũnĩ waku na mũseũvya wa ũalyũko, vai kethĩwa 
ũndũ wa mũnene walyũkĩte thayũnĩ waku. 

  

Ngwatanĩo ya mũsavĩvũ na Tũũvonge nĩyo kĩlĩo Kyaku. 

 Ona kwĩthĩwa Ngai nĩwe nĩwe kĩtũmĩ kya ũalyũko thayũnĩ waku, wĩna kĩlĩo kya 
vata mũno  kya kwĩka nĩ kenda we eka thayũ wake nthĩnĩ waku. Kwa tũlĩlye Yoana 15:5 nĩngenda ũkwate 
kũelewa kũseo: 

 “Nyĩe, nĩnyĩe mũsavĩvũ, nenyũ mwĩ tũũvonge: ũla wĩkalaa nthĩnĩ wakwa, nakwa nthĩnĩ wake, ũsu asyaa 
ũsyaa ũsyao mwĩngĩ…” 

 Yesũ e asya kana o ũndũ kaũvonge  kaseũvĩtwe kethaa kekwatĩtye vyũ mũsavĩvũ 
nũndũ kwondũ wa thayũ, we ta kaũvonge ka kĩveva, ũseũvĩtwe nĩ kana wĩkwatye  Ngai, Mũsavĩvũ wa 
kĩveva kwondũ wa Thayũ. Ndeto “kwĩkala” nĩ ndeto ĩngĩ ya “Kwĩkwatya.” 

Nĩ kĩndũ kya vata mũno kũelewa  w’o ũũ ; 

W’o Mũnene: 
Ngai oombĩe mũndũ nĩ kana ekalae nthĩ wake 

Mũvango wake kũma mbeenĩ waĩ we ũmwĩkwatasye kĩla ũndũnĩ. 

 Ndeto ya vata mũno vaa nĩ “mũvango” lilikana kana ĩsomonĩ yitũ ya mbee nĩ 
twasomie kana mũvango wa Ngai kũma Mwambĩlĩlyonĩ  wa Atamu ana Eva waĩ kwĩkala mamwĩkwatĩtye 
kĩla ũndũnĩ nĩ kana akomane na mavata moo. Mũvango wa Ngai mbĩkĩa ya ũmũnthĩ ndwa alyũka. We, 
onakũ Ngai aũvangĩe kwĩkala ũmwĩkwatyĩte vyũ. Vena kĩtũmĩ kya kwasya kana ketha Ngai nĩwe 
mwambĩlĩlyo witũ nĩtwaĩle kũmwĩkwatya? Nĩ kyo kĩtũmĩ Yesũ ũkũnengane ngelekanyo ya kaũvonge 
kala kekalĩte mũsavĩvũnĩ na kawĩkwatasya nĩ ketha kekale ke thayũ. 

Kwooũ, mũvango wa Ngai kwaku we mũklisto yĩla klisto wĩkalĩte thayũ wake nthĩnĩ waku nĩ: 

Kwĩkala na mwĩkalĩle wa kũmwĩkwatasya Ngai ĩndĩ yonthe  tawe mwambĩlĩlyo waku 
 
 

 Kwata kĩĩ: ndeto “bear”“kũkũa” Yoana 15:5 ti kwasya “kesũevya” 
“prodũce”  Kĩtũmĩ nũndũ ndeto “bear” walyũlo wayo nĩ “kũkũa” to “carry”kwoou kĩla kya 
kĩtũmĩ mũno vaa nĩ kana kaũvonge kaĩseũvasya matũnda. Mũsavĩvũ nĩw’o mwambĩlĩlyo kana 
ũmo wa kũseũvya kana kũsyaa nako kaũvonge nĩko nzĩa ĩla ĩtũnda yĩkũEva na yĩseũvaw’a. 

Ũndũ wa Vata: 
Yĩla wĩtha ndũtembea na mwĩkalĩle wa kũmwĩkwatya Ngai kĩla ũndũnĩ, We, ta mwambĩlĩlyo 
waku aseũvasya nthĩnĩ waku ala maũndũ ũathanĩte ma ũthasyo, Ũsindi, ũvosyo na maũndũ 

ala angĩ. 
Nĩ wĩanĩasya mũnĩkĩĩsyo waku wa kĩveva wa kũkũalyũla wose ũmbo ũilye wa klisto 

 

Makũlyo:  nĩwĩkĩĩte mbĩkĩa ya vau kana nĩwaelĩtwe nĩ kũsyaa matũnda? Ethĩwa ũsũngĩo waku nĩ ĩĩ, kĩĩ 
kĩthĩ na kũvĩndũa ata mwĩkalĩle waku wa ũkĩlĩsto ethĩwa nĩwĩkĩĩte kana kĩlĩo kyaku nĩ kũmwĩkwatya kana 
kwitũĩa Ngai kĩla ũndũnĩ na kĩlĩo kya Ngai nĩ  kũsyaa matũnda nthĩnĩ waku? Kwĩkwata mũndũ mweene 
nakwa kwĩna kĩvathũkanyo kĩva na kĩla mĩla sĩtũ 
syĩkwasya?.......................................................................................................................................................
......................................................................................................................................................................... 

Sũanĩa:  Nĩnĩsĩs Yoana 15:5 nĩ maandĩko tũmesĩ o mũno, na Aklisto twĩoneka ta tũmosaa kwa ũvũthũ  
tũtekũwona  ũliku wa kĩla Yesũ ũkwasya. Kwoou, osa ĩvinda yaku ũsome mũsũa ũsu na ndũsũanĩa mũno 
na kwa ũmakĩnĩ ĩũlũ wawo. 

Ngwatanĩo na Ngai: voya Ngai aũnenge kũelewa kũliku kwa kĩveva ĩũlũ wa maũndũ ma thayũ ũtathelaa 
ala maũmanĩtwe na ngwatanĩo ya Mũsavĩvũ na Kaũvonge na ũndũ syĩkwonanya kũmwĩkwatya Ngai vyũ. 

 

Mũthenya wa Kelĩ 

Kũelewa Nesa ũndũ wa Kũmwĩkwatya-Twone Ũndũ Yesũ wekalĩle Thayũ 
wake 

 No wĩthe ndũseng’a vau tũvĩke ũndũ kũmwĩkwatya Ngai kĩla ũndũ (kana 
kũmwitũĩa) kwĩthaa kũilye. Nĩ kana ũkwate kũelewa kũseo, kwa tũkũnĩkĩle ũndũ klisto wekalĩle thayũ 
wake kũũ Nthĩ. Mbee nĩ twaĩle kũmanya kana Yesũ ta “Ngai-Mũndũ” nĩwaleĩle maũndũ me vinya ala 
mokaa na ũnene wake. Twĩona kĩĩ Avilivi 2:6-7 

“nake, yĩla waĩ na mũvw’ano wa Ngai, ndaatala kwĩanana na Ngai ta nĩ  wa kũkwatwa, ĩndĩ eeyĩkalya e 
mũtheĩ, aĩoasa mũvwano wa ngombo, eethĩwa aĩlyĩ ũndũ ũmwe na mũndũ.” 

 Kĩĩ ti kwasya kana ĩvinda yĩla klisto wa kũũ nthĩ ndaĩna ũ-Ngai wonthe. Kĩla 
kĩkũwetwa vaa nĩ kana Yesũ eeyĩkalĩlye ngombo  ya Ngai As aũla me anene nĩ kana e kale ta mũndũ. Na 
yũ Yesũ e kalĩle ata e Mũndũ, ena vinya ũsu wonthe Ngwatanĩonĩ yake na Ngai Asa? 

Twone Maandĩko aa atatũ ala Mekũelesya Ngwatanĩo ya ya Yesũ na Ngai Asa. 

“nĩvo ĩndĩ Yesũ wamasũngĩĩe, amea, Nĩ w’o nĩ w’o nĩngũmwĩa, ũla Mwana ndatonya kwĩka ũndũ e 
mwene, ate ũla wonaa ĩthe akĩka: nũndũ maũndũ o na meva ala wĩkaa we, nĩmo Mwana wĩkaa o ta ũũ.” 
Yoana 5:19 

“Nyĩe nĩ nyĩoka ndĩtonya kwĩka ũndũ: ũndũ ũla nĩwaa, nĩwo ngũsĩla: na kũtw’a  kwakwa nĩ kwa kati; 
nũndũ ndĩmanthaa kwenda kwakwa, no kwenda kwa ũla wandũmĩe.” Yoana 5:30 

“Na ĩndĩ Yesa aysa, Yĩla mwĩmũkĩlya ũla Mwana wa mũndũ, nĩw’o mũkamanya kana nĩnyĩe we, na 
ndyĩkaa ũndũ nũndũ wakwa , ĩndĩ no ũndũ Asa wamanyĩĩsye, nĩw’o nĩnenaa.” Yoana 8:28 

 Kĩla maandĩko aa onthe mekwasya kĩmwe nĩ kana Yesũ aĩsye kana we ndaĩ 
atonya kwĩka ũndũ ona ũmwe Ngai Asa a tevo. Kwa ndeto ĩngĩ nĩ kana , Yesũ ekalĩle ĩvinda kwa ĩvinda 
ndekwatya  Ngai Asa tawe mwambĩlĩlyo ĩvinda yĩla waĩ kũũ Nthĩ. Twĩasya ata twasya kana Yesũ ekalĩte 
kũma kũla kwĩ Ngai Asa  tawe mwambĩlĩlyo? 

Kĩĩ nĩ kwasya kana Yesũ ntathũkũmaa (kwĩka maũndũ) o kũma vinyanĩ na thayũ wake ĩndĩ kũma 
vinyanĩ na Thayũ wa Ngai Asa wake. 

 

 Kĩĩ no kĩthe kyaetaa kĩtũmĩ kya kana Asa, eka Klisto nĩwe waĩ 
mwambĩlĩlyo wa Maũndũ ala Klisto weanĩĩsye e kũũ nthĩ? Ũsũngĩo wa ĩkũlyo 
yĩĩ wĩ Ĩvukunĩ ya Yoana 14:10 ĩla Yesũ ũkwasya: 

“ndĩwtikĩlĩte kana nyĩe nĩ nthĩnĩ wa asa, na Asa e nthĩnĩ wakwa? Ndeto ĩla 
ngũmũtavya ndĩũneena kũma kwEva: ĩndĩ As aũla ũtw’i nthĩnĩ wakwa nĩwe 
ũtethasya mawĩa make.” 

Mũsũa ũũ witũtavya kana nĩ Thayũ wa asa na vinya  wake twonaa Klisto 
ndavosya ĩw’ete, ndanenga ĩlĩlĩnda kwona na ndathayũũkya Lasalo kũma akw’ũnĩ. Kwa ndeto ĩngĩ nĩ 
kana Klisto ekalaa ekwatĩtye Asa, na nũndũ wa ũũ Asa eka syama nene kwĩsĩla Klisto Yesũ. Thayũ wa 
Yesũ ngwatanĩonĩ yake na Asa nĩ mũvw’ano mũseo wa ngwatanĩo ya Mũsavĩvũ na Kaũvonge. 

 Ethĩwa kwĩsĩla Yesũ kũmĩkwatya Asa ;  thayũ wa Asa na vinya wake wonoekĩe 
nthĩnĩ wake nĩ kenda eka syama, vinya ũsu ũkonoew’a nthĩnĩ waku wĩka ata watembea ũmwĩkwatĩtye 
Ngai? Kĩĩ kĩtũtongesya ĩkũlyonĩ yĩĩ: 

Yesũ, ta Mũndũ, ekalĩle Thayũ wa kũmwĩkwatya Ngai tawe mwambĩlĩlyo na matũnda ma kĩũ maĩ 
Asa ekala thayũnĩ wake nthĩnĩ wa Yesũ. Ĩndĩ, waĩlwe nĩ kwĩkala thayũ waku ata? 

Ũndũ wa Vata:  Yesũ ndaaũka nĩ kana akw’e kwondũ wa naĩ sĩtũ ĩndĩ. Okĩĩe oĩngĩ nĩ kana atwonye 
nzĩa ya kwĩkala. 

Ĩkũlyo:  tũĩlĩlya ĩtina maũndũ ala twasomie Ĩsomonĩ ya mbee ala Ngai wathanĩte ma Ũsindi, ũthasyo, 
ũvosyo na ũalĩkyo , Wenda Ngai aseũvye kĩva thayũnĩ waku yĩla waasakũa kũmwĩkwatya vyũ. 

Ngwatanĩo na Ngai: no wĩthe ũtakwatĩtye mbĩkĩa ya vau  ngwatanĩo katĩ wa Ngai Asa na Yesũ na ũndũ 
tũtonya ũmĩtũmĩa nĩ kana twake ngwatanĩo yitũ na Ngai. Kwoou, voya Ngai aũvũanĩsye ũndũ ngwatanĩo 
yake na Asa tũtonya ũmĩtũmĩa thayũnĩ waku wa kĩla mũthenya. 

Nĩkĩ tũtataa na Vinya kũmwĩkwatya Ngai vyũ? Kũng’ang’ana kũmwitũĩa. 

 Yĩla nambĩlĩĩlye kyalo kyakwa kya kwĩtĩkĩla Klisto ekale thayũ wakwa nthĩnĩ 
wakwa, nĩnatataa na vinya nĩmwĩkwatye kĩla ũndũnĩ. Nũndũ wa ũũ, kũmathũkũma Aklisto aingĩ 
nĩnamanyĩe  kana ĩthyoonthe nĩtũng’ang’anaa kũmwĩkwatya Ngai. Nĩkĩ? Eka nĩmũnenege ĩtũmĩ ĩtatũ ĩla  
ĩtũma tũĩtata na vinya nĩ kana tũmwĩkwatye Ngai kĩla ũndũnĩ.  

1. Nthĩ yasyaa kana waĩle kwĩthĩwa wĩna wĩkwatyo nthĩnĩ waku weka 

 Kĩtũmĩ kĩmwe kya  kũng’ang’ana  nĩ kana twĩkalaa nthĩ ĩla kĩla mũndũ wĩkalaa 
aĩtye “ĩyũngamĩe” ĩtha na “wĩyathĩ”, ĩkwate we mweene na ndwĩyĩanĩsya maũndũnĩ maku. Ndeto ĩĩ sya 
andũ nĩvũtite ĩlĩko syĩtũ ĩla twavĩka vandũ va kwasya tũĩĩye wĩkwatyo witũ nthĩnĩ wa Ngai e weka. 

2. .Nthĩ O ĩngĩ nĩtũmaa ndeto kana Kwĩkwatya Kĩndũ nĩ Wonzũ 
 

      Tyo nthĩ yĩyoka ĩtũmaa ndeto  ya “wĩyathĩ” kana “kwĩyũngamĩĩa”  lakĩnĩ 
ĩsyokaa ĩkatũma ndeto ya kana kwĩkwatya kwĩananaa na wonzũ wa mũndũ. Na 
nũndũ vai mũndũ ũkwenda kwoneka e  mwonzũ  mũno mũno andũ aũme, ĩndĩ 
mayamũa kwĩtha we ma “vinya” ĩla maĩyĩte wĩkwatyo nthĩnĩ woo. (wĩkwatyo nĩ 
wonzũ= mĩĩkĩo ya ũvũngũ). 

3. Ve Kĩlĩo kya mũmbĩle wa mũndũ kĩleanaa na Kwĩkwatya Ngai kĩla Ũndũnĩ: Mwĩĩ 

 Mũvaka yĩla twatangĩĩwe, twekalĩte tũtena 
wĩkwatyo nthĩnĩ wa Ngai. Kwoou, yĩla tũũsoma kana thayũ wa mũklisto nĩ ĩũlũ wa kwĩkwatya vyũ, ve 
kĩndũ nthĩnĩ waĩtũ kĩtEva “mwĩĩ” kana “nyama” (Alomi 7:18) kĩleanaa na kwĩkala twĩkwatĩtye Ngai vyũ. 
Mwĩĩ kwa ũkuvĩ nĩ mwĩkalĩle wĩ nthĩnĩ waĩtũ ũla ũtwĩaa, “ndĩenda Ngai nĩ kana nĩkale thayũ, no nĩke 
maũndũ on the vinyanĩ wakwa.” 

Kwĩkala Mwĩĩnĩ nĩ kĩtumi kĩla kĩnene Tũleaa kwĩkala tũmwĩkwatitye Ngai Vyũ. 

Tũkanena mbeange ĩũlũ wa  Mwĩĩ( Nyama) Ĩsomonĩ ya kana, lakĩnĩ nĩ kĩndũ kya vata kũmanya kana ve  
kĩlungu kĩmwe kĩtũ kĩla matũkũ onthe kĩkaleaa kũmwĩkwatya Ngai. 

 

W’o nĩ kana Mũndũ ndaaseũvwa ekalae atena wĩkwatyo Nthĩnĩ wa Ngai 

Tũsyoke o ĩngĩ ĩtina Yoana 15:5 na tũĩkũnĩkĩla ndeto ĩĩ sya  mwĩso mũsanĩ ũũ ũũ vala Yesũ ũkwasya: 

 “…nũndũ ndevo nyĩe, Mũtitonya kwĩka ũndũ nongĩ.” 

Eka ngũkũlye o ĩkũlyo, “ nĩkyaũ kĩthĩEva kwa kaũvonge kala kavathw’anĩtwe na mũsavĩvũ?” 
nĩkambĩlĩlĩlyasa kũkwa nũndũ kayĩkwĩkwatya nongĩ mũsavĩvũ na kayosete thayũ kũma mũsavĩvũnĩ. 
Ethĩwa we, ũvonge wa kĩveva, nĩwaamũa kwĩkala ũtena wĩkwatyo nthĩnĩ wa Ngai, mũsavĩvũ wa kĩveva, 
wĩona ta kũĩthĩwa ata? 

 Yesũ e asya ata yĩla ũkwasya “ndevo nyĩe mũtitonya ũndũ nongĩ.” Kĩĩ nĩ  kĩlungu 
cha Yoana 15:5 kĩla kĩetete thĩna mwĩngĩ kwa Aklisto. Nĩkĩ? Kĩtũmĩ nũdnũ mũndũ e na ũtonyi mwĩngĩ 
wa kwĩka maũndũ maingĩ Ngai atevo. O tondũ tũnasomĩe Ĩsomonĩ yam bee, mũndũ amanyĩaa kwĩka 
ũndũ, kũmanya mathaũ na kũsũvĩa ĩlovĩa syake. Kwoou Yesũ e asya ata? 

Yesũ easya we atevo, ndũtonya kũkwata kĩla Ngai wathanĩte kwondũ waku 
 

 Ũtena wĩkwatyo nthĩnĩ wa Ngai vaketha va te na: 

• Vinya ĩũlũ wa Naĩ 
• Ũsindi ĩũlũ wa mwĩĩ 
• Ũthasyo kũma Maũndũ ala makwovĩe 
• Ũvosyo kũma maũkitenĩ maku 
• Ĩtũnda ya veva mũtheũ thayũnĩ waku 
• Ũalyũko 
• Ngwatanĩo ya wendo wĩ mwanya na Ngai 

No wende kũsoma maũndũ aa twalanya  vau ĩũlũ o kavola na ndwĩtĩkĩla maũndũ ala mokaa ĩtina wa 
kũmwĩkwatya Ngai kĩla ũndũnĩ malĩke thayũnĩ waku. 

Sũanĩa: Yoana 15:5 na ndwĩsĩlya ũndũ mũsũa ũũ ũtonya kũthũkũma thayũnĩ waku ,, maũndũnĩ ala 
ũng’anga’na namo, naĩ syakuemeleĩle wĩkwenda Ũsindi ĩũlũ wasyo kana ũlayũko ũsu wĩkwenda thayũnĩ 
waku. 

Ngwatanĩo na Ngai:  voya Ngai aũmĩlye ĩsĩo ĩla thayũnĩ waku kwa mũvw’ano (wĩa,Mũtwaano, mũsyĩ) 
ĩla ũtonya kwĩtha ũtũĩte kwa mwĩkĩĩo waku tũ. Mũvoye aalyũle kĩlĩko kyaku kana kũema kwĩkala 
ũmwĩkwatĩtye (thayũ na vinya wake)  ndũkakwata ũthasyo, Ũsindi, ũvosyo na ũalyũlo 

Ũndũ wa vata: 
Thĩna ũla wĩvo nĩ kana kwĩkala thayũ kũma vinyanĩ waku, ũtonyi waku na ũtw’i waku kũyĩsa 

kũsyaa thayũ wa Mũkĩlĩsto ũla Ngai weka nowe ũtonya kũseũvya 

Mũthenya wa Katatũ 

Kwĩkwatya Ngai kĩla Ũndũnĩ- Mũĩkĩĩo Nthĩnĩ wa Ngai 

“na vate mũĩkĩĩokũĩtonyeka kũmwendeesya” Aevelanĩa 11:6 

 Nĩananasya kũmwĩkwatya Ngai  na Kũtembea mũĩkĩĩonĩ na Ngai. Ketha 
nĩwĩthĩĩtwe wĩ mũklisto kwa ĩvinda yĩasa, nĩwĩsĩ kana kĩlĩo kĩtũ kĩnene kya savalĩ ĩno nĩ mũĩkĩĩo. Ĩndĩ, 
kĩla nĩendeeye kũmanya nĩ kana andũ mena kũema kũelewa kana mĩĩkĩĩo ya ũvũngũ ĩũlũ wa ũndũ ũũ wa 
mũĩkĩĩo. 

 Kĩtũmĩ kyakwa kya kwasya ũũ nĩ kĩla mekũĩkĩĩa ĩũlũ wa mũĩkĩĩo nĩ kĩva? Nĩ 
nũndũ kĩyĩsaa kũsyaa ala maũndũ twathĩtwe ma ũthasyo, Ũsindi, ũvosyo kana ũalyũko. Kwoou, yĩla 
wĩtha ndũlĩlya ĩsomo yĩĩ, kweeka ũkũnĩkĩlĩ mũliku wa  kĩla ũĩkĩĩa takyo mũĩkĩĩo na ndũvoya Ngai 
aũvũanĩsye mĩĩkĩĩo ya ũvũngũ ĩla ũtonya ĩtha nayo ya ũvũngũ. Yĩĩ nĩyo ĩkũlyo yam bee yĩla ũtonya 
kwĩkũlya: 

Kĩla nĩĩkĩĩaa ĩũlũ wa kũtembea mũĩkĩĩonĩ nĩkalyũlaa thayũ wakwa? 
 

 Nĩkĩ ngwasya wĩkato=mũĩkĩĩo? Eka ngũnenge ngelekanyo. Yĩla wĩna 
thĩna na maeyo maku, nĩ vethaa vata wa kwona ndakĩtalĩ wa maeyo. Wĩthaa 
wĩna wĩkwatyo vyũ ndakĩtalĩnĩ ũsu kana nũkũete ũsũngĩo waku. Nzĩa ĩngĩ ya 
kũweta kĩĩ nĩ kana wĩkwatyo ũũ wĩnaw’o nĩ kana wĩna mũĩkĩĩo nthĩnĩ wa 
ũtonyi kana ũmanyĩ wa ndakĩtalĩ ũũnĩ kana eka kĩla we mweene ũtatonya 
kwĩka. Kĩĩ no ũndũ ũmwe na na Ngai. Mũĩkĩĩo kwa ũvũthĩ nĩ kũmwĩkwatya 
Ngai kĩla ũndũnĩ nĩ kana eanĩsye  thayũnĩ waku maũndũ ala Ngai wathanĩte we 
ũtatonya kũmeanĩsya. 

Kwa lĩlya Akalatia 2:20 nĩ kana wone kĩlĩo kĩla Vaũlo wekĩe nĩ kana Klisto ekale Thayũnĩ wake. 

“  nĩnambĩwe ngelanyonĩ vamwe na Klisto; na tiĩ nyĩe nĩ thayũ ĩngĩ, ĩndĩ no klisto wĩ thayũ nthĩnĩ wakwa: 
na thayũ ũũ nĩ naw’o yũ mwĩĩnĩ nĩngwĩkala naw’o mũĩkĩĩonĩ, mũĩkĩĩo ũũ ũla wĩn thĩn wa Mwana wa Ngai, 
ũla wambendĩe, na eenengane  kwondũ wakwa.” 

 Vaũlo easya kĩlĩo kyake nĩ kũmũnenga mwanya Klisto ekale nthĩnĩ wake kwa 
Mĩkĩĩo. Kĩla kya vata mũno Vaũlo ũkwasya nĩ kana nde ndĩĩ ya kũlea kũmwĩkwatya klisto  kĩla ũndũnĩ nĩ 
kana eka kĩla Klisto mweene ũtonya kwĩka. Akĩlĩsto aingĩ methĩĩtwe maĩngũlya, “Ndonya kwĩkala ata 
thayũ wa Mũkĩlĩsto?” yĩĩ ti yo ĩkũlyo yĩla yaĩlĩte. W’o nĩ kana Klisto nĩwe ũtonya kwĩkala  thayũ wake 
nthĩnĩ waku, ĩkũlyo yaĩle kwĩtha yĩ; 

“Ndonya kũmwĩtikĩlya ata Klisto ekale nthĩnĩ wakwa?” 
 

ũsũngĩo nĩ: kwa kũmwĩkwatya kĩla ũndũnĩ na kwĩtha na mũĩkĩĩo nthĩnĩ wake. Nĩtwĩkĩsa kwona tũkĩlye 
kũmĩna ĩsomo yĩĩ kĩtũmĩ kĩla aklisto aingĩ ma te na ũalyũko nũndũ wa mĩĩkĩo yoo ya ũvũngũ ĩũlũ wa ũ 

MŨĨKĨĨO waw’o. 

Kũtembea kwa mũĩkĩĩo kũthokasya Klisto ekale nthĩnĩ waku nĩ kana ũsyae kana ũkwate Thayũ 
mwĩngĩ o ta ũndũ ũtwathĩte. 

Mũĩkĩĩo yũ nĩ “ATA” kwa mũklisto 
 

Kwĩkala mũĩkĩĩonĩ kũthokasya veva mũtheũ veva mũtheũ asyae kana asyeũvye nthĩnĩ waku: 

• Ũthasyo kũma naĩnĩ ĩla ĩkũemeleele 
• Ũsindi ĩũlũ wa mwĩĩ, vinya ĩũlũ wa naĩ, satani na ndaimoni 
• Ũvosyo kũma maũkitenĩ maku 
• Kũalyũlwa mĩendele wĩkale ta Yesũ 
• Ngwatanĩo yĩ mwanya ya wendo na Ngai 

 

Nzĩa ĩnya(4) sya Kũelesya Mũĩkĩĩo nĩ Mwaũ. 

Nĩ kana ũkwate kũelewa kũseo kwa ndeto mũĩkĩĩo, nenda ũkũnenga nzĩa 4 sya mwanya sya kũelesya 
mũĩkĩĩo ĩla syĩndethetye  mĩaka mĩngĩ. Nĩna wĩkwato kana syĩthĩ kwĩkana ũũ nakũ. 

1. Mũĩkĩĩo nĩ Ũĩkĩĩthyo na Kũmanyĩthw’a 
 
“na ĩndĩ mũĩkĩĩo nĩ kĩla kĩmanyĩtahsya vyũ maũndũ ala mekwatitw’e, na nĩ kĩla 
kĩĩkĩĩthasya maũndũ ala matonekaa.” 

 Ũelesyo ũmwe wa ndeto “ũĩkĩĩthyo” kũma Aevelanĩ 11:1 wa ndeto ngĩto nĩ: ũĩkĩĩkũ wa 
kĩlĩko, kũtwa kweũ, ũkũmbaũ na kũkwata kwa kũĩkĩĩa. Ndeto “kũmanyĩthw’a” nayo yĩ eleaw’a 
ta w’o kĩ. Kũma ndetonĩ ĩĩ syonthe twĩkata ũelesyo ũmwe wa ndeto “mũĩkĩĩo” 

Mũĩkĩĩo 
Nĩ kũmanyĩthw’a, ũkũmbaũ na ũw’o kĩ kana Ngai nĩwe wasyaa Nĩwe na nũkwĩanĩsya kĩla 

kyonthe wathanaa. 
 

Kĩĩ tũtonya ũkĩtũmĩa va?  Ũelesyo ũũ ũtonya kũtũmĩka ta ndwasya, “ nĩna ũkũmbaũ na ũĩkĩthyo kana  
ndyĩsa kwasya ũtangĩĩo wakwa nũndũ Ngai nĩwe wasyaa kana Nĩwe, na nĩwe wathanĩte kanan ndyĩsa 
kwasya ũtangĩoo wakwa  kwĩanana na Yoana 6 :37-40 

Makũlyo:  Wĩna ũĩkĩĩthyo kana ũkũmbaũ kĩasĩ kĩva nthĩnĩ wa Ngai ĩũlũ wa Ngai nũũ na kĩla ũ kwenda 
kwĩka na ndakĩanĩsya thayũnĩ waku. Kũlea kwaku kwĩtha na wĩkwatyo nthĩnĩ wa Ngai no kwĩthe nokwo  
wonanyo wa  kwĩtha va te na ũĩkĩĩthyo kana ũmanyĩthyo wake thayũnĩ waku. 

Sũanĩa: Avelenaĩa 11:1 na ndũsũanĩa  ĩũlũ wa maũndũ ala ũ te na ũĩkĩĩthyo kana Ngai nũthũkũmĩte nthĩnĩ 
waku 

Ngwatanĩo na Ngai: maũndũnĩ asũ, voya Ngai aũnenge ũĩkĩĩthyo mũnene wa kana Nĩwe ũla ũkwasya 
Nĩwe ũkeanĩsya thayũnĩ waku kĩla wathanĩte. 

 

2. Mũĩkĩĩo nĩ Kũmanyĩthw’a na kweteela. 
Mũĩkĩĩo  

(o tondũ yĩeleetwe nĩ wonĩ wa Matthew Henry) 
“Mũĩkĩĩo nĩ kũmanyĩthw’a na kweteela Kũnene kana Ngai akeeka maũndũ on the ala 

wathanĩte kwitũ kwĩsĩla kwa Klisto Yesũ.” 
 

 Nĩ vata na ũelesyo ũũ nũndũ wa ndeto kũmanyĩthw’a na kweteela. Nĩkĩ tũendaa 
vala ve Ngai mbee? Tũenda vala ve Ngai nũndũ twĩna kũĩkĩa kana Ngai nĩwe ũkwasya nĩwe na kana 
akeka maũndũ onthe ala wathanĩte kwĩka. Kwa ndeto ĩngĩ nĩ kana, twĩna kũmanyĩthwa kwa kĩwango 
kĩmwe kana Ngai ena ũtonyi wa kesũevya maũndũ ala wathanĩte nthĩnĩ witũ. 

Ĩndĩ, thayũ witũ wonthe nĩtwĩtha tũyenda Ngai atũmanyĩthye mbeange  nũndũ wa kũema kũĩkĩĩa kwitũ. 
Nĩtwĩkwenda kũmanyĩthwa kwa kĩveva  nĩ kana tũalyũke. Vaũlo ĩvukunĩ ya Alomi4:21 nĩwaneneĩe ĩũlũ 
Avalaamũ asya  Ngai nĩwamũmanyĩthĩtye vyũ kana  nĩ ũtonyi na vinya wake ũ Ngai kwĩka kĩla wathanĩte 

 “na nĩwamanyĩthĩtw’e vyũ, kana ũla wathanĩw’e nĩ Ngai nũtonya kũwĩka” 

Kũtũmĩa kĩĩ thayũnĩ wa Kĩla mũthenya:  tũtonya kũtũmĩa ũelesyo ũũ  maũndũ maĩtũ ũndũnĩ taũ ũ kwa 
ngelekanyo, “O ndĩtembea nĩmwĩkwatĩtye Ngai, nĩngwĩw’a ndĩmanyĩthw’a kana Ngai nũmbendete na 
nũkũthi kwalyũla thayũ wakwa.” 

Makũlyo: ũmanyĩnthĩtw’e vyũ ata (kĩwango) kana ũtonyi na kwenda kwa Ngai kũvĩndũa avĩndũe thayũ 
waku? Nũenda kũmanyĩthangwa kũnenange? 

Sũanĩa: Alomi 4:21 na Avilivi 1:20. Kwa ĩkũlye ĩkũlyo yĩĩ, “nĩ ĩsĩo syĩva thayũnĩ waku ũkwenda 
ũkwenda kũmanyĩthwa kũnenange ĩũlũ wa wendo wa Ngai, mwĩkalĩle na/kana maũndũ ala wathanĩte?” 

Ngwatanĩo na Ngai: ambĩa kũkũlya Ngai aũmanyĩthye mbeange maũndũ asũ wasũanĩa ĩũlũ wamo. 

3. Mũĩkĩĩo nĩ kwĩtha na wĩkwatyo kana “Nye Ndĩtonya,” ĩndĩ “Ngai Nũtonya” 

Ndĩtonya –  “…nũndũ nyĩe ndevo, mũtitonya kwĩka ũndũ nongĩ” Yoana 15:5b 

Ngai Nũtonya- “.. .ũla wambĩlĩlye wĩa mũseo nthĩnĩ wenyũ nthĩnĩ wenyũ akawĩanĩsya kũvĩka  mũthenya 
wa klisto:” Avilivi 1:6 

Twaĩlwe mbee nĩ kũka vandũ va “ndĩtonya” nũndũ w’o nĩ kana “Ngai nĩwe weka ũtonya.” nĩwe ũetae 
maũalyũkũ mathayũnĩ maĩtũ. Maandĩko angĩ ala maetae w’o ũũ wa kana Ngai nĩwe ũtonya nĩ Savũlĩ 37:5 

“Mwĩĩe Yeova nzĩa yaku; Mũĩkĩĩe we, nake akeeka.” 

Mũĩkĩĩo  
Kũũ nĩ kũka kũmanya w’o wa kana ndwĩsa kwĩka kĩla Ngai ũtonya kwĩka thayũnĩ waku na ĩndĩ 

ndũĩkĩĩa kana nũtonya kwĩka. 
 

Ngai nũtũtavasya ĩngĩ na ĩngĩ  ndetonĩ yake kana akamĩna wĩa mũseo ũla wambĩĩte nthĩnĩ waĩtũ. 

Kĩĩ ũtonya ũtũmĩa ata thayũnĩ waku:  ũelesyo ũũ tũtonya kũũtũmĩa ũũ, “ ndyĩsa kwĩthasya kũma 
w’ĩanĩ  wakwa lakĩnĩ yĩla ngwĩtha ndĩtembe kwa mũĩkĩĩo, Ngai nũtonya na ndatũthasya.” 

Ĩkũlyo: nĩ maũndũ meva atatũ ala wĩsĩ lakĩnĩ ndwĩsa kũmeka, lakĩnĩ Ngai nĩwathanĩte 
kwĩka?..............................................................................................................................................................
..........................................................................................................................................................................
......................................................................................................................................................................... 

Sũanĩa: Yoana 15:5b na Avilivi 1:6 na ndwĩsĩlya nĩ kyaũ kĩla ũtatĩte kwĩka ĩũlũ wa kwĩkala thayũ ũũ wa 
mũklisto lakĩnĩ ndũtonya. 

Ngwatanĩo na Ngai: ambĩlĩlya kũmwĩkwatya Ngai akwĩkĩe kĩla we ũtatonya kwĩka. 

4. Mũĩkĩĩo nĩ Ngwatanĩo na Ngai. 

“nyĩe nĩ nyĩoka ndĩtonya kwĩka ũndũ: ũndũ ũla nĩw’aa, nĩw’o ngũsĩla: na kũtwa kwakwa nĩ kwa kati; 
nũdũ ndĩmanthaa kwenda kwakwa, no kwenda kwa ũla wandũmĩe.” Yoana 5:30 

 Mwĩkĩĩo wonanasya kana nĩwĩkĩte ũtw’i wa kũkwatiana na Ngai. kĩĩ kĩna kĩtũmĩ 
kana yũ ndũleaa wĩa wa Ngai kana ndũũtata kwĩka kĩla Ngai ũtonya kwĩka. Ngwatanĩo nĩ mwĩkalĩle wa 
mũĩkĩĩo ũla wasyaa, “Mwĩaĩ, nĩnĩkwĩkwatĩtye  wĩkale thayũ waku nthĩnĩ wakwa na ndũalyũla thayũ 
wakwa kwĩanana na kwenda kwaku.” 

Mũĩkĩĩo  
nĩ kwenda kwaku kũwatianĩa na Ngai nĩ kana aalyũle thayũ waku kwĩanana na kwenda kwake. 

 

Kĩĩ ũtonya kũtũmĩa va?  No wĩ the ndũng’ang’ana na kũema kwĩanĩwa o kwa ngelekanyo. Ngwatanĩo 
na Mwĩaĩ no yĩthe ĩvw’ana ũũ, ‘ Mwĩaĩ, nĩngũũvoya ũnenge kwenda kwa kũkwatanĩa nakũ na ti kũleana 
na wĩa waku wa kũnthasya kũma kũema kwĩaĩwa kwakwa. 

Ĩkũlyo:  nĩ maũndũ meva thayũnĩ waku  ala ũtonya kwĩtha ũtakwatanĩĩte na Ngai kana ũleete kwenda 
kwake ĩũlũ 
waku?...............................................................................................................................................................
......................................................................................................................................................................... 

Sũanĩa:Yoana 5:30 vaa ĩũlũ na ndwĩkũlya: nĩkĩ nĩleete kwenda kwa Ngai ĩũlũ wakwa maũndũnĩ kaũta ma 
thayũ wakwa ĩla wĩna maũndũ maseo ũathanĩte ĩũlũ wakwa ma kũnenga Ũsindi, kũnthasya na kwĩanĩsya 
mavata makwa? 

Ngwatanĩo na Ngai: 

Ambĩlĩlya na kũkũlya Ngai aũnenge kũekana na ũlei yĩla ũkwenda kwĩka kwenda kwake ĩũlũ waku. 

Ĩvĩsa yĩĩ yĩatĩĩe yĩonanya  maelesyo ana ma mũĩkĩĩo asũ twamĩna na kwona. 

 

     

 

 

 

  

 

 

 

 

 

 

 Makũlyo: nĩ ũelesyo wĩva wa mũĩkĩĩo  wa kũtũmĩka vyũ thayũnĩ waku? Na nĩkĩ? 

………………………………………………………………………………………………………………
………………………………………………………………………………………………………………
……………………………………………………………………………………………………………… 

Sũanĩa:  maelesyo asũ ana ma ndeto mũĩkĩĩo na ndũvoya Ngai aũnenge  ũvuanyo mũnene  na kwenda 
Kũnene kwa kũtembe mũĩkĩĩonĩ nake. 

Mũthenya wa kana (4) 

Maũndũ ata mavata mũnene ĩũlũ wa mũĩkĩĩo 

Tũtanamĩnũkĩlya ĩsomo yitũ ya mũĩkĩĩo, twone  maũndũ aa atatũ maw’o ĩũlũ wa mũĩkĩĩo witũ. 

1. Nĩ ĩũlũ waku we kũseũvya Mũĩkĩĩo? 

 Yĩĩ nĩ ĩkũlyo ya vata mũno twaĩle kũsũngũĩa nũndũ aklisto aingĩ maĩkĩĩa kana nĩ 
ĩũlũ wamo kũsyaa mũĩkĩĩo  nĩ kana mekale thayũ wa mũkĩlĩsto wa waw’o. kwa twambĩlĩlye na kwona 
ũsũngĩo wa ĩkũlyo yĩĩ kwa kũlĩlya ndeto ĩtatũ sya Yesũ ngelannyonĩ ĩvukunĩ ya Yoana 19:30 

“Nĩwathela” 

 

MUĨKĨĨO 

KWENDA 
NGWATANĨO 

KUMANYĨTHW’A 
KWETEELA 

NDITONYA   
NGAI NIWE 
UTONYA 

KUMANYĨTHW’A
KWA 
KUĨKĨĨTHW’A 

“ 

Maũndũ aa atatũ ma Klisto Yesũ ngelanyonĩ mena vata mũnene mũno mathayũnĩ 
maĩtũ we na kwa. Kĩtũmĩ kĩmwe kya Yesũ kwasya ũũ nĩ kana Klisto aĩvĩe naĩ sĩtũ 
syonthe vyũ. Ĩndĩ, ve kĩtũmĩ kĩngĩ kĩla kĩũkonanw’a na thayũ witũ wa ũklisto. Kwa 
eka ngũkũlye ĩkũlyo. “ wongelelaa kyaũ wĩanĩ ũla wamĩnĩw’e? vai kĩndũ nongĩ! 
 Kwa ndeto ĩngĩ nĩ kana, Ngai ndeũkũkũlya  wongele kĩndũ maũndũnĩ ala ũmĩnĩte 
kwĩka. Ngai ndeenda we ũkwate kĩndũ kana ũsĩnde kwondũ wake. Kĩlĩo kyaku o 
tondũ ivuku ya Akolosaĩ 2:6 yĩkwasya, kĩlĩo  kyaku nĩ KWOSA. 

“ĩndĩ o tondũ mwamwosĩe Klisto Yesũ Mwĩaiĩ, endaaĩ o ũũ nthĩnĩ wake,” 
 

Kĩĩ kĩtũmĩka ata mũĩkĩĩonĩ waku? Kwa lĩlya Akolosaĩ 2:9, 10 kĩla twasomie ĩsomonĩ yam bee? 

“nũndũ wĩanĩũ w’onthe wa ũ-Ngai ũtw’ie nthĩnĩ wake e o na Mwĩĩ,na ĩnyw’Ĩ nĩ mwĩanĩwe nthĩnĩ wake, 
nake nĩ mũtwe na mone e na mokũmũ on the.” 

kĩĩ kĩatĩĩye nĩ w’o wa vata mũnene kwĩanana na Akolosaĩ 2:9,10: 

 Ethĩwa nũnengetwe wĩanĩũ nthĩnĩ wa Klisto, kĩĩ nĩ kĩtumi kya kana nĩwosete wĩanĩũ wa Mũĩkĩĩo wa 
Klisto nthĩnĩ waku. 

Kwa sũanĩa maandĩko aa me Avilivi 4:19 

“ Na Ngai akawĩanĩsya kĩla vata wenyũ kwĩanana na ũthwĩĩ wake ndaĩanĩ nthĩnĩ wa Klisto Yesũ.” 

Nũndũ Ngai nĩwe  mwambĩlĩlyo wa kwĩanĩsya  mũĩkĩĩo waku, ĩndĩ nĩ ĩũlũ waku kũseũvya mũĩkĩĩo waku. 
Na nũndũ Klisto e nthĩnĩ waku, nakũ wĩ nthĩnĩ wake, wĩna mũĩkĩĩo w’onthe  ũla ũ kwenda. Kĩlĩo kyaku 
kwĩanana na Akolosaĩ 2:6 nĩ kwosa mũĩkĩĩo ũla waku wĩvo o na oyũ. 

Ũvoo Mũseo! 
Ngai ndeenda we ũseũvye mũĩkĩĩo. 

Eenda we ŨKWATE KWĨANĨW’A kwake kwa mũĩkĩĩo 
 

Ĩkũlyo: nĩwaĩkĩĩ kana nĩ ĩũlũ waku kũsevya mũĩkĩĩo ũla ũkwendeka nĩ kana wĩkale thayũ wa ũklisto? 
Wĩth a wĩ ũndũ mũvũthũ ata we kwosa mũĩkĩĩo ũla yũ nĩ waku nthĩnĩ wa yesũ vandũ va kũtata na vinya 
kũseũvya  mũĩkĩĩo ũla we wĩkwenda? 

2. Yesũ easya ata ĩla ũkwasya kwa “O Mũĩkĩĩo Mũnĩnĩ”? 



 

44 
 

 
    Na amea, Nĩkĩ mwĩ na w’ĩa ĩnyw’ĩ ma kũĩkĩĩo 
mũnini? Nĩvo ĩndĩ wokĩlĩle , akanya ĩseve na ũkanga ; na kwaya ũũũ 
mũnene” Mathayo 8:26  
 
 Kĩla Yesũ wasyaa ĩla ũkwasya “mũĩkĩĩo mũnĩnĩ” mũsũanĩ ũũ nĩ kana 
amanyĩw’a make ĩkũmĩ na atatũ  mayaĩna kwĩka mũĩkĩĩo woo ũndũ 
maĩlĩtwe. Nĩkĩ? Mbĩkĩa ya vau amanyĩwa aa mayaĩna mũĩkĩĩo wa w’onthe 
wa klisto  nũndũ mayaĩna wĩanĩũ wa ũ-Ngai nthĩnĩ woo mbĩkĩa ya 
mũthenya wa vendekote. 
 
 We, kw’okonĩ kũũ kũngĩ, wĩna wĩanĩũ wa Ngai thayũnĩ waku, kwondũ 
wa ũũ wĩna mũĩkĩĩo wonthe nthĩnĩ wake. Ĩkũlyo nĩ, “ nũthĩ kũthũkũma  
mbeange wĩanĩũ wa mũĩkĩĩo nthĩnĩ waku? Kana  wĩĩkala ta amanyĩw’a ma 
Yesũ na ndwĩkala o “Mũĩkĩĩonĩ mũnĩnĩ”? 
 
 

Ĩkũlyo Ti, “ Wĩna mũĩkĩĩo kĩwango kĩva?” ĩkũlyo nĩ: “nũendee na kwĩka wĩanĩũ wa 
mũĩkĩĩo  ũla wĩnaw’o nthĩnĩ wa Klisto Yesũ?” 

 
ĩkũlyo: kĩĩ kĩtonya kũalyũla ata ũndũ  ũlĩalya mũĩkĩĩo wamĩna kũmanya yũ kana wĩna mũĩkĩĩo 
w’onthe nthĩnĩ waku wĩ nthĩnĩ wa 
Klisto?”……………………………………………………………………………………………
………………………………………………………………………………………………………
………………………………………………………………………………………………………. 
ngwatanĩo na Ngai:  mantha Ngai mũno nĩ kana aũnenge  kũelewa kũliku kwa kana wĩna 
mũĩkĩĩo w’onthe na kana kĩlĩo kyaku nĩ kũthũkũmĩthya mũĩkĩĩo ũla wĩnaw’o nthĩnĩ waku. 
 

3. Wĩa wa Ngai Thayũnĩ waku ti atĩ nĩ kwa mavĩtyo kana kũmana na mũĩkĩĩo waku. 
  
 “ĩndĩ Ngai waitũ e Matũnĩ:Nĩwĩkĩte o ũndũ wendĩe.” Savũlĩ 115:3 

 Wĩa wa Ngai thayũnĩ waku ti wa kũtatĩthya kana wa kĩmakosa nũndũ wa we 
kwĩka mũĩkĩĩo waku. Ngai e ũtonyi mũnene na nĩ wĩkaa kĩla ũkwenda thayũnĩ waku  vate ngũlyo kana nĩ 
ũtembeete mũĩkĩĩonĩ kana ndũtembeete. Ona ĩla twĩĩtha tũtatembeete mũĩkĩĩonĩ, kĩũ kĩĩsĩĩa Ngai 
ndakathũkũme thayũnĩ waku. Kĩũ nĩkyo nĩkĩtaa “Mũmo”. Ĩndĩ, nĩngũkũsĩĩa kana nĩnĩtembeete kwendanĩ 
kwakwa kwa Mũĩkĩĩo mĩaka kaũta mĩvĩtũkũ na nĩngũkũũsĩa kana Ngai nĩwalyũlĩte thayũ wakwa na 
maũlyũkũ make me mwanya na kwa mĩtũkĩ mũno. W’o wa vata kũlilikana vaa nĩ kana: 

Mũtala tala wa Ngai wa kũkũalyũla wĩkalatwa nĩ Kũtembea kwaku mũĩkĩĩonĩ. 
 
Mũĩkĩĩo waĩle kĩla ĩvinda kwĩtha wĩ Mũamba na Kĩndũ kana ũndũ. 
 

        
Muikiio  no withe na maundu maingi. Yila wiithaa utwaute 
Ngali yaku, withaa na muikiio brakes (mblekini) syaku, 
kana muikiio nthini wa nyumba ila uthukumiiaa kila 
muthenya nthini wayo, kana muikiio nthini wa kivila kila 
wikalilaa. Ti muikiio ututongoeasya. 

Kila kitutongoesya ni kindu kana undu wa muikiio. Kindu 

“tũkĩmũsyĩsya Yesũ, mwambĩlilya na mwĩanĩsya wa mũĩkĩĩo witũ, ũla kwondũ wa Ũtanu ũla waĩĩwe mbee 
wake oomĩsya …” Aevelanĩa 12:2 

“na kwondũ wa mũĩkĩĩ syĩtwanĩ yake, syĩtwa yake nĩyamũnenga mũndũ ũũ vinya…” Meko 3:16 

Thĩna nĩ kana vena kĩndũ (ũndũ) ũngĩ wa Mũĩkĩĩo witũ 

 Nĩnĩsĩ kana ethĩwa nĩwĩthĩĩtwe wĩkalĩte ũ thayũ wa mũkĩlĩsto kwa kavĩnda nĩwĩsĩ 
nesa kana mũĩkĩĩo witũ waĩle kwĩtha no Yesũ Klisto. Nũndũ wa kũthũkũma aklisto aingĩ ndetonĩ, (ala me 
ĩũlũ wa mĩaka 10, 20 30+ ũkĩlĩstonĩ), nĩnĩmanyĩte n ngona kana ve kĩndũ kĩngĩ kĩsĩĩĩ kya mũĩkĩĩo woo. 
Kĩndũ kyũ nĩ ũĩ woo, ũtonyi woo na vinya waũtw’i woo. Kwa sũanĩa ndeto ĩĩ: 

Ethĩwa nĩwĩkũĩkĩĩa kana nĩ ĩũlũ waku ũtetheew’e nĩ Ngai nĩ kana wĩkale thayũ wa Ũklisto,  
Nĩ vatonyeka kana ũla ũndũ wa mũĩkĩĩo waku nĩ ũmanyĩ waku, ũtonyi waku kana vinya wa ũtw’ĩ 

woo 
 

Eka ngũnenge ngelekanyo, ĩla waĩkĩĩa  kana nĩ ĩũlũ waku, Ngai aũtetheesye nĩ kana wĩkale thayũ wa 
Mũklisto, nĩwĩkwosa mawatho ma Ngai wa Ũsindi, ũthasyo, na ũalyũkyo na ndũtata na vinya na ũtonyi 
waku w’on the nĩ kana ũtw’ikĩthye mEvatho asũ ma kwoneka thayũnĩ waku 

 

 

Ethĩwa nũtatite kwa vinya waku mweene na ũtonyi waku wa ũtw’i kwĩkala thayũ wa Mũklisto 

We wikite ata ni kana wikie muikiio nthini waku, na nukulitye 
Ngai autetheesye ni kana atw’ike mwambililyo wa kutwikithya 
mawatho make maw’o thayuni waku?    

Indi, ni kyau twisi taw’o?  Nitwisi kana kuma isomo ya mbee 1 
Akolintho 1:30 Ngai niwe mwambililyo  wa kwikala thayu 
wake nthini witu na ndekuthi kututetheesya tutwike 
mwambililyo. Nenda wose undu uu ta waku mweene na 
ndwikulya ikulyo yii: 

Nũkwatite ũalyũkũ o na mũnini waw’o? 
 

Aklisto aingĩ ũmũnthĩ mavũũndĩĩtwe kĩla navũndĩĩwe kana twaĩle kũtũmĩa w’o wa Ngai 
mathayũnĩ maĩtũ. Nĩnĩsĩ kĩũ nĩ kyawo kĩvevanĩ, ĩndĩ ũndũ nonaa andũ maĩkĩalyũla ũmũnthĩ nĩ kana  naĩle 
kwosa w’o ũũ wa Ngai na ndĩtata na vinya  nĩũthũkũmĩthye thayũnĩ wakwa nĩtũmĩĩte ũĩ wakwa, ũtonyi 
wakwa, wĩting’o na vinya wakwa wa ũtw’i. Thĩna ũla wĩvo nĩ kana nĩ ĩũlũ wakwa w’o ũũ wa Ngai 
ũthũkũme na nĩngũthĩ kũvalũka nũndũ ndĩtonya kũtũma ũthũkũma. 

W’o nĩ kana twĩkwatitye Ngai  Vyũ nĩ kana we ose w’o wake na ndaũtw’a wa kũthũkũma mathayũnĩ 
maitũ. 

 

 Makũlyo aa maatĩye nĩmekũthi kũũtetheesya nĩ kana ũmanye ũndũ kũtembea kwaku mũĩkĩĩonĩ 
kũendeeye. 

Kũtembea kwaku mũĩkĩĩonĩ nĩ kũsyaĩte: 

• Ũsindi ũtathelaa ĩũlũ wa naĩ ĩla syakuemeleĩle? 
• Kũeendeya kũthaw’a kũma mĩkalĩlenĩ yaku ĩla yĩna naĩ 
• Kũendeeya kũvow’a kũma maũkitenĩ maku? 
• Kũendeeya kũalyũlw’a wĩkale ta Klisto? 

Ethĩwa ũsũngĩo waku ti “ĩĩ” makũlyonĩ asũ on the, nĩ vatonyeka kana wĩthĩĩtwe wĩna mũĩkĩĩo nthĩnĩ 
wa ũtonyi waku vandũ va nthĩnĩ wa ũtonnyĩ wa Ngai? Ndĩũkũlya kĩĩ nĩ kana kũvake nthoni kana wĩlĩle. 
Kĩtũmĩ kya kũkũlya kĩĩ  nĩnũndũ yĩla twatembea na Klisto Yesũ, nũsyaa na nthĩnĩ witũ nĩtwĩw’aa Ũsindi 
ũtathelaa, ũthasyo, ũvosyo na ũalĩkyo. Kwa lĩlya ĩvĩsa yĩĩ yĩatĩĩye ya matũnda ma kwĩtha na mũĩkĩĩo 
nthĩnĩ waku na nthĩnĩ Ngai. 

Mũĩkĩĩo nthĩnĩ waku wĩ mwambĩlĩlyo     

Ngai aũtetheesye= 

Thayũ mũnĩnĩ, kũsĩndwa,  

thayũ ũtena ũalyũko 

 

 

 

 

 

 

Muikiio nthini wa Ngai e 
mwambililiyo waku= 

Thayu mwingi,vinya munene 
na ualyuko 

ŨTW’
I 

Nĩ ũtw’i wĩva ũũthĩ na Kũtw’a? 

Matũnda ma kũĩa mũĩkĩĩo waku nthĩnĩ waku  nĩ kũema kũkwata thayũ na vinya wa Klisto n aũla 
ũalyũko waw’o ndũkesa kũũkwata thayũnĩ waku. Ĩndĩ kwĩkala mũĩkĩĩo wĩ nthĩnĩ wa Ngai kũsyaa kũkwata 
thayũ wa Klisto na vinya wake ĩla syĩetae ũalyũkũ mũnene vyũ thayũnĩ waku. 

Ngwatanĩo na Ngai: voya veva wa Ngai aũvũanĩsye  ethĩwa ũndũ kana mũĩo waku wa mũĩkĩĩo nĩ ũtonyi 
waku na vinya wa kwĩka ũtw’i kana nĩ nthĩnĩ wa ũtonyi wa Ngai. 

Ĩkũlyo: ĩvĩsa yĩĩ wamĩna kwona yĩna ũvuanyo mwaũ kwaku ĩũlũ wa ũsyao wa kwĩthĩwa we mweene wĩ 
mũĩo kana ũndũ waku wa 
mũĩkĩĩo?...........................................................................................................................................................
......................................................................................................................................................................... 

Ngwatanĩo na Ngai: wamanya kana ũtembeete mũĩkĩĩonĩ kwa vinya waku kana kwa vinya wa Ngai, ĩndĩ 
voya Ngai aũnenge kwenda kũtembea ũmwĩkwatĩtye kĩla ũndũnĩ tawe mwambĩlĩlyo waku. 

 

Mũthenya wa Katano 

Nĩkĩ tũtataa na vinya kwĩtha na mũĩkĩĩo nthĩnĩ wa Ngai? 

“na kwondũ wa ũ mamwĩa, Twĩĩka ata ĩndĩ, kana twĩkae mawĩa ma Ngai? Yesũ amasũngĩ amea, Ũũ 
nĩw’o  wĩa wa Ngai, mũmwĩtikĩle ũla nĩwe. Yoana 6:28-29 

 Tũtambĩte kũthi na mbee, nĩna wĩkwatyo mũnene kana nĩ kĩndũ kya vata mũno  kwona ĩtũmĩ ĩtatũ 
ĩla nĩmanyĩte mĩakanĩ ĩla nĩ syo ĩtũmaa Aklisto aingĩ maĩng’ang’ana kũmwĩkwatya Ngai. 

 

1. Tũetae kamũtuo ka “Kũsoma na Kwĩka”  thayũ witũ wa Ũklisto 
 

Ninisi ki kana kii ni kyo kitumi kya mbee kila kitumaa 
yuing’ang’ana na muikiio. Niki? Nundu ni o kwa mituki muno 
kutembea muikiioni tutumiite vinya witu nundu wa mikalile 
yitu. Kwa suania iulu wa thayu, wikalite thayu waku ata 
mbikia ya vau? Kwa aingi maitu, tusomaa iulu wa thayu na 
indi tuithi twianiitye kila kyonthe twasoma. 

Kũtw’a kavinda kuthi kangi 

Kwa ngelekanyo, ĩla nũmanyaa ũndũ waĩle kwĩka wĩa waku na ĩnd ndũwĩka. Nũmanyaa ũndũ wa 
kũthaũka golf, kũtea makũyũ, kana kũsyĩma na ĩndĩ ndũthĩ na ndwĩka maũndũ asũ. Nũmanyaa ũndũ waĩle 
kũea syana syaku and ndũtũmĩa kĩla ũsomete kũsĩea. Kĩla kya vata vaa nĩ ũndũ ũtonya kũtũmĩa kĩlĩko 
kyaku  kũmanya kana kũsoma na ĩndĩ ndũthĩ kwĩka. Ũũ nĩw’o ĩthyonthe twĩkalĩte thayũ witũ. Ĩkũlyo 
ĩnene nĩ, “kamũtuo kaa ka kũmanya” na kwĩka nĩko twĩkalĩte nako thayũ witũ wa ũklisto? Kwa sũanĩa 
ĩkũlyo yĩĩ: 

Nĩwĩkĩĩte kana nĩwaĩle kũmanya w’o wa Ngai ĩũlũ wa kwĩkala thayũ wa Mũklisto na ĩndĩ o vinyanĩ 
waku ( Ngai aũtetheesye) ũkathĩ na kwĩka kĩla we ũkwasya? 

 
 

W’o: kamũtuo kaa ka “kũmanya na kwĩka” kaĩthũkũmaa thayũnĩ wa mũklisto, nĩkĩ? Nũndũ tũyĩsa kwĩka 
tũ kĩla kĩtonya kwĩkwa nĩ veva mũtheũ kana kũtwatha mathyũnĩ maĩtũ. Nũlĩlĩkene Avĩĩlĩvĩ 1:6? O tondũ 
twasomie ĩsomonĩ yam bee kana nĩ vinya wa Ngai w’oka ũtonya kũete ũlayũko wa kĩveva? O tondũ 
namũeleĩsye ngewa yakwa, ũndũ natatĩte kwĩkala thayũ wa “kũmanya na kwĩka” ũklistonĩ na navalũka 
mbũ. Thĩna wa kana ndyasyaa thayũ wĩna ũalyũko kũma maũndũ ala Ngai ũtwathĩte. Nĩ kũmwĩkwatya 
Ngai vyũ kũla kwa tumie ndĩkwata ũalyũko ũũ waw’o. 

2. Tũenda kwĩthĩwa twĩ kĩanda kya Kĩeti na Kĩtũmĩ kya kũalyũka kwitũ kwa Kĩveva. 

Thĩna ũla ũngĩ twĩnaw’o ĩũlũ wa mũĩkĩĩo witũ nĩ kana tũyĩsa kũete ũĩ witũ, ũtonyi witũ na talendĩ 
sĩtũ na tũĩtw’a  kĩeti kana kĩtũmĩ kya ũalyũko witũ wa kĩveva. Ũũ nĩ thĩna mũnene nũndũ nĩtũtũmĩa ũĩ, 
ũmanyĩ na ũtonyi witũ nthĩnĩ wa mawĩa maĩtũ, mĩtwaano yĩtũ, na yĩla twĩkũea sya sĩtũ . nĩ kĩndũ kya 
kEvaida kũtata kwĩyĩalyũla  kana kwenda kũtetheesya Ngai kwĩsĩla vinya witũ nĩ kana tũalyũlwe, ĩndĩ 
tũyĩsa kũsevya kĩla Ngai weka nowe ũtonya kũseũvya. 

W’o: kũtembeanĩ kwitũ kwa mũĩkĩĩo twĩthaa tũmwĩkwatĩtye Ngai  nĩ kana aete ũĩ, vinya, na ũtonyi  wake 
nthĩnĩ witũ nĩ kana eke kĩla tũtatonya kwĩka. nũlilikana Yoana 15:5b? kĩĩ kĩonanya kũng’ang’ana  ĩla 
twavĩka nĩ  kũvatha ũtee ũtonyi witũ na kũthengeea vakũ na ũtonyi mũnene wa Ngai. nĩna wĩkwatyo wa 
kana kwa kĩwango kĩna wĩ mũtalatalanĩ ũũ wa kũmanyĩthwa kana nĩ Ngai weka, tawe mwambĩlĩlyo 
ũtonya kũete ũalyũkũ mũnene thayũnĩ waku maũndũnĩ ala ũsũanĩa, wĩw’aa, ũsakũa, na mĩkalĩlenĩ yaku. 

 

 

3. Mĩao nĩ ũndũ ũngĩ ũla ũeaa kamũtuo kaa ka “Kũmanya na Kwĩka” ũklistonĩ 

Ethĩwa nĩ ũtũmĩaa ĩvinda yĩngĩ kanĩsanĩ wĩna mĩao mĩngĩ o takwa, ĩndĩ nĩ vatonyeka wĩthĩĩtwe 
wĩkalĩte thayũ wa “kũmanya na kwĩka” thayũnĩ waku wa ũklisto. Nĩasya ata ĩla ngwasya “kwĩkala 
mĩaonĩ?” Mĩao ĩno nĩ kũtata kwĩkala thayũ wa ũklisto vinyanĩ waku kana kũatĩĩa mĩao mĩna nĩ kana ũsyae 
ũalyũko wa kĩveva. Kwĩkala mĩaonĩ kũendeesya mĩĩkĩo ya ũvũngũ kana nue waĩle kwĩtha wĩ 
mwambĩlĩlĩlyo nũndũ wa kũtata kwĩkala kĩwangonĩ kĩna nĩ kana ũtw’ike mũklisto waw’o kana 
ũmwendeesye Ngai. kwakwa nyĩe, kwĩkala mĩaonĩ kwaseũvĩsye thayũ wa kũtata na vinya wakwa nĩ kana 
nĩmwendeesye Ngai na ĩndĩ ndyĩthasya. No wĩthe wĩsĩle ũndũnĩ ũũ? 

W’o:  kũtata nĩ kana wĩkale kĩwangonĩ kĩna kana mĩao kũĩkesa kũsyaa ũalyũko waw’o thayũnĩ waku. 
Kũtata  na vinya o ĩngĩ  kana kwĩka ũndũ mũnene kwondũ wa Ngai kũĩkesa kũete maũalyũkũ ala we 
ũkwenda. Kũkaetae kũtũlĩka ngoo kana kũtata na vũnya vyũ nĩ kana wĩkale thayũ ũũ wa ũklisto. Ũthasyo 
ũla wawo ũka o yĩla wetha na mũĩkĩĩo nthĩnĩ wa vinya na ũtonyi wa Ngai wa kũseũvya nthĩnĩ waku 
mEvatho aa ma ũalyũkyo. 

 

 

 

 

Kĩĩ nĩ kwasya nĩkale thayũ wa ũtũlũ na ndekwĩka ũndũ? 

‘nĩ kana mũĩkĩĩo wenyũ ndũkethĩwe nthĩnĩ wa mũndũ, ĩndĩ wĩthĩwe vinyanĩ wa Ngai” 1 Akolĩntho 2:5 

 

W’o wa Vata: 
Thayũ ũũ wa Ũklisto nĩ wa kũsanzamũka, ĩndĩ Ngai nĩwe mwambĩlĩlyo wa ũsanzamũkũ 

ũũ(kũalyũlwa kwa kĩveva) kũla kũendeeye na kwĩthĩwa. 
 

 Nĩ kana ũelewe w’o ũũ wĩ vaa ĩũlũ, kwa twone thayũ na wĩa wa yesũ. No wasye kana 
Yesũ aĩ mũndũ mũtũlũ? Ndĩĩkwatya kana ve ũmwe witũ ũtonya kwasya ũũ. Ĩndĩ, twemanyĩĩsye 
kyaũ ĩũlũ wa ũndũ yesũ wekalaa? Ekwatĩtye Ngai kĩla ũndũnĩ. Ĩla wethaa atembeete wĩkwatyonĩ 
ũũ, nĩkĩ ũũ weethĩEva? Asa alekasya  thayũ na vinya wake kwĩsĩla vala ve Yesũ nĩ kana aalyũle 
mathayũ. Kwooũ we wĩna wĩa. 

 Mala o maingi niniw’ite kaundu kaa kaiwetwa ni anyanya 
yila methaa maitata kuelewa iulu wa kutembea muikiioni nthini wa 
Yesu ni kana Klisto e kale nthini woo:  

“kwikala muikiioni ni kwasya kana nailitwe ni kwika vathei?” kana 
maksaya, “kutembea kuu kwa muikiio ni utulu mwingi” kana o ingi 
makasya “wia wakwa ni mwau?” w’o ni kana kutembea muikiioni 
ni maundu ala angi onthe lakini ti utulu. 

Wĩa waku nĩ kũmwĩkwatya Klisto yesũ 
Kavĩnda kũenda kala kangĩ nĩ akan e kale thayũ wake nthĩnĩ waku. 

 

Ĩla wĩkwĩtha weka ũũ, Ngai nũlekasya vinya na thayũ wake mũnene ĩũlũ waku nĩ kana 
akwalyũle ũndũ ũsũanĩa,wĩwaa, ũsakũaa kana wĩkaa(mĩkalĩle yaku). 

Sũanĩa: ĩũlũ wa yĩsĩlya ya kana ĩla wĩkwĩtha ũmwĩkwatĩtye Ngai vyũ atwĩkaa mwambĩlĩlĩyo wa 
kũsanzanzamũka kwaku kũla kũenda nthĩnĩ waku. 

Ngwatanĩo na Ngai: Mantha Ngai aũnenge  kũvũanĩw’a ĩũlũ wa ũtũlũ, Wĩa waku, na kũsanzanzamũka. 

Maũndũ ma vata o kwa ũkuvĩ ala twa soma kũma Ĩsomonĩ ya Kelĩ 

Nĩ wĩkwatyo wakwa kana ĩsomo yĩĩ nĩyakunenga kũelewa kũseo kwa kĩanda kyaku nthĩnĩ wa mũtalatala 
ũũ wa Ngai wa Kũtũalyũla. Aa nĩmo maũndũ ma vata waĩle kũlilikana kũma ĩsomonĩ yĩĩ: 

• Kĩlĩo kyaku nthĩnĩ wa kwĩkala thayũ wa ũklisto nĩ KŨMWĨKWATYA VYŨ NGAI tawe 
mwambĩlĩlyo waku. 

• Ndeto ĩngĩ ya kũmwĩkwatya nĩ MŨĨKĨĨO  
• Ti ĩũlũ waku we kũseũvya mũĩkĩĩo. Kĩanda kyaku nĩ kwosa mũĩkĩĩo ũla wĩnaw’o nthĩnĩ wa Yesũ 
• Ũndũ kana kĩndũ kyaku kya mũĩkĩĩo nĩ WE taũwe mwambĩlĩlĩyo kana NGAI tawe mwambĩlĩlyo 

waku 
• Nĩ tũtataa na vinya  tũkwate ũelesyo waw’o wa ndeto mũĩkĩĩo nũndũ wa : kamũtuo kaa ka  

“kũmanya na kwĩka” we kwĩtha ũtatonya kũtũmĩa talendĩ na ũtonyi waku na kũkwatĩĩa mĩao ĩla 
ĩtonya kwĩthĩwa vo. 

• Thayũ wa Ũklisto ti wa ũtũlũ, Ngai nĩwe mwambĩlĩyo wa ũsanzamũkũ nĩ kana aalyũle ĩlĩo 
syonthe sya thayũ waku 

• Ũsyao wa kwĩkala thayũ wĩna mũĩkĩĩo nthĩnĩ wa Klisto ũetae maũalyũkũ ũndũ tũsũanĩaa, 
maũlyũkũ mĩĩkĩĩonĩ yĩtũ, mĩkalĩlenĩ na ũtw’inĩ witũ. 

 
Kwa lilya o ĩngĩ pg. 28 ĩũlũ wa ĩvathũkanyo kati wa “o” thayũ na “ũ” 

thayũ 

Ĩsomo ya Katatũ 
Maũw’o ma Vata ĩũlũ wa Kũtetembea Mũĩkĩĩonĩ 

- Kũmũelewa Klisto Tawe Thayũ Waku 
Mũthenya wa mbee 

 
 

Ũkũnĩkĩlĩ o kwa ũkuvĩ wa kĩla tũũsoma ĩsomo yĩĩ ya 3 

• KwĩthĩEva ata ĩla wosa matambya ma mũĩkĩĩo? 
• Ũsyao wa Kwĩkala kũma vinyanĩ wa Ngai nĩ wĩva? 
• Vinya mũnene (ũ te wa KEvaida) wa Ngai nĩ mwaũ? 
• Kũelewa kĩvathũkanyo katĩ wa mũĩkĩĩo na maũndũ ala maũndũ ala ũkwatĩte 
• Kwo kũmũĩkĩĩa Klisto nĩ kwĩka ata? 
• Kũelewa ũndũ Klisto ta thayũ witũ ũtũmĩkaa thayũnĩ witũ wa kĩla mũthenya 

Kwĩmanyĩthya  

 Nĩ wĩkwatyo wakwa kana kũma Ĩsomonĩ ya kelĩ nũkwatĩte kũelewa kũseo ĩũlũ wa maũndũ ma 
kũmwĩkwatya na mũĩkĩĩo. Yũ, nĩ kwĩthĩwa nĩ tũeletwe nĩ mũtalatala ũũ wa Ngai wa kũtũalyũla, kwa 
twone ũndũ kwĩthĩEva twosa ĩtambya ya mũĩkĩĩo. Ĩtina wa ĩsomo yĩĩ nĩtwĩkwambĩĩa kũtũmĩa maũndũ ala 
tũsomete nĩ kana twone ũndũ kwĩthĩEva kũilye ĩla twathengeanĩa na Klisto thayũnĩ witũ wa kĩla 
mũthenya. 

Savalĩ ĩnoya Mũĩkĩĩo yambĩlĩlasya na ĩtambya ya mũĩkĩĩo. 

“ngoo ya mũndũ nĩsũanĩaa nzĩa yake; ĩndĩ Yeova atongoesya matambya make” Nthĩmo 16:9 

 Kwa sũanĩa yũ ũmũnthĩ ũkathama nthĩ yaku ũkathĩ Ĩndonesĩa. Wĩtha ũmĩte kĩthĩonĩ kĩla ũkĩsĩ vyũ 
ũendete kĩla ũtaamba kũkyona. Yũ wĩthĩ kũmanya kwĩkala kĩthĩonĩ kyeũ. Ũũ, now’o Ngai ũkwenda 
ũkumya vau kĩthĩonĩ kyũ kyaku waseũvĩsye alĩkye kĩngĩ kyeũ kya kĩveva kĩla ũkekalaa kũma vinyanĩ 
wake mũnene. Kĩĩ o nakyo kũthama kwĩna vinya . ĩndĩ, Ngai atwathĩte kana ĩla twĩkwĩtha tũyosa 
matambya ma mũĩkĩĩo , nũkũthi kũtũalyũla  na ndatũnenga thayũ mwĩngĩ ũla we ũtwathĩte. Kwoou, eka 
nambĩlĩlye kwa kũelesya kĩĩ ngwĩta ĩtambya ya mũĩkĩĩo: 

Ĩtambya ya mũĩkĩĩo 
Nĩ ĩvinda yĩla we ŨKWATANĨAA na Ngai na VINYA wake na THAYŨ wake kwĩsĩla mũĩkĩĩonĩ 

  

Kwĩthĩwa ata ĩvinda yĩla woosa Ĩtambya ya Mũĩkĩĩo 

Lilikana kũma ĩsomonĩ ya mbee kana kavĩnda kaa ũilye, nthĩnĩ waku wĩna vinya wonthe ũla 
mũnene na thayũ wa Ngai kwĩanana na Akolosaĩ 2:9-10 

“nũndũ wĩanĩũ wonthe wa ũ-Ngai ũtwĩe nthĩĩ wake e o na mwĩĩ, na ĩnyw’ĩ nĩmwĩanĩw’e nthĩnĩ 
wake , nake nĩ mũtwe wa monene na mokũmũ on the:” 

Nũndũ wa  kwĩthĩwa wĩna vinya wa Ngai wonthe na Thayũ wa Wake, kwĩthĩEva ata yĩla woosa ĩtambya 
ya mũĩkĩĩo? 

Yĩla wosa ĩtambya ya mũĩkĩĩo, VINYA NA THAYŨ wonthe wa Ngai NŨLEKAW’A nthĩnĩ waku nĩ 
kana ũalyũle masũanĩa maku, mĩĩkĩĩo yaku na mĩkalĩle yaku. 

 

Nĩtũkanena mbeange ĩũlũ wa thayũ wa Ngai walekw’a nthĩnĩ witũ mwĩsonĩ wa ĩsomo yĩĩ. Ĩndĩ, 
kwa tũlĩlye kwa ũkuvĩ vinya ũũ wa Ngai na ũndũ kwĩkĩkaa ĩla walekw’a nthĩnĩ witũ. Kwa lĩlya ũndũ 
Vaũlo ũkwatanĩtye mũĩkĩĩo na vinya wa Ngai: 

“nĩ kana mũĩkĩĩo wenyũ ndũkethĩwe nthĩnĩ wa ũĩnĩ wa mũndũ, ĩndĩ wĩthĩwe vinyanĩ wa Ngai” 1 Akolĩntho 
2:5 

“na kwondũ wa ũũnĩ tũmũvoyeaa ĩnyw’a mavinda onthe, kana Ngai waitũ amũtale mwaĩle kwĩtwa 
kwenyu,na kwĩanĩ sya na vinya wake kĩla kwenda kwa ũseo na kĩla wĩa wa mũĩkĩĩo” 2 Athesalonĩke 1:11 

Yĩla woosa ĩtambya ya mũĩkĩĩo, Ngai ndaũnengae kĩlĩo kana kĩanda kya thayũ wake na vinya, alekasya 
vinya wake wonthe ĩũlũ waku nĩ kana aalyũle ĩlĩo syonthe sya thayũ waku. 

Ethiwa niwithiitwe wi muklisto kwa o kavinda, niwisi kana 
savali ino ya uklisto ni ya muikiio. Indi, ve maundu eli ala ngwenda 
kuthing’iisya iulu wa kutembea kuu kwitu kwa muikiio. Kya mbee 
ni kana, nenda kila nenda twone kila kithiawa yila twoosa itambya 
ya muikiio. Kwosa kavinda kanini ulilye kindu kana muio witu wa 
muikiio. 

Vinya ũũ wa Ngai w’ o nĩ vinya ũilye ata?   

“ĩndĩ twĩna ũthwĩĩ ũsu mĩĩonĩ ya mũthanga, nĩ kana vinya ũsu mũnene ũvĩtũkĩte wĩthĩwe wĩ wa Ngai na ti 
kũma kwitũ;” 1Akolĩntho 4:7 

Kĩanda kĩla we na kwa twĩ na kyo nĩ: “ ũnene mũvĩtũkũ wa vinya wake kwondũ witũ aka 
twĩtikĩlaa”Aeveso 1:19-20 

“nĩvoya kana we yũ nũthĩ kũambĩĩa kũelewa ũnene mũvĩtũkũ wa vinya wake kwondũ witũ ala twĩtikĩlaa . 
ũũ now’o vinya ũla wathayũkĩsye Klisto kũma akw’ũnĩ na wamwĩkalya vandũ va Ndaĩa mũno Kwokonĩ 
kwa aũme kwa Ngai ĩtũnĩ” 

kwa sũanĩa! 
Vinya ũla wathayũkĩsye Yesũ kũma akw’ũnĩ wĩ nthĩnĩ waku! 

 

Vinya ũũ wa Ngai o ĩngĩ wĩ nthĩnĩ waku nĩw’o vinya ũla: 

• Woombĩe matũ na Nthĩ 
• Wa aanĩsye ũkanga mũtũne 
• Ũkwatĩĩe nthĩ yonthe vamwe. 

Nĩ kĩndũ kyaĩlĩte kwitũ kwĩkala kũma vinyanĩ wa Ngai nũndũ tũtenaw’o  tũĩtonya kũkwata  maũndũ 
ala Ngai wathanĩte ma ũalyũkyo. Nĩ vatonyeka ndwaatata vinyanĩ waku kana wendĩnĩ waku kũkĩlya naĩ 
ĩla syakuemeleeĩle vinya kana ũkatata ndũkeke mavĩtyo. Ethĩwa nĩ ũũ, kĩũ kĩthĩĩtwe kĩĩthũkũma ata 
kwaku? W’o nĩ kana tũĩna ndĩĩ ya kũlea kwĩkala kũma vinyanĩ wa Ngai ũla wĩ nthĩnĩ waĩtũ nĩ kana twone 
maũalyũkũ manene mathayũnĩ maĩtũ. 

Kwĩkala kũma vinyanĩ wa Ngai ũla wĩ nthĩnĩ waku nũũthĩ kũkũalyũla ũndũ ũsũanĩaa, ũĩkĩĩaa, 
ũtũsaa na wĩkalaa. 

 

Ĩkũlyo: mbĩka vau nũmanyĩte kana ũnene ũũ wa vinya wa Ngai wĩkalaa nthĩnĩ waku? 

Sũanĩa: 2 Akolintho 4:7 na Aeveso 1:19,20 na ndwĩsĩlya ĩũlũ wa ũene wa vinya ũũ wa Ngai ũla wĩ nthĩnĩ 
waku. 

Ngwatanĩo na Ngai: Voya Ngai aũmanyĩthye kwa nzĩa yĩna ũliku mũnene ĩũlũ wa vinya wake mũnene 
ũla wĩnaw’o na ũndũ ũkwenda kũtũmĩa vinya ũũ nĩ kana aũthasye. 

Vinya wa ũũ wa Ngai wĩna ũtonyi wa kwĩka ata ĩla walekw’a nthĩnĩ waku? 

Vinya wa Ngai wĩanĩasya maũndũ meva ĩla walekw’a nthĩnĩ witũ? Vaũlo nũkũsũngĩa kĩĩ ĩvukunĩ ya 
Aeveso 3:20 

“na yũ we ũla ũtonya kwĩka mũno mbee kũvĩta onthe ala tũvoyaa kana kũlilikana , kwĩanana na vinya ũla 
wĩkaa nthĩnĩ waitũ” Aeveso 3:20 

Kwa sũanĩa kĩĩ kwa kavĩnda. Vaũlo e tangaasa ena ũkũmbaũ mũnene Ngai kĩla ũtonya kwĩanĩsya 
kwĩsĩla vinyanĩ wake nĩ kĩvĩtũkĩte ũnene  wa kĩla kyonthe tũtonya kwĩtya kana kũsũanĩa.” W’o ũũ nĩ 
ũseng’ya Vaũlo mũno nũndũ we nĩwĩwĩte vinya ũũ ũĩthũkũma nthĩnĩ wake na ũkamũtwaa kũndũ kwa 
ũalyũkyo kũla ũtaasũanĩa kana no avĩke. Ethĩwa vinya ũũ wa Ngai nĩweanĩĩsye kĩĩ thayũnĩ wa Vaũlo, 
wĩona vinya wa Ngai ta ũkwĩanĩsya kyaũ thayũnĩ waku? 

Vinya wa Ngai nthĩnĩ waku: 

• Nĩweũvasya kĩlĩko kyaku nĩ kana ũkĩĩe ũla w’o. Alomi 12:2 
• Nũkũthaasya kũma naĩnĩ na ũkombonĩ. Yoana 8:32 
• Nũvoasya maũkite maku. Savũlĩ 147:3 
• Nũkũnengae Ũsindi ĩũlũ wa mwĩĩ, naĩ,satani na nthĩ 1 Akolintho 15:57 
• Nĩ ũalyũlaa kĩsũanĩo kyaku, ũndũ wĩwaa, ũtũsaa na mwĩkalĩle waku 2 Akolintho 3:18 
• Nũkũlĩkasya ngwatanĩonĩ ya wendo(mwana na mũsyaĩ) yĩ mwanya na Ngai Aeveso 1:5 

Ĩkũlyo: nĩ ĩndĩĩ wĩla kwĩw’a vinya wa Ngai ũĩalyũla ũndũ ũsũanĩaa, ũĩkĩaa, ũtũsaa kana wĩkaa? Andĩka 
maũndũ atatũ ma aa ala ũvoya ũkomane 
namo…………………………………………………………………………………………………………
………………………………………………………………………………………………………………
………………………………………………………………………………………………………………. 

Sũanĩa: Aeveso 3:20 na ndwĩsĩlĩya ĩũlũ wa maũalyũkũ ala Ngai ũkwenda kũmatwĩkĩthya thayũnĩ waku nĩ 
kana wĩthĩwe ũtonya kwasya wĩna Vaũlo, “ũtonya kwĩka mũno mbee kũvĩta onthe ala tũvoyaa kana 
kũlilikana?” 

Ngwatanĩo na Ngai: ambĩlĩĩlya kwa kũvoya Ngai nĩ kana aalyũle thayũ waku kũkonanya na maũndũ ala 
ũkwenda kũkwata. 

Mĩaka ĩsu nĩthĩĩtwe ũthũkũmĩnĩ nĩnookĩe kũmanya kana Aklisto aingi maĩkwatasya ũnene wa vinya 
ũũ wa Ngai nũndũ mayaaosa matambya ma mũĩkĩĩo nĩ kana makwate vinya ũũ. 

“mũtavye Ngai, ‘mawĩa maku kaĩ nĩ maũtisya! Kwondũ wa ũnenewa vinya waku amaitha maku 
makakwĩnyĩviasya” Savũlĩ 66:3 

Mũthenya wa Kelĩ 

Lilikana  vinya wa Ngai ũla wĩ nthĩnĩ waku  ũĩkesa kwĩtha wĩna vata kwaku watw’a kũema 
kũtembea mũĩkĩĩonĩ 

Nĩnĩnathooĩe Kompyũta kavĩnda kanĩnĩ o vau ĩtina, namĩlĩaanĩlya na ĩla nathooete mĩaka ĩlĩ 
mĩthelũ, ĩno ĩnaĩnalll vinya mwĩngĩ. O ta kompyũta ĩla ĩngĩ, nĩnĩkwataa ũvoo ũla ngwenda kwĩsĩla 
mĩtandaonĩ. Ĩndĩ, vinya ũũ wonthe na kũkwata kũũ kũyĩsa kũndethya mbĩkĩa yĩla nakwatya kompyũta ĩno. 
Ndekĩte ũũ, kompyũta ĩno yĩthaa yĩo vatheĩ. 

Kĩĩ nĩ kya w’o ĩla twaĩlĩka maũndũnĩ ma vinya wa Ngai. kavĩndanĩ kaa wĩna vinya wa Ngai, ĩndĩ 
vinya ũsu ũĩna vata mũvaka ũũtine(ũũkwaĩthye) o vanĩnĩ thayũnĩ waku. 

Ũndũ ũla mũndũ wosaa kũma vinyanĩ wa Ngai nĩ kwĩsĩla matambyanĩ ma mũĩkĩĩo 
 

 

Kĩla kĩĩnengae kyeva kĩnene nĩ kana Aklisto aingĩ mekalĩte thayũ ũla nekalĩte mĩaka mĩongo ĩtatũ 
mĩthelũ. Matembeaa makuĩte vinya mũnene ũla waĩle kũalyũla mathayũ moo na kana no kwĩtha matena 
ũmanyĩ wa ũnene wa vinya ũũ kana maĩna nzĩa sya kwĩtha osĩ vinyanĩ ũũ. Ũsyao ũla makwataa nĩ kana 
mathayũ moo maĩalyũkaa. Mekalĩte kũsĩndwanĩ katĩ katĩ wa Ũsindi woo.vinya ũla waĩle kũmathasya, 
kũmavosya na kũmalyũla ũĩkũthũkũma nthĩnĩ woo. Mekalaa ota andũ ala matamwĩsĩ Yesũ kwa kwĩkala 
vinyanĩ woo, ũtonyinĩ woo na ũtw’inĩ woo vandũ va kwĩkala kũma vinyanĩ wa Ngai. 

Ũtakĩĩtite kana kũkwaĩthya vinya wa Ngai kwĩsĩla mũĩkĩĩonĩ waku, vai kesa kwĩthĩwa na ũalyũkũ 
ona mũnini thayũnĩ waku. 

 

Vinya wa Ngai ũkeanĩsya Mawĩa manene (ma te ma Kawaida) nthĩnĩ waku. 

Ndeto ĩla ya vata mũno waĩle kũelewa ĩũlũ wa wĩa wa Ngai nĩ ndeto “ũnene ũte wa kEvaida”  kĩtũmĩ kĩla 
ĩĩ nĩ tendo ya vata kũmanya nĩ nũndũ kĩla ũndũ Ngai wĩanĩasya mathayũnĩ maĩtũ nĩ mũnene na ti wa 
kEvaida. Kwoou, tũtaendete vaasa eka nĩelesye ndeto ĩno. 

Wĩa mũnene ũ te wa kawaida 
Nĩ wĩa ũla Ngai wĩanĩasya nthĩnĩ witũ na kwĩsĩla ĩthye ĩla twĩthaa tũĩtembea mũĩkĩĩonĩ nũndũ vai 

kĩndũ kya kũmbwa kana mũndũ woombĩe kĩtonya kũelesya. 
 

Eka nĩelesye wĩa mũnene kwĩsĩla ngewa ya kũvalũka kwa ngũta sya Yeliko 6:3-5: 

Eka ngunenge visa museo wa kuelesya kii. Kwa suania iulu wa suva wa 
kiw’u ula usuitwe kiwu na wina nguniko. Kiwu kii ki suvani kionanya 
wianiu wa ũ-Ngai na vinya wonthe wa Ngai. kwa suania yu iulu wa suva 
uu wa kiw’u uilika nthini waku ivinda yila watangiiawa (nundu ivinda ya 
kutangiiwa niw’o wosie wianiu wa thayu wa Ngai na vinya wake nthini 
waku). 

Indi, u tena nguniko ino ya kisuva kii, vai muthanya ona umwe ukanywa/ 
kukwata kuma vinyani wa Ngai.. ila wikwosa matambya ma muikiio, 
Ngai nuvinguaa nguniko na ndonoesya vinya wake nthini waku ni kana 
akaalyula masuania maku,miikiio yaku. 

Nĩenda ũsome  kĩlungu kĩĩ ĩngĩ na ndwĩyĩkĩa ngewanĩ ĩno. Ngai akakwĩa ũthyũlũlũke Yeliko 
mĩthenya mũonza, na ndũvuva soo mũthenya wa mũonza, ndũkĩlya wasya waku mũnene na ngũta 
ĩkavalũka nthĩ. (amba kwosa ũvoo kana Ngai ndaĩĩa ayũti  maete ilĩnĩ ĩla syĩna ĩvia ya kwananga ũkũta 
ũsu) ĩĩ, nĩ twĩsĩ ngewa ĩno nesa , ũndũ mekĩe na ũndũ ngũta sya valũkĩle. Kĩla kya vata twaĩlwe nĩ 
kũelewa nĩ ũndũ methyũlũlũkĩle, mavuva masoo na ĩndĩ mookĩlya mAwasya moo. Meekĩe maũndũ aa 
onthe kwa mũĩkĩĩo. ĩndĩ ti ũndũ o na ũmwe wa aa meekĩe watumie ngũta ĩĩ syĩĩvalũka. Yaĩ ĩvinda ya Ngai 
yeanĩĩe, We, Vinyanĩ wake mũnene na ũ te wa kawaida ũla wavalũkĩlye ngũta ĩsu nthĩ. 

Kwa sũanĩa ĩũlũ wa kĩĩ: nĩ vatonyeka kana Ngai eenda kwĩanĩsya mawĩa aa manene nthĩnĩ waku? 
Nũkwathĩte kũvalũkya ngũta syoonthe sya mĩĩkĩĩo yaku ya ũvũngũ, naĩ ĩla sya kũemeleĩle,na maũkite 
maku nĩ kana aũthasye? Kwoou, kĩlĩo/kĩanda kyaku nĩ kũtembea mũĩkĩĩonĩ na kĩkwatya vinya wake 
mũnene ũ te wa kawaida nĩ kana eke ũũ. O tondũ wĩkaa, we nũĩka, o tondũ Ayũti mekĩe ĩla ngũta 
syavalũkĩle, ũngama wĩna mũĩkĩĩo mũnene nthĩnĩ wake. 

Ĩkũlyo:  nĩ wĩa wĩva mũnene ũvoya Ngai eanĩsye thayũnĩ waku? Nĩ wa Ũsindi ĩũlũ wa maũndũ wa 
kĩnthĩnĩ ala ũng’ang’anaa namo, kũalyũlwa kũma mĩendele yaku yĩna mavĩtyo, kũalyũlwa kũma 
mĩkalĩlenĩ yaku ya kĩmwĩĩ? 

Sũanĩa: Yosũa 6:3-5 vau ũlũ na ndwĩkũlya ĩkũlyo yĩĩ, “ethĩwa Ngai no avalũkye mokũta makĩtwe nĩ mĩĩ 
ya anndũ ya Yeliko, no a emwe nĩ kũvalũkya ngũta ĩla wĩyakĩe sya mĩĩkĩĩo ya ũvũngũ, mĩendele yaku ya 
Naĩ, kana maũndũ ala makwovete ndũkatembee mũĩkĩĩonĩ? 

Ngwatanĩo na Ngai: ambĩlĩlya kwosa matambya ma mũĩkĩĩo na ndũvoya Ngai nĩ kana ambĩlĩlye 
kũvalũkya nthĩ ngũta ĩsu syaku. 

Kĩla twaĩle kũelewa ĩũlũ wa vinya ũũ mũnene wa Ngai Nthĩnĩ witũ. 

 Nĩĩtha nĩ ngalĩko ĩla ĩla ya w’o yĩla ngwasya Aklisto aingĩ nĩmesĩ vinya wa Ngai nĩ mũnene na ti 
wa kawaida. Ĩndĩ, yĩla ngwasya kana Ngai enda kwĩanĩsya  wĩa wake mũnene nthĩnĩ wooo, nĩmethaa na 
ĩvinda yũmũ maĩlewa kĩĩ. Kwoou vinya ũũ mũnene wĩna kĩtũmĩ kĩva kwitũ ĩla twavĩka vandũ va vinya 
wa Ngai kũthũkũma nthĩnĩ waĩtũ? Kwa twone maũw’o aa elĩ nĩ kana tũsũngĩĩke. 

“3.Nenyu mukathyululuke ndua, o andu on the ma kau, 
mukithyululuka ndua imwe. Wike uu mithenya thanthatu. Na 
athembi muonza makakue masoo muonza ma mbya sya nduume  
me mbee wa yila isanduku :na muthenya wa muonza 
mukathyululuke ila ndua mathyululuka muonza , na athembi 
makavuve masoo. 5.Na kukeethiwa , yila meivuva mbia sya 
nduume ivuva yiasa, ya yila mwiiwa wasya wa soo, andu onthe 
nimakokilya mawasya muno munene ; na uvai wa ndua  ukavaluka 
mbu, na andu makambata kila mundu aeleele kuma vala eii.” 

1. We, mavinda ala Maingi ndũtonya kũkwata kana kwĩw’a vinya ũũ mũnene ũĩthũkũma 
nthĩnĩ waku. 

Ethĩwa nũũkwatanĩa nakwa ũmũnthĩ, nĩsũanĩa kana nĩngũkwonya  kĩla ngwasya. Osa 
ĩtambya ya mũĩkĩĩo ĩmwe nakwa yũ. Na ndwasya o kwa ũvũthũ “Mwĩaĩ, nĩngwĩkwatĩtye 
kavĩndanĩ kaa nĩ kana vinya waku ũlĩke nthĩ wakwa.”ethĩwa nĩweeka kĩũ kwa mũĩkĩĩo, nũĩwa 
kĩndũ nthĩnĩ waku? Nũĩw’a vinya wa Ngai wonoetw’e nthĩnĩ waku? Kĩla nĩsĩ nesa nĩ kana 
nndũkwĩw’a vinya ũũ. Nĩkĩ? Kwa twone 2 Akolintho 5:7 

“nũndũ tũkĩnyaa kwa kũĩkĩĩa, ti kwa kwona;” 

 

 

W’o nĩ kana kĩanda kĩla kĩnene kyaku kĩyĩw’aa kana kũkwata thayũ na vinya wa Ngai ũla 
wonoetw’e nthĩnĩ waku yĩla woosa ĩtambya ya mũĩkĩĩo 

 

Ngelekanyo yakwa mweene. 

Ĩla nambĩlĩĩlye savalĩ ĩno yakwa ya mũĩkĩĩo, ũndũ ũmwe nendaa Ngai ambosye nĩ kũma 
maũkitenĩ ala Ĩthe wakwa wanengete. Savalĩ yakwa ya ũkwata ũvosyo yaĩlye taũ ũũ ĩla noosĩe 
ĩtambya ya mũĩkĩĩo: “Mwĩaĩ, nĩngũũvoya ũmbosye kũma maũkitenĩ ala ĩthe wakwa ũnenengete 
ma kũneena kwake, ũthatu wake na makĩmwĩĩ.” Kũma kavĩndanĩ kaũ,vinya wonthe wa Ngai wa 
kũmbosya nĩwambĩĩe kwonoew’a nthĩnĩ wakwa. 

Ĩndĩ, ndyew’aa kana ndyakwataa vinya ũũ wa Ngai wa ũvosyo. O na ethĩwa ndyew’aa 
vinya ũũ, w’o wa Ngai witũtavya ata? Ndĩwĩw’a na ndeũwĩw’a, vinya ũsu wa Ngai nĩwonoetw’e 
nthĩnĩ wakwa. W’o nĩ kana nũndũ ndyew’aa vinya ũũ wa Ngai nthĩnĩ wakwa, kĩũ kĩyaĩ kitumi 
kya kwasya Ngai ndathũkũmaa kavĩnda kaũ nĩ kana ambosye. Kwoou, ũũ nĩ w’o vat aũla waĩle 
kũkwata nĩ kana ũtembee mũĩkĩĩonĩ: 

W’o wa Vata vyũ waĩle kũkwata nĩ kana ũtembee mũĩkĩĩonĩ: 
ĨKĨĨA VYŨ kana Ngai nũthũkũmĩte nthĩnĩ waku ĩla ũtembeete mũĩkĩĩonĩ, ndwĩw’a na 

ũtekwĩw’a Vinya na Thayũ wake ũĩthũkũma nthĩnĩ waku. 

 Vaulo e tutavya musuani uu kana ni kukinya kwa 
muikiio ti kwa undu uiw’a kana maundu ala ukwatite. Mavinda 
ala maingi ni ala utakew’aa vinya uu wa Ngai kana thayu 
wake. Nikii kii ni kya kutula ngoo? Nundu ithye andu twiw’aa 
thayu kwisila maundu ala atano mwii witu wiw’aa kila ivinda 
(kwiw’a, kwona, kuwata, kunyungiia na misamo). Nundu 
kutwata  na kwiw’a ni maundu ma vata munene thayuni witu, 
no mituki kwasya kana twaile kukwata na kwiw’a wia uu wa 
Ngai ila twoosa itambya ya muikiio. 

Makũlyo: nĩwĩtha watatĩe kũtembea mũĩkĩĩonĩ vau ĩtina na wakola kana watũlĩka ngoo nũndũ 
nũndũ ndwew’aa thayũ na vinya wa nthĩnĩ waku? Ĩtina wa kũmanya kana Vinya na Thayũ wa 
Ngai nĩ syĩ kũthũkũma thayũnĩ waku ona ũ te kwĩw’a nĩkĩũkũtethya savalĩnĩ ĩĩ yaku ya mũĩkĩĩo? 

Sũanĩa: w’o wa kana o na ethĩwa tũĩkwĩw’a vinya ũũ wa Ngai nthĩnĩ witũ, we nĩwendeeye na 
kũthũkũma ĩla tũtembeete mũĩkĩĩonĩ. 

Ngwatanĩo na Ngai: voya Ngai aũnenge kũelewa kũliku kwa kana no ũeme kũkwata thayũ na 
vinya wake yĩla woosa ĩtambya ya mũĩkĩĩo. Ambĩa kwosa matambya ma mũĩkĩĩo ĩlĩonĩ sya thayũ 
waku ĩla ũkwenda asĩalyũle. Ona ethĩwa ndwĩkwĩw’a ũalyũko, voya Ngai aũnenge ũĩkĩĩthyo wa 
kana nĩwendeeye na kũthũkũma.  

Kũema kũmanya na kũema kũĩkĩĩa w’o ũũ nĩ kyo ktiũmĩ kya aũndũ aingi kũkola kana 
kũkw’a ngoo kũtembeanĩ kũũ kwoo kwa mũĩkĩĩo 

 

 

 

 

 

 

 

Mũthenya wa Katatũ 

2. Ndũkesa kũmanya Ũndũ Vinya wa Ngai ũũthũkũma nthĩnĩ waku 
 

 

 “mwiie Yeova niza yaku, muikiie we, nake akeeka.” Savuli 37:5 

O ndyongeleela, tuyisa na tuikesa kumanya undu nzia sya 
Ngai ithukumaa nthini waitu. Ita sya ita ve kaundu mawetaa na 
nindete kukatumia, “wi mutalatalani wa kwenda kumanya.” Uu no 
w’o uilye Ngai. na nundu wa kwithiwa Ngai ndeututavya undu 
ukuthi kutualyula, vai vata wa kumanya. Kii no kithe ki kya 
kuutelemya nundu ithye ta andu kila ivinda twithiawa tuyenda 
kumanya undu kila undu na kindu ithukumaa. Indi, mavinda ala 
maingi Ngai ndakautavasya undu ukuthukuma. Athanite tu 
kuthukuma nthini waku ila watembea muikiioni 

Vinya mũnene ũ te wa kawaida o ĩngĩ nĩ kwasya kana Ngai nde ũthĩ kũũtavya mũtalatala 
wake wa kũalyũla thayũ waku. 

 

Thĩna ũmwe mũnene nĩnaw’o ĩla ngũmũelesya maũw’o aa nĩ kana ndĩtonya kũelesya  kwenyũ 
mũtalatala wa Ngai wa kũalyũla thayũ waku. Ngai ndesa na ndethĩ na kũũtavya ũndũ ũthũkũmaa wĩa 
wake. Eenda we wose matambya ma mũĩkĩĩo  nthĩnĩ wake na ndũmanya kana nĩ kwa mũĩkĩĩo ũendeeye 
kwĩanĩsya mawĩa aa manene nthĩnĩ waku. Kĩĩ nĩ kyo kĩtũmĩ vate nzĩa kana maũndũ ma kũlĩlya  nĩ kana 
ũtembee mũĩkĩĩonĩ nesa nũndũ wĩa wa Ngai nthĩnĩwaku  nĩ wa mwanya  kwaku weka. 

Nũndũ wĩa wa Ngai nĩ mũnene vyũ na ti wa kawaida na ũseũvaw’a wĩ wa mwanya kwondũ waku, 
Tũyĩsa kũseũvya thayũ wa Ũklisto( ũndũ tũkekala kana matambya ma mũĩkĩĩo) ala tũkalĩalya 

 

Kwa sũanĩa ĩũlũ wa ĩkũlyo yĩĩ: nĩ vatonyeka kana Ngai ndeũtũtavya ũndũ ũkũthũkũma nĩ 
kana ake mũĩkĩĩo witũ? 

Makũlyo: wĩsũanĩa nĩkĩ vena kĩtũmĩ kya kũmanya kana Ngai nĩ ũendee kwĩka wĩa wake nthĩnĩ witũ 
vandũ va kũlea kũmanya? Nĩ ũsyao wĩva mũthũkũ ũla tũtonya kũkwata  ĩla twenda kũmanya mũno 
?........................................................................................................................................................................
.......................................................................................................................................................................... 

Sũanĩa: Savũlĩ 37:5 na ndũvoya Ngai aũvetangĩe kwenda kũmanya kana nĩwendee kũthũkũma thayũnĩ 
waku. 

Ngwatanĩo na Ngai: ndwosa matambya maũndũnĩala ũkwenda Ngai  akwalyũle, mũvoye aũnenge 
kwenda kwĩtha ũũ wa kũema kũmanya ũndũ ũkũthũkũma. 

Kĩĩ ti kwasya kana ndwĩthĩ kwĩw’a/kũkwata Maũalyũkũ thayũnĩ waku. 

No kwĩthĩwa ũ tethĩ kũkwata kana kwĩw’a mũtalatala ũũ wa Ngai ndaalyũla thayũ waku, ĩndĩ, ĩtina 
vyũ ũkew’a  ũalyũko ũndũ ũsũanĩaa, kĩla ũĩkĩĩa, mĩkalĩle yaku na ũtw’i ũla ũsakũaa. 

 

 

aũthasye kũma w’ĩanĩ wa kũvalũka. Ĩla wĩkwĩthĩwa ũtembee kwa mũĩkĩĩo, vinya wa Ngai wĩtha 
ũĩthũkũma nthĩnĩ waku  nĩ kana ũũthasye, ĩndĩ no vatonyeke ũkaema kwĩw’a ndakwalyũla. Ĩndĩ, 
ĩvinda ya Ngai yĩla yaĩlĩte yavĩka ndũkakĩaa nongĩ kũvalũka. Kya vata nĩ kana waĩle kũtembea 
mũĩkĩĩonĩ mũno (ĩvinda yĩasa) ũndũ ũtonya nĩ kana ũkwate ũalyũko ũla ũkwenda. 

Kwoou, ĩkũlyo yĩla ya vata mũno vaa nĩ: 

 Ngai eenda we ukwate na ndwiw’a maundu ala We 
ukualyula thayuni waku, na nuuthi kumakwata. Indi, no kwitha 
u te kwiw’a wia uu wake nundu aendeeye kuseuvya ualyuko uu 
mbee kwianana na muikiio waku. 

 Kwa ngelekanyo,  ambia kwa kumantha Ngai ni kana 
authasye 

Nũũthĩ kũtembea mũĩkĩĩonĩ ĩvinda yĩasa ũndũ vatonyeka nĩ kana  ũkwate maũlyũkũ 
thayũnĩ waku? 

 

 Nũndũ wa kwĩthĩwa tũyĩsĩ na Ngai ndeũtũtavya nĩ ĩvinda yĩana ata kũma twambĩa 
kũtembea mũĩkĩĩonĩ ũkaete ũalyũkũ nthĩnĩ witũ, twaĩle kũendeeya kũtembea mũĩkĩĩonĩ mbĩkĩa 
yĩla tũkakwata ũalyũkũ thayũnĩ witũ. Nĩtwĩkũnenea mbeange kĩla twaĩle nĩ kwĩkwatya ĩla 
tũtembeete mũĩkĩĩonĩ ĩtina ĩsomonĩ yĩĩ. KwĩthĩAwa ata yĩla nakwata maũalyũkũ manene ma te 
ma kawaida? 

Ũalyũkyo ũetae wĩkwatyo mũnene ( ũmĩĩũ) nthĩnĩ wa Klisto 

“nĩnĩsĩ vy ũndũ ũũ, kana we ũla wambĩlĩlye wĩa mũseo nthĩnĩ wenyũ wa kũnyĩĩkya ũla ũvoo mũseo, kũma 
mũthenya wa mbee kũvĩka o nay ũ” Avilivi 1:6 

 Vaũlo e nenea ũmĩĩũ wĩva? Ndekũneenea ĩũlũ wa wĩkwatyo nthĩnĩ wa mũndũ mweene. Ĩndĩ, ĩũlũ 
wa wĩkwatyo nthĩnĩ wa Klisto ũla wĩna vinya wa ũ-Ngai. 

Wĩkwatyo nthĩnĩ wa Yesũ ũkwatikanaa yĩla wambĩlilya kũkwata maũalyũko manene ma te ma 
kawaida thayũnĩ waku. 

 

Eka nĩthe nĩ mũĩkĩĩkũ kwaku na ndyasya kana ndyonaa Wĩkwatyo nthĩnĩ wa yesũ Aklistonĩ aingĩ 
nũndũ maĩtembeete mũĩkĩĩonĩ kwa ĩvinda yĩasa  nĩ kana makwate maũlyũkũ aa manene. Kwoou, ũthũthyo 
wakwa kwenyũ nĩ mũendeeye kũtembea mũĩkĩĩonĩ kwa ĩvinda yĩasa vyũ ũndũ ũtonya nĩ kana ũtonye 
kũkwata wĩkwayo ũũ kana ũmĩĩũ mũnene nthĩnĩ wa Klisto na ĩndĩ ũtonye kũneena ta Vaũlo: 

“na yũ ũla tonya kwĩka mũno mbee kũvĩta on the ala tũvoyaa kana kũlilikana , kwĩanana na vinya 
ũla wĩkaa nthĩnĩ waitũ,” Aeveso 3:20 

 “ethĩwa nĩtũkũmĩĩsya, tũkasũmbĩka vamwe nake: Ethĩwa tũkamũkaĩa we, nake akatũkaĩa ĩthye” 2 
Timotheo 1:12 

Kĩĩ kĩketha kĩ kyaw’ kwitũ ethĩwa tũkatembea kwa kũĩkĩĩa na tũkakwata mawĩa ma Ngai ma 
kũtũalyũla. O ta Vaũlo, twĩthĩ kũmanyĩthwa ĩũlũ wa kwenda kwa Ngai na ũtonyi wake wa kũtembea na 
kwĩka mathayũnĩ maĩtũ. 

Kwoou, yĩla tũkatembea mũĩkĩĩonĩ kwa ĩvinda yĩasa ũndũ vatonyeka, mũĩkĩĩo witũ nthĩnĩ wa Ngai ũ 
keana mũno 

 

Ĩkũlyo: ethĩwa nũũkwata maũalyũkũ aa Ngai wathananĩte, kĩũ kĩkana ata na wĩkwatyo waku nthĩnĩ wa 
ũtonyi wa Ngai na kwenda kwake kwa kũalyũla thayũ waku?  

Sũanĩa: 2 Timotheo 1:12 na ndũvoya veva aũvũanĩsye ũliku wa kũmwĩkwatya Ngai 

Ngwatanĩo na Ngai:  voya Ngai nĩ  kana  ambĩlĩlye na kũũmanyĩthya kwa nzĩa ya ũliku vinyanĩ wake na 
kwenda kwake nĩ kana aalyũle thayũ waku. Mũvoye nĩ kana aũnenge wĩkwatyo nthĩnĩ wa Ngai ũla nĩ We, 
na wĩkaa kĩla wathanĩte kwĩka. 

Ngelekanyo: “Mwĩaĩ, wĩkwatyo/Ũmĩĩũ wakwa nthĩnĩ waku ti mũnene. Yũ nĩngũũvoya Ũ alyũle thayũ 
wakwa nĩ kana nake wĩkwatyo nthĩnĩ wa ũtonyi waku ũla ũtonya ũ mbalyũla. 

 

Mũthenya wa Kana (4) 

Kwĩkala kũma vala ve Klisto ta We “Ũ” Thayũ 

 Nĩ twonĩe w’o kana vinya wa Ngai ũlekaw’a nthĩnĩ waĩtũ ĩla tũtembeete mũĩkĩĩonĩ. O ĩngĩ thayũ 
wa Klisto nũlekaw’a nthĩnĩ witũ ĩla twoosa ĩtambya ya mũĩkĩĩo. Kwondũ wa ũũ,  kĩlungunĩ kĩĩ, nenda 
twone kwa ũliku kĩtũmĩ na ũndũ tũtonya ũtũmĩa Klisto e thayũ witũ na o onoetw’e mathayũnĩ maĩtũ. 

Nũlĩlĩkene mĩsũa ĩno ĩlĩ  kũma ĩsomonĩ yam bee  na ũndũ yoonanasya kana Klisto nĩ Thayũ? 

“yĩla Klisto ũkonanyw’a, nake nĩwe thayũ witũ” Akolosaĩ 3:4 

“nyĩe nĩnyĩe nzĩa, na nĩnyĩe w’o na nĩnyĩe thayũ” Yoana 14:6 

Klisto nĩ thayũ waku ata? 

Klisto ta Thayũ waku 
Nĩ kwasya kana wĩna wosĩ vinyanĩ ũũ mũnene, mĩkalĩle ya thayũ wa Ũklisto ĩla ĩtonya kũnenganwe 

tũ nĩ Klisto mwene. 
 

 

Ngelekanyo ya thayũ wĩna mĩkalĩle ya ũklisto, tũlĩlye maandĩko aa: 

“ĩndĩ ũsyao wa veva nĩ wendo, ũtano,mũũo, wũmĩĩsyo, kwĩka angĩ nesa, ũseo, kĩthĩto,kĩthĩto,ũũũ, 
wĩting’o…” Akalatia 5:22-23a  

“ĩndĩ tondũ mwĩ anyũve ma Ngai, atheũ na endwa, ĩvw’ĩkeĩ ngoo yĩ na ĩnee ya kwĩw’ĩana teĩ, wĩnyĩvyo, 
ũũũ, ũmĩĩsyo; kũmĩĩasya ũmwe kwa ũla ũngĩ, na kũekeanĩa ene kwa ene, ethĩwa mũndũ o na wĩva e na 
ũndũ na ũgĩ; o tondũ Mwĩaiĩ wamũekeĩe, ĩnyw’ĩ nenyũ ĩkaaĩ o taũ ũ;” Akolasaĩ 3:12-14 

“kũmĩnũkĩlya, ĩthĩwaĩ na vinya nthĩnĩ wa Mwĩaiĩ, na vinyanĩ wa ũtonyi wake” Aeveso 6:10 

 Ĩtũnda ya veva kwĩanana na Akalatia 5:22-23, twaĩle nĩ kwĩvw’ĩka ata kwĩanana na Akolosaĩ 
3:12-14 (ya kwĩw’ĩana teĩ, wĩnyĩvyo, ũũũ, ũmĩĩsyo; kũmĩĩasya ũmwe kwa ũla ũngĩ, na kũekeanĩa ene kwa 
ene) na kwĩthĩwa twĩna vinya nthĩnĩ wa Mwĩaiĩ. Aeveso 6:10. Ĩĩ nĩyo mĩkalĩle ya thayũ wĩna ũklisto. 

Kwa twone o ĩngĩ walanyo wa mĩkalĩle ya thayũ wĩna ũklisto kũma ĩsomonĩ ya mbee na ũndũ kĩũmanĩsha 
twasya Klisto kwĩthĩwa e thayũ waku. 

Wendo ũtena kĩthĩmo  Ũsindi   kwĩtĩkĩlĩka   Mũĩkĩĩo 

Ũthasyo    Ũmĩĩsyo  Mũũo    Vinya 

Ũekeo wa naĩ   Kũelewa  Ũkũmbaũ   Ũĩ 

Kũvathũkanya    kwĩanĩwa  Wĩkwatyo nthĩnĩ wa Yesũ Ũnyaũ 

Ũlũngalũ   Kwĩlea   Ĩnee    Ũkũmbaũ 

Wĩkwatyo   ũũũ   Ũĩkĩkũ    Ũtanu 

Kwa sũanĩa ĩũlũ wa kĩĩ kwa kavĩnda: maũndũ aa on the malanĩtwe vau ĩũlũ  nĩmakwatĩkanaa kwaku 
kwĩsĩla Klistonĩ kĩla ĩvinda. Kwooũ, syoka ĩngĩ ĩtina na ndũsoma maũndũ asũ ĩngĩ. 

Nĩ mĩkalĩle yĩva ya ũklisto ũkwenda kũwata mũno? 

………………………………………………………………………………………………………………
……………………………………………………………………………………………………………… 

Ve kĩvathũkanyo kĩva kati wa mĩkalĩle ya thayũ Kĩklisto na Mĩkalĩle ya thayũ wa 
ũ-mũndũ? 

 Nĩ kana ũeleangwe mbeange ĩũlũ wa mĩkalĩle ya thayũ kĩKlisto,twaĩle nĩ mbee kũelewa  kana ve 
kwoneka mũndũnĩ maũndũ oo aa na ve ala ma kĩveva. Nĩ twĩsĩ kana thayũnĩ wa mũndũ nĩtwĩw’aa 
maũndũ ta Mũũo, wũũmĩĩsyo, na ũseseeĩ. Kwoou, kwa tũlĩanĩlye ĩvathũkanyo katĩ wa mĩkalĩle ya 
ũmũndũ nas mĩkalĩle ya ũklisto: 

 

 

 

Mĩkalĩle ya Ũmũndũ - mĩwĩle kana maũndũ ala mũndũ ũseũvasya ĩla ĩtonya kũvĩndũwa nĩ 
ngwatanĩo kana maũndũ ala tũkwĩka na meũtũkĩtĩkĩa  

 

 

Nĩ kyaũ o kwa mĩtũkĩ kĩthĩawa mĩkalĩlenĩ yaku ya kĩũmũndũ ya Ũtanu, mũũo na ũseseĩ? Syaa ĩmwe 
ĩmwe! Kũkĩtĩkĩwa kũũ kwa maũndũ kwĩtha kũilye ata ethĩwa wĩkalĩte thayũ kũma mĩkalĩlenĩ ya ũklisto? 
Ndambĩte kũsũngĩa ĩkũlyo yĩĩ, eka nambe nĩelesye mĩkale ya kĩklisto. 

Kwa ngelekanyo, kwa twasye uendeeye na kwithiwa na 
muthenya museo. Withaa uikwata muuo wa kimunud, utanu, na 
usesei. Indi yila wenuka na woka wethie ve mundu utulile nyumba 
yaku, kana nyumba yaku yusuitwe ni kiw’u nundu kiw’u kya nyumba 
nikitulile, na mwana waku wa miaka ili ni wendeeye na kuuthokoa na 
kiio. 



 

63 
 

Mĩkalĩle ya Kĩklisto-  Nĩ mĩkalĩle ĩ te ya kĩkawaida ya thayũ wa Klisto ĩla yĩanĩaw’a nĩ Klisto na 
ndĩsa kũalyũlwa nĩ maũndũ ala mekũkĩtĩkĩa. 

  “na yũ nĩngũtana  mathĩnanĩ makwa  kwondũ wenyũ …” Akolosaĩ 1:24 

Kwĩsĩla kũtembeanĩ kwa Vaũlo kwa mũĩkĩĩo  nĩwavĩkĩe vandũ va kwasya kana  nĩ wakwatĩtĩte 
Ũtanu mwĩngĩ ona mathĩnanĩ make. Ũtanu ũũ ũyaĩ wa kĩmũndũ  nũndũ nĩ kĩndũ kĩtatonyeka kũkwata 
Ũtanu wa kĩmũndũ katĩ katĩ wa motatwa maku. Vaũlo nĩwakwatĩte ũtano wa Kĩklisto ũla ona mathĩna 
mataĩ mawosa. 

 Tũtũmĩĩte o ngelekanyo ĩla nanengane vau ĩũlũ, eka twasye nĩwakomana ũng’endĩlĩ, kĩw’ kĩtũlĩte, 
na kũĩa kwa kana mũvaka ũkambĩĩa kũkwatwa nĩ ũthatu, kũvũlanĩlwa na kũkosa ũmĩĩsyo. Kavĩndanĩ kaũ 
kwa mũĩkĩĩo, no wose wĩanĩũ wa mĩkalĩle ya thayũ wa Klisto ya mũũo, Ũtanu na ũmĩĩsyo. (lilikana kana 
wĩna wĩanĩũ wa klisto , kwooũ wĩna mĩkalĩle yake yoonthe nthĩnĩ waku). Kĩĩ kĩvwana ata twakĩtũmĩa? 

 

 

Kĩvathũkanyo kĩnene kati wa mĩkalĩle ya mũndũ na Mĩkalĩle ya thayũ wa kĩklisto nĩ kana vai 
ngwatanĩo kana maũndũ ala meũkĩtika matonya kũya kana kũũvathana na kwĩtha na mĩkalĩle ya 

Kĩklisto. 
 

Ĩkũlyo: maũndũ ala ũng’ang’na namo ũmũnthĩ na mathĩna matonya kũalyũka ata yĩla wekala thayũ kũma 
mĩkalĩlenĩ ya Kĩklisto ya mũũo, ũthũmũo, ũmĩĩsyo, na kũekea? 

Sũanĩa: thayũ waku wĩthĩwa wĩna kĩvathũkanyo kĩva ũkakwata mĩkalĩle ya thayũ wa Kĩklisto ĩla wendaa 
kwĩtha nayo. 

Ngwatanĩo na Ngai: ambĩa na kwosa matambya ma mũĩkĩĩo na ndũmantha Ngai nĩ kana aũalyũle nĩ 
kenda ũkwate mũũo wa kĩklisto, Ũtanu na ũekeo. 

Ngelekanyo: “Mwĩaiĩ, kwenda kwakwa Kũnene nĩ kũtembea mũũonĩ waku. Nĩngwĩkwatĩtye nĩ kana 
ũalyũle thayũ wakwa  nĩ kana nĩkwate mũũo waku.” 

“Mwiaii, ni naitye utanu wakwa ta mundu 
ngambiia kukwatwa ni uthatu, kuvulanilwa na kukosa 
umiisyo. Ni nguuvoya yu vinyani waku ni kana ũ 
mbetangie maundu aa na ndumbusyusya  na mikalile ya 
kiKlisto ya muuo, wendo na umiisyo kavindani kaa.” 

 Kavindani o kau, vinya wa veva nuvetangite 
uthatu waku, kuvulanilwa kwonthe na kukosa umiisyo 
kwaku na ke Klisto akonoesya nthini waku muuo na 
umiisyo. No u eme kusyiw’a vau kwa vau indi ila 
ukwithiwa uendeeye kutembea muikiioni  nuuthi 
kuikwata, miwile yaku ya uthatu, kuvulanilwa na kukosa 
umiisyo nikuthi kuthela. 

 Kwa twone mbeange  ĩũlũ wa ũndũ vailye kũtava kana kũkwata kũma vala ve Ngai tawe thayũ 
waku katĩ katĩ wa maũĩto maĩtũ ma kĩla mũthenya. 

Kũtava/kũkwata kũma vala ve Klisto tawe Thayũ waku kati kati wa maũĩto/mathĩna maku ma 
nthĩnĩ kana Nza 

 Tũtambĩte kũnenea kĩĩ, nĩ navata wa kũmũelesya Mesilya aa ĩũlũ wa maũĩto ala 
tũkomanaa namo. Lĩlya w’o ũũ mbee: 

Ngai akatũmĩaa maũndũ ala meũkĩtika maũtũnge ĩtina, kana maũĩto  
Nĩ kana aũlĩlĩkanye ĩũlũ wa vat aũla wĩ vow a Klisto kwĩthĩwa E thayũ waku 

 

 Kĩla ĩvinda kũneena kana ngũatĩĩa mũndũ kana atwaanĩ me kũng’angana na maũĩto, on 
the matataa na vinya kũvĩtũka thĩn aũla menaw’o. ĩndĩ, nĩ kĩndũ kya vata kũmanya kana Ngai E 
tũmĩa thĩna ũũ nĩ kana amaete ĩngĩ, amatw’ĩkĩthe ma kũmwĩkwatya  kĩla ũndũnĩ na nĩ kana 
makwate thayũ woo kũma vala ve Yesũ.  Tũtena kũkwatya vata wa Klisto kwodnũ witũ tũ te 
mathĩnanĩ, tũ konaa nĩ vinya witũ na ĩndĩ tũĩtata na vĩna tũvĩtũke mathĩna aa maĩtũ. Nĩ nĩeete kĩĩ  
na andũ kaũta ĩũlũ wa maũĩto kana mathĩna ala tũng’anga’naa namo. 

Ngai no E tikĩlye ũlĩke motatwanĩ kana maũĩtonĩ ala we ũ tesa kũseũvya  nũndũ 
E kwenda ũke kwake nĩ kana aseũvye kĩla we ũtatonya kũseũvya no We ũtonya weka. 

 

Ĩkũlyo: wĩsĩlĩte maũitonĩ meva ala we ũmũnthĩ ũtatonya kũmaseũvya ma kũng’ang’ana 
kwa nthĩnĩ, ngwatanĩo syaku na andũ kana maũkĩtĩko ala makĩlĩtye ũtonyi waku. 

 

 

Mũthenya wa Katano 

Kũtava/kwosa kwa Klisto ta We “Nyĩe Ninyĩe” 

Kũng’ang’na kwonthe kũetae vate. Kwa ngelekanyo kũngangana vata wa mũũo, ũmĩĩsyo 
na ũĩ. Mwĩaiĩ E asya kwĩsĩla Vaũlo ĩvukunĩ ya Avilivi 4:19: 

“na Ngai wakwa akawĩanĩsya kĩla vata wenyũ kwĩananna ũthwĩĩ wake ndaĩanĩ ya Yesũ Klisto” 

Vaũlo e asya kana Yesũ nĩ we kĩthĩmĩ kya  mavata maĩtũ. Yesũ nũ komanaa na kĩla kavata na 
thayũ wake. Mbeange wa ũũ, ĩvukunĩ ya Yoana  14:6 e asya:   

“Yesũ amwĩa, Nyĩe ninye nzĩa, na nĩnyĩe w’o, na ninyĩe thayũ…” 

 Ĩla twavĩka nĩ Klisto kũkomana na  mavata maĩtũ, e asya kana nĩ we “Nyĩe Ninye” nĩ 
kana akomane na mavata maĩtũ onthe.  Nĩ kana ũelewe kĩla ngwasya, kwa lĩlya ĩthangũ yĩla yĩna 
kyongo kya “Nyĩe Ninye” mwĩsonĩ wa ĩsomo yĩĩ. O to ndũ wĩ kwona kũma walanyonĩ ũsu, 
Klisto nĩwe “Nyĩe Ninye” kwa kĩla kyonthe twĩkwenda. Kwa eka ngũnenge ngelekanyo ũtonya 
kũtũmĩa sya kĩũ na ũndũ tũtonya kwasya kana Klisto nĩwe “Nyĩe Ninye” 

Ngelekanyo ya 1: kwa twasye yũ mwendwa waku nũkũleete. Ũũ nĩ vata wa kwĩtĩkĩlĩka kwa 
Kĩklisto. Yesũ e asya,  “Nyĩe ninye wĩtĩkĩlĩko waku.” Kwoou, kwa ngelekanyo ũndũ ũtonya 
kũkwata wĩtĩkĩlo wa Klisto nĩ kũvoya; “Mwĩaiĩ, nĩ ngwĩw’a mwendwa wakwa andeete. Nĩ 
nĩkwĩkwatĩtye kwĩthĩwa wĩ wĩtĩkĩlĩko wakwa.” 

Ngelekanyo ya 2: kwa twose wĩa waku ta wĩna thĩna nũndũ wa mathĩna kampũnĩnĩ.wĩna thĩna 
mwĩngĩ ngoonĩ. Vata waku nĩ mũũo wa Klisto. Yesũ easya, “Nyĩe ninye Mũũo waku” kwooũ, 
mboya ya ũndũ ũtonya kũkwata mũũo ũũ wa Klisto nĩ; ““Mwĩaiĩ,, nĩ na kĩmako kĩngĩ na kĩĩũyũ 
nũndũ wa kwasya wĩa wakwa. Nĩ nĩkwĩkwatĩtye kwĩthĩwa wĩ mũũo wakwa. 

Sũanĩa: w’o wa kana Klisto nĩ we ‘Nyĩe Ninye” 

Mũtiani: nĩ kyaũ kĩla wĩna vata nakyo (kũng’angana kwa nthĩnĩ na nza) kũla ũvĩtĩlĩte ũmũnthĩ? 
Enda walanyonĩ ũũ wa “Nyĩe Ninye”  

Ngwatanĩo na Ngai: mantha Klisto nĩ kana e thĩwe kĩla ũ kwenda ũĩtonĩ na kũng’ang’anĩ 
kwaku. Kwĩanana na ũĩto wa kũng’ang’ana , mũmanthe vate kũnoa nĩ kana akomane na mavata 
maku onthe. 

 

 

 

Ĩsũanĩa ya Mũthya ĩũlũ wa Klisto ta Thayũ waku 

 

 

Niniwite Aklisto aingi mayasya kana mavoyaa Klisto 
amanenge maundu ta umiisyo, muuo na angi maingi. Uu no ta 
undumwe na kukulya muiiti autavye undu unywa ndawa. Indi, 
nundu ithyonthe twina muuo wa Klisto, utanu na kuthumua nthini 
witu. (Akolasai 2:9),  twina vata wa kukulya kindu kila twinacho? 
Kwa ndeto ingi, Yesu ti muiiti wa kutunenga kila tu kwenda, E 
asya kana “NYIE NINYE” kila mukwenda. ( NYIE NINYE  
muuo waku, utanu waku na uthumuo waku) kwoou, o to ndu 
twona ngelekanyo ii syi vaa iulu , vaina vata wa kuvoya Klisto 
“aunenge” Muuo wake, utanu wake na ui wake. Kila waile kwika 
ni “kumwikwatya “ ni kana ee thiwe e Muuo waku, utanu waku na 
ui waku. 

 W’o nĩ kana Klisto nĩ we Thayũ waku. Ti ati ve kĩndũ ũkũĩĩta nthĩnĩwaku.  
Ĩndĩ, nũendeeye kũkwĩanĩsya ta we thayũ waku 

 

Matambya ma Mũĩkĩĩo ma kũthengeangĩa Klisto nĩ kana a tonye Kũkomana na Mavata maku 
Maũndũnĩ ala Maũkĩtikĩĩte 

 Kwa twone ngelekanyo sya kwosa kũma kwa Klisto ta we “NYĨE NINYE” wĩanĩ witũ, 
mũtwaanonĩ waku na maũndũnĩ ala maũkĩtĩkĩĩte. 

Wĩanĩ waku 

Ngelekanyo ya mbee: kwa twa sye wĩna wĩa mũĩto ũla ũũvĩnyĩĩa kĩlĩko (tyo kĩla mũndũ?) mũthenya 
ũmwe ũvĩke wĩanĩ na ndwĩthĩa wosĩe wĩa ũũ wĩna vinya na ũyaa mũũo na ũthũmũo nthĩnĩ wa Klisto  
watwĩka waku. Ĩtambya ya mũĩkĩĩo waku yaĩle kwĩthĩwa yĩĩlye o taũ ũ 

Ĩtambya ya mũĩkĩĩo: “Mwĩaiĩ, nĩngwosa ũĩto wonthe na kũmesya maũndũ onthe ma wĩa ũũ, na 
Nĩnĩkũĩkĩĩte kwĩthĩwa wĩ mũũo wakwa na ũthũmũo.” 

W’o wa Vata: nĩ vatonyeka ũkatũmĩa matambya maingĩ mũĩkĩĩo nĩ kana waũe ũĩto na Mesilya maingĩ 
ĩũlũ wa wĩa ũũ, ĩndĩ o ĩtina nũũthĩ kũkwata mũũo. 

Ngelekanyo ya Kelĩ: nĩwaasya wĩa waku, na nĩwambĩĩa kũkwatwa nĩ wĩa , kĩũyũ kĩngĩ na ũthatu 
mũnene. Kavĩndanĩ kaũ, wĩthĩAwa wĩna vata wa Klisto kũtw’ika Ũthũmũo waku, wĩkwatyo waku na 
ũkũmbaũ. 

Ĩtambya ya Mũĩkĩĩo: “Mwĩaiĩ, Nĩnaasya wĩa wakwa, nĩngwĩw’a nĩna thĩna mwĩngĩ na kwĩmakĩa 
Kũnene. Nĩnĩkwĩkwatĩtye kwĩthĩwa wĩ mũũo na ũthũmũo wakwa katĩ katĩ wa maũndũ aa mangwatĩte. 

Mũtiani: lĩlya ĩthangũ yĩla ya “NYĨE NINYE” wĩa waku ũseũvotye vata wĩva nĩ kna a Klisto a twĩke 
“NYĨE NINYE” na ndakomana na vata waku? Ambĩlĩlĩya kũmũvoya Klisto atwĩke “NYĨE NINYE” nĩ 
kana akomane na mavata maku. 

Mũtwaanonĩ Waku 

ngelekanyo ya mbee:  nĩ wĩkwatyo wakwa kana we wĩna wendĩ wa kũmwenda mwendwa waku na 
wendo wa Klisto. (e thĩwa ti ũũ kwa twambe Kũnena) nĩ wĩsĩ kana we mweene ndũkesa kũseũvya wendo 
ũũ ũte kĩthĩmo wa Klisto ũla mwendwa waku ũkwenda. Kwoou, ĩtambya ya mũĩkĩĩo nĩ kana ũkwate 
wendo wa Klisto kwondũ wa mwendwa waku yĩtonya kwĩtha yĩĩlye o taũ ũ: 

ĩtambya ya mũĩkĩĩo: “Mwĩaiĩ, ndĩtonya kũseũvya  wendo ũtena mĩvaka mwendwanĩ wakwa. Yũ, 
nĩngũũvoya kwa mũĩkĩĩo ũndonyethye kwenda mwenda wakwa kwĩsĩla nyĩe na wendo ũũ ũte ĩthĩmĩ.” 

Lilikana: yĩla ũĩthĩwa ndũvoya mboya ĩno, mũno mũno ndwĩthĩ na kwĩw’a wendo wa Klisto wonoetywe 
nthĩnĩ waku., ĩndĩ manya kwa mũĩkĩĩo nĩ wonoetwe. Lilikana kana ĩla ũkwĩtha ũtembeete mũĩkĩĩonĩ, Ngai 
kwa vinya mũnene nũkũthi kwenda mwendwa waku kwĩsĩla we. 

Mũtiani: osa ĩtambya ya mũĩkĩĩĩo mala maingĩ ũndũ ũtonya kĩla ĩvinda kyooka mũtwenĩ waku vandũ va 
mĩthenya mĩongo ĩtatũ. Na ĩndĩ tũlĩlya kana ve ũalyũkũ ũndũ mwendwa waku ũkwosaa. Nũũthĩ 
kwambĩlĩlya kwona ũalyũkũ wĩna vinya mũnene ngwatanĩonĩ yaku ya mũtwaano. 

Ngelekanyo ya kelĩ: kwa twasye kana ve maũndũ ala mwendwa waku wĩkaa nĩ kana a koya ũmĩĩsyo 
waku. Mavĩndaasũ nĩ ala waĩle kũthengeea Klisto na ndwosa kũma kwake ũmĩĩsyo kwĩsĩla ĩtambyanĩ ya 
mũĩkĩĩo. 

Ĩtambya ya Mũĩkĩĩo: “ Mwĩaiĩ, Mwendwa wakwa nũtatĩte ũmĩĩsyo wakwa mũno. Na yũ nĩngũũvoya 
ũtw’ike ũmĩĩĩsyo wakwa vala ve mwendwa wakwa. Manya: lĩlya nesa ndĩkwasa “Klisto ndetheesya 
nĩthĩwe nĩ mũmĩĩsyĩ?” Ngai ndekwenda ũndethya nĩthĩwe nĩna ũmĩĩsyo. We nĩwe ũmĩĩsyo wakwa. 

Mũtiani: kwa lĩlya mũtwaano waku na ndũsũanĩa ĩũlũ wa kĩla ũkwenda kũma kwa Klisto ta we thayũ 
waku mathĩnanĩ aa maku ma mũtwaano. Ambĩlĩlya kwosa matambya ma mũĩkĩĩo kwa kũthengeea na 
kwosa kũma kwa Klisto  ta we “NYĨE NINYE” o ĩngĩ lĩlya ĩthangũ yĩla yĩna maũndũ ma “NYĨE NINYE” 

Tũtonya kũtũmĩa ũndũ ũũ wa “NYĨE NINYE ata maũndũnĩ ala matũkĩtĩkĩĩte? 

Ngelekanyo #1: twasye wĩna thĩna wa ĩlovĩa. Nĩ ũkwatwa nĩ thĩna mwĩngĩ na kwĩmakĩa Kũnene ĩũlũ wa 
kĩla ũũthĩ na kwĩka.vandũ va kwosa thĩna ũũ na kũũtw’ikĩthya waku, ũtwae kwa Ngai na nũkũthi 
kũũmĩna. 

Ĩtambya ya mũĩkĩĩĩo: “Mwĩaiĩ, nĩna kĩũyũ na kwĩmakĩa kwĩngĩ ũndũ ngũthĩ kũĩva mbĩlũ syakwa. Nĩ na 
wĩkwatyo nthĩnĩ wa vinya waku mũnene na  nĩngũũvoya vinyanĩ waku ũtw’ike mũũo wakwa, ũthũmũo 
wakwa, na nĩna ũĩkĩĩthyo kana nũũthĩ kũsevya nzĩa ya kwĩanĩsya kĩĩ.” 

Ngelekanyo #2: kwa twasye nĩwendĩe kwa ndakĩtalĩ na wethĩe wĩna ũwaũ mũnene. Wĩa nĩwambĩĩe 
kũũlĩka laknĩ ndwamũa kwosa ĩtambya ya mũĩkĩĩo. 

Ĩtambya ya mũĩkĩĩo: “Mwĩaiĩ, nĩna w’ĩa ĩũlũ wa kĩla kĩũthĩ kwĩthĩwa ĩũlũ wakwa. Nĩ na wĩkwatyo nthĩn 
ĩwaku kana we nue vinya na ũthũthyo wakwa, mbeatngĩa w’ĩa ũũ. 

Mũtiani: kwa lĩlya ũndũ wonthe ũla wĩthĩwa ũte wa kũkwendeesya kana ũkĩlĩte ũtonyi waku ta (ũĩma wa 
mwĩĩ, mbesa na aingĩ maingĩ) na ndũlĩlya mavata ala mekũsevw’a nĩ mookĩtĩko  aa. O ĩngĩ kwa lĩlya  
ĩthangũ yĩla ya “NYĨE NINYE”  na ndwambĩĩa kwosa matambya ma mũĩkĩĩo maũndũnĩ aa. 

Maũndũ ma Vata vyũ Waĩle kũlilikana yĩla wĩkwosa kũma kwa Klisto ta we Thayũ waku:  

1. Yĩla wamwĩkwatya Klisto kwĩthĩwe e maũndũ ala we wĩna vata namo. Nĩwosaa wĩanĩũ wa thayũ 
wa wake( mũũo wake woonthe, vinya, wendo ũte mĩvaka na angĩ maingĩ) kavĩndanĩ kaũ. 

2. Lilikana kana Klisto  kwonoesya thayũ wake nthĩnĩ waku nĩ mũtalatala wa vinya mũnene ũ te wa 
kawaida.  

3. Nũndũ wa kwĩthĩwa vinya ũũ nĩ mũnene na ti wa kawaida,  no ũeme kwĩw’a vinya wa Ngai kwa 
vau nthĩnĩ waku ĩla wamwĩkwatya Klisto kwĩthĩwa e we( Mũũo waku, kwĩanĩw’a kwaku, 
ũmĩĩsyo na angĩ maingĩ) 

4. Ĩndĩ, kĩũ ti kwasya kana Klisto ndonoetye vinya wake ĩũlũ waku kavĩndanĩ kaũ. 
5. Ethĩwa nĩtwĩw’aa kana tũĩwĩw’aa vinya wa Thayũ wa Klisto nthĩnĩ waĩtũ kavĩndanĩ kala twa 

ũvoya, nĩtwĩsĩ kwa mũĩkĩĩo kana we nũtwĩanĩsye mũũo, ũmĩĩsyo na maũndũ ala angĩ. 

Maũndũ ma vata ala twasoma ĩsomonĩ ya katatũo kwa ũkuvĩ 

1. Ĩtambya ya mũĩkĩĩo yĩlekasya vinya wa Ngai nthĩnĩ witũ 
2. Vinya ũũ wĩ nthĩnĩ witũ nĩ w’o ũla WATHAYŨKĨSYE Yesũ kũma akw’ũnĩ 
3. Nĩ kwĩsĩla vinyanĩ ũũ  yĩla walekwa nthĩnĩ waĩtũ twambĩlĩlasya KWĨW’A NA KŨKWATA 

kweũvwa kwa kĩlĩko, Ũsindi, ũthasyo na ũalyũkyo. 
4. Vinya wa Ngai NĨ MŨNENE VYŨ NA Ũ TE WA KAWAIDA ũla o na mũndũ ũ tesa kũelesya 

ĩla maũlyũkũ mekwĩthĩwa nthĩnĩ wake. 
5. Vinya mũnene (ũ te wa kawaida) TI kwasya tũĩthĩ na KWĨW’A vinya ũũ wa Ngai nthĩnĩ witũ ĩndĩ 

o ĩngĩ tũĩelewa ũndũ Ngai ũkũthũkũma nthĩnĩ witũ 
6. Ĩndĩ, no kwĩthĩwa tũteĩw’a vinya ũũ wa Ngai ũĩthũkũma nthĩnĩ waĩtũ, ĨTINA VYŨ NĨ tũũthĩ 

kũkwata ũalyũkũ ũla Ngai ũtwathĩte. 
7. Ĩla twĩkũkwata maũlayũkũ aa, Ngai akaseũvya nthĩnĩ witũ KŨMWĨKWATYA KŨNENE. 
8. No TWOSE MĨKALĨLE YA THAYŨ WA KLISTO kavĩnda kwa kavĩnda nũndũ wa maũĩto ala 

tũkwĩsĩla  kũla twĩkũthũma, mĩtwaanonĩ yĩtũ, mĩsyĩnĩ yĩtũ, kana maũndũ ala  meũtũkĩtĩkĩa 
matũkĩltye vinya. 
 

“NYĨE NINYE Thayũ Waku” 
o yĩla mavata mwe kwĩthĩwa mayũka thayũnĩ waku, Klisto nĩ we “NYĨE NINYE” andĩka mavat 
maku na ndũlilya walanyonĩ ũũ ũndũ Klisto ũkũthi kũkwĩanĩasya. 

Vata waku……………...........................? Yesũ e asya “NYĨE NINYE…………………………………” 

 

NYĨE NINYE wendo waku- Akalatia 5:22 

NYĨE NINYE Ũtanu waku- Yoana 15:11    

NYĨE NINYE kwĩanĩwa kwaku- 2Akolintho 3:5 

NYĨE NINYE ũĩ waku – 1 Akolintho 1:30 

NYĨE NINYE nzĩa- Yoana 14:6 

NYĨE NINYE w’o – Yoana 14:6 

NYĨE NINYE ũthũmũo waku –Mathayo 11:28 

NYĨE NINYE kĩsũaĩnĩa kyaku – 1 Akolintho  2:16 

NYĨE NINYE kĩla ũkwenda- Savũlĩ 73:25 

NYĨE NINYE kwĩanĩw’a kwaku- Akolosaĩ 2:10 

NYĨE NINYE ũlũngalũ waku – 1 Akolintho  1:30 

NYĨE NINYE kĩtũmĩ kyaku- Aeveso 1:10 

NYĨE NINYE ũmbe waku mweũ- 2 Akolintho 
5:17 

NYĨE NINYE ũseseĩ waku –Nthĩmo 1:33 

NYĨE NINYE ũseo waku- Akalati 5:22 

NYĨE NINYE wĩkwatyo waku- 2 Akolĩnto 3:4 

NYĨE NINYE teĩ waku- Savũlĩ 25:6 

NYĨE NINYE ũekeo waku- Ndanĩelĩ 9:9 

NYĨE NINYE kũendeeya kwaku- Alomi 8:37 

NYĨE NINYE wũmĩĩsyo waku –Aevelanĩ 10:36 

NYĨE NINYE mũũo waku -  Aeveso 2:14 

NYĨE NINYE wũũmĩĩsyo wenyũ- Aevelanĩ 12:2 

NYĨE NINYE wĩkwatyo wenyũ  - Alomi 15:5 

NYĨE NINYE vinya waku – Alomi 6:10 

NYĨE NINYE mweene ũtonyi -1 Timotheo 6:15 

NYĨE NINYE wendo waku- Savũlĩ 139:3 

NYĨE NINYE kĩkwa nesa – Akalati 5:22 

NYĨE NINYE wĩnyĩvyo waku- Mathayo 11:29 

NYĨE NINYE kwĩtĩkĩlĩka kwaku- Alomi 15:7 

NYĨE NINYE ũĩkĩĩkũ waku- Akalatia  5:22 

NYĨE NINYE kĩthĩmĩ kya vata waku –Akalatia 
4:19 

NYĨE NINYE mũtangĩĩ waku- Savũlĩ 18:2 

NYĨE NINYE ũthasyo waku –Yoana 8:32 

NYĨE NINYE Ũsindi waku – 1 Akolintho 15:57 

NYĨE NINYE ũũũ waku – Akalatia 5:23 

NYĨE NINYE wũũmĩĩsyo waku-  Akalatia 5:22 

NYĨE NINYE ũkũmbaũ waku – Yoana 16:23 

NYĨE NINYE mũkĩti mũnene – Alomi 8:37 

NYĨE NINYE ũtheũ- Akosaĩ 3:12 

NYĨE NINYE wĩting’o 2 Timotheo 1:7 

NYĨE NINYE ũtangĩĩo waku- Savũlĩ 27:1 

NYĨE NINYE wĩkwatyo waku- Yelemĩa 17:7 

NYĨE NINYE mũtongoĩ waku- Savũlĩ 48:12 

NYĨE NINYE mũĩthĩ waku –Savũlĩ 23:1 

NYĨE NINYE mũkĩakĩsya waku  Yoana 14:16 

NYĨE NINYE Naũ, Asa – Akalatia  4:5-6 

NYĨE NINYE wĩkwatyo waku – Akolosaĩ 1:27 

NYĨE NINYE thayũ- Yoana 14:6 

ĨSOMO YA KANA  

Kũkomana na Maũndũ ala Ngai ũtwathĩte ma: Ũsindi/ũkĩlyo, 

  ũthasyo na ũvosyo 

MŨTHENYA WA MBEE 

Ũkũnĩkĩlĩ kwa ũkuvĩ wa tũũũsoma ĩsomonĩ yĩĩ ya kana. 

• Kũelewa kĩvathũkanyo kati wa kũĩkĩĩthya ũndũ na kũkwata ũalyũko 
• Mũtalatala wa Ngai wa kweũvya Ĩlĩko sĩtũ syĩelekele w’o wake 
• Kũkwata Ũsindi na ũthasyo kũma Naĩ ĩla sya kũemeleĩle na Ũkombo 
• Mũtalatala wa Ngai wa kũtũvosyakuma maũkitenĩ maĩtũ 

Kwĩmanyĩthya: 

 Kũvĩkĩa vau ĩvukunĩ yĩĩ nĩna wĩkwatyo wa kana, yũ nĩwambĩĩte kwosa matambya ma 
mũĩkĩĩo ĩũlũ wa kĩlĩo thayũnĩ waku kĩla ũkwenda Ngai aalyũle. Ethĩwa nĩwosete, nĩĩkwatya kana 
kwa kĩwango kĩna nũkwatĩte o kĩwango kĩna kya ũalyũkũ, mĩwĩle, na ũtw’i waku. Ĩsomonĩ yĩĩ nĩ 
tũũthĩ kwona ũndũ kũtembea mũĩkĩĩonĩ kũeta maũlyũkũ aa maatĩye vaa mathyũnĩ maĩtũ. 

• Kũalyũlwa ĩlĩko sĩtũ nĩ kana tũĩkĩĩe w’o wa Ngai na tũĩvathw’ana na mĩĩkĩĩo yitũ ya 
ũvũngũ. Alomi12:2 

• Kũkwata Ũsindi na ũthasyo kũma mĩkalĩlenĩ yitũ ya kĩmwĩĩ, na naĩ ĩla sya tũemeleeĩle 1 
Akolintho 15:57 

• Kũkwata ũvosyo kũma maũkitenĩ maĩtũ. Savũlĩ 147:3 

 Tũtambĩte kũnenea maũndũ aa, no nende nĩee nakũ w’o wa vata mũnene vyũ ĩũlũ wa 
kũtembea kwaku mũĩkĩĩonĩ. 

“Kũkĩĩkĩthya” na kũkĩw’a kana kũkwata. 

 Nĩna wĩkwatyo wa kana kĩĩ nĩ kĩmwe kya ĩlungu ĩla sya vata vyũ ĩsomonĩ kana ĩvukunĩ yĩĩ. 
Kwoou osa ĩvinda yaku ũsũanĩe ĩũlũ wa kĩĩ ũũthĩ kũsoma. 

 Lilikana kana kwa  kĩlungu kĩnene ndwĩsa kwĩw’a Thayũ na vinya wa Ngai ũĩthũkũma nthĩnĩ 
waku ĩla waambĩlĩlya kũtembea mũĩkĩĩonĩ kĩlĩonĩ kĩna kya thayũ waku kĩla ũkwenda kĩthĩwe na ũalyũko. 
Ĩndĩ, ĩtina wa kavĩnda ka kũtembea mũĩkĩĩonĩ, nĩwambĩlĩlasya kwĩw’a maũalyũkũ kũsũanĩanĩ kwaku, 
mĩĩkĩĩonĩ yaku, ũtw’inĩ waku na mĩkalĩlenĩ yaku. Kũtembea mũĩkĩĩonĩ kwa ĩle nĩ kwĩkala kwĩvo mbĩkĩa 
yĩla ĩla ũkakwata ũalyũkũ. “kũkĩĩkĩĩthya”. Nĩ kyaũ kĩĩ ngwĩta kũĩkĩĩthya? 

 

  

“kũkĩĩkĩthya” 
Nĩ kwasya kana ũtambĩte kũkwata ũalyũko, waĩle kũendeeya na 

 kũĩkĩĩa kana Ngai nũendeeye na kũthũkũma nthĩnĩ waku o na ethĩwa ndũ kwĩw’a  
ndathũkũma. 

 

 Kĩla kya vata mũno ĩla ũkũtembea mũĩkĩĩonĩ nĩ kũendeeya na “kũkĩĩkĩthya” mũno vyũ 
mbĩkĩa yĩla ũkakwata ũalyũkũ ũndũ ũsũanĩa, ũtw’inĩ waku, mĩĩkĩĩo yaku na mĩkalĩlenĩ yaku. Eka 
ngũnenge ngelekanyo nĩ kana nĩelesye kĩĩ. 

 Kwa twasye nũng’ang’anĩte mũno kwenda mũndũ. Na o tondũ wamanya ĩsomonĩ yĩĩ 
yĩ vaa ĩtina kana wĩna wendo wonthe wa Klisto. Kwooũ, ndwambĩĩa kwosa matambya ma  
mũĩkĩĩo nĩ kana ũkwate wendo wa Klisto. 

 Ĩtambya ya mũĩkĩĩo yĩtonya kwĩthĩwa yĩvw’ana o taũ ũ, “Mwĩaiĩ, ndyĩsa kwenda 
mũndũ ũũ. Nĩngwosa kũma kwaku kwenda mũndũ” 

 Ĩla waambĩa mũtalatala ũũ ndwĩsa kwĩtha ndwĩw’a  wendo wa Klisto. Ĩndĩ, ethĩwa 
nũtembeete mũĩkĩĩonĩ, nĩ kĩva kĩla twĩsĩ ta w’o? Klisto nĩ ũendeeye na kwĩanĩsya wendo wake 
nthĩnĩ waku kwondũ wa mũndũ ũsu. Nũndũ mbĩkĩa ya vau ndũkwatĩte wendo wa Klisto, ũũ nĩ 
we nĩwĩtaa wendo wa “mũĩkĩĩo” ĩndĩ, ethĩwa nĩwĩkũendeeya “kũkĩĩkĩthya” nũũvĩka vandũ va 
kũkwata wendo wa Klisto na mũndũ ũyũ. Lilikana kana kũma mũĩkĩĩonĩ mũvaka kũkwatanĩ nĩ 
wĩa mũnene ũ te wa kawaida wa Veva ũla ũtonya kũtũmĩa o ĩvinda yĩasa. Kĩĩ kĩatĩĩye nĩ mũsolo 
wa ũndũ kũilye kũma mũĩkĩĩonĩ mũvĩkĩa kũkwatanĩ. 

Ngewa Yakwa: 

 Eka nĩũnenge ngewa ya ũndũ kwethĩĩwe yĩla Ngai wambũmĩsye wendonĩ wa mũĩkĩĩo 
kũvĩka wendo wa’wo kana kwĩw’a/ kũkwata. Ve mũndũ ũmwe wa mũsyĩ ũla vai na vinya mũno 
nyĩe kũmwenda. Ve maũndũ waĩ namo ala matũmaa ndĩemanwa nake ĩla naĩ vakũvĩ nake. (nĩ 
wĩsĩ mũndũ ũilye ũũ) ĩtina wa ĩvinda ndĩsomethya maũndũ aa, Ngai nĩwaetĩe mũndũ ũũ 
kĩsũanĩonĩ kyakwa na Mesilya o aa “no ũla mũndũ wa kwenyũ mũsyĩ ũ te vata nake? Nũũthĩ 
kũtũmĩa kĩĩ ũsomethya andũ ala angĩ mũndũnĩ ũũ?” kĩla kyookĩe kĩlĩkonĩ kyakwa kavĩndanĩ kaũ 
nĩ kana “ndĩkwona” thĩna wakwa waĩ nyĩe nũndũ ndyendaa kũmũekea. Ngai ĩndĩ eekĩe yĩsĩlya 
yĩngĩ nthĩnĩ wakwa “nĩnĩsĩ ndũkwenda kũmũekea mũndũ ũũ, ĩndĩ nũkwĩtĩkĩla nyĩe nende mũndũ 
ũũ kwĩsĩla we?” nasũngĩa, “ĩĩ, nĩngwenda ũmwende kwĩsĩla nyĩe.” 

 Nũndũ wa ũũ, nĩnambĩĩe “kũkĩĩkĩthya” kwa kwosa matambya ma mũĩkĩĩo na 
kũmwĩkwatya Ngai nĩ kana ende mũndũ ũũ wa mũsyĩ kwĩsĩla nyĩe. “kũĩkĩĩthya’ kũũ nĩ kwakuĩe 
ĩvinda yĩasa ya mwaka ũmwe na nusu. Ĩvindanĩ yĩĩ yonthe ndyew’aa nĩna wendo kwondũ wa 
mũndũ ũũ ĩndĩ nĩnaendeĩe kũtembea mũĩkĩĩonĩ. Kĩla kya kũseng’ya ĩũlũ wa ngewa ĩno nĩ kana 
ĩvindanĩ yĩĩ naĩ mũĩkĩĩonĩ nĩnoonĩe mũndũ ũũ avĩndũka ambĩlĩlya kwĩkwalanya nesa nakwa. 
Atwĩka mũndũ wa kwĩkwatw’a na kwenda kwakwa. Nĩnaseng’ĩe nũndũ nyĩe ndyewaa wendo 
ona mũnĩnĩ kwake. 

 Ĩndĩ, mũthenya ũmwe ĩtina wa myeĩ ĩsu ĩkũmĩ na nyanya ĩla naendĩe mũsyĩ kwake, 
nĩnambĩĩe kwĩwa wendo wa wa Ngai ũ te na mĩvaka kwa mũndũ ũyũ. Ndĩkolwa nĩ mũthenya ũsu 
nũndũ Ngai ekĩe ũndũ mũnene mũno thayũnĩ wakwa. Nĩ naseng’ĩe na namakw’a nĩ vinya ũũ wa 
Ngai wa kũalyũla. Kwa sũanĩa ũndũ ũalyũko ũũ nthĩnĩ wakwa na nthĩnĩ wa mo wekanĩe na 
wĩkwatyo wakwa nthĩnĩ wa Ngai? 

MUIKIIO 

Ĩkũlyo: ve mũndũ thayũnĩ waku ũla wonaa we ta ũ takamwenda? Nũkwenda Ngai ende mũndũ 
ũũ kwĩsĩla we? Ethĩwa nĩ ũũ, osa matambya ma mũĩkĩĩo na ĩla ũũthĩ kũkĩĩkĩthya kwa ĩvinda yĩasa 
ũndũ vatonyeka (o takwa) o nakũ nũũthĩ kũkwata wendo ũũ wa Klisto kwa mũndũ ũyũ. Ethĩwa 
ndwĩna kwenda kwĩĩa Ngai ende mũndũ ũũ kwĩsĩla we, mũvoye atwae kwenda kwaku vandũ 
vala we ũkwenda nĩ kana ende mũndũ ũũ kwĩsĩla we. 

Ĩtũmĩ ĩlĩ ĩla ĩtũmaa tũĩng’ang’ana na Kũkĩkĩĩthya kwa ĩvinda yĩasa 

1. Twĩkalĩte kĩthĩonĩ kya Kũkwata vau kwa vau 
 

   

 Eka nĩthe nĩ mũĩkĩĩkũ kwaku. Nĩ nĩsĩ kana kĩĩ nĩ kyo kĩtũmĩ kya mbee vyũ #1 kĩla kĩtũmaa aklisto 
aingĩ matakwata ũalyũko ũũ wa vinya mũnene. Aingĩ methaa mayenda kũkwata ũalyũko na mĩtũkĩ 
mũno vyũ na ndwĩthĩa maĩna vata  wa kwosa matambya ma mũĩkĩĩo kwa ĩvinda yĩasa vyũ nĩ kana 
makwate ũalyũko. 

Kĩĩ nĩ kyo kĩtamũkĩla ĩkũlyo ya vata ĩũlũ wa kũtembea kwaku mũĩkĩĩonĩ yĩthaa yĩ: 

Nũũthĩ “kũkĩĩkĩthya” kwa ĩvinda yĩla yaĩlĩte nĩ kana ũkwate kana wĩw’e ũalyũkũ? 
 

2. Satani akaũtata nĩ kana ũme kũtembeanĩ kwa mũĩkĩĩo 

 Kĩĩ nĩ kyo kĩtũmĩ kĩngĩ kĩla kĩtũmaa tũng’ang’ana na mũĩkĩĩo nũndũ satani 
kĩla ũkwendea kya mwĩso nĩ kũalyũlwa na kũthaw’a. kwoou, yĩla ũkwĩtha “ndũkĩĩkĩĩthya,” satani 
akaũtataa nĩ kana ũme mũĩkĩĩonĩ waku kwa kũkwĩkĩa mesĩla ma kũũtũla ngoo na ngananĩo. Kĩtũmĩ nũndũ 
nĩ kĩndũ kya mĩtũkĩ mũno  kũkwa ngoo ethĩwa nũũkananĩsya Ngai. nĩtũkanenea mbeange ĩũlũ wa satani 
kwĩthĩwa e kĩsĩĩ kya mũĩkĩĩo witũ ĩsomonĩ ya katano. 

Yĩsĩlya ya mũthya vyũ ũndũnĩ ũũ: 

Yĩla ũkwĩtha” ndũkĩĩkĩthya” lilikana kwosa kũma vala ve Klisto wũũmĩĩsyo na kweteela mbĩkĩa yĩla 
wĩkwata ũalyũkũ. 

 

 Nĩnĩsĩ kana mavĩnda maingĩ kũtembeanĩ kwakwa kwa mũĩkĩĩo nĩ nanoaa, 
ngakosa ũmĩĩsyo kana ngenda kũkwa ngoo nũndũ vai ũndũ wonekaa ta ũkwenda kũalyũka o kwa mĩtũkĩ. 
Ĩla mavĩnda asũ mambũkĩĩa, ( na nĩ mekũka), nĩ namanthaa Klisto ethĩwe e ũmĩĩsyo wakwa na kweteela. 
Ĩĩ nĩ ngelekanyo ya ũndũ vethaa vavw’ana: 

Kitumi kimwe tung’ang’anaa  ni kana twikalite kithioni 
kya kukwata vau kwa vau. Kwa ngelekanyo, “ningukyenda, na ‘ni’ 
kyenda oyu!” nikitaa kithio kya “microwave” tuetae kamutuo kau 
mathayuni maitu ma muikiio na indi tuyenda tukwate ualyuko vau 
kwa vau. W’o ni kana kianda kinene kya muikiio waku kiketha ki 
savali na ti itambya o yimwe. No kiukue  o vinda yiasa ni kana 
ukwate ualyuko. 

Ngelekanyo: “ Mwĩaiĩ, nĩnĩtembee kwa mũĩkĩĩo kwa kavĩnda yũ, ĩndĩ ndĩkwatĩte ũalyũkũ o na ũmwe. 
Nĩĩw’a ndena wũmĩĩsyo . nĩnĩkwĩkwatĩtye we wĩthĩwe wĩ wũũmĩsyo na kweteela kwakwa. Vũũsya 
kwenda kwakwa nĩ kana nĩendee na kwosa matambya aa ma mũĩkĩĩo. 

 Keka no nĩmũtavye nĩ ĩvinda yĩane ata yĩla twaĩlwe nĩ “kũkĩĩkĩthya” nĩ kana 
twambĩlĩlye kũkwata maũalyũkũ lakĩnĩ ndĩtonya. (Ngai aũtavya, kwa ndaĩa ndavye) ũndũ ũmwe 
nĩmanyĩte nĩ kana Ngai nũtũanasya veva witũ ĩvinda yĩĩ twĩthaa tweetele kũalyũlwa. Kwoou, ndũthĩ 
kũsoma  kĩlungu kĩĩ kĩngĩ kya ĩsomo yĩĩ, tũmĩa mũtuo ũũ wa “kũkĩĩthya” nĩ kana ũkwate wĩa ũũ wa Ngai 
wa kũalyũla. Tũtambĩte kũlĩka ũndũ twaĩle kũtũmĩa maũw’o  aa ĩũlũ wa mĩĩkĩĩo yitũ ya ũvũngũ, naĩ ĩla 
sya kũemeleeĩle na maũkite maku. Kwa twone ndeto ĩngĩ ya “Mũĩkĩĩo” ĩla ndũmĩangaa mũno wĩanĩ 
kũtembea kwakwa. 

 

 

 

 

 

 

Mũthenya wa Kelĩ 

Ndeto ya vata mũno ya Mũĩkĩĩo ĩvindanĩ kana mũtalatalanĩ wa kũalyũlwa: 
Kwĩnengane/kũnengane 

 

KWĨNENGANE/KŨNENGANE 
Kũnengane kwa Ngai kĩndũ/mũndũ ũla wĩ vata na nake na ũkwatilĩĩle nĩ kana ũĩĩwe nesa  

 

Thĩna ũla twĩnawo Aklisto aingĩ nĩ kana tũkwatĩĩe makaũ ma ngwatanĩo na maũndũ ala makĩtĩkĩe 
ala Ngai ũtaĩlĩtwe nĩ kũakwata. Kĩla tũkwataa nĩ kũũmĩa, kũthina na kũthinĩka ngoo. Ngai ndeenda  we 
wose mathĩna maku matwĩke maku. Kĩla ũkwendeaa we nĩ ũnengane kaũ wonthe waku, na maũndũ onthe 
ala makũemete kwake. Nĩkĩ? Nũndũ no we na Nĩ we ũtonya kũmĩna thĩna waku. 

“we ula, aumwa, ndaaiumia; athinw’a ,ndaakanda; 
indi eyia mwene kwa ula usilaa w’o; 1 Vetelo 2:23 

Ethiwa we wi muklisto, niwisi ndeto sya muikiio ta 
kwikwatya, kuvoya na ingi mbingi. Indi, ve ndeto ingi 
nisi kana ni imwe ya ila mbingi twisi, na ndeto ni  
“kwinengane”  kwinengane ni kwasya ata? 

Ngelekanyo ĩla ndũmĩaa mũno yĩla ngũvũndĩsya kĩĩ nĩ kana ve mũkaAwa ũmwe nĩ vata nawo wa 
kĩMexĩco. Yĩla mandetea lĩũ mooka masũvĩĩte moko moo na maĩkavye na maĩndavya kana ĩsaanĩ yĩũ nĩ 
ĩvyũ. Ĩndĩ, mũthenya ũmwe nĩnoolĩlwe na nakwata ĩsaanĩ yĩũ. Nĩnavĩe o kwa mĩtũkĩ. Yũ kwa sũanĩa 
ĩsaanĩ yĩĩ ĩyonanya kũng’ang’ana kwa nthĩnĩ kũla we wĩnakwo. Kwĩthĩawa ata wakwata ĩsaanĩ yĩĩ? 
Ũendeeya na kũvya, kũũmĩa na oũ nĩ w’o kwĩthĩAwa kũilye. Kya vata nĩ waĩle nĩ kwosa kĩla ũndũ 
ũng’ang’ana naw’o ta ĩsaanĩ yĩĩ ĩvyũ. Ngai nde kwenda we ũyĩkwate. Enda we ũyĩnengane kwake nĩ kana 
we ndũkavye. 

 

W’o n kana we ndwaseũvĩtwe nĩ kana ũtw’ikĩthye mathĩna  
ala wĩnamo ma nthĩnĩ na nza maku. Ngai eenda we ũnengane kĩla  

ũndũ wa asũ kwake. 
 

 Ĩsomonĩ yĩĩ yonthe yĩtĩalĩte, Ngai enda ũnengane mĩĩkĩĩo yaku ya ũvũngũ, naĩ ĩla syakuemeleeĩle 
na maũkite maku kwake nĩ kana we akũalyũle. Kwoou, ĩla twĩĩtha tũyona matambya ma mũĩkĩĩo ala 
twaĩle kwosa kwĩanana na maũndũ ala Ngai ũtwathĩte. Nĩĩtha ndĩtũmĩa ndeto kũnengane  nĩ kana twone 
ũndũ tũtonya ũmĩtũmĩa maũndũnĩ aa Ngai ũtwathĩte. 

  

Ĩtambya ya Mũĩkĩĩo yĩthaa yĩ ĩlye ata nĩ kana tũkwate mAwatho aa ma Ngai ma 
kũtũalyũla? 

Ĩsomonĩ yĩla yĩtĩalĩte vaa nay ĩĩ ya katano, twĩĩtha tũyona ũndũ kwĩthĩAwa kũilye kũtembea 
mũĩkĩĩonĩ nĩ kana twĩw’e vinya wa Ngai ũtũ: 

• ŨTWEŨVYE ĩlĩko sĩtũ nĩ kana tũkĩĩe w’o vandũ wa mĩĩkĩĩo ya ũvũngũ. Alomi 12:2 
• Ũtũnge ŨSINDI na ŨTHASYO kũma naĩnĩ ĩla syatũemeleeĩle na mĩkalĩle ya kĩmwĩĩ 

1 Akolintho 15:57; Yoana 8:32 
• Atũvosye kũma maũkitenĩ maĩtũ. Savũlĩ 147:3 

Maũw’o  ma vata waĩle kũelewa ĩũlũ wa kũtembea Mũĩkĩĩonĩ na MAwatho ma 
Ngai 

 Tũtambĩlĩlĩtye kwona ũndũ ũtonya kũtũmĩa kũtembea mũĩkĩĩonĩ maũndũnĩ ala Ngai ũtwathĩte, nĩ 
kĩndũ kya vata vyũ ũelewe kana maũw’o amwe ĩũlũ wa kũtembea mũĩkĩĩonĩ na mAwatho ma Ngai ala 
tũĩtha tũĩsoma. Nĩngatũngĩlĩlaa amwe ma aa kavĩnda kũthi kangĩ. 

1. Nĩ kĩndũ kya vata mũno kũelewa kana kũtembea mũĩkĩĩonĩ nĩ MŨTALATALA. Nĩ savalĩ na ti 
ĩthanyũka yĩmwe. 

2. Nũndũ wa ũũ, no wĩth na matambya KAŨTA ma kũĩkĩĩa mbee wa kũkwata ũalyũko ũũ wa ũndũ 
ũsũanĩaa, wĩw’aa, ũsakũaa na wĩkalaa. 

3. Lilikana kana no ũ eme KWĨW’A KANA KŨKWATA vinya wa Ngai ũlĩkĩte nthĩnĩ waku  yĩla 
ũkwambĩa kwosa matambya ma mũĩkĩĩo. 

4. Ngai  e ũvũndĩsya kana waĩle KŨMWETEELA nĩ kana aete ũalyũkũ thayũnĩ waku. 
5. Eĩthĩwa ndwĩosa matambya ma mũĩkĩĩo, ĩndĩ NDŨKESA kũkwata mAwatho ma Ngai ma 

ũalyũkyo. 
 

 

 

 

 

 

 

 

 

Kũtembea kwa Mũĩkĩĩo na kweũvw’a kwa Kĩlĩko kyaku 

 

 

 

Mũĩkĩĩo wa ũvũngũ 
Nĩ mũĩkĩĩo wonthe ũla ũleanaa kana ũtaendanasya naw’o wa Ngai 

 

Lilikana kĩla nawetie vau mbeange nasya, “ndũkekala mbee wa kĩla ũĩkĩĩa. Ethĩwa ũĩkĩĩa ũvũngũ, 
oũ no w’o ũkekalaa.” Twaema kwĩtĩkĩla Ngai aalyũle ĩlĩko sĩtũ tũlĩke ũla ũw’onĩ, tũkekalaa ũkombonĩ wa 
mĩĩkĩĩo yitũ ya ũvũngũ. Ũkombo ũũ ũkatwĩkalasya twĩove nĩ masũanĩa ma ũvũngũ, ũtw’i ũtaĩlĩte na 

“Muikavw’ananw’e na nthi  ino: indi mualyukw’e mutungwe eu 
ilikoni syenyu…” Alomi 12:2 

 Ithyonthe nitung’ang’anaa na miikiio ya uvungu ila 
twalika thayuni witu wa uklisto. miikiio ya uvungu iulu wa 
Ngai, andu angi, mitwaano na kwikala u thayu wa uklisto.( kwa 
lilya miikiio ino muthyani wa isomo yii). Miikiio ino ya uvungu  
nitonya kuete nai , ngananio, kuema kuikiia na yiituma tukola 
kutembea muikiioni. Kwa tuelesye miikiio ya uvungu ni kyau. 

mĩkalĩle ya kĩmwĩĩ. Kwoou, kĩelelo kya Ngai kya kweũvya kĩlĩko kyaku nĩ kũũthasya  na kũtũngĩĩa 
mĩĩkĩĩo ya ũvũngũ n aũla w’o. ĩla ũkwĩka ũũ, nũũthĩ kũkwata ũalyũkũ ũndũ ũsũanĩaa, wĩkaa ũtw’i na 
mĩkalĩle yaku ya kĩmwĩĩ. 

Kĩĩ nĩ kyo kĩtũmĩ kĩla ũndũ ũũ Ngai wathanĩte Alomi12:2 kana akatweũvya ĩlĩko wa vata mũnene 
kwitũ yĩla tũũtembea mũĩkĩĩonĩ na ũalyũkyonĩ witũ, ve w’o ũmwe wa vata kwaku ũla waĩle nĩ kũelewa 
tũtambĩte kũendeeya: 

W’o wa vata 
Ndwĩsa kweũvya Kĩlĩko kyaku ũw’onĩ wa Ngai 

No Ngai weka ũtonya kwĩanĩsya kweũvw’a kũũ na kũalyũlwa. 
 

Kĩĩ nĩ kya vata mũno nũndũ Aklisto aingĩ masũanĩa kana no meũvye ĩlĩko syoo. W’o nĩ kana , no 
Ngai weka ũtonya kwĩanĩsya kĩĩ. Ũũ nĩ ũndũ ũngĩ ũla Yesũ wawetie ĩvukunĩ ya Yoana 15:5 kana , “a teo, 
ĩmũkũna wĩa wa manya” kwoou, kwa twone ngelekanyo ya mĩĩkĩĩo ya ũvũngũ ĩla twĩthĩAwa nayo na 
mataambya ma mũĩkĩĩo ala tũtonya kwosa nĩ kana twĩthĩwa na ngwatanĩo na vinya wa Ngai nĩ kana eũvye 
ĩlĩko sĩtũ. 

Ngelekanyo #1:  kwa twasye mbĩkĩa ya vau wĩthĩĩtwe wĩkĩĩte kana nĩ ĩũlũ waku kwĩkala ũ thayũ wa 
Ũklisto ũtetheew’e nĩ Ngai. yũ nĩwĩsĩ w’o wa kana no Klisto weka ũtonya kwĩkala ũ thayũ wa Ũklisto 
kwĩanana na Akalatia 2:20, kwatanĩa na Ngai kwa mũĩkĩĩo nĩ kana eũvye kĩlĩko kyaku. 

Ĩtambya ya mũĩkĩĩo: “Mwĩaiĩ, nĩthĩĩtwe nĩkĩĩte ũvũngũ kana no nĩ kale ũ thayũ wa Ũklisto ũndetheesye. 
W’o nĩ kana ndĩtonya. Kwoou, nĩngũnenga mũĩkĩĩo ũũ wakwa wa ũvũngũ kwaku  na nĩngũũvoya weũvye 
kĩlĩko kyakwa  nĩ kana nĩke ũla w’onĩ  nĩ kana wĩkale thayũ wa Klisto nthĩnĩ na kwĩsĩla nyĩe. 

Ngelekanyo #2: twassye wĩna mũĩkĩĩo wa ũvũngũ kana Ngai aũsĩlĩla ĩla weeka naĩ kana wavalũka. W’o 
wĩ ĩvukunĩ ya Alomi 8:1 ĩndĩ yũ kwondũ wa ũũ, kũĩ ũsĩlĩlo ĩngĩ nongĩ wa ala me nthĩnĩ wa Klisto Yesũ 
nũndũ naĩ syaku sya tene, oyũ na ĩla syũkite nĩ ndekee na vai mũndũ ũkũsĩlilikana. 

Ĩtambya ya Mũĩkĩĩo: “Mwĩaiĩ, no nĩĩkĩĩa kana nũnzĩlĩlaa ĩla navyĩta kana navalũka. Nĩnaumbũla naĩ ĩsu, 
nayũ nĩnanengane kwaku mũĩkĩĩo ũũ wa ũvũngũ, nĩnĩkwĩwatĩtye nĩ kana weũvye kĩlĩko kyakwa w’onĩ 
waku wa kana ndũnzĩlĩlaa yĩla navĩtya. 

Manya kĩĩ: yĩla weeka naĩ kana mavĩtyo, nĩ kĩndũ kya vata vyũ kumbũla na ndũvoya ũekewe. Kumbũla 
nĩ kwĩtĩkĩla mbee wa Ngai kana nũvĩtĩtye  nakwo kwĩtya ũekeo nĩ kwĩtĩkĩla mavĩtyo vyũ na kwona 
nũvĩtĩtye na nũĩwa naĩ vyũ ndũndũ wa naĩ ĩsu nayũ nũkũma naĩnĩ ĩsu na ndũsyoka ĩngĩ kwa Ngai. 

Ngelekanyo #3:  no kwĩthĩwa nĩwĩkengete  kana nĩ ĩũlũ waku mwendwa waku akwĩtĩkĩle vate kĩthĩmo. 
Tũyĩsa kwĩka kĩĩ vinyanĩ witũ nũndũ twĩtĩkĩla ũla ũngĩ ĩla mĩao kaũta yeanĩw’a. w’o nĩ kana , wendo ũ ten 
a mĩvaka ũmaa o kwa Klisto weka. 

Ĩtambya ya mũĩkĩĩo: “Mwĩaiĩ, nĩnĩkĩĩte ũvũngũ kana nĩ ĩũlũ wa mwendwa wakwa ambĩtĩkĩle vate 
mĩvaka. Yũ nĩnanengane kwaku mũĩkĩĩo ũũ wa ũvũngũ  na nĩngũũvoya nĩ kana weũvye kĩlĩko kyakwa 
w’onĩ waku kana vata wa kwĩtĩkĩlĩka kũ te mĩvaka ũtonya ũkomanwa naw’o noũwe weka. 

Mũtĩanĩ: lĩlya walanyo “wa mĩĩkĩo ya ũvũngũ” yonthe mwĩso wa ĩsomonĩ yĩĩ. Sakũa mĩĩkĩĩo ĩmwe ĩla 
ũkwenda Yeũvw’e kĩlĩkonĩ kyaku na ndũvoya Ngai nĩ kana aũvũanĩsye  mũĩkĩĩo wa ũvũngũ ũla ũ kwenda 
kũũthasya kũma kwaw’o. ĩndĩ ndwambĩlĩlya  kwosa matambya ma mũĩkĩĩo nĩ kana eũvye kĩlĩko kyaku. 
Tũmĩa ngelekanyo ĩĩ yĩĩ vaa ĩtheo. 

Ngelekanyo: “Mwĩaiĩ, nĩnĩkĩĩte mũĩkĩĩo wa ũvũngũ wa kana………………… Yũ nĩngũnengane ũvũngũ 
ũũ kwaku na nĩngũũvoya nĩ kana weũvye kĩlĩko kyakwa na ndwĩkĩa w’o waku vala veĩna ũvũngũ ũũ. 

Ĩla ũkwĩtha ndũvoya Ngai eũvye kĩlĩko kyaku w’onĩ wake, mũkũlye aũvũanĩsye maũalyũkũ ala 
ũkũthi kwĩka masũanĩanĩ maku, mĩĩkĩĩo yaku na maũndũ ala ũtũsaa. 

 

Maw’o ma Vata: Ĩũlũ wa kũtembea mũĩkĩĩonĩ na kweũvw’a kwa Kĩlĩko kyaku 

1. Lilikana kana kweũvw’a kwa kĩlĩko nĩ mũtalatala. Na kũyĩsa kwĩkĩka na ũtũkũ ũmwe. 
2. Mĩĩkĩĩo ĩmwe yaku ya ũvũngũ yĩ vinya mbee wa ĩngĩ nũndũ wamĩkĩĩe kwa ĩvinda yĩasa. 
3. Kwoou, kũtembea mũĩkĩĩonĩ no kũkũe ĩvinda yĩasa mũno ũtambĩte kwona maũalyũkũ thayũnĩ 

waku. Ũndũ ũsũanĩaa kana mĩkalĩle yaku. 
4. No kwĩthĩwa ũtesĩ wĩna mĩĩkĩĩo ya ũvũngũ nthĩnĩ waku, kwoou voya Ngai nĩ kana aũvũanĩsye yo. 
5. Mantha Ngai nĩ kana aũvũanĩsye yĩsĩlya, ũtw’i, na mĩkalĩle  ĩla ĩkũkwalyũla yĩla ũmũmantha nĩ 

kana eũvye kĩlĩko kyaku. (Kĩĩ nĩ kya vata mũno nũndũ nũndũ maũlyũkũ aa no ũeme kũmanya 
mayĩkĩka) 
 

Mũthenya wa katatũ 3 

 

Kũtembea mũĩkĩĩonĩ nĩ kana ũkwate  ŨSINDI na ŨTHASYO kũma mĩkalĩlenĩ 
yaku ya kĩmwĩĩ na Ũkombo 

“nũndũ o kĩla kĩsyaĩtwe nĩ Ngai nĩkĩkĩlasya nthĩ vinya; na kĩla kĩkĩlasya nthĩ vinya, nĩ mũĩkĩĩo witũ” 1 
Yoana 5:4 

 

Ithyonthe twina nai ila ituemeleele na mikalile 
ya ya kimwii na ni tukwenda usindi iulu wasyo na 
uthasyo. Indi , thina ni kutata vinyani witu ni kana 
tukwate usindi uu .  Ti kindu kyauseng’ya muno Yoana 
musuani usu wivau iulu ata asya kana ni vinya witu, 
utonyi na vinya utw’i ila syi etae usindi. Usindi ukaa 
kwisila muikiioni waku . Klisto niwe usindi witu na 
uthasyo nundu na wa kumwikwatya. Nutuseuviasya 
usindi iulu wa nai ila syatuemeleeile na mikalile ya 
kimwii. Tutambite kwona mutalatala wa Ngai wa 
kutunenga usindi, no nende twone uelesyo wa mwii, 

Mwĩĩ nĩ kyaũ? 

Vaũlo eelesya mwĩĩ ũũ ĩvukunĩ ya Alomi 7: 

“nũndũ nĩtwĩsĩ kana mĩao nĩ ya veva:ĩndĩ nyĩe nĩ wa mwĩĩ, na nĩ mũthoosye naĩnĩ” Alomi 7:14 

“nũndũ nĩnĩsĩ nthĩnĩ wakwa, naw’o nĩ nthĩnĩ wa mwĩĩ wakwa: vaitwĩe ũndũ mũseo, nũndũ kwenda kwĩvo 
ĩndĩ kwĩka ũla ũseo kũĩvo”Alomi 7:18 

Kwoou, tũeleasya mwĩĩ ata? 

Ũelesyo wa ndeto mwĩĩ mbĩvĩlĩanĩ nĩ kwenda kwa mũndũ kwĩkala thayũ wake tawe mwambĩlĩlyo, 
ekwatitye we mweene kana Ngai atevo tawe mwambĩlĩlyo.  

 

Mbee wa kũtangĩĩwa nĩtwamanyĩe kana tũyaĩna ũtw’i ateo kwĩkwatya mĩĩ ĩno yaĩtũ tayo 
mwambĩlĩlĩyo wa mosũngĩo ma mathĩna maĩtũ, mathayũ maĩtũ na kũkwata kũendeeya na mbee. 
Twekalĩte kũma vinyanĩ witũ ta (kĩsomo, ũĩ, mũmbĩle, talendĩ, ũtonyi, wĩting’o na vinya witũ ene) Ngai 
ate mwambĩlĩlyo. Ela tweekĩe kĩĩ, nĩkyathĩng’ĩĩsye vata witũ wa kũtw’ika mwambĩlĩĩlyo ya thayũ. 

Yĩla twatangĩĩĩwe, Ngai aĩna ĩtũmĩ ĩlĩ ya kwĩka ũũ. Kya mbee nĩ kana endaa kũtũtangĩa kũma 
naĩnĩ sĩtũ. Kya kelĩ nĩ kana nĩweekĩe vinya na thayũ wake nthĩnĩ witũ nĩ kana atũtangĩĩye kũma 
“kathayũnĩ kaĩtũ” kala Mbĩvĩlĩa ĩkwĩta “Mwĩĩ” nĩeleasya kathayũ kaa kaĩtũ ta kamũtuo ke nthĩnĩ witũ kala 
kasyaa “ nĩ ĩũlũ wakwa kĩla ũndũ” 

Manya: nĩ kĩndũ kya vata vaa twavĩka ũmanye kana Ngai anengĩe kĩla ũmwe waĩtũ ũĩ, talendĩ na ũtonyi 
wa kwĩka maũndũ kĩvathũkanyo na maũndũ angĩ maingĩ. Ĩndĩ Ngai ndendaa twĩkale thayũ kũma talendĩnĩ 
ĩsu kana ũtonyinĩ ũsu tũtenake. 

Kwĩkala mwĩĩnĩ kĩla ĩvinda kũseũvĩasya Mũndũ kwenda kwa kwĩkala atena wĩkwatyo nthĩnĩ wa 
Ngai. Na nũndũ tũseũvĩtwe twĩkale twĩkale tũmwĩkwatitye Ngai, tũĩkesa kũseũvĩwa nĩ Ngai thayũ  

ũtwathĩte nũndũ nĩtũsakũĩte kwĩkala mwĩĩnĩ. 
 

Eka ngũkũlye makũlyo aa elĩ, “nĩ vatonyeka ũkethĩwa ndũtũmĩa talendĩ ĩla Ngai ũkũnengete, ũtonyi , 
vinya na ũtw’i wa kĩla ũkwenda kũseũvya mathĩna ala mokwatĩte ma nza, na makĩnthĩ ala ũng’ang’ana 
namo na maũndũnĩ angĩ thayũnĩ waku?” “no wĩthĩwe ndũtata vinyanĩ waku kwĩkala ‘ũ’ thayũ wa 
Mũklisto waw’o?” ethĩwa nĩ ũũ, nĩna ũkũlyo ũngĩ. 

“kĩthũkũmĩte kwaku nesa ata? ũtethekete ata?” 

Kwa amwe maĩtũ no kyoneke ta kĩũthũkũma ĩndĩ w’o nĩ: 

Ngai nĩwanangĩte na akasya kana thayũ ndũkesa kũthũkũma a teo ĩla we wekala ũmwĩkwatitye We 
kĩla ũndũnĩ. 

 
 

Mĩkalĩle ya Mwĩĩ. 

Nĩ kana tũelewe mũno ĩũlũ wa mwĩĩ, kwa twone mĩkalĩle ĩmwe ya ũũ mwĩĩ: 

 

 

Nũndũ vata wa kwenda kwĩkala mwĩĩnĩ wĩna vinya mũno, mawendĩ ma mwĩĩ matũeteae kwenda 
kwĩkala na kamũtuo ka kwasya “Nyĩe nĩndonya” kwĩkala ndena Ngai 

 

 

 

Kwĩkala kũma mwĩĩnĩ kũseũvasya mĩkalĩle ya kĩmwĩĩ 

Yĩla wĩkalĩte kũma mwĩĩnĩ waku, ũsyaa mĩkalĩle ya kĩmwĩĩ 
 

“na mawĩa ma mwĩĩ nĩ monekũ, nĩmo aa: ũlaalaĩ, ũvũkũ, mĩmeo mĩthũkũ, kũthaĩtha mĩvw’anano, 
ũoĩ, ũmaitha, ĩteta, kĩwĩũ, mothĩlĩkũ, ngananĩo, ũtaanĩsyo,momamnyĩso ma ũvũngũ, mawendĩ, 
ũthengĩ, mboka ĩtaĩle na maũndũ angĩ maĩlye ta asũ” Akalatia 5:19-21a 

 Kwĩkala mwĩĩnĩ kũseũvasya mawĩa ma mwĩĩ ala nĩ mĩtũo ya mwĩĩ na mĩkalĩle ka mĩmwĩĩ  
ta ĩsu ĩnenganĩtwe kwa Akalatia 5:19-21. Nĩelesya mĩkalĩle ya kĩmwĩĩ ta: 

Mĩkalĩle ya Kĩmwĩĩ: 
Nĩ mĩkalĩle yonthe ĩla twĩthĩAwa nayo nũndũ wa kwĩkala thayũ tũtena kũmwĩkwatya Ngai 

 

Mwii ni mutuo wa kwikwatya mwene na kwasya: 

• Nyie ninitonya kutongoesya 
• Nyie no nikomane na mavata makwa on the 
• Nyie no nianisye mavat na ndikilya mathina onthe 

vinya 
• Nyie vai kindu kitonya ungitikia ngasindwa undu 

wa kwika iulu wa mutwaano wakwa, musyi 
wakwa, wia na mbesa syakwa. 

• Nyie no nithiwe ni kuendeeya na mbee kwakwa. 
• Nyie no nithiwe ni ngai yakwa 

Mituo na mikalile ya kimwii ni maundu ala 
monekaa nundu wa kusuwa ni miikiio ya uvungu. No 
moke kwa mithemba ili,  ya kusonga na mbee kana 
kuutunga itina. Ii ni ngelekanyo sya mwii wa kutwaa mbee 
kana itina. 

Ngelekanyo maundu ma mwii ma kuutunga itina:  
uthatu, kuema kwianiwa, kuema kuekea, kiwiu, wia, 
kwimakia. 

Ngelekanyo ya maundu ma mwii ma kuutwaa na 
mbee: ukumbau wa mwene, kwianiwa mwene, 
kuendeeya, kwikwatya vinya waku. 

Manya: kana maũndũ ma mwĩĩ ma kũtwaa mbee me vinya mũno kũmamanya nũndũ 
nĩmendeeasya mũno, ĩndĩ no ma mwĩĩ. Ndeto ĩla ya vata maũndũ aa nĩ “mwene” 

Mũtiani: enda walanyonyĩ wa mĩkalĩle ya kĩmwĩĩ ĩtinanĩ ya ĩsomo yĩĩ na  ndwandĩka maũndũ 5 
ma kĩmwĩĩ ala 
wĩnamo,……………………………………………………………………………………………
………………………………………………………………………………………………………
………………………………………………………………………………………………………
………………………………………………………………………………………………………
……………………………………………………………………………………………………… 

 

 

Mũthenya wa Kana 

Nĩ maũndũ meva tũkwataa ĩla twĩkalĩte mĩkalĩlenĩ ya Kĩmwĩĩ? 

Ĩla twasakũa kwĩkala kũma mĩkalĩlenĩ ya kĩmwĩĩ, Mbĩvĩlĩa  ĩvukunĩ ya Alomi 8:6 yĩasa kana kĩĩ kĩetae 
“kĩkw’u” 

 “nũndũ kũlilikana kwa mwĩĩ nĩ kĩkw’u; ĩndĩ kũlilikana kwa veva nĩ thayũ na mũũo” 

Kĩkw’u kĩĩ kwa kĩthyomo kĩngĩ kĩeleaw’a ta “kũkosa thayũ witũ nũndũ wa naĩ” ĩla waendeeya kwĩkala 
kũma mĩkalĩnenĩ ya kĩmwĩĩ,  kĩla ũũthĩ kũkwata kĩ nĩ “kwasya” thayũ waku. 

Ngelekanyo sya “kwasya” ũ thayũ nĩ syĩva? 

Kũsĩlĩla   kũvĩnyĩkĩka kĩlĩko  kĩũũyũ  nthoni  kũema kũekea 

Kũvĩnyĩĩka  ũthatu   kũũkũmĩka ũng’endũ ũthilĩku 

Kwĩyĩw’ĩa teĩ  kũema kwĩanĩwa w’ĩa  kwĩmakĩa kũvũlanĩlwa 

Kwona ũtaĩlĩte  kũtũlana Mũtĩ  kũlewa  kũkosa ũseseĩ  kũema kwĩanĩwa 

Ĩkũlyo:  ĩla wasoma walanyo ũũ, nĩweew’a mĩkalĩle ya kwenda kwasya ũ thayũ nthĩnĩ waku? 

  

  

Kũalyũkĩla kwa ngĩtĩ o ĩngĩ matavĩko masyo  na ngũlũe  kwĩyalalya ndakanĩ ĩtina wa kũthambw’a  nĩ 
mavĩsa maseo ma ũndũ kwĩkala mwĩĩnĩ kwĩthĩAwa kũilye. Ethĩwa kũilye ũũ, nĩkĩ twĩkalaa tũĩsyoka ĩngĩ 
mwĩĩnĩ. Kĩtũmĩ nũndũ nĩ twamanyĩĩte ũũ. Nĩnĩsĩ kaĩna mũyo ndĩkaweta, ĩndĩ nĩtwamanyĩe kwĩkala 
twĩeanĩe waũnĩ ũũ wa mwĩĩ. Kĩĩ kĩna thĩna kwaku? Nĩĩkwata wĩvo. 

Ngai nũkwenda kũũthasya kũma mĩkalĩlenĩ yaku ya kĩmwĩĩ 
Kũtembea mũĩkĩĩonĩ na vinyanĩ wake noyo nzĩa yaku ya kũma kasũmbanĩ kaũ ka Ngũlũe. 

 

Kwa twone yũ ũalyũlo wa syove: 

Kyove-  Mũtuo mũtũngĩlĩĩle wa ũndũ wa kũsũanĩa kĩ mwĩĩ, kũĩkĩĩa na mwĩkalĩle: 

 Ĩthyonthe twĩna tũmĩtũo twa kĩmwĩĩ na kĩla ka kamwe kethaa na kĩwango kĩla kovete thayũ waku. 
Mĩkalĩle ĩno ya kĩmwĩĩ nĩyovaa mũno mathayũ maĩtũ na nĩkyo kĩtũmĩ yĩtAwa “syove” no tũmĩelesye o 
taũ ũũ: 

Syove: 
Mĩkalĩle ya kĩmwĩĩ ĩla ĩkũkwete mũno na ndũĩkĩĩa kana ũkesa kũthaw’a kũma kwovwanĩ nĩyo. 

 

 Ngelekanyo ĩmwe sya syove nĩta kwĩloela mavĩsa mathũkũ, kũya mũno na kũtũmĩa ndAwa sya 
kũmĩla. Ĩndĩ, wĩa mũnene, kĩũyũ, ngũma, kwĩyĩkĩĩa mwene na ũthatu nĩ mĩthemba ĩngĩ ya syove. Kwoou, 
kwa twone w’o wa Ngai ĩũlũ wa kũthaw’a kũma syovenĩ ĩĩ. 

Wathanĩ wa Ngai wa kũtũthasya. 

Ũndũ ũla Ngai ũtwathĩte ĩũlũ wa syove wĩoneka ĩvukunĩ ya Yoana 8:32 

Ila netikila kwikala mikalile ya kimwii na 
ndyikalanga vau, nitaa mwikalile usu kusyoka “kasumbani 
kana ngulue ka mwana mwau” nulilikene mwana mwau ila 
wamuie kwikala thayu wake a te weka na esa kwiyithia 
kasumbani ka ngulue? Kii nikyo kithiawa ila twekala mwiini. 
Muminukilyoni twikalaa ta mwana uu mwau, tuyitalinganya 
na ndaka . 2 Vetelo 2:22: 

“nikwatw’ikikie kwamo kwianana na nthimo ya w’o, Ngiti 
kualukila ingi matavika mayo, na ngulue ila ithambitw’e 
kwiyalalya ndakani” 

Ĩla tũkwĩtha tũyosa matambya ma mũĩkĩĩo nĩ kana tũkwate ũthasyo kũma vinyanĩ wa Ngai na 
ũthasyo wa Klisto, nĩtũkakwata ũthasyo ũla twendaa. 

 
 

 Ũvoo mũseo nĩ kana vai kyove kĩnene kwĩ vinya wa Ngai kwondũ wa ũthasyo. No nasye kĩĩ nĩ 
kyaw’o nũndũ Ngai nũnthaĩtye kũma syovenĩ sya kwona mavĩsa mathũkũ, w’ĩa mũthũkũ, kĩũyũ na 
kũsĩlĩla mĩtũkĩ. Nũkũthi kwĩkana ũũ nakũ. Kwa twone matambya ma mũĩkĩĩo nĩ kana tũkwate ũthasyo 
kũma mĩkalĩle yitu ya kĩmwĩĩ na syove. 

Matambya ma mũĩkĩĩo nĩ kana twose ũthasyo kũma mĩkalĩlenĩ ya kĩmwĩĩ na syove. 

Ngelekanyo #1: kwa twasye wĩna mwĩkalĩle wa kĩmwĩĩ wa ũthatu. Wathanĩ wa Ngai ĩũlũ waku nĩ 
kũũthasya kũma ũthatunĩ ũũ. Kwoou, ĩtambya ya mũĩkĩĩo kwaku yĩĩlye ata  nĩ kana Ngai aete vinya wake 
ĩũlũ waku na ndaũthasya? 

Ĩtambya ya mũĩkĩĩo: “Mwĩaiĩ, nĩnĩng’ang’anaa na ũthatu. Nĩnanengane kwaku mwĩkalĩle ũũ wakwa wa 
ũthatu na nĩnĩkwĩkwatĩtye ũmbetangĩe. Mbetangĩe kwenda kwakwa kũma kwĩthĩwa nĩna ũthatu. 

Kĩndũ kya Vata: kĩwango na ũliku wa ũthatu waku ( kwa kĩanda kĩnene) no kĩthe kĩ kĩthĩmĩ kya ĩvinda 
yĩla ũtonya ũtũmĩa nĩ kana ũthaw’e. ethĩwa ũthatu waku nĩ mũnene mũno, now’o ĩvinda yĩngĩ yĩtonya 
ũtũmĩka nĩ kana ũthaw’e kũma kwakyo.’ 

Kwa twone ngelekanyo ĩngĩ ya kyove na ũndũ kũilye nĩ kana ũtembee mũĩkĩĩonĩ na ndũthaw’a 

Ngelekanyo #2: kwa twasye nĩ wovetwe nĩ kwona mĩsĩvĩ ya mavĩsa mathũkũ. Matambya ma mũĩkĩĩo 
metha me ta meva  nĩ kana ũtangĩĩwe kũma kũng’nganĩ kũũ? 

Ĩtambya ya Mũĩkĩĩo: “Mwĩaiĩ, ndĩna vinya wa kwĩthasya kũma kyovenĩ kĩĩya kwona mĩsĩvĩ ĩĩ ya mavĩsa 
mathũkũ. Nĩngũũvoya vinya waku yũ nĩ kana wambĩlĩlye kũnthasya.” 

Manya: kwa twasye nĩwoosa matyambya kaũta ma mũĩkĩĩo na ndũkwĩw’a ũalyũko waw’o  ona mũnĩnĩ. 
(lilikana kana vinya wa Ngai wĩtha ũĩthũkũma kĩla ĩvinda ona ethĩwa tũĩkũwĩw’a kavĩnda kũthi kala 
kangĩ). Ĩtambya ya mũĩkĩĩo vaa yĩthĩAwa yĩĩlye o ta ũũ: 

Ĩtambya ya mũĩkĩĩo: “Mwĩaiĩ, nĩnosete matambya kaũta ma mũĩkĩĩo na ndĩkwatĩte ũthasyo kũma 
kũng’ang’ananĩ kwakwa na mĩsĩvĩ ĩno mĩthũkũ. Nĩngũũvoya yũ nĩ kana wĩthĩwe wĩ vinya na ũmĩĩsyo 
wakwa nĩ kana nĩendee kwosa matambya ma mũĩkĩĩo. 

“mukamanya w’o, na u w’o ukamuthasya.” 

“manya” ti kumanya kwa ui wa kimundu. “manya” 
vaa ni uvuanyo wa veva mutheu iulu wa maandiko 
aa. Kwa suania iulu wa kii. Yesu easya ivukuni ya 
Yoana 14:6, “nyie ninye w’o.” kwou, veva mutheu 
nutunengae uvuanyo iulu wa ndeto yake ila 
twikwosa matambya ma muikiio, Klisto ta w’o witu 
akatuthasya. 

Ĩtambya yĩngĩ ya mũĩkĩĩo ĩvindanĩ yĩĩ no yĩthe yĩĩlye o taũ ũ: 

Ĩtambya ya mũĩkĩĩo: “ Mwĩaiĩ, manyĩthya kana nũendee kũthũkũma nĩ kana ũnthasye kũma kyovenĩ kĩĩ 
kya kwona mĩsĩvĩ ĩno ona ethĩwa ndĩkwĩw’a vinya waku ũĩthũkũma” 

 Ndũendeea na kũtembea mũĩkĩĩonĩ, nũambĩĩa kwĩthĩa ũ te kũthi kwona mavĩsa aa. Ĩndĩ no kĩndũ 
kĩ mĩtũkĩ mũno kwĩthĩa ũsyokete vo ĩngĩ.  Mavĩndanĩ asũ, lilikana kana , maita maingĩ ala ũsĩnda, 
ũkwataa kĩwango kĩna kya Ũsindi kĩatĩĩwe nĩ ũvalũko. Ndũkemene yĩla wavalũka. Nĩ kĩndũ kĩthĩAwa. Nĩ 
tũ ka nenea kĩĩ mbeange  ĩsomonĩ yĩla yĩatĩye . yĩla wakwata Ũsindi mũna na ĩndĩ ũvalũko, ĩndĩ osa 
ĩtambya ya mũĩkĩĩo yĩla yĩtonya kwĩthĩwa yĩĩlye ũũ: 

Ĩtambya ya mũĩkĩĩo: “Mwĩaiĩ, nĩ asanda nũndũ wa kwambĩlĩlya na kũnthasya. Ĩndĩ, ndĩvalũkĩle na 
nasyoka ĩngĩ kyovenĩ kĩĩ kya kwona mĩsĩvĩ ĩno. Nĩnaumbũla na nĩngũvoya ũekeo. Endeea kũndĩlĩkanya 
kana kũtembea kũũ nĩ kana ngwate mũĩkĩĩo nĩ savalĩ na nĩ ngũkũa kavĩnda nĩ kana nĩkwate ũthasyo vyũ. 

Maũw’o ma vata ĩũlũ wa kũtembea mũĩkĩĩonĩ na kũkwata ũthasyo wa Klisto. 

1. Ũliku wa kyove kyaku kana naĩ ĩla ĩkũemeleele kwa kĩwango kĩna no ũkũtavye ĩvinda yĩla ũtonya 
kũtũmĩa nĩ kana ũkwate kana wĩw’e ũthasyo. 

2. Mavĩnda maingĩ ũkethĩaa naĩ ĩla syakumeleeĩle nĩsĩũkũsĩnda vinya yĩla ũtembeete mũĩkĩĩonĩ. Kĩĩ 
nĩ kya kawaida nũndũ ndwĩsa kũkwata ũthasyo vau kwa vau. Yĩla weeka naĩ, umbũla naĩ ĩsu na 
ndũendeea kũtembea mũĩkĩĩonĩ. 

3. W’o nĩ kana ũkavalũka maita maingĩ ĩla ũtembee nĩ kana ũkwate  ũthasyo. Ĩndĩ, yĩla ũtembeete 
mũĩkĩĩonĩ  ũkakwata wĩngĩvyo wa ũthasyo wa Klisto. 

4. Vũngũa metho maku ma kĩveva na ndũvoya Ngai ũvũanĩsye kwaku kana nĩwendeeye na 
kũũthasya. 

 

Ngewa yakwa mwene ya ũndũ nathaĩw’e kũma kĩũyũnĩ kĩnene 

 Nĩnalĩkĩtwe nĩ kĩũyũ kĩngĩ thayũnĩ wakwa vandũ va mĩaka 40, na noosa matambya kaũta ma 
mũĩkĩĩo nĩ kana nĩkwate ũthasyo. Nĩnambĩĩe kũĩkĩĩa vyũ wĩngĩvyonĩ wa Ngai wa kwĩthĩwa e mũũo 
wakwa yĩla namwĩkwatya kũma o kwĩtha nĩsĩ ũũ ta mũndũ wa kawaida. Ĩndĩ o kavola kĩũyũ kĩĩ 
nĩkyambĩĩe kũthela. Mavĩnda maingĩ nĩnaumbũlaa na ndĩvoya ũekeo yĩla kĩũyũ kĩĩ kyangĩlya vinya na 
ndĩendea kwosa matambya aa ma mũĩkĩĩo. 

 Ngai nĩwaendeeĩe kũmanyĩthya kana nĩwe mũũo na mwene vinya na ũtongoĩ, ndĩĩkĩĩa kana naĩle 
kwĩkala kĩũyũnĩ kĩĩ kĩngĩ. Kĩĩ ti kwasya kana ndĩthĩAwa na kĩũyũ na kĩvũvũ maũndũnĩ amwe. Nĩ kwasya 
ndyĩkalaa thĩnanĩ ũũ kana kamũtuonĩ kaa ka kĩũyũ. Yĩthĩĩtwe yĩ savalĩ, lakĩnĩ ũthasyo ũla ngwatĩte yũ no 
nasye kana nĩ waĩĩlĩte nĩtembee savalĩnĩ ĩno ya mũĩkĩĩo. 

Mũtiani: andĩka maũndũ 3 ma kĩmwĩĩ na syove ĩla ũkwenda Ngai aũthasye kũma 
kwasyo………………………………………………………………………………………………………
………………………………………………………………………………………………………………. 

Ngwatanĩo na Ngai: ambĩlĩlya kwosa matambya ma mũĩkĩĩo na ndũvoya Ngai ambĩe kũũnenga ũthasyo. 
Mũtavye kana wenda atwĩke vinya waku, na ũmĩĩsyo waku savalĩnĩ ĩno ĩla ũkwenda kũkĩlya moko kana 
kũeka kũĩkĩĩa kana nũendee na kũthũkũma. Mũvoye aũnenge kũmanya yĩla ĩla ũkwĩka ũalyũkũ nthĩnĩ 
waku wa kũũthasya. 

Kũtembea mũĩkĩĩonĩ nĩ kana ũkwate Kũvow’a kũma MAŨKITENĨ maku 

“nũvoasya ala matũlĩkĩte ngoo, na kwoba maũkite moo” Savũlĩ 147:3 

 

kĩla waĩlĩtwe nĩ kũmanya  ĩũlũ wa maũkitenĩ kana ti maũndũ onthe ala  makĩtĩkaa methĩAwa  me thĩna. 
Thĩna nĩ mĩĩkĩo ya ũvũngũ ĩla nĩyo yĩetae maũkĩtĩko aa. 

Eka ngũnenge ngelekanyo ĩmwe. Natetheesya mwana  mũka ũmwe ũla wavũkĩtw’e nĩ ĩthe wake. 
Kũma na ũũ, nĩwaĩĩkĩĩte kana we nde vata na nĩmũthokwaanũ yũ. Nĩwakomanie na atwaana na mũndũ 
ũmwe mũtangĩĩe. Andavĩsye kana mũũme nĩwendete Ngai vyũ na nĩwamũkuaa nesa vyũ. Ĩndĩ nũndũ wa 
mĩĩkĩĩo yake ya kwona ataĩlĩte na ena kĩko, ndatanaa ĩvinda ĩvinda yĩla methĩawa mayĩĩsanĩa wendo. Kĩĩ 
nĩ kya tumie  mũtwaano woo ũĩvalũka nũndũ ndaĩsa kũvoa kũma mĩĩkĩĩo ĩsu yake ya ũvũngũ ĩla 
yaũmanĩtwa na kũvũkw’a kwake. 

Ngai nĩ wathanĩte kũvyosa maũkite maku na kweũvya kĩlĩko kyaku w’onĩ wake nĩ kana aũthasye 
kũma mĩĩkĩĩonĩ ĩno yaku ya ũvũngũ ĩla ĩthyũlũlũkĩte maũkite maku 

 

Kwoou, kwa twone mũtalatala wa Ngai wa kũtũvosya. Ĩla twĩtha tũyona, lilikana kana ti ũkite waku thĩna. 
Nĩ mĩĩkĩo ĩla wĩnayo ya ũvũngũ thĩna waku. 

Mũthenya wa Katano. 

Matambya ma mũĩkĩĩo ma kũũvosya kũma ũkitenĩ waku. 

“nundu ngakutungiia mwii museo, na ngakuvosya 
maukite maku…” Yelemia 30:17 

 Aklisto aingi umunthi nimeuthina nundu 
maukiteni kauta thayuni woo. Maukite aa no 
methiwe me ma mithemba mingi ta: 

• Kukuw’a nai- kuu no kwithe kwi kwa 
kimwii, miwile yaku, kuneena na 
kuthinywa kwiana na uumwe kana uka 
waku. 

• Kuthinywa- kutaanisya na mwendwa 
waku, kikw’u kana kutiwa 

• Mbanga – ila syietae mathina ma uima wa 
mwii kana kutwika kiwete. 

Ngelekanyo#1: kwa twasye kana nĩwakwatĩe maũkite kũma kwa  asyai maku, ĩthe waku kana nyĩnya 
waku yĩla waanĩte, na kĩũ kyakutĩa wĩna mũĩkĩĩo wa kana nũleetwe kana ndwĩtĩkĩlĩka. Aa nĩ matambya 
ma mũĩkĩĩo ala ũtonya kwosa nĩ kana wose vinya wa Ngai wa ũvosyo. 

Ĩtambya ya mũĩkĩĩo: “Mwĩaiĩ, nĩnatesĩw’e nĩ mwana mũnĩnĩ kwĩsĩla kũlewa na kũũmangwa, na nĩna 
maũkite manene. Nũndũ wa ũũ, nonaa nĩmũlee na ndetĩkĩlĩka. Nĩnanengane maũkite makwa kwaku nĩ 
kana wĩthĩwe wĩ ũvosyo wakwa. Nĩngũvoya weũvye kĩlĩko kyakwa ũw’onĩ waku na ndũmbĩtĩkĩla vate 
mĩvaka nĩ kana masũanĩaa aa ma kwona ndaĩlĩte mathele. 

Ngelekanyo ya kelĩ: Nowĩthe ũkĩtĩtwe nĩ mwendwa waku nĩ kĩĩ nĩ kyatũma mũtwaano waku ũĩthela. 

Ĩtambya ya mũĩkĩĩo: “Mwĩaiĩ, nũndũ wa kũthela kwa mũtwaano wakwa nĩĩw’a ndena vata ĩngĩ. 
Nĩnĩkwĩkwatĩtye kwĩthĩwa wĩ ũvosyo wakwa na kũmanyĩthya kana vata wakwa ũtonya kwoneka o nthĩnĩ 
waku tũ. 

Lilikana: ethĩwa ũkite waku waendeĩye vandũ va mĩaka kaũta, wĩthĩ kũkũa o ĩnvĩda yĩasa nĩ kana nĩ kana 
wĩw’e kana ũkwate ũvosyo. Ethĩwa ũmũnthĩ wĩ ũndũnĩ ũũ ũkũete ũkite waku, ĩndĩ waĩle kwĩthĩwa wĩna 
mũvango wa kwsa mataambya ma mũĩkĩĩo na ndũvoya Ngai atwĩke ũsũvĩo na vinya waku maũndũnĩ aa. 

Ngwatanĩo na Ngai: nũkwatĩte maũkite vau ĩtina? Ethĩwa ũsũngĩo nĩ ‘ĩĩ’ambĩa kwosa matambya ma 
mũĩkĩĩo nĩ kana Ngai eũvye kĩlĩko kyaku  ũw’onĩ wa maũndũ ala wĩkĩĩa mathyũlũlũkĩte maũkite maku. 

Manya: no wĩthĩwe ũtesĩ mĩkĩĩo ya ũvũngũ ĩla ĩkonanĩtwe na ũkite waku, ĩndĩ Ngai nũmesĩ. Kwoou, 
mũmanthe nĩ kana eũvye kĩlĩko kyaku na ndaũthasya. 

Ũkite waku na kũekewa. 

Maũkite na kũekewa syĩendanasya ĩmwe kwa ĩmwe ĩla waũmĩw’a nĩ mũndũ ũngĩ. Nũndũ wa 
ũliku wa wũmĩsye waku, andũ aingĩ maĩkĩĩa kana ndwĩsa kũekea mũndũ ũla ũkuvĩtĩsye. Ĩndĩ ũũ nĩ 
ũvũngũ mũnene nũndũ ũekeo wonthe wa Klisto wĩvo nthĩnĩ waku nĩ kana ũekee mũndũ ũla ũkũũmĩĩtye. 
Thĩna nĩ kũlea kwenda kwitũ kwa kũekea. Nĩtwĩsĩ kũma ndetonĩ ya Ngai kana twaĩle kũekea, lakĩnĩ 
kwenda kwitũ nĩkũleete kũekea. Nĩnĩsĩ kĩĩ nũndũ  wa kũlea kwenda kũekea kwakwa. Nĩnĩsĩ kĩĩ nũndũ wa 
kũlea kwenda kũekea ĩthe wakwa vandũ va mĩaka 48. Ĩndĩ, Ngai nĩwambũanĩĩsye kwa nzĩa yĩ mwanya 
mũno na ũtonyinĩ wake ũndũ ũtonya kũmbunya kũma kũema kũeka ngatwĩka wa kũekea. Eka nĩmũtavye 
ũndũ Ngai wamboĩsye. 

Ngelekanyo yakwa mwene ũndũ naleete kũekea ĩthe wakwa 

Nũndũ wa maũkite manene ala ĩthe wakwa wanengete kwĩsĩla kũneene kwake, kũngũna na 
kũnthĩnya kĩlĩko, naĩna ũthatu , ũthilĩku na kũlea Kũnene kwa kwenda kũmũekea. Ngai nĩweesĩ kĩ ĩũlũ wa 
ũlei ũũ wakwa. Ĩndĩ, nĩwanenĩe kĩsũanĩanĩ kyakwa na asya, “ nĩnĩsĩ kana wĩna kũlea kwenda kũmũekea 
ĩthe waku. Nĩ wendĩ waku nyĩe nĩmũekee kwĩsĩla we?” kavĩndanĩ kaũ, ndyaĩna kwenda kũmũekea ĩthe 
wakwa, ĩndĩ nĩnendaa kwĩtĩkĩla Ngai amũekee  kwĩsĩla nyĩe. Ĩĩ nĩ ngelekanyo sya matambya ala noosĩe: 

Ĩtambya ya mũĩkĩĩo: “Mwĩaiĩ, ndyĩsa kũekea ĩthe wakwa ũla wanũmangĩe na ambũkĩta mũno. Yũ 
nĩngũũvoya we nĩ kana wĩthĩwe wĩ ũekeo wakwa kwa ĩthe wakwa kwĩsĩla nyĩe. Nĩnĩkwĩkwatĩtye nĩ kana  
nĩ kana ũmbetangĩe kũema kwenda kũũ kũtw’ike kwenda kwa kũeka. 

 Ĩtina wa mwaka ũmwe na nũsũ ya kũmantha Ngai kwa mũĩkĩĩo nĩ kana aekee ĩthe wakwa kwĩsĩla 
nyĩe, Ngai nĩwambĩlĩĩlye kũvĩndũa mũtuo ũũ wakwa. Nĩwaalyũlĩe kwenda kwakwa vinyanĩ wake mũnene 
ĩtina wa ĩvinda yĩĩ. Ĩtina wa ũũ nĩnew’e angũlya ĩngĩ kana nĩna kwenda kũeka ĩthe wakwa, nasũngĩa “ĩĩ” 
na naendea kũmũekea (kĩyaĩ kĩndũ o kya mũthenya ũmwe). Ngai nĩwambetangĩiĩe ũthatu na ũthilĩku na 
ekĩa nthĩnĩ wakwa wendo. Ndyaaekea ĩthe wakwa tũ, ĩndĩ nĩnamwendĩe nũndũ wa ũndũ veva mũtheĩ 
waalyũlĩle thayũ wakwa. Ũũ nĩ ũmwe wa maũndũ ala manene Ngai wekĩe thayũnĩ wakwa atũmĩĩte vinya 
wake mũnene nũndũ ndyasũanĩa kana vai vatonyeka nĩmũekee. Ngai eĩkana nakũ ooũ ateũkũlya ũliku wa 
ũkite waku ũla wĩthĩĩtwe ũkwatĩte. 

W’o wa Vata 
Ngai nũkũvetanga kũlea kwenda kwaku na ndakũtw’ a kwenda kũnene kwa kũekea. 

 

Manya: vaa ve kĩndũ waĩle kũlilikana ĩũlũ wa ũekeo. Ti Ngai kana nyĩe tũtonya kwasya ĩthe wakwa 
nĩweekaa nesa. Kyaĩ kĩndũ kyaw’o na kyakunũmĩsya mũno. Ĩndĩ, Ngai ĩvukunĩ ya Alomi 8:28 easya kana  
Maũndũ onthe mekĩkaa na kũete ũseo. Ũndũ ũla mũseo nĩ kana Ngai wambalyũlĩle natwĩka wa kũekea. 
Ĩndĩ, ve malanga mbĩkĩa ya ũmũnthĩ ma ũkite ũũ, nĩna Ũtanu nũndũ Ngai nũnthaĩtye mũno kũmanwa na 
mĩĩkĩĩo ya ũvũngũ ĩla yathyũlũlũkĩte ũkite ũũ. 

Ngwatanĩo na Ngai: sũanĩa ĩũlũ wa mũndũ ũla ũkwona ũtesa kũmũekea. Wĩna kwenda kũĩkĩĩa Ngai nĩ 
kana amũalyũle kwĩsĩla we? Ĩndĩ, ambĩlĩlya kwosa matambya ma mũĩkĩĩo o ta makwa na ndũvoya Ngai 
aekee mũndũ ũsu kwĩsĩla we. O ĩngĩ, ambĩlĩlya kũmũĩkĩĩa Ngai nĩ kana aalyũle kwenda kwaku ũtw’ike 
wa kũekea. 

Ĩsũanĩa ya Mũthya 
Kũema kũeka kũtilanasya kwonoew’a kwa thayũ wa Klisto nthĩnĩ waku 

 

 

Maũw’o ma vata ĩũlũ wa kũtembea mũĩkĩĩonĩ na kũvow’a kũma kũkĩtwanĩ kwaku. 

1. Lilikana kana ti kũkĩtĩkĩwa nĩ maũkite thĩna. Thĩna nĩ MĨĨKĨĨO YA ŨVŨNGŨ ĩla yũmanAwa na 
kũkĩtĩkĩwa kũũ. 

2. VAI kũvow’a kwa “mĩtũkĩ” kũma maũkitenĩ ala makũĩye ĩvinda yĩasa. No ũkũe ĩvinda yĩasa 
mũno kũvow’a kũma ũkitenĩ ũla ũtonya kwĩtha ũkũĩte kwa ĩvinda yĩasa. 

3. Vai ndĩĩ ya kũlea kwosa kũma kwa Klisto wũũmĩsyo ĩvinda yĩĩ ya kũvow’a 
4. No kĩkũe ĩvinda o yĩasa nĩ kana Ngai aũvetangĩe ũlei wa kũekea aũnenge kũekea kwĩngĩ ethĩwa 

nĩ wĩkalĩte ĩvinda yĩasa na kũema kũekea kũũ. 
5. Ngai nĩũalyũlaa kĩlĩko kyaku na ndwambĩlĩlya kũkwata ũvosyo ũũ. 

Ndwambĩlilya kũtembea Mũĩkĩĩonĩ, waĩle kwĩthĩwa na kĩtumi kya kũtembea kana kĩeleelo 

Ĩla ũkwĩtha ndwambĩlilya kũtembea mũĩkĩĩo, waĩle kwĩthĩwa na kĩeleelo  
Kya kwosa matambya aa. 

 

Lĩlya Mathayo 7:8 nĩ kana ũkwatye kĩĩ; 

“nũndũ ũla ũnũkũvoya nũnũũnengwa…” 

Ndeto ũnũkũvoya ũndũ ĩtũmĩkĩte vaa kwonanya ũndũ ũendeeye. Kwa ndeto ĩngĩ, kĩla Yesũ 
ũnũkwasya mũsũanĩ ũũ nĩ kana nĩ kana kũvoya kwaku kwaĩle kwĩthĩwa kũendeeye kĩla ĩvinda na kwĩna 
kĩeleelo. Ndyambĩlĩlya kũtembea mũĩkĩĩonĩ, naĩna kĩelelo kya kũmanya matambya ma mũĩkĩĩo. 

Eka ngũnenge ngelekanyo yakwa mwene nĩ kana ũelewe. Yĩla namanyĩe maũw’o aa nĩendeeye 
kũea nakũ, ũndũ ũmwe nendaa Ngai ambalyũle nĩ ĩũlũ wa mwĩkalĩle wa mwĩĩ wa kũsĩlĩla na ngananĩo. 
Kwoou, naĩna kĩeleelo kĩla ĩvinda kũmũvoya Ngai aalyũle mwĩkalĩle ũũ. Nzĩa ĩngĩ ya kũelesya “kĩeleelo” 
nĩ naĩna kwenda Kũnene kũmantha Ngai nĩ kana aete ũalyũkũ maũndũnĩ aa. 

No nĩvw’ananye  kĩĩ na ĩvinda yĩla wamanyĩaw’a kũtwaa ngalĩ. Ndwambĩlĩlya wethĩAwa ũlyaĩtye 
mũno ũndũ ũvĩndũka, mblekĩ, maũta na ũndũ ũthĩũlya ndĩa. Kĩla ĩvinda wethĩAwa ũsanĩĩte ĩũlũ wa 
maũndũ aa. Ĩndĩ, ĩla waendeeĩye na kũmeka, nĩmatwĩkĩe mũtuo ona ũtekũmanya. Kĩĩ nĩkyo Ngai ũkwenda 
we wĩke ĩla wambĩlĩlya  kũtembea mũĩkĩĩonĩ. Ngai enda we ũseũvye “kamũtuo katheũ” ka kũmũmantha 
kĩla ĩvinda thayũnĩ waku. 

Kwoou, ethĩwa nĩ kũmantha Klisto tawe thayũ, kũmantha kweũvw’a kwa kĩlĩko, kũmantha 
ũthasyo na Ũsindi, nĩ kĩndũ kya vata mũno kwĩtha wĩna kĩeleelo kya kũseũvya mũtuo ũtethaela “mũtuo 
mũtheũ” wa kũmũmantha na kũmwĩkwatya kĩla ũndũnĩ. 

 Maũw’o ma Mũthya ĩũlũ wa kũtembea kũĩkĩĩanĩ 

• Nĩkwĩsĩla kũtembeanĩ mũĩkĩĩo ũtonya kũmanya ũndũ wa kwĩkala kwa kũĩkĩĩa. 
• Kwĩsĩla kũtembea mũĩkĩĩonĩ, nũũkwata kwa w’o kĩ ũseo o wa kwĩkala kwa kũĩkĩĩa kwĩ yĩla 

wĩkalĩte ũĩkĩĩte wa maũndũ ala ũkwĩw’a  
• O ũndũ watembea mũĩkĩĩonĩ mũno kwa kũlũlũmĩlya , now’o  wonaa kĩla ũndũ kwĩsĩla Methonĩ 

ma Ngai na ndũkwata kũelewa mbeange  kwa mĩvango yake ĩũlũ waku. 
• Kũtembea mũĩkĩĩonĩ kwa ĩvinda yĩasa kũũnengae ũthũmũo ũtesĩ ũndũ kũĩthĩwa thayũnĩ waku 

ndũndũ wĩna wĩkwatyo mũnene nthĩnĩ wa vinya na ũtongoĩ wa Ngai. 
• Yĩla woomĩsya ndũtembea mũĩkĩĩonĩ , nũkwataa wĩa mũnene wa Ngai nthĩnĩ waku ũla ũalyũlaa 

ũndũ ũsũanĩaa, kĩla ũĩkĩĩa, ũsakũa na mĩkalĩle yaku. 
• Waendeeya kũtembea kwa kũĩkĩĩa, nũthanthaasya ngwatanĩo yaku na Ngai na nũndũ wa ũũ 

ndũtanĩa kwĩtha wĩthĩanĩũnĩ wake na ndwĩkala kwendanĩ na mĩvangonĩ yake ĩla wĩnayo 
kwaku. 

O kwa ũkuvĩ 

1. Ngai no akũnengae Ũsindi wa vau kwa vau, ũthasyo na ũvosyo etc, kana maũndũ aa makakũa 
ĩvinda yĩasa mbee wa kũmakwata. (ũũ nĩw’o kwĩthĩAwa mavĩnda maingĩ) 

2. Manya kwa kũĩkĩĩa, yĩla ũtembeete mũĩkĩĩonĩ ndwĩw’a na ũtekwĩw’a vinya wa Ngai, We ethaa 
nthĩnĩ waku ndaũthasya, ndaũnenga Ũsindi, ndaũvosya na ndaalyũla thayũ waku. 

3. Kavĩnda kũthi kala kangĩ, wũũmĩĩsyo waku nũthelaa nũndũ wa kweteela mũno. Voya Ngai nĩ 
kana ethĩwe e wũũmĩĩsyo waku mavĩndanĩ aa. 

4. Ĩthĩwa wĩsĩ vevanĩ kana Ngai nũendeeye kũthũkũma thayũnĩ waku. Ũalyũkũ ũũ no wĩthe wĩvo 
lakĩnĩ ndũwĩwa. No kavola kwa kavola. Voya Ngai nĩ kana aũmanyĩthasye ĩla maũlyũkũ aa 
maendeye na kwĩthĩwa thayũnĩ waku. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Mĩĩkĩĩo ya Ũvũngũ 

Mĩĩkĩo ya ũvũngũ ĩũlũ wa Ngai: 

Nĩnĩkĩa Ngai nĩ; kana vau ĩtina ĩla nakĩtĩkĩwe nĩ kũvĩnyĩĩka Kũnene noona Ngai ta: 

 
Mũthatu   mũsĩlĩ    ũtena wendo 
Mũthĩthũ na E kũasa nakwa ũũmanĩaa   ũtatonya 
Ũtaalyũkaa   ũkũnanaa ĩvoko ĩtaĩlĩte  ũteenda kwĩka 
A te mũtongoĩ    ũtasũvĩaa   ũtena Teĩ 

Mĩĩkĩo ya ũvũngũ ĩũlũ wa andũ ala angĩ 

Nĩna ũtonyi wa kũema kũekea andũ angĩ   Naĩlĩtwe kũkwata kwĩtĩkĩlĩka 

Andũ ala angĩ maĩle kũkomana na mavata makwa Ũndũ angĩ mekwasya nĩw’o nĩvw’ana 

Naĩle kwenda vate mĩvaka Maĩlwe nĩ kũvĩka kĩwango kyakwa nĩ kana 
metĩkĩlĩke 

Mĩĩkĩĩo ya ũvũngũ ĩũlũ wa ũndũ naĩle kwĩkala thayũ wa ũklisto 

1. Naĩle kũthũkũma Ngai nĩ kana: 
• Nĩkwate wendo wake. 
• Nĩtanĩthye Nga. 
• Nĩkwate kwĩtĩkĩla kwake. 
• Ndĩkakwate ũsĩlĩlo wake. 
• Nĩw’e nesa. 
• Nendeesye andũ ala angĩ. 

2. Nĩ ĩũlũ wakwa nĩtũmĩe ũĩ na ũtonyi wakwa (Ngai andetheesye): 
• Nĩkwate mĩao yake 
• Nĩtwĩkĩthye mĩao yake ya w’o kĩ thayũnĩ wakwa. 
• Nĩyĩalyũle mweene. 
• Nĩthĩwe na Ũtanu 
• Nĩkwate kũendeeya na mbee. 

 
 
 
 
 
 
 
 

 

Mĩkalĩle ya mũndũ wĩ mwĩĩnĩ 

Kwĩthĩwa wĩyendete 
Mwene 

Kũsũanĩa ĩũlũ waku mũno 

Kwĩyĩw’ĩa teĩ 

Kũvĩnyĩĩka kĩlĩko 

Kwĩlaũmũ 

Kwĩneenea mwene nĩ kana  

Andũ makwone 

Kĩw’ĩũ 

Kwĩvatha/ kwĩtenga 

Kwĩtenga 

Kũsonga vaasa na andũ ala 
angĩ 

Kũtinda weka 

Kwĩkũnĩkĩa 

Vinya wa kũtũmũw’a 

Kũvĩndĩĩsya maũndũ 

Kũlea kũeya ngewa 

Kũtoloka thĩna ka woo 

 ũtũmĩĩte: 

ũmalaya 

ndAwa sya kũmĩla na ũkĩ 

mathaũ 

kompyũta, sĩmũ, kwĩloela 

kũsoma  

kũya mũno 

kwĩkala wĩ mũkwatanũ 

kũneena mũno  

ndĩnĩ 

kũnywa mũno 

ũvũkũ 

Too mwĩngĩ 

Kwĩthw’a na kĩũyũ( 
kwĩmakĩa 

Kũnũng’ũnĩsya) 

Kwĩtha na wĩa(kweteela na 
wĩa) 

Kwĩtha ũtena mũũo na 
ũthũmũo 

Kũkw’a ngalĩko ĩmwe 

Kwĩtha wĩna nzika mbĩngĩ 

Kũlea kwona kĩla kĩseo 

Kwona ũthũkũ mavĩnda on 
the 

Kũmantha ũtethyo kũma 
kwa: 

Asomĩ ma ndata 

Awe  

Kwĩkwatya mwene 

Kũendeea kwaku nĩ ĩũlũ wa  

kwĩtĩkĩlĩka kwaku 

kwenda maũndũ onthe mathĩ 
nesa 

kũtata na vinya ndũkavalũke 

kũkĩa kwĩka mavĩtyo 

kwĩkala mĩaonĩ 

 “kũsoma” 

 Kwĩwa waĩle kwĩka 

 Kwĩvĩnyĩĩa na we na 
angĩ 

 Kwĩkĩa ĩwango ĩte 
sya kawaida  

 Kwa angĩ nakũ 

Kwovwa nĩ: 

Kwenda kwĩanĩsya mũno 

Kwenda kwoneka 

Kũkwata syĩndũ syenekee 

Kĩla angĩ masũanĩa ĩũlũ waku 

Ũndũ nĩvw’ana 

Ũĩma mwĩĩ wa nza 

Maũndũ ala mavĩtũkũ maku 

(ala maũmĩasya) 

Kwĩnengane nĩ kana ũkwate 
ũmbo 

Mũtalatala na mĩao 

Kwĩthĩwa kĩla Vandũ 

Kwenda kũsĩmbĩka kĩla 
vandũ  

Kwenda mũno kũma andũnĩ 

Kũũmĩsya mũũũno 

Kũtĩsya andũ 

Kũlea kũkĩlya moko 

Kwĩkala ũtongoetye 

Kũtĩsya andũ 

Kwenda andũ meke ũndũ 
ũkwenda 

(ũtũmĩĩte; kũmewĩthya naĩ, 
kũvĩndya,  

kũkathĩĩa) 

kũvũa andũ 

kũya ĩthĩtũ 

kwĩtha ũtekwenda kũthethya 

kũema kũya/kũya mũno 

kwĩtha ũtena teĩ na ũũ, 
kũelewa 

ũseo na wendo 

kwĩtetea kĩla ĩvinda 

kwĩtha wĩna ũtheũ waku 
mweene 

(kwona waĩlĩte) 

Kwĩtetea 

Kũvw’ĩka mavĩtyo 

Kwona thĩna wĩ andũ angĩ 

Kũtũla andũ angĩ mũtĩ 

Kũlea kwĩtĩkĩla mavĩtyo 
maku 

Kwĩtha na thĩna wa  

kwĩtĩkĩla mavĩtyo, kwĩtya 
ũekeo, 

 kũvoya ũtheyo, kũtũnga 
mũvea 

kwĩtha na ũnene kĩla vandũ; 

“Nĩnĩsĩ kĩla kĩseo” 

“nzĩa yakwa nĩyo yaĩlĩte” 

Kwĩthĩwa wĩ mũsĩlĩ kĩla 
ĩvinda 

Kũmantha thĩna andũnĩ angĩ, 
we na  

Andũ ala angĩ 
maũthyũlũlũkĩte 

Kwona maũndũ ala me 
mathũkũ 

Kũnũng’ũnĩsya mũno. 
Ndwĩw’aa 

Maũndũ me sAwa 

Kwĩkala wĩkwatĩtye we 
mweene 

Kwĩkwatya nyĩe vandũ va 

 Ngai na andũ ala angĩ 

Kwĩthĩwa nĩna mĩtũlyo 

Kwĩyenda  

Ngathĩĩo 

Ngũlũ  

Kwĩyĩw’a 

Ndũsũanĩa angĩ 

Ndwĩthũkĩĩasya 

Ndũkwatasya wa andũ 

Kwosa maũndũ na ũvũthĩ 
ũtaĩle 

Kwasya maũndũ ta “nĩ 
sAwa” 

“ndĩũkũlya” 

Ndwonaa ũseo 

Kwĩtha ũtena wĩkwatyo 

Kwĩkala na nzika 

Ndũĩkĩĩa andũ, Ngai o nakũ 

Wonaa o maũndũ mathũkũ 

Ndũanĩwa nue na andũ angĩ 

Ndwĩsaa kwĩanĩwa 

Ndwĩna ũnyanya 

Kũnena syĩndũ syĩna 
kũũmĩsya 

Kĩmena 

Ngũlũ 

Kũthata mĩtũkĩ 

Kũũmana, kaũ 

Kwananga syĩndũ 

Ũlei 

Kũemanwa  

Ũthatu wĩ vakũvĩ 

Kwĩkala na ũthilĩku 

Ndeũkeea 

Kũtala ũthũkũ 

Kũĩvanĩsya 

Kwenda angĩ maũmĩe 

Kũkĩta na ũng’eĩ 

Kũmanyĩka naĩ 

Kũmanyĩthanya ũndũ ũ te 
w’o 

Kwĩvĩthanya maũndũnĩ ta 
ĩtheka 

Nĩ kana ũvĩthe w’o, ũlwe. 

Kũlea kũneena, kũselewa,  

Kũthamĩĩsya maũndũ mbee. 

Kwĩtheesya 

Kwonaa thĩna now’e 

Kwĩtya ũekeo mũno 

Kwĩyĩũmĩsya 

Kwĩtha na thĩna ndũkwata 
wendo, 

Ũekeo 

Kũema kwĩyĩekea. 

Kũtata andũ ala angĩ 

Kũleana na ũtongoĩ 

Kwĩthĩwa ũte wa ngwatanĩo 

Kwĩtha ũtavũndĩĩka 

Kwona vakũvĩ 

Kũthũngũũta angĩ 

Kwenda ngananĩo 

Kĩthokoĩ 

Ndũsũanĩaa kelĩ 

Kũleana na w’o 

Kũvw’ĩka mathĩna (mwakĩ na 
ngũa)  

Waĩtye nũũthĩ kũvoa 

Kũlea kana ũndũ nĩ mũthũkũ 

Kũkengana 

Kwĩkenga mwene 

Kwĩkĩa maũndũ ĩlAwa 

Kũthaũkĩa mũndũ 
ndakamanye ũndũ kũilye 

Kwĩvw’ĩkĩa mbee 

Kũvĩtha kĩla ũsũanĩa 

Kwĩvanya 

Kwendeesya andũ nĩ kana 

Makwĩthũkĩĩsye 

Kwĩka kĩla kĩte kyaw’o 

Kwĩtha wĩva ĩũlũ. Vai mũndũ 

Ũkũthengeea 

Kwosa maũndũ na ũvũthũ 

Kũtũkĩka ngoo mĩtũkĩ 

Ndũtataa 

Kwetela ũtavw’e ũndũ 
ũsũanĩa  

kana kwĩka 

Ndwĩna ũtw’i waku 

Kũkĩa ũvalũku 

Kũthamĩĩsya maũndũ 

Kwĩtha ũ te wa kwĩkwatw’a 

Ũtũlũ 

Kwĩkala ũkwete maa na 
ũvyũ 

Ndũthũmũaa 

Ndwĩna ũmĩĩsyo 

Ũkwasĩkaa mĩtũkĩ 

Kwĩvwĩkĩĩa nĩ kana 
ndũkaũmĩwe  

Mĩwĩle yaku 

Ndũkwenda wendo 

Wĩthaa na thĩna wa 
kwĩyĩelesya  

Kũvĩnyĩĩa ũndũ ũkwĩw’a 

Kwĩkala wĩkũndĩkĩte 

Kwĩkala mĩwĩlenĩ yaku 

Kũĩkĩĩa kana w’o nĩ kĩla 
wĩw’aa 

Kwĩwa thĩna mũno yĩla 
waũmanw’a 

Kwĩtha wĩ mũvyũ mũno 

Kũkwatangana mũno 

Kwĩtha na wĩa na ũthatu 
mwĩngĩ 

Ngananĩo na kwĩtha na 
ũseseeĩ mwĩngĩ 

Kwona ta wĩ mũlee kĩla 
ĩvinda 

Kũtaanĩthya kĩla mũndũ 

Wĩkalaa ũtanĩtye kĩla mũndũ 

Ndwendaa kelele 

Kũweta kĩla andũ meenda 
kwĩw’a 

Kũnyeyekea mũno 

Ndwĩsĩ kũlea 

Ndwĩsĩ kwĩyũngamĩa 

Ndwendaa kũkosea angĩ 

ŨtavAwa o mĩtũkĩ 

Kwĩtha wĩna kũsũvĩlĩĩla 
kwĩngĩ 

Kwĩtha wĩna kũlyaĩĩlya mũno 

Kwĩtha wĩ wa kwĩkwatw’a 
mũno 

Kũkonanya na maũndũ ma 
aũndũ angĩ 

Kwenda mũnoo 

Kũnena mũno na 
kwĩthũkĩĩsya vanĩnĩ 

Kũtw’iĩa andũ angĩ 

Kwĩtha ũte mũndũ wa 
kũvũa Ngũĩ 

Kũmanya maũndũ mũno 

Ndwĩthaa na ĩvinda ya 
kũtheka 

Ndwĩna Ũtanu thayũnĩ waku 

 

 

 

ĨSOMO YA KATANO 

Kaũ wa Mũĩkĩĩo 

Mũthenya wa Mbee 

Ũkĩnĩkĩlĩ kwa Ũkuvĩ wa Ĩsomo 5 

•  Kaũ wa mũĩkĩĩo nĩ mwaũ? 
• Maũw’o ĩũlũ wa kaũ wa mũĩkĩĩo. 
• Amaitha ala me kaũnĩ ũũ. 
• Kũkĩlya kaũ ĩũlũ wa mwĩĩ, vinya ĩũlũ wa naĩ, satani na ndaimoni. 
• Ũ kaũ wa mũĩkĩĩo na ĩsũanĩa yaku ĩũlũ wa thayũ. 

Kwĩmanyĩthya: 

 Yĩla wĩna kĩeleelo kĩseo ĩũlũ wa kũtembea kwaku mũĩkĩĩonĩ, ũkũaa o kavĩnda kanĩnĩ na 
ndwambĩlĩlya kũkwata ĩsĩĩ. Ethĩwa nĩwosete matambya ma mũĩkĩĩo, nĩ vatonyeka ũkethĩwa nĩwĩsĩ kĩla 
ngũneenea. Kũsĩĩwa kũũ kũetawe yĩla wethĩana na amaitha ma nthĩnĩ kana nza ala me kwenda  kũkumya 
savalĩnĩ yaku ya mũĩkĩĩo. Kĩla tũthĩ kũsoma ĩsomonĩ yĩĩ nĩ ĩũlũ wa kũmanya amaitha ala tũũthĩ kwĩthĩa 
kaũnĩ ũũ na ũndũ tũtonye ũkwatanĩa na Ngai  kũsĩnda kaũ ũũ wa mũĩkĩĩo. 

Kaũ wa mũĩkĩĩo nĩ mwaũ? 

“kũkĩta kaũ ũla mũseo wa mũĩkĩĩo…” 

1 Timotheo 6:12 

Nĩeleasya kaũ wa mũĩkĩĩo ta ũũ: 

Kaũ wa Mũĩkĩĩo: 
Nĩ kĩla ũkwataa yĩla wakomana na KĨSIĨI kũma kwa amaitha  

maku yĩla ũtembeete mũĩkĩĩonĩ. 
 

 

 

“Endwa, nĩngũmwĩsũva ta mwĩ ekalĩ ma ũenĩnĩ na aendĩ ma kyalo, ,mwĩvathane na mĩmeo 
mĩthũkũ ya mwĩĩ, ĩla yũkĩtaa na ngoo.” 

Kĩndũ kĩmwe twaĩlĩte kũmanya nĩ kana vena kaũ. Ethĩwa tũyĩsĩ kana vena kaũ, tũkekalaa ta vate 
kaũ ũendeye. Ĩũlũ wa ũũ, ethĩwa nĩtwamanya kana ve kaũ, na tũĩthĩ kũũkĩta kaũ ũũ wa mũĩkĩĩo 
kwĩanana na 1 Timotheo 6:12, ve maũndũ atatũ ala meũthĩ kwĩthĩwa: 

Kya mbee, nĩtũũthĩ kũtũlĩka ngoo ĩũlũ wa Ngai na kũtembea kwitũ mũĩkĩĩonĩ 
Kya kelĩ, twĩthĩ kwĩyĩalyũla tũtw’ike myambĩlĩlyo ya kwĩkala thayũ witũ 

Kya katatũ, vai ũalyũkũ ona ũmwe ũksea kwĩthĩwa thayũnĩ witũ. 
  

 Kwoou, nĩ kĩndũ kya vata mũno ethĩwa nĩtwĩkũelewa  kaũ ũũ wa mũĩkĩĩo, amaitha aa ala 
tũkĩtaa kaũnĩ ũũ na ũndũ wa kũsĩnda kaũ ũũ. Mbee tũnenee ĩũlũ wa maũw’o  amwe ma vata 
twaĩle kũmanya ĩũlũ wa kaũ wa mũĩkĩĩo. 

Maũw’o ĩũlũ wa Kaũ wa Mũĩkĩĩo 

 W’o ni kana kuma itambya yam bee ya muikiio 
ukakomana na isiii. Ikulyoyila ngwenda ukukulya kavindani kaa 
yina kundu kwili: 

• Niwisi kana vena kau? 
• We wi kauni uu? 

Kila nisie kumanya ni kana aklisto aingi maikwatasya kii kana  
ve kau munene  ukite mbee woo. Vetelo nukuikithya kau uu  
ivukuni ya 1 vetelo 2:11: 

#1- ndwĩsa kũkĩta kaũ ũũ. 

 

Ndwaĩ mũvango wa Ngai we kũkĩta kaũ ũla  
Nowe ũtonya kũsĩnda. 

 

#2.- kĩlĩo kyaku kaũnĩ ũũ wa mũĩkĩĩo 

“yesũ akamũkĩtia, nenyũ mũkavĩndya kĩ” Kũma 14:14 

Ona ethĩwa Ngai nũkũkĩta kaũ ũũ, we wĩna wĩa waku wa kĩkwa. “vĩndya kĩ!” no wone ũũ wĩ ũndũ wa 
ũtũlũ lakĩnĩ w’o nĩ kana ĩĩ nĩ ndeto syĩna thayũ mwĩngĩ nũndũ nĩwendeeye kũmwĩkwatya Ngai mũĩkĩĩonĩ 
akũkĩtie kaũ wĩna Ũsindi. 

“kũvĩndya kĩ” nĩ kwasya kana yũ no ũthũmũe nũndũ nĩwĩkwatĩtye vinya na ũtonyi wa Ngai nĩ kana ũkĩlye 
amaitha maku vinya yĩla ũtembea mũĩkĩĩonĩ. W’o nĩtũũw’ona ĩngĩ ĩvukunĩ ya Savũlĩ 46:10 “kĩlyaĩ, 
mũmanye ninye Ngai…” 

Mũĩkĩĩo waku ũkwatasya vinya wa Ngai wa kwananga amaitha maku ala me nzĩanĩ yaku ya mũĩkĩĩo 
 

#3.tũmĩa Ndeto ya Ngai ta mũĩo wa Kaũ ũũ wa Mũĩkĩĩo 

“ngoo yakwa nĩnĩũtwekw’a nĩ woo: mbĩkĩa vinya kwĩanana na ndeto yaku” Savũlĩ 119:28 

“na mũkamya ũla w’o, n aũla w’o ũkamũthasya” Yoana 8:32 

 Kĩanda kĩnene kya kũkĩta kaũ ũũ wa mũĩkĩĩo  nĩ kũmanya na ndũkwatanĩa na Ngai ũw’onĩ wake. 
Ndeto “kũmanya” ĩvukunĩ ya Yoana 8:32 nĩ kũmanya kũvĩtũkĩte ũmanyĩ wa kĩmũndũ. Kĩĩ nĩ kwasya 
“kũĩkĩĩa” Nĩtwĩsĩ kana Klisto mwene nĩwe w’o kwĩanana na Yoana 14;6. Kwoou, yĩla tũũkwatya w’o wa 
Ngai na kũkwatanĩa na nake mũĩkĩĩonĩ, nũkũthi kũtũmĩa  w’o wake nĩ kana anange amaitha ala me nzĩanĩ 
yaku ya mũĩkĩĩo na ĩndĩ ndũkwata ũthasyo. Nĩtũũthĩ kwona ũndũ kĩĩ kĩthũkũmaa  kĩlungunĩ kĩĩ kĩatĩĩye 
kya ĩsomo.  

Ngelekanyo ya kũtembea mũĩkĩĩonĩ ĩvĩsanĩ 

“ nundu Yeova Ngai wenyu niwe uendaa nenyu, umukitiaa 
amaitha menyu, amutangiie” Kutungililwa 20:4 

 W’o iulu wa kau wa muikiio ni kana ndwisa kukita we 
mwene ate Ngai weka. Niki? Nundu vinya na utonyi waku 
syiitonya undu mbee wa amaitha maku. Kila ivinda yila 
wamua kukita na vinya waku nukasindawa nginya yila 
ukatumia vinya wa Ngai. Uvoo museo ni kana Ngai 
niwathanite kukita kwondu waku kwa kusinda mumaitha 
.waku. 

 Ĩvĩsanĩ yĩĩ yĩatĩĩye, nĩtwĩkwona ngalĩko ya kwoko kwa aka nĩvo twambĩlĩlasya kũtembea 
Ũklistonĩ. Tũyambĩlĩlya kũtembea, mala maingĩ twĩthĩAwa twĩ mwĩĩnĩ, kwĩthĩwa na mathĩna 
matekũthela, na kwĩkala naĩnĩ ĩla syĩkũemeleele etc. kwokonĩ kwa aũme kwa Ngai vethaa mAwatho ma 
ũalyũkyo ala tũenda kũkwata. Kĩao kĩĩ kĩthĩAwa katĩ wa maũndũ aa nĩ mũĩkĩĩo. Tũendeea kũtũmũĩa ĩvĩsa 
yĩĩ masomonĩ aa maatĩye: 

 

 

 

 

Amaitha methĩawa me aaũ Kaũnĩ ũũ? 

 Ĩla tũkwĩthĩwa tũyambĩlĩlya kũtembea mũĩkĩĩonĩ, nĩtũũthĩ kũkomana na amaitha na ĩsĩĩĩ sya nthĩnĩ 
na nza. Amaitha ala anene kaũnĩ ũũ witũ wa mũĩkĩĩo nĩ mwĩĩ, vinya wa naĩ na Satani na alaĩka make. 
Nĩtaa amaitha aa wĩanĩũ(ũtatũ) ũtena ũtheũ. Ĩvĩsa yĩĩ yĩ vaa yĩna ũelesyo mũseo. 

 

muikiio 

Kutembea kwa Muikiio 

Mwii 

Mathina matena 
mosungio,Ukom
bo, 

Kusindwa,kuma
nyia, maundu 
angi o ta aa 

Uthasyo, 
Usindi, 
Uvosyo, 
Thayu,   
Vinya, 
ualyukyo 

Mbeange wa ũũ, Ũ-Ngai ũtena ũtheũ vena mũmaitha ũngĩ tũkomanaa nake, na ũyũ nĩ thayũ wakwa. Ĩla 
twaambĩlĩlya kũtembea mũĩkĩĩonĩ,tũkakomanaa na amaitha aa ana ala maetae kaũ wa mũĩkĩĩo. Kwa lĩlya 
vaa:  

 

 Kwa lĩlya kĩla amaitha ũmwe kwa ũmwe na ndwona ũndũ ũtonya kũkwatanĩa na Ngai nĩ kana 
ũkite kaũ wa mũĩkĩĩo na ndũsĩnda. 

W’o mũnene 
Vinya waku, ũtonyi waku na ũtonyi waku wa kũtwa ti Ũsindi ĩũlũ wa amaitha maku. Kũtata 

kũmasĩnda vate na Ngai mavinda on the kĩetae kũsĩndwa. 
 

Utatu utena “Utheu” 

SATANI-Ndaimoni 

“U-Ngai 
utena 

utheu” 

Mwii Vinya iulu wa Nai 

Mũthenya wa Kelĩ 

Mũmaitha wa Kelĩ: Mwĩĩ 

Kũma ĩsomonĩ yitũ ya kana, nĩ waĩle kwĩtha wĩna kũelewa kũseo kwa mwĩĩ na mĩkalele ya ũ mwĩĩ. 
Ĩsomonĩ yĩĩ nĩ twĩkwona ũndũ mwĩĩ ũtw’ikaa kĩsĩĩĩ yĩla ũtembeete mũĩkĩĩonĩ. 

Mwĩĩ waku kĩla ĩvinda ũkaleanaa na kũtembea mũĩkĩĩonĩ 

Mwĩĩ kĩla ĩvinda ũkethĩAwa ũleanĩte na kũtembea kwaku mũĩkĩĩonĩ kwĩanana na Akalatioa 5:17 

nĩtũkang’ang’anaa thayũ witũ wonthe na mwĩĩ na mawendĩ maw’o. 
Ũvoo mũthũkũ nĩ kana kũsyoka mwĩĩnĩ, na kwĩkala wĩ mwambĩlĩlyo nĩ ũmbo witũ kĩla ũmwe, lwoũ no 
mĩtũkĩ mũno kũsyoka mwĩĩnĩ ũndũ tũmanyĩĩte kwĩkala. Ĩndĩ, nũndũ yũ twĩ Aklisto, twĩna ũndũ ũngĩ wa 
kwitũĩa. Nũndũ twĩna wĩanĩũ wa vinya wa Ngai nthĩnĩ witũ, yũ no tũsakũe kũtembea twĩkwatĩtye vinya 
ũũ vyũ (ũla kĩla ĩvinda nũkĩlasya mwĩĩ vinya). 

Ĩthyonthe Aklisto tũmbĩtwe twĩ mwĩĩ. No mĩtũkĩ kũsyoka mwĩĩnĩ, na kwĩkala twĩ mwambĩlĩlyo ũndũ 
ũla twamanyĩĩe. 

 

Aa nĩ maũndũ ana ala mwĩĩ wĩkĩaa ĩsĩĩ yĩla tũtembeete mũĩkĩĩonĩ. Mwĩĩ wenda we ũ: 

1. Ũete ũalyũko nthĩnĩ waku ũtũmĩĩte ũtonyi waku. 
2. Ũkanananĩsye Ngai na ndũkw’a ngoo ĩũlũ Wake na ũtonyi wake wa ũkũalyũla 
3. Ũsyokee ĩngĩ mĩkalĩle yaku ya kĩmwĩĩ “kasũmbanĩ kakũ ka ngũlũe” 
4. Wĩtĩkĩle motatwa ma mũmaitha satani na vinya wa naĩ. 

Ĩkũlyo: kwĩanana na Alomi 7:15, nĩ maũndũ meva ũtonya kwĩthĩwa ndwenda kũmeka ĩndĩ mayĩkĩkaa 
kana mekĩkaa na kyamũtete? Nĩwĩtha ũtatĩte ndũkameke kana ũmeke ũtũmĩĩte kwenda kwaku? 
Nĩkĩthũkũmĩte?.................................................................................................................................................
.......................................................................................................................................................................... 

Kaũ wa Mũĩkĩĩo na Mwĩĩ 

 Ve maũndũ atatũ ala Ngai ũkwenda kwĩanĩsya ĩũlũ wa kaũ wa mũĩkĩĩo na mwĩĩ. Ngai enda: 

1. Kũũmanyĩthya yĩla mwĩĩ ũleana na kũtembea kwaku kũĩkĩĩanĩ. 

“nundu mwii niwendaa ukilan’ya vinya n aula 
Veva, na Veva ukilan’ya vinya na mwii, nundu 
asu eli me na kau ene kwa ene: ni kana 
muikatonye kwika maundu ala mukwenda” 

Nũndũ wa kwĩthĩwa twoombĩwe mbee vyũ twĩ mwĩĩ, no tũeme vũ kwa vũ kwona yĩla mwĩĩ ũleanĩte 
na wĩa wa Ngai nthĩnĩ witũ. Kwoou, Kĩla Ngai ũkwenda kwĩka nĩ kũtũmanĩthya ũlei ũũ wa mwĩĩ. Nĩ 
twĩkwona mũthĩanĩ ũũ ũndũ Ndavĩti wamanthĩe Ngai nĩ kana amanyĩthye mĩkalĩle yake ya kĩmwĩĩ. 

“Nthĩana, ame Ngai, na manya ngoo yakwa: Ndata, na manya mosũanĩo makwa;  Noĩsĩsya ethĩwa 
ve nzĩa nthũku nthĩnĩ wakwa, noĩndongoeasya nzĩanĩ tene na tene” Savũlĩ 139:23-24 

Kwoou, kwa twone ũndũ ĩtambya ya mũĩkĩĩo yĩtonya kwĩthĩwa yĩvyana nĩ kana Ngai aũmanyĩthye 
ũlei waku wa mwĩĩ. 

Ĩtambya ya mũĩkĩĩo:  “Mwĩaiĩ, nĩngũũvoya ũmbũanĩsye ũndũ mwĩĩ wakwa wĩthĩĩtwe ũleanĩte na wĩa 
waku mũnene thayũnĩ wakwa.” 

2. Ũkwonya kĩkw’u kya mwĩĩ waku. 

“nũndũ ũla nĩkaa ndĩmanyaa: nĩkwĩthĩwa ũla nendaa ũsu ndĩwĩkaa; ũndũ ũla nĩmenaa, ũsu nĩw’o nĩkaa.” 
Alomi 7:15 

 Thĩna wa mwĩĩ nĩ kwĩthĩwa wĩna makwĩlĩ. Kya mbee, tũĩkwenda kũtia mĩkalĩle yitũ ya kĩmwĩĩ. 
Kya kelĩ nĩ kana , tũĩna vinya nthĩnĩ waĩtũ na witũ wa kwĩthasya  kũma ũkombonĩ ũũ wa mwĩĩ. Kwoou, 
Ngai nowe atũvũanĩĩsye “kĩkw’u” kya mwĩĩ witũ mbee wa kwĩtha twĩna wendĩ wa kũmwĩtĩkĩla atũthasye 
kũma kĩkw’unĩ kĩĩ. (Lilikana kana “kĩkw’u” kya mwĩĩ nĩ kũthinĩka kũnene kwa thayũ yĩla mwĩĩ waleana 
na wĩa wa ũalyũko wa Ngai nthĩnĩ witũ). 

Kwonyw’a kĩkw’u kya mwĩĩ waku nĩ Veva kũũvũanĩsya 
 ũthĩnĩkũ mũnene ũla ũkwatite nũndũ wa ũlei wa mwĩĩ ũla wĩ nthĩnĩ waku 

 

 

 

Kũũvũanĩsya “ kĩkw’u” kya ũthatu waku na ũndũ ũthatu ũũ waetie kũemanwa na Mwendwa waku, syana 
syaku, athũkũmĩ ala angĩ na anyanya. Nũkũthi kũvangũlanga ĩnyũũ yaku “matavĩkonĩ”  ala ũthatu waku 
ũetae  na ũkeyĩthĩa ũmĩte ũthatunĩ waku. 

 Thina munene wa Aklisto aingi ni kana mekalite 
uthinikoni thayuni woo kwa ivinda yiasa kiasi kya kana mayonaa 
kana uu ni uthiniko. Kii nikyo kitumi kila tumanthaa Ngai ni 
kana onanye atumanyithye uthiniko uu. Twaema kwika uu, 
tuendeea kwikala taila Ngiti iwetetwe ni 2 Vetelo 2:22 kusyokea 
matavika mayo, kwa kumanyeenya na indi yiimatavika ingi.  
Ndekea nundu wa uelesyo uu, lakini ni visa ula Mwiaii nina 
wikwatyo kana Ngai nukuthi kuutumia ni kana aumanyithye kii. 

 Kwa ngekenyo, kwa twasye we, mwiini waku, nuleanite 
na kwenda kwa Ngai authasye kuma kuthilikani. Kila Ngai 
ukwika ni ; 

3. Aũnenge kwenda kwa kũma kĩkw’unĩ aũtũnge mwĩĩnĩ waku 

Yĩla twoona kĩkwũ “tweew’a mũũke wa ĩtavĩka” kĩla mwĩĩ witũ ũetae, nĩtũũthĩ kũlĩlya ĩtina na 
tũĩsyokea kũtembea tũmwĩkwatĩtye Ngai vyũ. Kwa twone 2 Akolintho  4:11 

 

 

Kũtembea kĩkw’unĩ mbĩka mwĩĩnĩ nĩ nzĩa ĩngĩ ya kwasya 
 kana ũtembeete wĩna Ũsindi ĩũlũ wa mwĩĩ waku 

 

Ngwatanĩo na Ngai: voya Ngai nĩ kana aũvũanĩsye ĩlĩo thayũnĩ waku ĩla ĩleanĩte na wĩa Wake thayũnĩ 
waku. Mũkũlye akwonye kĩkw’u na ũthĩnĩko ũla kĩetete thayũnĩ  waku na ndũmwĩkwatya nĩ kana 
aũnenge kwenda kwa kũmũlĩlya na ndũendeea kũtembea nake kwa kĩũkĩĩa. 

MŨTHENYA WA KATATŨ 

Ngelekanyo sya ũndũ kũkwatanĩa na vinya wa Ngai nĩ kana ũkwate Ũsindi ĩũlũ wa mwĩĩ 
kwĩthĩAwa kũilye 

Nĩ kana ũkwate Ũsindi ĩũlũ wa mwĩĩ waku: 

1. Voya Ngai nĩ kana aendeeye na KŨŨMANYĨTHYA  yĩla wakwata ũlei waku wa mwĩĩ. 
2. Voya Ngai nĩ kana AŨVŨANĨSYE “kĩkw’u” (ũthĩnĩko) ũla mwĩĩ waku ũkũetee na ũndũ 

ũthĩnĩtye andũ ala me vakũvĩ nakũ. 
3. Mũkũlye Ngai vinyanĩ wake aũnenge kwenda “kũkw’a” kwa mĩkalĩle yaku ya kĩmwĩĩ  kwa 

kũũvetangĩa kwĩkala nthĩnĩ wayo. 

Kwa twone ngelekanyo ĩlĩ sya ũndũ wa kũkwatanĩ na Ngai kwa mũĩkĩĩo nĩ kana ũkwate Ũsindi ĩũlũ 
wa mĩkalĩle yaku ya kĩmwĩĩ. 

Ngelekanyo ya mbee: kwa twasye ũkwatanĩĩte na Ngai nĩ kana aũnenge ũekeo nũndũ wa mũndũ 
wakuũmĩĩsye vau ĩtina. Wosaa matambya ma mũĩkĩĩo na ĩndĩ mũndũ ũsu ndeyonanya thayũnĩ waku. 

“nundu ithyi ala twi thayu tunenganawe tukw’e mavinda 
onthe kwondu wa Yesu, ni kana Thayu wa Yesu naw’o 
wonanw’e miini yaitu ila ikusaa.” 

Kila Vaulo ukwasya muthiani uu ni kana Ngai 
nulekeleelye kikw’u kitu kya mwii ni kana tutembee 
kuma kikw’uni mbika mwiini. Kutembea kikw’uni ni 
kumanya uthiniko ula mwii witu utueteae na indi 
tuimulilya Ngai  ni kana aendeeye na wia wake wa 
kutualyula.yila twatembea kuma kikw’uni kuthi mwiini, 
nita undu umwe na kwiyambaa Ngelanyoni(thayu wakwa 
mweene). 

Mwĩĩ nũũthĩ kũtata kũleana na kũtembea kwaku mũĩkĩĩonĩ na ũĩtata ũũtũnge na ĩtina kasũmbanĩ ka ngũlũe 
ka ũthatu, ũthilĩku na kũema kũekea. Tũkwatanĩaa ata na Ngai nĩ kana tũsĩnde mwĩĩ? 

kaũ wa mũĩkĩĩo: “ Mwĩaiĩ, nĩnambĩlĩltye kũkwata ũthatu nũndũ wa mũndũ ũũ. Nĩngũũvoya yũ vinyanĩ 
waku nĩ kana ũmbonye kĩkw’u kya ũthatu wakwa na ndũnenga kwenda kũthi vaasa naw’o.” 

Ngelekanyo ya kelĩ: kwa twasye nũkwatĩtwe nĩ kũlea mwendwa waku. Yũ wĩna kũmantha Ngai nĩ kana 
eũvye kĩlĩko kyaku  ũmwende mwendwa ũũ vate na mĩvaka. Yĩla ũendeeye na kwosa matambya aa ma 
mũĩkĩĩo, nũkũneena syĩndũ syĩna kũkũũmĩsya na ndwĩw’a kũmũlea Kũnene. Kavĩndanĩ kaũ, kaũ wa 
mũĩkĩĩo nĩ waambĩlĩlya. Kũilye ata kũkwatanĩa na Ngai nĩ kana okĩte kaũ ũũ wa mũĩkĩĩo nũndũ waku? 

kaũ wa mũĩkĩĩo: “Mwĩaiĩ, nĩnĩkwatĩte kũlea mwendwa ũũ wakwa. Yũ nĩngũũvoya  ũmbũanĩsye kĩkw’u 
kĩla ũlei ũũ ũetete nthĩnĩ wake na kwa. Nĩngũũkũlya vinyanĩ waku nĩ kana ũkĩlye vinya mwĩwĩle ũũ wa 
mwĩĩ  na ndũndwaa vaasa na kwenda kũlea.” 

Masũanĩa ma mũthya ĩũlũ wa kũkwatanĩa na Ngai nĩ kana aũnenge vinya ĩũlũ 
wa mwĩĩ 

1. Ethĩwa ndũũmantha Ngai wĩna KĨELEELO kya kũkĩlya kũkĩlya mwĩĩ waku vinya, ũkavalũkaa o 
kĩla ĩvinda. 

2. Mbee ĩla ũkwĩtha ndũmantha Ũsindi, ũthasyo kana ũvosyo kĩlĩonĩ kĩna thayũnĩ waku, mwĩĩ waku 
ũkethaa wĩna kũlea KWĨNA VINYA MŨNENE. 

3. Ũndũ wakwatanĩa na vinya wa Ngai mũno nĩ kana ũsĩnde mwĩĩ, now’o vinya wa ũlei wa mwĩĩ 
waku ŨSĨNDAWA ĩvinda kũthi yĩngĩ. 
 

W’o wa Vata: 
Ũkasakũaa kũsyoka mwĩĩnĩ maita maingi yĩla ũtembeete mũĩkĩĩonĩ . 

Ĩndĩ, nĩ mavindanĩ aa ala Ngai ũkwenda kũũmanyĩthya KĨKW’U kya mwĩĩĩ ũũ kwaku nĩ 
kana ũtembee kũma kĩkw’unĩ kyũ mbĩka mwĩĩn wĩna vinya. (Ũsindi ĩũlũ wa mwĩĩ) 

 

Ngwatanĩo na Ngai: ethĩwa nũmanthĩte Ngai nĩ kana aũnenge Ũsindi kana ũvosyo kĩlĩonĩ kĩna  na 
nũkwatĩte kũsĩĩwa nĩ mwĩĩ yĩla ũtembeete mũĩkĩĩonĩ, kwatanĩa na Ngai nĩ kana ũsĩnde ũlei ũũ wa mwĩĩ. 

 

Mũmaitha wa kelĩ #2-  Vinya wa Naĩ 

“ĩndĩ ethĩwa nĩkaa ũndũ ndendaa, tiĩ nyĩe ĩngĩ nĩkaa, ĩndĩ nĩ naĩ ĩla ĩtwĩe nthĩnĩ wakwa.” Alomi 7:20 

Vinya wa Naĩ nĩ mwaũ? 

Vinya wa Naĩ: 
Nĩ vinya wa nthĩnĩ na wĩkalaa ũendeeye thayũnĩ waku  

na ũla ũmanthaa kũũkũsya kũma kana kũũtata wĩkale ũtamwĩkwatitye Ngai. 

Vinya wa naĩ ũla wĩ nthĩnĩ waku wĩkalaa mavĩnda on the ũkũtatĩte nĩ kana wĩkale thayũ kũma 
ũĩnĩ waku na ũtonyi waku vandũ va kũma vinyanĩ wa Ngai na thayũ Wake. Ũũ nĩ vinya ũla ũtesa 
kũkwata Ũsindi ĩũlũ waw’o nũndũ  vinya waku wa ũtw’i ũyĩsa kwĩananw’a na ũũ wa naĩ.  Kwoou, 
yĩla waema kũkwatanĩa na vinya wa Ngai kwa kũĩkĩĩa, ũkavalũkaa kĩla ĩvinda vinyanĩ wa naĩ. 

 

Kwa twone ngelekanyo ĩmwe sya ũndũ vinya ũũ wa naĩ ũthũkũmaa na ũndũ wa kũkwatanĩa na vinya wa 
Ngai nĩ kana tũũkĩlye vinya ũũ wa naĩ: 

Ngelekanyo sya Ũndũ wa kũkwatanĩa na Vinya wa Ngai nĩ kana ŨKwate Ũsindi ĩũlũ wa Vinya wa Naĩ 

Ngelekanyo ya Mbee: nĩwalĩka ovĩsĩnĩ ũmũnthĩ, na ndwĩthĩa mũndũ ũngĩ ambatiwe kĩwango kya wĩa 
alĩkw’a vala waĩlĩtwe kũnewa wĩa. Kavĩndanĩ kaũ, vinya wa naĩ vinya  ũkũnengae ũthatu na kwenda 
kwĩvanĩsya.  Wĩna ũtw’i wa kwĩka mbĩkĩa ya vau. Wĩtĩkĩle kũtongoew’a nĩ vinya ũũ wa naĩ ( ũla ũetae 
ũthatu na mĩkalĩle ya kũĩvanĩsya), kana ũkwatanĩe na Vinya wa Ngai ĩũlũ wa vinya wa Naĩ.  

Ũũ nĩw’o kaũ wa mũĩkĩĩo wĩthĩAwa ũilye yĩla waamũa kũkwatanĩa na Ngai kaũnĩ ũũ: 

Kaũ wa mũĩkĩĩo: “Mwĩaiĩ, nĩnĩsĩ kana nĩnaĩltwe nĩ kũkwata wĩa ũũ, nayũ nĩnambĩĩte kwĩw’a ũthatu, 
kũlewa na kũĩvanĩsya. Ĩndĩ, nĩnanengane mĩwĩlĩ ĩno yakwa kwaku  na nĩngũũvoya vinyanĩ waku ũsĩnde 
vinya ũũ wa naĩ nthĩnĩ wakwa na ndũmbetangĩa kũma kwendanĩ kwa kwonanya mĩwĩle ĩno.” 

Ngelekanyo ya Kelĩ: Nĩwamanya kana ve mũnyanya waku ũkũsukaa. Yĩla wakwata ũvoo ũũ, vinya wa 
naĩ wĩ nthĩnĩ waku ũkũnenge kwĩw’a  kũleana. Weetĩkĩla kũsumbĩkwa nĩ vinya ũũ, ũkamanthaa nzĩa sya 
kĩmwĩĩ sya kũlea mũndũ ũyũ. Ũũ nĩw’o ũtonya kwĩka nĩ kana ũkwatanĩe na vinya wa Ngai: 

Kaũ wa mũĩkĩĩo: “ Mwĩaiĩ, nĩnĩkwĩkwatĩtye nĩ kana ũvetange vinya wa naĩ ĩũlũ wakwa nĩ kana 
ndĩkavalũke kũlea mũnyanya ũũ wakwa.” 

Mũtiani: andĩka mĩkalĩle ĩmwe ya kĩmwĩĩ ĩla ũng’ang’anaa nayo. Sũanĩa ũndũ mĩkalĩle ĩno yũkaa kwaku 
kwĩsĩla kwĩsĩla vinyanĩ wa naĩ yĩla yakwaĩthangwa. 

Ngwatanĩo na Ngai: Mantha Ngai nĩ kana avĩnyĩĩe kana aũvetangĩe vinya wa Naĩ thayũnĩ waku na 
kwenda kwonanya mĩkalĩle ya mwĩĩ. 

W’o ungi munene ni kana  viya iulu wa nai ni 
“ngwatanio” kati wa mwii na mikalile yaku ya kimwii. Eka 
ngunenge visa museo wa undu syithukumaa vamwe, kwa 
suania nduya mukaawanu ula wenwendete. Na 
muthukumi/muathisya ndakuetee tumatunda twoonthe wendete. 
Ndwisa kulea, kwou nduya itunda yingi ya asu. 

Vinya uu wa nai nita muathisya uu wi ngelekanyoni 
ino, na tumatunda tuu tuu ni makalile ino yaku. Ethiwa 
ndukwataniite na vinya wa Ngai, nuuthi kuvaluka nthini wa 
vinya uu wa nai kila ivinda na ndusakua kwikala thayu 
wamikalile ya mwiini. 

Masũanĩa ma Mũthya Ĩũlũ wa Kũtembea wĩna Ũsindi Ĩũlũ wa Vinya wa Naĩ 

1. Ndwambĩlĩlya kũtembea mũĩkĩĩonĩ, vinya wa naĩ ũkethĩAwa nthĩnĩ waku ŨKETHĨAWA na vinya 
mũnene. Maita maingĩ ũkakĩlaw’a vinya nĩw’o ĩla ũendeeye na kaũ waku wa mũĩkĩĩo. 

2. NDŨKETĨKĨLE kĩĩ kĩũtũle ngoo. Ĩla wethĩa ũvalũkĩle naĩnĩ, umbũla na ndũvoya ũekeo, na 
ndũendeea kũtembea mũĩkĩĩonĩ 

3. Ũvoo mũseo nĩ kana yĩla ũkwĩtha ũendeeye kũkwatanĩa na Ngai nĩ kana aũsĩndanĩe, vinya wa anĩ 
ũkaendeaa kwonza na kwonza, na ũkeyĩthĩlaa ũtekũvalũka naĩnĩ ĩsu kwa mĩtũkĩ kana ũtekũvalũka 
naĩnĩ ĩsu vyũ. 

VINYA WA NAĨ 
ũendeea kwĩthĩwa wĩ kĩsiĩi kya KĨLA ĨVINDA kya kũũtata nĩ kana ũvalũke naĩnĩ sya 

mĩkalĩle yaku ya kĩmwĩĩ. 
 

 Mũmaitha wa Katatũ – Satani / na Nguthu yake ya Ndaimoni 

“nũndũ kũkĩlan’ya vinya kwitũ ti kũkĩlanya na mwĩĩ na mthakame, ĩndĩ nĩ kũkĩlan’y ana na monene, na 
mokũmũ, na la masumbĩkĩte kĩvĩndunĩ kĩĩ, na nguthu sya maveva ma ũthũkũ ĩtũnĩ”Aeveso 6:12 

Eka nĩwete w’o kana mĩaka yakwa ya mbeenĩ nĩ mũklisto kanĩsanĩ kwitũ tũyaneneea mũno ĩũlũ wa 
satani. Tũyanenea ona ndaimoni. Ĩndĩ, mĩakanĩ kaũta mĩvĩtũkũ. Nĩnookĩe namanya kana Satani na 
ndaimoni syake nĩ maw’o vyũ na mena mũvango woo ĩũlũ witũ: 

Kũya, kũaa na kwananga kũtembea kwaku mũĩkĩĩonĩ 
 

 

Twĩona kĩĩ ĩvukunĩ ya Yoana 10:10 

“ĩndĩ kĩng’eĩ kyũkaa kũya, na kũaa na kwananga” Yoana 10:10a 

Tũĩthĩ kũsoma mũno ĩũlũ wa Satani na ndaimoni syake, lakĩnĩ nĩsũanĩa kwĩtha wĩ ũndũ wa vata kwaku 
we kũelewa ũndũ amaitha aa maseũvasya ĩsĩĩĩ savalĩnĩ ĩno yitũ ya mũĩkĩĩo. Kwa twone mĩvango ĩĩ ya 
Satani ĩũlũ wa mathayũ maĩtũ ma Ũklisto: eenda: 

 

 

1. Kuukwata ndukamanye Klisto ta thayu waku 
2. Kuukwata ndukaelewe undu Klisto utonya 

Kwikala Thayuni waku. 
3. Kuukwata ndukamanthe Ngai kwa muikiio 

tawe mwambililyo wa kualyula thayu waku. 

Niwene, Satani niwisi w’o wa Ngai na undu 
kwithiawa ila Aklisto maalyulwa niw’o. Nikyo kitumi 
we na ndaimoni syake matataa vinyani woo munene 
ni kana maukwate ndukamanye, ndukaikiie na 
ndukathawe ni w’o wa Ngai. 

Mũĩo ũla Satani ũkĩĩte mũno vyũ nĩ w’o wa Ngai! 
Mũĩĩo ũla satani ũkĩĩte ĩũlũ waku we nĩ ĩla watw’a 
 KŨTEMBEA na KŨWĨKWATYA W’O waNGAI 

 

Kwoou, Satani na ndaimoni mena kĩeleelo kĩnene kya kũtũsĩĩĩa tũĩkatembee kwa Mũĩkĩĩo vinyanĩ 
wa Ngai, tũendeeye kwĩkala syovonĩ sya mĩĩkĩĩo ya ũvũngũ, mĩkalĩle ya kĩmwĩĩ na vinya wa naĩ. Satani 
nĩwĩsĩ kana yĩla watwĩkalya tũkĩĩte ũvũngũ, tũĩkesa kũkwata ũalyũko kũma kwa Ngai na thayũ mwĩngĩ 
ũla Ngai ũtwathĩte. Mũvango wake mũnene nĩ kũkwata ĩlĩko sĩtũ. 

Mũvango mũnene wa Satani kana Ndaimoni nĩ kwĩkĩa masũanĩa ma ũvũngũ, ma kwasya, ma 
kũtata, kũsĩlĩla na ma mwĩĩ Ĩlĩkonĩ sya Aklisto. 

 

Nĩtwĩsĩ kana ndaimoni sya satani syĩna vinya wa kwĩka kĩĩ nũndũ wa ũndũ ũla wakĩtĩkĩĩe  Vetelo 
na yesũ ĩvukunĩ ya Mathayo 16:21-23. Vetelo atavasya ataĩvsye Yesũ kana we ndakwambwa. Ũsũngĩo wa 
Klisto waĩ, “Ĩkala ĩtina wakwa we Satani.” Yesũ atavĩsye satani kĩĩ nũndũ nĩwamanyĩe kana mũmaitha 
nĩwe weekĩa ĩsũanĩa yĩũ kĩlĩkonĩ kya Vetelo. Kwoou, kwa twone ũndũ mũmaitha wĩkĩaa ĩsũanĩa ĩĩ ĩlĩkonĩ 
sĩtũnĩ kana atũtate tũkwe ngoo savalĩnĩ ĩno ya mũĩkĩĩo. 

MŨTHENYA WA KANA (4) 

Ngekanyo sya ũndũ kwĩthĩawa kũilye yĩla twakwatanĩa na vinya wa Ngai nĩ kana tũkwate 
Ũsindi ĩũlũ wa Satani na Ndaimoni 

 

Lilikana:  yĩla masũanĩa ma satani na ndaimoni syake malĩka kĩlĩkonĩ kyaku, masũanĩa aa 
makokaa ta mũndu  wa mbee ũla nũw’e (Nyĩe, Nyĩe ,Nĩ) na ũkonaa ta ũwe . 

 ĩla wetĩkĩla masũanĩa aa kwĩtha me maku, mũmaitha yũ nĩwoosa mwanya nthĩnĩ waku, na 
aũtũnga ĩtina ĩngĩ (mwĩĩnĩ) wĩthĩwe wĩ mwambĩlĩlyo waku mwene. Ĩndĩ, no ũsakũe kũkwatanĩa na Ngai nĩ 
kana ũkite kaũ ũũ wa mũĩkĩĩo na ndũmũsĩnda mũmaitha satani. Ĩno nĩ ngelekanyo ya ũndũ kwĩthĩawa: 

Kaũ wa Mũĩkĩĩo: “Mwĩaiĩ, nĩnĩsĩ kana mũmaitha nũndatĩte nĩ kana nĩtũlĩke ngoo ĩũlũ waku na ũtonyi 
waku wa kũkomana na vata wakwa wa mbesa. Nĩnĩkwatĩtye vinya waku ũla wĩna Ũsindi ĩũlũ wa motatwa 
aa. Endea kũndĩlĩkanya kana we wĩ mũtongoĩ wakwa na wĩna ũsũngĩo wa thĩna wakwa.” 

Ngelekanyo ya mbee: kwa twasye yu niweendeye wina 
thina wa mbesa. Vevani waku wiiw’a ndwenda kuikiia 
Ngai ni kana aunenge eanisye vata uu, indi itina wa 
matambya kauta ma muikiio, thina uu ndunathela.  Satani 
na amaitha make maikulika na mayunenga masuania ta;  
“nininengete Ngai kyumwa kiima ni kana eanisye vata uu, 
na ndanesa kwika undu . ni vatonyeka ndakwete uu wa 
mathina aa kwou eka nimanthe undu ungi ndonya a te 
Ngai ni kana nume thinani uu munene. 

Ngelekanyo ya Kelĩ: maita maingĩ nĩwemeleealwa nĩ ũthatu waku. Yĩla wavalũka ũthatunĩ ũũ satani no 
akwĩkĩe masũanĩa ta, “nĩyĩtaa mũklisto, ĩndĩ ona yũ ũndũ nĩna ũthatu. Nĩĩw’a nĩmũsĩlĩle nũndũ wa ũthatu 
ũũ wakwa. No nĩtũlĩke ngoo nũndũ ndyonaa ta ngesa kũkwata Ũsindi ĩũlũ wa kĩĩ.” 

 Nĩ ũndũ wa vata mũno kũmanya w’o wa Ngai nũndũ Alomi 8:1 yĩasyaa kana, “ vai ũsĩlĩlo nongĩ 
kwa ala me nthĩnĩ wa Klisto Yesũ.” Kwoou, nũndũ Ngai ndatũsĩlĩlaa ĩngĩ, ndwaĩle kwĩsilĩla na kwosa 
masũanĩa aa ma satani ũlĩkasya nthĩnĩ waku nĩ kana wĩsĩlĩle. Kwondũ wa ũũ, kaũ ũũ wa mũĩkĩĩo wĩthĩwa 
ũilye ata watũmĩa ngelekanyo ĩno? 

Kaũ wa Mũĩkĩĩo. “Mwĩaaĩĩ, w’o kwĩanana na Alomi 8:1nĩ kana ndyaĩle kwĩsilĩla. Kwondũ wa ũũ, 
nĩnĩkwatĩtye vinya waku nĩ kana nĩkĩlye masũanĩaa aa ma kũnzĩlĩla vinya  na ndũmanyĩthya kana  ndaĩle 
nongĩ kwosa ĩsũanĩa ona yĩmwe ya aa. 

Makũlyo: wĩna masũanĩa metũngĩlĩĩla ma ũvũngũ, maũkũtũnga ĩtina na meũkũsĩlĩla? Nĩ vatonyeka kana 
satani na ndaimoni syake makethĩwa nomo mekwĩkĩa masũanĩa aa nthĩnĩ waku? 

Ngwatanĩo na Ngai. mũkũlye Ngai nĩ kana aũvũanĩsye mwambĩlĩlyo wa masũanĩa aa. Mũmanthe vinyanĩ 
wake nĩ kana ove masũanĩaa asũ na ntakũĩya vaasa na kũmosa ĩngĩ kana kũvalũka ĩngĩ masũanĩanĩ asũ. 

Maũw’o waĩlĩtwe nĩ kũlilikana ĩũlũ wa kũtembea mũĩkĩĩonĩ na ũndũ wa kwĩka nĩ kana ũsĩnde Satani 
na Ndaimoni. 

1. Mũvango wa satani mũnene nĩ kana we nĩ MŨKENGANI. Yĩla wekĩa masũanĩa ma ũvũngũ 
nthĩnĩ waku, eenda kũũkenga nĩ kana wĩsĩlye kana aa nĩ masũanĩa maku. 

2. Yĩla wambĩlĩlya kũtembea mũĩkĩĩonĩ, ŨKAENDEEA kwĩtha wĩ mwosĩ wa masũanĩa ma satani 
nũndũ ĩvinda yĩĩ veva waku wa kũvathũkanya maũndũ ũĩna vinya mũno. 

3. Ĩndĩ, yĩla waendeea na kũtembea kwa mũĩkĩĩo, KŨVATHŨKANYA kwaku nĩkũũthĩ KWĨANA 
na ndũkwata kũmanyĩthwa tene vala masũanĩa aa maũmĩte. 

Mũmaitha wa Kana –Thayũ wa Kũsũanĩa 

“nĩkwĩthĩwa kũlilikana kwa mwĩĩ mwĩĩ nĩ ũmaitha na Ngai, nũndũ kũĩkwĩnyĩvya mĩaonĩ ya Ngai, o na ĩngĩ 
kũĩtonyeka” Alomi 8:7 

 Kĩsĩĩ kĩmwe kĩnene kũtembeanĩ kwitũ kwa mũĩkĩĩo nĩ thayũ witũ wa kũlilikana. O tondũ woona 
ngelekanyonĩ ĩsu syĩ vaa ĩũlũ, kĩlĩko kyaku no kĩkengwe nĩ mũmaitha satani. Mbeange wa ũũ, kĩlĩko 
kyaku no kĩseũvye masũanĩa ma ũkenganĩ, mate ma kũĩkĩĩka na makwĩsilĩla. Masũanĩa aa no mausũwe 
kĩlĩkonĩ kyaku na maĩkũlya ũkombonĩ. Kwa twone mĩthemba ĩna ya masũanĩa ala malĩkaa kĩlĩkonĩ kyaku 
na matonya ũkumya kũtembeanĩ kwa mũĩkĩĩo. 

a. Masũanĩa wa w’ĩa 

 

1. W’ĩa wa kĩla Kĩtesĩkĩe 

Ĩkũlyo yĩla nĩwĩte maita maingĩ nĩ, “kũkethĩwa ata yĩla noosa ĩtambya ya mũĩkĩĩo?” ũũ nĩ w’a ũelekaa 
nũndũ tũyĩsa kũmanya ũndũ kũkwĩthĩwa yĩla twoosa matambya aa ma mũĩkĩĩo. W’ĩa ũũ wa kĩla kĩtesĩkĩa 
ũtũsĩĩa tũkose ĩtambya ya mbee. Mwambĩlĩlyo wa wĩa ũũ  nĩ kwĩthĩwa tũtatonya ũmanya ũndũ kwĩĩthĩwa 
twosa ĩtambya ya mũĩkĩĩo. 

W’o: w’o nĩ kana Ngai nĩwĩsĩ kĩla kĩũthĩ kwĩthĩwa twoosa matambya ma mũĩkĩĩo. Ĩla wĩkwatyo witũ 
nthĩnĩ wa mawatho na mwĩkalĩle wa Ngai wĩanaa, wĩa wa kĩla kĩũthĩ kwĩthĩwa ũyĩthaa vo ĩngĩ. Kya vata 
kana tũĩkesa  kwĩana mũĩkĩĩonĩ na ũtonyi witũ ateo twose matambya ma mũĩkĩĩo. 

Kaũ wa Mũĩkĩĩo: “Mwĩaiĩ, nĩna w’ĩa ĩũlũ wa kwosa ĩtambya ya  mũĩkĩĩo nũndũ ndyĩsĩ kĩla naĩle 
kwĩkwatya. Mbũanĩsya kana ndĩna kĩndũ naĩle kũkĩa nũndũ wĩna mĩvango mĩseo ĩũlũ wakwa, na nue 
mũtongoĩ. Mbetangĩa w’ĩa na ndũnenga kwenda kũtembea kwa kũĩkĩĩa. 

2. W’ĩa wa ũvalũku. 

Ĩkũlyo yĩngĩ nĩwangaa mũno nĩ, “ ngosa matambya ma mũĩkĩĩo na kũĩlea kwĩthĩw ũndũ, kana Ngai 
ndaema kũsũngĩa?”  W’ĩa wa ũvalũku wĩthĩawa vo mavĩnda maingĩ yĩla ũtembeete mũĩkĩĩonĩ nũndũ 
nĩtũũkĩa Ngai no atonye kũtũvalũkya kana ĩthye tũkavalũkya Ngai 

 

Kaũ wa mũĩkĩĩo: “Mwĩaiĩ, nĩna w’ĩa mũnene wa kana nĩngũthĩ kũvalũka yĩla ngwĩtha nĩtembeete 
mũĩkĩĩonĩ, nĩnanengane w’ĩa wakwa kwaku na nĩngũũkũlya nĩ kana ũmanyĩthye kana ndyĩsa kũvalũka 
naendea kũtembea mũĩkĩĩonĩ.” 

Kaũ wa mũĩkĩĩo: “Mwĩaiĩ, nĩnaumbũla kana nĩnzyokete mwĩĩnĩ. Ndĩlĩkanya tũwe na tinye naĩle 
kwĩyosa ta mũndũ ũvalũkĩte. Nayũ vinyanĩ waku, nenga kwenda kũsonga na mbee. 

“nundu Ngai ndaatunenga veva wa w’ia, indi atunengie veva wa 
vinya na wa wendo na wa kiliko kianiu” 2 Timotheo 1:7 

 W’ia ni kisiii kinene muni ila tutembeete muikiioni. Niki? 
Nundu no mituki muno kututula ngoo na uitusiia kutembea 
muikiioni. Kwa twone ngelekanyo imwe sya wia twithiawa nasyo 
na undu tutonya kukwatania na Ngai ni kana tukite masuania aa. 

W’o:  Ngai ndakesa ukuvalukya , na ndwisa kuvaluka a 
teo ukolile kutembea muikiioni. Ii, ni mavinda maingi 
ala ukasyokaa mwiini, indi ndukalilye usu ta uvaluku. 
Manya kana kusyoka ingi mwiini ni mutalatala wa 
ualyukyo uu na kiu tikuutwikithya  mundu uvalukite. 
Nikwithiwa ti iulu waku  kuseuvya  maualyuku ala 
ukwenda, ndukesa kuvaluka ethiwa nutembeete 
muikiioni. 

3. W’ĩa wa kũũmĩa, kũthina na woo 

Nĩnĩkĩw’ĩte mala maĩnga ĩũlũ wa mũĩkĩĩo nthĩnĩ wa Ngai andũ makyasya,  “ndĩkwenda kũtembea nũndũ 
no nĩkwate maũkite kana kũthina kũma kwa Ngai. 

W’o: nĩ kana twĩkalaa nthĩ ĩla yũsuĩtwe nĩ woo na kũthinyw’a. No wĩthĩwe ũtena kũthina ũmũnthĩ , ĩndĩ 
ũkakũtwa ĩvinda yũkite mĩtũkĩnĩ wosete na ũtosete ĩtambya ya mũĩkĩĩo. W’o nĩ kana yĩĩ ti ĩtambya ya 
mũĩkĩĩo yĩla yĩetae woo na kũthinyw’a kwaku nũndũ Ngai tiwe mwambĩlĩlyo wasyo. Kĩla Ngai wathanĩte 
yĩla watembea kwa kũĩkĩĩa nĩ kũũthasya kũma kũthnyw’anĩ kũũ na ndakũalyũla we na mĩtũo yaku katĩ 
katĩ wa kũthinyw’a kũũ. 

Kaũ wa mũĩkĩĩo: “Mwĩaiĩ, nĩna w’ĩa mũnene kana nĩ veũthĩ kwĩthĩwa na woo na kũthinyw’a yĩla ngwosa 
ĩtambya ya mũĩkĩĩo. Manyĩthya kana woo na kũthinyw’a nĩ kĩanda kya nthĩ ĩla ĩsĩndĩtwe. Ĩla ngwĩthĩwa 
ndĩthĩna, nĩnĩkwĩkwatĩtye nĩ kana ũndangĩĩe na ndũalyũla thayũ wakwa katĩ katĩ wa kũthinw’a kũũ. O 
ĩngĩ, manyĩthya kana mavĩnda aa ngũkwata kũthina kũũ nĩĩtha ndĩkwenda kĩla ĩvinda. 

Ngwatanĩo na Ngai: Nĩ w’ĩa wĩva ũla ũkomanĩte naw’o ĩũlũ wa kũtembea kwaku mũĩkĩĩonĩ? Ambĩlĩlya 
na kwosa matambya ma mũĩkĩĩo na ndũvoya Ngai nĩ kana ũkĩlye wĩa mũũonĩ na ũkũmbaũnĩ wake. 

Yĩla wosa w’ĩa waũtw’a waku, ũkũvetangaa nzĩanĩ yaku ya kũtembea mũĩkĩĩonĩ 
 

Masũanĩa ma kwĩsilĩla-ene 

 

“ĩndĩ yũ, kwondũ wa ũũ, kũĩ ũsĩlĩlo nongĩ ĩũlũ wa ala me nthĩnĩ wa Klisto Yesũ.” 

Nũndũ nũthaĩtwe kũma mĩvw’anonĩ yonthe ya ũsĩlĩlo kwĩsĩla Klisto 
Ndwaĩle nongĩ Kwĩsilĩla. 

Ĩndĩ, kĩĩ kĩna ũvũthũ kũkĩneena mbee wa kũkĩka. Kwa twone ũndũ kwĩthĩawa kũilye kwosa vinya wa 
Ngai nĩ kana ũtũmĩke kũkĩta ĩsũanĩo ĩĩ sĩtũ sya kwĩsilĩla. 

Ngelekanyo:  ũendee na kũvalũka kĩlĩonĩ kya thayũ waku  kĩla kĩetae masũanĩa ma kwĩsilĩla. Ĩndĩ 
ndũamũa kũkwatanĩa na Ngai nĩ kana aalyũle kĩsũanĩa kyaku. 

 Kumanwa na kunenea kwitu iulu wa 
Satani/ndaimoni  nitwisi niwe wikiia masuania ma 
kwisilila nthini witu. Indi, no tuseuvye ililikano situ sya 
kwisilila satana atevo. Itina wa miaka mingi ya kuea andu 
ndetoni ino ya Ngai, niona Aklisto aingi maitumia ivinda 
yiasa mayisilila itina wa kwika nai kusinda ivinda yila 
matumiie kwika nai ino. Kii kyai kyaw’o thayuni wakwa. 

W’o:  kwisilila mweene kumanawa na kuema kumanya 
kana kuikiia kana Klisto niwoosie usililo witu wonthe ila 
wambiwe ngelanyoni. Nundu wa uu, tuina usililo ingi. 
Alomi 8:1 

Kaũ wa mũĩkĩĩo: “ Mwĩaiĩ, nĩthĩĩtwe nosete kũsũanĩa kũũ kwa kwĩsilĩla kũkatwĩka kwakwa.  
Nĩnĩnenganĩte kwaku Mesilya aa ma kwĩsilĩla  nay ũ nĩngũũkũlya ũmbetangĩe na ndũnthasya kũwa 
kwĩsilĩlanĩ kwonthe. Eũvya kĩlĩko kyakwa w’onĩ waku nĩ kana ndĩkesĩlĩle ĩngĩ nongĩ.” 

Ngwatanĩo na Ngai: ve ĩlĩo thayũnĩ waku ũkwĩw’a ta ũvalũkĩte  na syĩĩkũetee Mesilya ma kwĩyĩsĩlĩlya 
mweene? Ambĩa kũmũmantha Ngai nĩ kana akwate mateka Mesilya asũ na ndeũvya kĩlĩko kyaku  w’onĩ 
wake kwĩanana na Alomi 8:1 

MŨTHENYA WA KATANO 

Mesilya matena Kũĩkĩĩa  

“na oyũ, ĩthe wa ũka mwana aneena na wasya mũnene asya, Nĩngũĩkĩĩa; ndethya vala ndekũĩkĩĩa” 
Maliko 9:24 

   

kũema kũĩkĩĩ kũtw’ikalasya twĩ avũngwa ma mĩĩkĩĩo yitũ ya  
ũvũngũ na tũyĩkala ũkombonĩ wa mĩtũo na mĩkalĩle yitũ ya kĩmwĩĩ. 

 

 Nĩnawetĩe ĩngĩ vau tina kana ĩthyoonthe twĩ “aĩkĩĩ mataĩkĩĩa”  ũũ nĩ kwasya kana nĩtũĩkĩĩe Klisto 
kwondũ wa ũtangĩĩo, ĩndĩ ve maũndũ maingĩ ĩũlũ wa Ngai na w’o wake ala tũtaĩkĩĩa. Lilikana kana vena 
kĩvathũkanyo katĩ wa “kũmanya” ũĩ wa mũndũ na “kũĩĩkĩĩa” (ũvuanyo wa mũndũ mbene ũla ũeteae 
ũalyũko) ũla w’o. yĩl atwambĩlĩlya kũtembea mũĩkĩĩonĩ, vethaa na kũema kũĩkĩĩa kwĩngĩ ĩũlũ wa maũndũ 
kaũta, nũndĩ nĩnĩsĩ kana kũema kũĩkĩĩa kwitũ kũvalũkaa maũndũnĩĩ aa elĩ; 

#1- kũema kũĩkĩĩa kwa ũ Ngai nũũ 
#2- kũlea kũĩkĩĩa kĩla Ngai ũtonya (kana ũkwenda kwĩka) thayũnĩ witũ 

 
 

Kwoou, yĩla kũema kũĩkĩĩa kwoka akĩlĩnĩ kwaku, twaĩle kũkwatanĩa na Ngai nĩ kana okĩte na masũanĩa 
aa. 

Ngelekanyo: kwa twasye wĩna kũng’ang’ana na kũĩkĩĩa kana Ngai kwa w’o vyũ ena kwenda kwĩka ũndũ 
thayũnĩ waku. 

“na ithyi nitwikona kana matyaatonya kulika kwondu wa 
kulea kwitikila.” 

Ayuti 3:19 nimathitwe “nthi mbathane” indi, nundu wa 
kuema kuikiia nimatw’ie kuema kulika. Yai nthi ya wingivo 
wa Ngai na usuvio, indi nimaisye “Ayee” thina wai 
mwau? Nimoonia andu “anene” vandu vanthi isu 
mathitwe ni Ngai. “kindu kimwe kinene’ kila kitonya 
kuusiia  ndukaikiie ni na ndukwata ualyuko ni kuema 
kuikiia. 

Kaũ wa mũĩkĩĩo: “Mwĩaiĩ, nĩna kũng’ang’ana na masũanĩa ma kũema kũĩkĩĩa kana wenda kũalyũla thayũ 
wakwa. Nĩngũũvoya yũ nĩ kana ũkwate Mesilya aa na ndweũvya kĩlĩko kyakwa w’onĩ wa kana wĩna 
kwenda o na mbeange kũalyũla thayũ wakwa. 

Kaũ wa mũĩkĩĩo: “Mwĩaiĩ, nĩĩthĩtwe nĩ ũkombonĩ ũũ kwa ĩvinda yĩasa ũkethĩa kũĩkĩĩa kwaka kwa kana 
no ũnthasye kwĩna vinya. Nĩnanengane masũanĩa onthe makũlea kũĩkĩĩa kwaku, nayũ nĩngũũvoya 
ũmanyĩthye kana natembea kwa kũĩkĩĩo ĩvinda yĩla yaĩlĩte nũũthĩ kũnthasya.” 

Ngwatanĩo na Ngai:  sakũa kĩlĩo kĩmwe thayũnĩ waku kĩla kĩna kũema kũĩkĩa. Voya Ngai nĩ kana 
ambĩlĩlye kũkumya kũma kũema kũĩkĩĩanĩ  ngĩnya kũĩkĩĩanĩ Kũnene kĩlĩonĩ kĩũ. 

Kĩlĩo kyonthe thayũnĩ waku kĩna KŨLEA KŨĨKĨĨA nĩ kĩũthĩ ũkũtwaa vandũ va KŨMĨA kũtembea 
mũĩkĩĩonĩ 

 

Masũanĩa ma Nzika. 

 

Nĩnĩsĩ nesa vyũ  kana nzika nĩsyo mũaanĩ ũla mũnene wa mũĩkĩĩo. Nzika nĩsyo syaĩ nzĩa ĩla nene 
satanaĩ watũmĩĩe mũũndanĩ wa Etenĩ vala ve Awa. Satani nĩweesĩ kana ĩla wanenga Awa nzika ĩũlũ wa 
Ngai, nũkũmatata nĩ kana mũndũ eke ũtw’i wake mwene Ngai ũteendew’a. Na nĩnĩmanyĩthĩtwe ĩngĩ 
kwĩsĩla nyĩe kũtaa andũ kana nzika nĩ mĩtũkĩ vyũ ĩkakumya kwĩkalanĩ kwa mũĩkĩĩo. 

    Nĩnĩw’aa mavĩnda maingĩ kana nzika na andũ ĩũlũ wa wendo wa Ngai, vinya wa 
Ngai, kwenda kwake nĩ kana atũthasye ma maũndũ angĩ maingĩ.mũklisto ona wĩva e kala nzikanĩ ndesa 
kũtembea mũĩkĩĩonĩ. Nzika ĩĩ syambĩlĩlasya ta Mesilya. kwoou, kwĩthĩawa kũilye ata  kũmũmantha Ngai 
nĩ kana akwate masũanĩa aa  ma nzika? 

Ngelekanyo:  kwa twasye wĩthĩĩtwe ũtembeete kwa mũĩkĩĩo ĩlĩonĩ na thayũnĩ waku na ndwaaĩsa kũkwata 
ũalyũkũ. Mesilya ma nzika maĩlĩka kĩlĩkonĩ kyaku. 

Kaũ wa mũĩkĩĩo:  “Mwĩaiĩ, nĩnambĩlĩlĩtye kwĩthĩwa na nzika sya kana nũũthũkũma kana ndũũthũkũma 
thayũnĩ wakwa nũndũ ndĩkwatĩte ũalyũkũ ona ũmwe. Nĩnĩkwĩkwatĩtye nĩ kana wose Mesilya aa na 
ndwĩtha wĩ ũmĩĩsyo na kweteela kwakwa nĩ kana nose ĩtambya yĩngĩ.” 

Ngwatanĩo na Ngai:  nĩ maũndũnĩ meva thayũnĩ waku wĩthĩĩtwe na nzika ĩũlũ wa vinya na kwenda Ngai  
nĩ kana akũalyũle. Mũkũlye nĩ kana avetange nzika ĩĩ na ndekĩa nthĩnĩ waku wĩkwatyo na ũkũmbaũ. 
Mũvoye nĩ kana ethĩwe e ũmĩĩsyo waku katĩ katĩ wa nzika ĩĩ. 

“na indi nzoka yai nzekeleke muno kuvita nyamu ona yiva ya 
kithekani ila Ngai woombie. Na tamwia munda muka atii, Ni 
w’o, Ngai niwaisye , Mutikaye ma miti yonthe ya muundani?” 

“indi  navoye na muikiio, ate nzika nongi: nundu ula uisaa nzika 
ailye ta kitulumo kya ukanga kikukilangwa ni kiseve na kutwawa 
kuu na kuu.” 

Kwĩkala nzikanĩ kũĩtiaa mwanya ona mũnini wa mũĩkĩĩo nthĩnĩ waku. 
 

Maũw’o ma mũthya ĩũlũ wa Kaũ wa mũĩkĩĩo 

Tũĩmĩnũkĩlya ĩsomo yĩĩ, nenda kũmĩna kĩĩ kwa kũelesya maũ’wo ma mwĩso ĩũlũ wa kaũ wa mũĩkĩĩo. 

1. Makaũ amwe waĩle nĩ kũendeea kũkĩta vandũ va kavĩnda kanĩnĩ. 

 Ĩvinda  yĩla mũndũ ũkũkũa kũkĩta kaũ wa mũĩkĩĩo yĩthaa yĩna kĩvathũkanyo 
ĩvinda kũthi yĩngĩ. Ĩsĩĩ ĩmwe ĩla ũkomanaa nasyo no syanangĩke vau kwa vau ĩtina wa 
kũkwatanĩa na Ngai. ĩndĩ, maũndũ maingĩ ala tũkomanaa namo no makue ĩvinda yĩasanga ya kaũ 
wa mũĩkĩĩo. Eka ngũnenge ngelekanyo ya kũelesya kĩĩ: 

 Kwa twasye yũ wĩna maũndũ maũtw’ikĩĩe mũĩĩo ta kũya, ũthengĩ, kwona 
mavĩsa ma kĩko na maũndũ angĩ maingĩ. Ĩla wambĩlĩlĩya nzĩa nĩ kana ũme ũkombonĩ ũũũ, 
ũkakomana na ĩsĩĩ sya mĩthemba yonthe. Kwenda kwa mwĩĩ waku kũkaendeea na kũũkũsya nĩ 
kana wĩkale maũndũnĩ aa. Satani na Ndaimoni syake makekalaa maũtatĩte . yĩla waamũa 
kũkwatanĩa na Ngai  nĩ kana okĩte kaũ ũũ na ndaũthasya, no wĩthĩwe wĩ mũasa mũno, wĩna 
vinya. Kwoou, nĩ kĩndũ kya vata mũno kũkwatanĩa na Ngai kĩla ĩvinda nĩ kana okĩte kaũ ũũ 
ndũkatũlĩke ngoo mĩtũkĩ. 

2. Ũkatatwa mũno nĩ kana ũtũlĩke Ngoo kaũnĩ ũũ. 

“wĩũlwa nĩnyĩe ĩvinda yĩana ata, Mwĩaiĩ? Tene na tene? Wĩmbĩvĩthĩla kwa ĩvinda yĩana ata? Nĩ 
kwa ĩvinda yĩane ata ngwĩkala nĩna kĩmako  na nĩmũthilĩku ngoonĩ? Nĩ ĩvinda yĩane ata Amaitha 
makwa mekwĩkala mena Ũsindi ĩũlũ wakwa? Savũlĩ 13:1-2 

 

 

Kĩla waĩlĩtwe nĩ kũmanya nĩ kana ndwĩsa kwĩseũvĩsya wũũmĩĩsyo. Ngai nowe ũtonya weka. Kwoou, 
mũvoye nĩ kana atwĩke ũmĩĩsyo waku nĩ kana wĩkale kaũnĩ ũũ. 

 Waisa kwiw’a ta Ndaviti undu weew’ie Savuli 13? 
Nuukwiw’a undu ung’ang’anite ndetoni ii syake? W’o ni 
kana mavinda maingi ukeew’a ndwenda kutulika ngoo 
savalini ino ya muikio, muno muno yila wakwatwa ni mauito 
matena ndalili sya kuthela. Indi , ni mavindani aa ala wailite 
kuumiisya na ndukwatania na vinya wa Ngai ni kana 
akukitie. 

“nundu kila kyandikiwe tene kyaandikiwe kwondu wa 
kutwonya nzia, ni kana kwisila wuumiisyo  na kuthuthanya 
kwa maandiko tukwate wikwatyo. Yu, eka Ngai ula 
unenganae wuumiisyo na uthuthyo…” Alomi 15 4,5a 

“ĩndĩ ethĩwa nĩtwĩkwĩkwatya kĩla tũtonaa, twĩna ũmĩĩsyo, nĩtũkyetelaa mũno.” Alomi 8:25 

Alomi 8:25 yĩtũtavya kana ethĩwa twĩna “wĩkwatyo” ( ũalyũlo wa wĩkwatyo nĩ “kwetela na wĩkwatyo”) 
ĩũlũ wa kĩla Ngai wathanĩte kwĩka, ĩndĩ, nĩtũũthĩ kũũmĩĩsya kũtembeanĩ kana kaũ ũũ wa mũĩkĩĩo. 
Tũĩkwata ũthasyo, Ũsindi, ũvosyo etc., nũũthĩ kwakwa wĩkwatyo witũ nthĩnĩ wa Klisto nĩ kana twĩkale 
tũtembeete mũĩkĩĩonĩ na tũyĩkala tũkĩtĩte ũ kaũ wa mũĩkĩĩo. 

Ũndũ wa vata: 
Ĩla ũkwĩtha ndũũmĩĩsya kũkĩta kaũ ũũ wa mũĩkĩĩo na ĩtina vyũ ndũkwata ũalyũlo mũnene kũma 
kwa Ngai, wĩkwatyo waku nthĩnĩ wa Klisto nĩwongelekaa na ũyũũnenga kwenda kwosa ĩtambya 

yĩngĩ ya mũĩkĩĩo. 
 

3. Lilikana vala ũkũthelekelya yĩla wakw’a Ngoo kũkitanĩ kaũ ũũ 
 

 

 

 

W’o wa vata: 
Waema kũkwatanĩa na Ngai kaũnĩ waku wa mũĩkĩĩo, wĩthaa WĨMŨSĨNDE. 

Ĩndĩ, wavoya Ngai nĩ kana akũkĩtie, na ndwĩkala ũ kaũnĩ, ĩtina vyũ nũũthĩ kũkwata Ũsindi  ĩũlũ wa 
ĩsiĩi syonthe ĩla syĩ savalĩnĩ yaku ya mũĩkĩĩo. 

 

Maũndũ aa onthe Kwa ũkuvĩ nĩ kana: 

 Nĩ wĩkwatyo wakwa kana yũ wĩna kũelewa kũseo kwa ũelesyo wa kaũ wa mũĩkĩĩo na 
amaitha ala meũthũkũma ũtũkũ na mũthenya nĩkana makwelelũkye kũma kũtembeanĩ kũũ 
kwaku. Ũvoo mũseo nĩ kana kaũ ũũ noũsĩnde na nũndũ wa ũũ ndũkwata ũthasyo, Ũsindi, ũvosyo 
na ũalyũkyo. Kwooũ, ũthũthyo wakwa kwaku nĩ ũendeeye kũkĩta kaũũ ũũ wa mũĩkĩĩo nĩ kana 
wĩthĩwe ũtonya kũweta ta Vaũlo: 

“nĩnũkĩtite kaũ mũseo, na naũmĩna, na naĩya mũĩkĩĩo.” 2 Timotheo 4:7 

“kwa onthe nthimo ni syaw’o; ‘Ngiti isyokeaa 
matavika mayo’ na ‘Ngulue ila yathambwa isyokeaa 
ingi na kwiyialala ndakani” 2 Vetelo 2:22 

W’o ni kana yila twakola kukita kau uu wa 
muikiio, kila twatialilwa nakyo ni kusyoka mwiini 
withiwe wi mwambililyo witu. Tusyokaa ingi 
“kasumbani kaitu ka mwana mwau ka Ngulue”ka 
kwikwatya ene ni kana tualyule mathayu maitu, 
tukwate mosungio ma makulyo maitu na kukomana 
mavata maitu ene. Lilikana kana yila twalyukila mii 
yitu, tukakwata kivathukanyo kana maundu 
makaendeeya na kuthuka. 

Wina utonyi wa kusinda kau uu 

Mwii 

Mathina matena 
mosungio,Ukombo, 

Kusindwa,kuman
yia, maundu angi 
o ta aa 

Uthasyo, 
Usindi,Uvosyo
, Thayu,   
Vinya, 
ualyukyo 

Muikiio  

ĨSOMO YA THANTHATŨ (6) 

Maũndũ Ala twaĩlĩtwe nĩ Kwĩkwatya (kwĩthĩwa namo, Kũmona na Kũkomana 
namo)yĩla tũũtembea Mũĩkĩĩonĩ 

Maũw’o ma Mũthya ĩũlũ wa Kũtembea Mũĩkĩĩonĩ 

Mũthenya wa Mbee 

 

Ũkũnĩkĩlĩ wa ũkuvĩ wa kĩla tũũmanya ĩsomonĩ yĩĩ ya Mbee  

Ĩsomonĩ yĩĩ ya mwĩso, nĩsũanĩa kana nĩ kĩndũ kya vata mũno kwona maũndũ ala twaĩle kwĩkwatya ĩũlũ 
wa kũtembea kwitũ mũĩkĩĩonĩ. Aa nĩ maũndũ amwe ala twĩkĩthĩwa tũimona. 

Maũndũ twaĩle kwĩkwatya yĩla tũũtembea mũĩkĩĩonĩ. 

• Kwĩthĩwa na kũendeeya kũtembea mũĩkĩĩonĩ kwa kĩthĩng’ĩĩsyo 
• Kũkwata ũvalũku 
• Mũĩkĩĩo na mĩwĩle 
• Woo na ũthĩnĩkyo 
• Kũmanya kĩla Ngai ũendeyee na kwĩka 
• Kũvĩka vandũ vate Kũng’ang’ana nongĩ 

Kwĩmanyĩthya 

          Kĩla ũũmanya kwĩthĩwa kĩ kũtembea kwaku mũĩkĩĩonĩ nĩ maũndũ ala wĩkwatĩtye ma ũndũ 
kũtembea mũĩkĩĩonĩ kwĩthĩaw’a kũilye. Nĩtwĩthaa na wĩkatyo ũtonyeka na ũngĩ ũtatonyeka.  Ĩsomonĩ yĩĩ 
nĩtũũthĩ kwona maũndũ mũonza ala twĩkwatasya ĩndĩ maitonyeka. Nĩngũthĩ o ĩngĩ kũlĩanĩlya katĩ wa 
wĩkwatyo ũũ wa kwĩkenga na w’o. na ĩndĩ ndĩmĩnũkĩlya ĩsomo ĩsomo yĩĩ kwa kũũnenga maw’o ma 
mũthya ĩũlũ wa kũtembea mũĩkĩĩonĩ. 

1. Kwĩthĩwa  wĩna wĩkwatyo wa kana- ũkekalaa ũtw’ĩte kĩla ĩvinda kũtembea mũĩkĩĩonĩ 
nthĩnĩ wa Ngai. 

Wĩkwatyo ũtatonyeka: kũendeea kũtw’a kũtembea na Ngai mũĩkĩĩonĩ kĩla ĩvinda. 

W’o (wĩkwatyo ũla waw’o):  Yĩla waambĩlĩlya kũtembea mũĩkĩĩonĩ, nũsakũaa mavĩnda maingĩ 
kũsyoka mwĩĩnĩ waku kwĩthĩwa wĩ mwambĩlĩlyo wa kũmĩna thĩna waku, kũkwata maũsũngĩo, 
na kwenda thayũ waku ũthũkũme. Ĩndĩ, ĩla ũkũendeeya kũtembea mũĩkĩĩonĩ, ũkethĩaa mavĩnda 
maingĩ ndũsyoka ĩngĩ ĩtina o vanĩnĩ kwa vanĩnĩ. 

Mbeange wa ũũ, yĩla wambĩlĩlya kũtembea mũĩkĩĩonĩ, wĩthĩawa na kĩla tũkĩtaa “mũĩkĩĩo 
mwonzũ” kana kĩla Yesũ ũkwĩta “mũĩkĩĩĩo mũnĩnĩ” Mũĩkĩĩo ũũ mwonzũ nũndũ wa kĩwango kyaku kya 
kũema kũĩkĩĩa Ngai, kĩla ũtonya kwĩka na ũkũthi kwĩka. Vamwe na mũĩkĩĩo ũũ Mwonzũ, mwĩĩ waku 
nũũthĩ kwĩthĩwa ũũkwatĩte mũno , ĩnd yĩla waendeeya kũthũkũmĩthya mũĩkĩĩo, nũkwataa vinya ĩũlũ wa 
mwĩĩ waku. 

O ĩngĩ, ĩla ũkwĩtha ndũmanya kũtembea mũĩkĩĩonĩ,nũthĩ kwambĩlĩlya kũkwata Thayũ Wake na 
vinya wake wa ũkũalyũla, na ĩndĩ ndũka kũmanya w’o wa kana mwĩĩ ndwĩna mosũngĩo, vinya, kana 
ũtonyi wa kwĩanĩsya mavata maku. Yĩla veva mũtheũ waũvanĩsya kana wĩthĩĩtwe ũtembeete mwĩĩnĩ, 
umbũla mbee wa Ngai na ndũmũsyokea Ngai kavĩndanĩ kaũ. Yĩla ũkwĩthĩwa ndũthũkũmĩthya mũĩkĩĩo, 
ũkethĩa ndũsyoka mwĩĩnĩ maita kaũta ĩndĩ ũkaendeea kũkĩlya  mwĩĩ ũũ vinya. 

Lilikana: 
W’o nĩ kana ũkasyokaa mwĩĩnĩ waku mala maingi ta mwambĩlĩlyo waku 
Ĩndĩ lilikana kana kavĩndanĩ kaũ waĩlĩtwe nĩ kumbũla nũndũ wa mwĩĩ 

Na ndũmũsyokea Ngai tawe mwambĩlĩlyo wa Thayũ waku. 
 

 

Ngwatanĩo na Ngai: ethĩwa nĩwĩthoĩĩtwe ũmanthĩte Ngai nĩ kana aalyũle kĩlĩo kĩna thayũnĩ waku, 
nũmanyĩte ũndũ nĩ kĩnũd kya ũvũthĩ kũmũkola Ngai na ndũsyoka mwĩĩnĩ? Ethĩwa vailye ũũ, voya Ngai nĩ 
kana aendeeye kũũnenga kwenda Kũnene kwa kũtembea kwa kũĩkĩĩa. 

2. Kwĩthĩwa wĩna wĩkwatyo wa Kana- Ũvalũku ti ũndũ wakwa! 

wĩkwatyo ũtatonyeka: nyĩe ndyĩsa kwĩtĩkĩla nĩvalũke kũtembeanĩ kwakwa kwa mũĩkĩĩo. Netĩkĩla, 
naĩlĩtwe nĩ kwĩsilĩla nũndũ wa ũũ na ndyĩkĩĩa kana nĩ mũvalũku. 

w’o. wĩkwatyo ĩla ũtonyeka :  ũkavalũka maita maingĩ mũno yĩla ũtembeete mũĩkĩĩonĩ. Ĩndĩ, kĩĩ 
kĩĩkũtw’a mũvalũku kana kĩũnenge vinya wa kwĩsilĩla. 

W’o 
Ngai nĩwĩsĩ kana we ndũlea Kũvalũka 

 

 Uu ni wikwatyo umwe munene na wa uvungu 
twaile kuwikya kuasa. Ndwambililya kutembea muikiioni, 
ukasyokaa mwiini mavinda miangi ni kana withiwe wi 
mwambililyo wa kukwata mausungio ma mathina maku 
kana umanye nundu ukwikana namo. Niki? Kindu kya 
mbee, lilikana kana mwii niw’o undu we useuvitwe mbee. 
Niweta kii ndyasya kana mwii niw’o twisene naw’o vyu. 
Ni mumbile waku kwenda kutumia ui waku, utonyi waku, 
vinya waku wa utw’i na kwenda kwikala thayu Ngai utevo 

Ona ethĩwa ũkavalũka maita maingĩ, kĩĩ kĩyaĩle kũũtw’ikĩtha mũvalũku na vaina kĩtũmĩ nongĩ kya 
kwĩsilĩla mwene. Nĩkĩ? Alomi 8:37 yasyaa kana tũĩ avalũkũ methonĩ ma Ngai  ĩndĩ “maũndũnĩ asũ ĩse 
nĩtũkĩlya vinya” nthĩnĩ wa Klisto. Yĩla wavalũka, umbũla ũvalũku ũũ mbee wa Ngai na ndũvoya ũekeo 
wa naĩ na ĩndĩ kavĩndanĩ kaũ kangĩ ndwambĩlĩly akũmwĩkwatya ĩngĩ. 

 Ũndũ ũngĩ wa vata mũno waĩlĩte kũlĩlkana nĩ kana Ngai ndonaa kĩla we wĩtaa ũvalũku ta 
ũvalũku. Akwonaa we ũsyokete ĩngĩ mwĩĩnĩ ta “ĩvũso” ya kũkwonya kĩkw’u kya mwĩĩ waku na vata 
waku we ũmũsyokee.  Nĩna wĩkwatyo kana yĩla ũũvalũka, ũkew’a wasya wa Mwĩaiĩ ũsyasya: 

“ũkaĩ kwakwa ĩnyw’ĩ on the ala mũthĩnĩaa wĩa na ala mwĩ na mĩĩo mĩĩto, nakwa ngamũthũmũsya.” 

W’o wa vat aũla waĩle kũlilikana vaa nĩ: 

W’o wa Vata: 
Ndyũkũlwa nĩ mavinda meana ata ũũthĩ kũvalũka. Kĩĩ nĩ kĩũthĩ kwĩthĩwa. 

Ĩndĩ, Ngai ethĩ kũtũmĩa ũvalũku ũũ waku ta ĨVŨSO ya kũkwonya kĩkw’u kya mwĩĩ waku na 
 VATA waku we kũmwĩkwatya kavĩnda kũthi kangĩ. 

 
 

Sũanĩa:  w’o wa kana Ngai ndonaa ũvalũku waku yĩla wasyoka ĩngĩ mwĩĩnĩ. 

Ngwatanĩo na Ngai: yĩla ũng’ang’ana na kwĩw’a ta wĩ mũvalũku kũtembeanĩ kwaku kwa mũĩkĩĩo, 
mantha Ngai nĩ kana aũmanyĩthye kana we ndwĩ mũvalũku. Ĩndĩ, yĩĩ nĩ ĩvũso ya kwona kĩkw’ kya mwĩĩ 
waku na kũmũsyokea Ngai. 

4. Wĩkwatyo wa kana- ũkew’aa kana kũkwata ũalyũkyo. 

“nũndũ tũkĩnyaa kwa kũĩkĩĩa na ti kwa kwona”2 Akolĩntho 5:7 

Wĩkwatyo ũtatonyeka: yĩla ũkwĩtha ndwosa matambya ma mũĩkĩĩo, ũkakwataa kana ũkew’a vinya 
wa Ngai ũĩthũkũma nthĩnĩ waku. 

W’o. wĩkwatyo ũla ũtonyeka: kĩanda kĩnene thayũnĩ waku, ndũkew’aa kana kũkwata mũtalatala 
wa Ngai wa kũalyũla thayũ waku mbĩkĩa yĩla ũkakwata maũndũ ũsyao wa mũvango ũũ wa Ngai ( 

kwaina Atheu aingi Mbiviliani ala mavalukile maita 
maingi., indi Ngai niwamatumiie muno. Nitwaile kulilya 
Ndaviti ni kana twone na tuielewa undu wavalukile mala 
maingi savalini ino? Indi Ngai aisye ata iulu wake? Kana ai 
mundu wendete vyu Ngoo ya Ngai. kwou, ikwate kuvaluka 
maita maingi. (nieleasya uvaluku ta kusyokea mituo na 
miikiio yaku ya mwii  ingi na kwitha wi mwambililyo). Ngai 
niwisi nituuthi kuvaluka nundu wa kulea kuikiia kwitu, vinya 
wa mwii, vinya wa nai na vinya wa satani thayuni waku. 

maũndũ ta ũthasyo, Ũsindi  na ũvosyo). Ũkaendeaana kũkĩĩthya mũno mbee wa ũndũ ũkĩw’a 
thayũnĩ waku. 

 Nĩnĩsĩ nĩtwaneneĩe kĩĩ vau ĩtina, ĩndĩ nũndũ wa wĩkwatyo kwĩtha wĩ kĩtũmĩ kĩnene kya 
kũng’ang’ana kũtembea thayũnĩ ũũ wa kũĩkĩĩa. Kĩĩ nĩ kĩsĩĩ nũndũ nĩtũkwataa kana kwĩw’a kĩla ũndũ ĩla 
twĩkalĩte thayũ wa Ũklisto. Ĩndĩ, yĩla twatwĩka nĩ kwĩkala kwa kũĩkĩĩa, no tũeme kũkwata kana kwĩw’a 
vinya ũũ wa Ngai ũĩthũkũma nthĩnĩ witũ. 

 

Ũũ nĩw’o wĩthĩawa yĩla wambĩlĩlya kũtembea na Ngai. wĩa wa Ngai nthĩnĩ waku nĩ ũndũ ũmwe 
na ĨV ĩno na ndwĩsa kũmwĩw’a ndathũkũma, ĩndĩ kwa mũĩkĩĩo nĩwĩsĩ kana nũthũkũmĩte nũndũ kĩũ nĩkyo  
wathanĩte. Ĩla watembea kwa ĩvinda yĩasa, nĩwambĩlĩlĩsya kwĩw’a Ngai ndeka wĩa ũũ wake maũndũnĩ ta 
ũthasyo, Ũsindi, ũvosyo, ũalyũko na wendo. Kĩla kya vata nĩ  kwĩtha na “ĨV ya kĩveva” kwa ĩvinda yĩasa 
nĩ kana ũkwate mawatho aa. 

Ta Andũ, nĩtũkwataa na tũkew’a kĩla kĩndũ thayũnĩ. Ĩndĩ,  
Yĩla twatwĩka nĩ Mũĩkĩĩo, no tũeme kũkwata kana kwĩw’a wĩa ũũ wa Ngai wa ũalyũlo. 

 
Ngwatanĩo na Ngai: Yĩla wĩna ũlei kana kũtũlĩka ngoo savalĩnĩ ĩĩ ya mũĩkĩĩo, mantha Ngai nĩ kana 
aũlĩlĩkanye kana ũũ nĩw’o mũvango wake. Mũkũlye nĩ kana akũĩye vandũ va kũĩkĩĩa kũnenange na kana 
nũkũthũkũma nthĩnĩ waku ona ethĩwa ndũkwĩw’a wĩa ũũ wake nthĩnĩ waku. 

Mũthenya wa Kelĩ 

Wĩkwatyo wa 4-  kũlianĩlya kati wa  Mũtalatala wa Ngai wa kwĩka Maũndũ na Mũtalatala 
Waku. 

Wĩkwatyo ũtatonyeka: yĩla nambĩlĩlya kũtembea mũĩkĩĩonĩ, Ngai akakomanaa na mũtalatala wakwa 
wa maũndũ ala ngwenda kũkwata. 

Wĩkwatyo waw’o ( ũtonyeka): Ngai ena mũtalatala na mũvango waw’o kĩ nĩ kana kwenda kwake 
kwĩanĩe nthĩnĩ witũ ( na ndeũthĩ kũũtavya kĩla ũvangĩte mũvangonĩ ũũ wake). 

Wia wa Ngai niuelekanasya na IV. Kwa twasye 
kana wi sivitali, na ndunengwa ndawa kwisila IV. Ila 
ukwikala nthi wilyeele undu ndawa ikulika, ndwisa 
kumiw’a  mbeeni. Indi, uikiia nithukumite nundu wina 
wikwatyo nthini wa ndakitali ula ukwathite kuvosya. 
Itina vyu, nduthi kuvow’a, nuuthi kwiw’a uvosyo usu 
nthini waku. 

Kwa twasye kana nĩwaendeeya kũmũmantha Ngai kwa ĩvinda yĩasa nĩ kana aalyũle kĩlĩo kĩna 
thayũnĩ waku, na vai kĩndũ kĩkũsenzya. Ũkambĩlĩlya kwĩw’a ta wanangĩte ĩvinda yaku ndũĩkĩĩa na waĩle 
kwĩtha ũkwatĩte ũalyũko. Yĩla Ngai ũtanakomana na mavata maku, no mĩtũkĩ mũno kũtatwa ũkaũmĩa 
savalĩ ĩno. vai kĩtũmĩ ona kĩmwe katĩ wa ĩĩ syelĩ kĩũthĩ kũete ũalyũkũ thayũnĩ waku mĩtũkĩ. Kya vata nĩ 
kũendeea kwosa matambya ma mũĩkĩĩo kwa kavĩnda kaasa nĩ kana ũkwate ũalyũkũ ũũ ũla we ũkwenda. 
Kĩla kya vata na waĩle kũlilikana yĩla ũtena Ũtanu na mũtalatala wa Ngai nĩ: 

No kwĩthĩwa Ngai atekũthũkũma nthĩnĩ waku na mĩtũkĩ mũno, ĩndĩ, nũendeeye na kũthũkũma! 
 

“kwondũ wa kĩla kĩndũ ve ĩvinda, na ĩvinda kwondũ wa kĩla ũndũ ĩtheo wa ĩtũ” Mũtavanya 3:1 

Ũkũlyo ũla tũtataa kũkũlya Ngai nĩ “ nĩkĩ kĩngũĩte ĩvinda yĩasa ũũ nĩ kana nĩkwate ũalyũko?” 
nĩtwaĩlĩtwe nĩ kũelewa kana ve ilĩo thayũnĩ witũ ikalyũkaa na mĩtũkĩ mbee wa ingĩ. Nĩkĩ? Ĩĩ nĩ ĩtũmĩ 
ĩmwe ĩla ĩtũmaa kwĩthĩwa ũũ: 

• Mĩĩkĩĩo yaku ya ũvũngũ yĩna vinya mũno vyũ nũndũ ũmĩkĩĩte kwa ĩvinda yĩasa mũno. 
• Syove syaku na maũndũ ala makuemeleeĩle mena kũkwata Kũnene thayũnĩ wkaũ nũndũ 

wa ĩvinda yĩla watũmĩĩe ũkombonĩ ũsu 
• Ũliku wa ũkite waku na ĩvinda yĩla wĩkalĩte ũkitenĩ ũsu no ũtũme ũvosyo ũĩkũa ĩvinda 

yĩasa. 
• Maũndũ amwe thayũnĩ waku mwĩĩ nĩw’o wĩna vinya na ũleete wĩa wa Ngai mbee wa 

angĩ. 
• Kũlea kũĩkĩĩa kwaku, nzika na w’ĩa nĩtũmaa ndeleana na ndũtĩĩsya wĩa ũũ wa Ngai wa 

ũkũalyũla thayũnĩ waku. 

Nĩnĩkĩĩa yĩla twavĩka mũĩkĩĩonĩ kana ũkũlyo ũla wa vata mũno nĩ: 

“ũtonya kũendeeya kũmwĩkwatya Ngai ŨTEŨKWATA ŨALYŨKO ONA ŨMWe thayũnĩ waku kwa 
ĩvinda yĩane ata?” 

 

Ĩkũlyo: nĩ matambya meva ũtonya kwosa ethĩwa Ngai ndeũkomana na mũtalatala wa maũndũ ala 
ũkwenda kũkwata na 

Ndyisi iulu waku, lakini ndyikwatasya kwetela kindu kwa ivinda 
yiasa. Yila nekie uvunguo wa ngali kivulini, niikwatya yakane 
vau kwa vau. Yila nekie ngea ya “drive” na nakinya mauta, 
niikwatya ngali ino yiondoke vau kwa vau. 

Kwaku vailye uu?  Indi, kwa kilungu kinene, Ngai ndathukumaa 
uu. Yila ukwitha ndutembea nziani ino ya muikiio, kwenda 
kwaku kukethiawa kukwata usindi, uthasyo na uvosyo wa 
maukite maku vau kwa vau. Indi, ukoka umanyini wa kana 
mutalatala wa Ngai wina kivathukanyo. 

kwĩw’a?............................................................................................................................................................
.......................................................................................................................................................................... 

Ngwatanĩo na Ngai: ethĩwa nĩwĩthĩĩtwe ũtembeete mũĩkĩĩonĩ kwa ĩvinda wĩna ũndũ, na ndũkwatĩte 
ũalyũko ona ũmwe, mũvoye nĩ kana ethĩwe e ũmĩĩsyo na weteelo waku mbĩkĩa yĩla ũkakwata ũalyũko.  

Lilikana:  
Mũĩkĩĩo nĩ kwĩtha na wĩkwatyo wa kana Ngai nũthũkũmĩte ona ethĩwa vaina ũkũsĩ wenekee kana 

ũndũ ũkwĩw’ thayũnĩ waku . 
Mũĩkĩĩo nĩ ũndũ wa vata mũno wa kana Ngai aendeeye na ũkũvũndĩsya kweteela ĩũlũ waku. 

 

 

5. Wĩkwatyo wa kana -Vai ketha ĩngĩ woo na ũthĩnĩkyo 

“nĩ kwĩthĩwa o tondũ mathĩna ma Klisto maũsũĩte kĩ kwitũ, o taũ ũ ũkĩakĩsyo witũ naw’o nĩwusũĩte kĩ 
kwondũ wa Klisto” 2 Akolĩntho 5:7 

“ Endwa, mũĩkone ta ũndũ wa ũseng’ya ũtatwa ũilye ta mwaki ũla wĩ kwenyu, ũla ũmũvĩkĩĩa ũmũtate, ta 
ũndũ weũ wamũkwata: ĩndĩ o ũndũ mwĩ osĩ ma mathĩna ma Klisto, tanaĩ: nĩ kana mũtane Ũtanu mũnene 
ĩvinda ya wa ũtheũ wake mũtisũ 

Wĩkwatyo ũtatonyeka: yĩla ngwĩka kĩanda kyakwa nthĩnĩ wa kũtembea mũĩkĩĩo, Ngai nake 
nũkanzũvĩana na woo, kũthinyw’a na kũemanwa thayũnĩ wakwa. 

W’o ( wĩkwatyo waw’o) : Vakethĩwa na woo, ũthĩnĩkyo na kũemanwa, Ĩndĩ Ngai akeanĩsya mavata 
makwa on the yĩla mavĩnda aa moka thayũnĩ wakwa na ndaũvũanĩsya kwaku ĩvindanĩ yake yĩla 
ĩseo “ũseo wa kĩveva”  kana nũthũkũmĩte ona kũthinĩkw’anĩ kwaku. 

 

 

 Ndivata na (na ndikesa kwenda) woo, kuthina na 
kuemanwa. Ninisi kana wiiw’a o takwa. Indi, Ngai 
ndatwathite kana kutembea kwitu muikiioni kukethiwa 
kutena woo, uthinikyo na kuemanwa. Niki? Nundu 
twikalaa nthi ila ivalukite, na nthini ino vakethaa kuthina 
kiwango kina. 

 Va mithemba itatu ya andu: ala mathinite, ala 
maendeeye na kuthina, na ala meteele kuthina. O mituki 
kana itina nituuthi kukomana  na maundu aa on the. Indi 
kwa muklisto ula utembeete kwa muikiio ivindani yii ya 
uthinikyo, Ngai athanite kwianisya mavata maitu onthe 
(Avilivi 4:19) na kuthukuma wia museo wi mwanya nthini 
waku (Alomi 8:28) na kutumia kii ni kana tukwate 
kwikwatya kuseo iulu wake (yoana 15:5) 

“naĩtũ nĩtwĩsĩ maũndũ on the mekaa vamwe na kũete moseo kwa ala mamwendaa Ngai, kwa ala meetiwe 
kwĩanana na kwenda kwake.” Alomi 8:28 

Kĩla nĩsĩ ta kyaw’o kũtembeanĩ kwakwa kwa mũĩkĩĩo nĩ: 

Mavinda makwa manene vyũ ala nĩkwatite ũalyũko methĩawa  
yĩla nĩ Thĩnanĩ kana nĩna Woo. 

 

 O ĩngĩ kũũ ti kwasya kana nĩthokye woo na kũthina. Ĩndĩ, yĩla ĩtina na ndyona wĩa wa Ngai 
thayũnĩ wakwa, “ũseo wa kĩveva”  nĩw’o wĩthĩĩtwe wĩ maũalyũkũ ala ngwatĩte nũndũ wa woo kana 
kũthina. Eka nĩũnenge ngewa ĩno yakwa nĩ kana ũelewe. 

 Nĩnĩthaa na thĩna mũnene wa ũĩma wakwa wa mwĩĩ ũla ũtakesa kũthela.ndyambĩlĩlya kũkwata 
thĩna ũũ nĩnavoyaa Ngai nĩ kana avetange “mwĩw’a” ũũ vaasa nakwa. Yĩla nambĩlĩĩlĩlye kũtembea 
mũĩkĩĩonĩ,nĩnonaa Ngai ndaventanga “mwĩw’a” ũũ. Ĩndĩ, ona ndyandĩka ona ndeto ĩno, ũwaũ ũũ nĩona 
w’o. kĩvathũkanyo kĩla kĩvo yũ nĩ kana nookĩe kũmanya “ũseo” ũla wokanĩtye na ũthĩnĩkyo ũũ. Ngai 
akatũmĩa kũthina kũũ kwakwa nĩ kana amanyĩsye wĩkwatyo, teĩ, na ũmĩĩsyo na maũndũ angĩ maingĩ. Yũ, 
nyĩe ndĩvoyaa Ngai nĩ kana ambetangĩe mwĩw’a ũũ. Nũndũ wa  “mwĩw’a”  ũũ, nĩnĩkwatĩte kwĩkwatya 
Kũnene ĩũlũ wa Ngai na ũalyũko. O tondũ Vaũlo wasyaa, “ mbee vyũ na wingĩvo wa ũndũ nĩkũlasya kana 
nĩlilikanaa.” 

 Katĩ katĩ wa ũthĩnĩkyo ũũ, nĩ ũndũ wĩ mĩtũkĩ mũno kũtata kũsemba kũma ũ thĩnanĩ, kũwandĩthya 
kana kũũlea. W’o nĩ kana vai vandũ vangĩ va kwĩvĩtha eka Ngainĩ. Nowe ũtonya kwĩthĩwa e mũkĩakĩasya 
waku, wũũmĩsyo waku na wĩkwatyo katĩ katĩ wa ũthĩnĩkyo ũũ. Keka no nĩmwathe kwĩthĩwa vate na woo 
na kũthina ĩla ũtembeete mũĩkĩĩonĩ, ĩndĩ ndĩtonya. Ĩndĩ no nasye na ũkũmbaũ mũnene kana kũthina nũndũ 
wa kũtembea mũĩkĩĩonĩ kwĩthaa na kĩtũmĩ kya kũete ũseo. 

“Kũete Ũseo” 
Ngai akatũmĩa kĩla kalũngũ ka kũthina na woo waku nĩ kana aũlĩkye KŨMWĨKWATYANĨ 

KŨNENE, nĩ kana AALYŨLE thayũ waku na NDAŨVŨANĨSYA kwaku we mũmo wake na ĩnee 
yake ĩvindanĩ yĩĩ ũnaĩ motatwanĩ. 

 

Manya kĩĩ: ethĩwa nĩwasakũa kũtembea mwĩĩnĩ, Ngai akatũmĩa kũthinĩka ta nzĩa ya kũũvũndĩsya na 
kũkũete kwake nĩ kana ũmwĩkwatye ĩngĩ. 

Ngwatanĩo na Ngai:  Nĩ kĩlĩo kĩva thayũnĩ waku ũkwatĩte kũthina kũtena mũthya? Voya Ngai nĩ kana 
aũlĩkye kũmwĩkwatyanĩ Kũnene ĩũlũ wa thĩna ũũ waku. Mũkũlye nĩ kana aũvũanĩsye “ũseo” ũla ũũthĩ 
kũkwata. Ethĩwa woo ndwĩkwĩvetanga, mũvoye aalyũle mũtuo waku katĩ katĩ wa ũthĩnĩkyo ũũ waku. 

Mũthenya wa Katatũ 

6. Wĩkwatyo wa kana- Nũũthĩ kũmanya kĩla Ngai ũkwĩka ĩvindanĩ ya( mũtalatalanĩ wake 
wa)  ũkũalyũla. 

“nũndũ maũsũanĩo makwa ti mosũanĩo menyũ, o na nzĩa syenyũ ti nzĩa syakwa, easya ũũ Yeova, 
o tondũ matũ me ĩũlũ kwĩ nthĩ o taũ ũ nzĩa syakwa syĩ ĩũlũ kwĩ nzĩa syenyũ, na mosũanĩo makwa 
kwĩ mosũanĩo menyũ” Ĩsaĩa 55:8-9 

“nĩseũvĩtye kĩla kĩndũ kĩthĩwe kĩseo ĩvindanĩ yakyo: o na nĩwĩĩte nthĩ yonthe ngoonĩ syoo, o na ũũ 
w’onthe mũndũ ndatonya kũmanya wĩa ũla Ngai ũtethetye  kũma mwambĩlĩlyonĩ o kũvĩka 
mũmĩnũkĩlyo.” 

 

Vaũlo ĩvukunĩ ya 2 Akolintho 4:8 easya: 

“nĩtũlĩlĩĩlawa ngalĩ syonthe, ĩndĩ ti kũthyũlũlũkwa; nĩtũsũanĩawa, ĩndĩ ti kwĩyĩtũka” 

 Nĩna wĩkwatyo kana ĩthyonthe nĩtwĩsĩ kĩla Vaũlo ũkũweta. Nĩnĩsĩ nĩmũsũanĩa ĩũlũ wa 
nĩkĩ Ngai  ũkwĩka ũndũ na nĩkĩ ũtekwĩka. W’o nĩ kana, ĩthyonthe, mavĩndanĩ kĩvathũkanyo ma 
savalĩ yitũ  nĩtũkwĩtha tũsũanĩwe twavĩka nĩ Ngai kũthũkũma wĩa wake nthĩnĩ waĩtũ. 

 Kĩlĩo kĩmwe kya mũvango wa Ngai kwitũ nĩ tũsũanĩwe nũndũ ũndũ ũũ ũetae 
kũmwĩkwatya kũnenange . Kwĩsĩla kũsũanĩwanĩ kwakwa, Ngai nũmanyĩĩtye kana ndĩna vata wa 
kwenda kũmanya ũndũ ũkwĩka, kĩĩ nũmĩnĩte. Nĩwĩsĩ kũma mwambĩlĩlyo mbĩkĩa mũmĩnũkĩlyo na 
kĩla ũkũũkũlya we na kwa nĩ kũmũĩkĩĩa tũ na tũyekana na kũtata kwenda kũmanya kĩla ũkwĩka 
mathayũnĩ maĩtũ (nĩ vatonyeka kana twenda kũmanya ata na nĩkĩ nũndũ twenda kwĩtha 
twĩtongoesye?) 

Nengane kũsũanĩwa kwaku nũndũ 
Ngai nĩwĩsĩ nesa nĩkĩ, na nĩ kyaũ ũkwĩka, na nĩwe Mũtongoĩ. 

 

Wikwatyo utatonyeka: ninguthi kuelewa NIKI na ni 
KYAU Ngai ukwika thayuni wakwa. 

W’o (wikwatyo utonyeka): maita maingi ndukaelewa  
kitumi kila Ngai ukwika kina thayuni waku. Indi 
mwisoni, Ngai eenda kwianisya kyau muniikisyoni 
waku wa kiveva wa ukwalyula ni kana wikale ta 
Klisto. Ngai nowe ukuthi kumanya ethiwa niwaile 
kumanya kila ukithi kwika kana utekwika thayuni 
waku. Ena muvango museo wa ukutavya kana kana 
waema kuutavya kila kila ukwika. 

Makũlyo angĩ ala tũkũlanasya nĩta, “ NĨKĨ?” Nĩkĩ kĩĩ kĩĩkĩka  na kĩĩ kĩthekwĩthĩwa? Nĩkĩ ũtethĩ na 
kũeka kĩĩ na nĩkĩ ũteĩka kĩĩ? Ĩthyonthe twĩna makũlyo ma “nĩkĩ” na nĩtũkwenda maũsũngĩo aa. Ĩndĩ, 
makũlyo maingĩ aa ma “nĩkĩ” maĩsũngĩĩkaa. Kĩtũmĩ nũndũ twendaa kũlwa mavĩndanĩ aa kana Ngai nĩ 
Ngai, na nũkũthi kũtũvũanĩsya kĩla ũkũthi na kwĩka  ĩla waamũa. Nĩ wĩa wa Ngai  kũtũtavya nĩkĩ na 
nĩkyaũ wĩkĩte thayũnĩ witũ.Ngai kĩla ĩvinda ethĩawa na mũvango wa kũũnenga mosũngĩo (kana kũema 
kũũne). 

 

Nĩnĩsĩ ũsũngĩo ũũ no wĩtha ũteana wĩanĩũ mũnene kwaku, ĩndĩ nĩnĩvĩkĩte mũmĩnũkĩlyo wa vata 
mũno wa kana: 

Ethĩwa Ngai nĩwĩkĩĩa kana nĩwaĩle kũmanya nĩkĩ na ata, ĩndĩ nũkũũtavya. 
Aema, ĩndĩ kĩlĩo kyaku nĩ kũĩkĩĩa kana Nĩwe Wĩsĩ nĩkĩ na Nĩ kyaũ, we thũmũa vau. 

Mũĩkĩĩo = Ũthũmũo 
 

Ngwatanĩo na Ngai: nĩ kyaũ kĩendeeye thayũnĩ waku ũkethĩa ndũkũelewa nĩkĩ kana nĩ kyaũ  Ngai 
ũkwĩka? Mũkũlye Ngai nĩ kana aũmanyĩthye kana ndwĩna vata nakyo ateo we aũtavĩsye kamũtuo ka 
mũũo na ũthũmũo ĩũlũ wa maũndũ aa 

7. Wĩkwatyo wa kana- tũkavĩka vandũ vala kũng’ang’ana kwa kĩnthĩnĩ kũkathela. 

Wĩkwatyo ũtatonyeka: ngavĩka vandũ thayũnĩ wakwa vala vatakethĩwa nongĩ na kũng’ang’ana 
ĩngĩ kwa kĩnthĩnĩ 

W’o (wĩkwatyo ũla ũtonyeka).  Vaekethĩawa na kũng’ang’ana kwa kĩnthĩnĩ mbĩkĩa yĩla  
ũkakomana metho kwa metho na Klisto.  Ĩndĩ, Klisto ũla wĩ nthĩnĩ waku nŨsindite kũngangana 
kwa nthĩnĩ na nza  kũla ũkakomana nakwo. Ndũtembea mũĩkĩĩonĩ, ũkakwataa Ũsindi mwĩngĩ, 
ũthasyo mũnene na kũakyũka Kũnene kũmanwa na kũthina kwangũ kwa nthĩnĩ na nza. 

 

Ethiwa no ukomwe na ndawa na 
nduikiia ndakitali wa iliko ula wisi o kwa ukuvi 
undu wa kuthinza mutwe waku, indi niki tutesa 
kuikiia “Ndakitali wa ituni” ula wisi ki kila 
tukwenda na kitumi kila twina vata nakyo. 
Tuimanya kumwikwatya Ngai uu, tukooka 
kukwata uthumuo w’oni wa kana niwisi kila 
ukwika na kii kiketha ki kya vata munene 
kwondu witu. 

 Aklisto aingi mena kuumanya ula ute w’o wa 
kana watembea muikiioni kwa ivinda ona yiasa, 
makavika vandu vate na kung’ang’ana ingi. No nende 
kwithiwa na utonyi wa kwasya uu niw’o w’o , indi, kwa 
vaati nthuku, kii kiikethwa mbaka tulike ituni. Kukita 
kuu na mwii witu , vinya wa nai na mikalile ya kimwii  
ikakua ni sya ivinda yonthe yila mundu wi thayu. 

 Indi, utambite kuvinyiika, eka ngutavye kwa 
uikiithyo munene kana no ukwate usindi munene  iulu 
wa mwii na uthasyo kuma naini ila sya kuemeleeile na 
sikusindaa vinya kila ivinda.  No ukwate uvosyo munene 

Kũma maũkitenĩ maku. Mbeange wa ũũ, ndũendeea kũtembea mũĩkĩĩonĩ nthĩnĩ wa Klisto , no 
ũkwate ũalyũko mũnene Ngai ndaalyũla mĩendele yaku ya kĩmwĩĩ yĩkale ya Klisto. Kwa w’o kĩ, ũkavĩka 
vandũ ũnene ta Vaũlo ĩvukunĩ ya Aeveso 3:20 

“…ũla ũtonya kwĩka mũno mbee kũvĩta onthe ala tũvoyaa kana kũlilikana, kwĩnana na vinya ũka wĩkaa 
nthĩnĩ waitũ.” 

Ũvoo mũseo nĩ kana ethĩwa nũũmĩsya kũtembeanĩ kũũ kwaku kwa kũĩkĩĩa; 

Ngai akaũete kũndũ nzĩanĩ yaku  
Na ũkakwata Ũtanu ŨTAELEEKA (1 Vetelo 1:8) 

Na MŨŨO ũla ũvĩtũkĩte ũmanyĩ w’onthe (Avilivi 4:7) 
 

Ngwatanĩo na Ngai: mantha Ngai nĩ kana aũnenge wĩkwatyo wa kana kavĩndanĩ kamwe kwa w’o kĩ 
ũkakwata mawatho ma ũthasyo, Ũsindi, ũvosyo na ũalyũko. 

Kwa ũkuvĩ nĩ kana 

Endwa, nĩnĩkwatĩte na ngew’a maũndũ onthe ma wĩkwatyo twaweta. Nĩnĩsyokete mwĩĩnĩ maita 
maingĩ mũno. Ĩndĩ, kĩla ĩvinda nasyoka kasũmbanĩ kaa “ka mwana mwaũ ka ngũlũe,” nĩnamanyaa kana 
vai kĩndũ kĩũthĩ kũalyũka ( maũndũ makĩtaa kũthũkĩĩa). Namanya kana ũtethyo ũla waw’o yũ waĩ o 
kũsyoka vala ve Klisto na ndyambĩlĩlya kũendeea kwosa matambya. O na ũmũnthĩ “nĩnĩyĩalalaa” 
mavĩnda amwe ĩndĩ o kwa  mĩtũkĩ ndyĩna kĩkw’u kya mwĩĩ wakwa, na kĩũ kĩndũngĩĩa ĩngĩ ĩtambyanĩ 
yakwa ya mũĩkĩĩo. 

Mũthenya wa Kana 

Maũw’o ma mũthya ĩũlũ wa Kũtembea kwaku Mũĩkĩĩonĩ 

1. W’o wa mbee- kũtembea kũũ kwa mũĩkĩĩo kwĩthĩ na kũtw’ika ũndũ wa kawaida 
waũthĩng’ĩlĩĩlya. 

W’o ũũ nĩtwaũneeneie mbeange na twasya kana waĩlĩte kwĩtha wĩna kĩeleelo kya kũtembea 
mũĩkĩĩonĩ. Ũndeeye na kũmanya ũndũ waĩle kwĩkala mũĩkĩĩonĩ, na o tondũ nawetĩe vau 
ĩtina,nũmanyaa kuĩkĩĩa nĩta ũndũ ũmwe na kũthamĩa nthĩ ĩngĩ na ndũthĩ kwĩvũndĩsya kĩthĩo na 
kĩthyomo keyũ. Mbĩkĩa ya vau nĩĩkwatya nĩwĩsĩ kana kĩĩ nĩ kyalo ta kĩla ũtaamba kwona. Kĩna vinya. 
Vaketha na kũlewa, ĩndĩ ĩtũvĩ nĩ kũalyũlwa nĩ yĩanene na ũ wĩa wonthe. Ũvoo mũseo nĩ kana 
kũmanya kũtembea mũĩkĩĩonĩ kũmeasya ũvũthũ o ũndũ waendeeya na kũtembea mũĩkĩĩonĩ. 

Ngelekanyo ĩla ndonya kũmĩtũmĩa nĩ kana nĩelesye kĩĩ nĩ yĩla ũkwenda kũmanya kũtwaa Ngalĩ 
sya kwĩkĩa ngea na moko maku. Yĩla nambĩlĩĩlye kũtwaa ngalĩ, nĩneesĩ ũndũ kĩlakyĩ na mblekĩ 
ĩthũkũmaa, ĩndĩ ndyaĩ natwaa ĩmwe. Ona ndaendete vaasa, o ta vũti ĩkũmĩ, navosya injini  wa ngalĩ, 
naenda ĩngĩ vũti mĩongo ĩlĩ, yasĩmĩka ĩngĩ. Ũndũ natwaa mũno, nĩwo nonaa kwĩkĩa ngea na kũtũmĩa 
kĩlakyĩ syĩna ũvũthũ. Ũũ now’o na thayũ ũũ wa ũklisto wĩthĩawa ũilye. Mbee vyũ, waĩle kwĩtha wĩna 
kĩeleelo ĩũlũ wa kwosa matambyaa. Ũkoaa injini  ya ya “kĩveva” wasyoka ĩngĩ ĩtina mala maingĩ. 

Ĩndĩ, kavĩndanĩ kamwe, kwa mũĩkĩĩo kũtembea kwa mũĩkĩĩo kũkekala ta kũveva. Kũtw’ike kwa 
kawaida vyũ na ũkethĩa ndũ: 

• Ndũsyoka mwĩĩnĩ maita manini vyũ kwĩ ũndũ wambĩlĩĩlye. 
• Kwĩtha na ĩvinda ĩnĩnĩ mũno ya kũsyoka “kasũmbanĩ kakũ ka mwana mwaũ ka 

ngũlũe”  ĩla wasyoka mwĩĩnĩ. 
• ndũmanya kwa mĩtũkĩ mũno  kĩkw’u kya mwĩĩ na ndũmũsyokea Ngai 
• kwenda Kũnene kwa kũtembea kwa kũĩkĩĩa. 

Ngwatanĩo na Ngai:yĩla wethĩa wĩna kũvũlanĩlwa nũndũ wa kũtembea kwaku mũĩkĩĩonĩ, mantha Mwĩaiĩ 
na wũũmĩsyo na kweteela Kũnene. Ĩla ũkwĩka ũũ, kũtenbea kwaku kwa kũĩkĩĩa kũkatwĩka kwa kawaida 
vyũ “kĩvevanĩ” 

2. W’o wa kelĩ- Ũalyũlo waku Nĩ ũthĩnzĩ wa NDAKĨTALĨ wa thayũ wa w’on the 

“nũndũ ĩthye ala twĩ thayũ tũnenganawe tũkw’e mavinda on the kwondũ wa Yesũ , nĩ kana thayũ wa yesũ 
naw’o wonannw’e mĩĩnĩ yaĩtũ ĩla ĩkũsaa.” 

 

Veva mũtheu nĩwĩsĩ nzĩa ĩno ya kwĩkwa ũthĩnzĩ ũũ.Ta mũthĩnzĩ wa kĩveva, nĩwĩsĩ kĩla ũkwenda 
kĩthĩwe mũvangonĩ waku wa kũalyũlwa. Ĩla waendeeya kũtembea mũĩkĩĩonĩ, ũkeyĩthĩaa wũũmĩĩsye 
mesanĩ nũndũ ũendee na kũkwata ũthasyo, Ũsindi na ũvosyo wa kĩla kyonthe we wathanaa. 
Ũkamanyĩthw’a mũnango kana Ngai nĩwĩsĩ kĩla ũkwĩka na kĩla kyoonthe ũnũĩka eĩka nũndũ wa wendo 
ũla wĩnawo kwondũ wakwa. 

Ũthĩnzĩ wa Ngai maita maingi wĩthĩawa ũtena ndawa ya kũola Kyalya  
Ĩndĩ, ĩkala mesanĩ ĩno ya ũthĩnzĩ na ndũeka Ngai athũkũme wĩa wake. 

 
 

Ngwatanĩo na Ngai: Nĩ ũthĩnzĩ wĩva wa kĩveva ũendeeye na kwĩsĩla ũla ũtonya kũtũma ndwĩyĩkya kũma 
mesanĩ ya ũthĩnzĩ? Mũkũlye Ngai nĩ kana aũnenge kwenda kwĩkala mesanĩ ĩno ya ũthĩnzĩ nĩ kana amĩne 
ũthĩnzĩ kĩlĩonĩ kĩĩ. 

Kavinda kala wekwatisye Klisto, Ngai 
ambilililye uthinzi thayuni waku w’onthe ni kana 
aualyule. E muvangoni wake wa ukumya kuma 
kwikala mwiini, miikiio yaku ya uvungu, mikalile 
ya kimwii. Indi, vai ndawa ya usiia kyalya kila 
kyumanitwe na muvango uu wake. Mavindani 
kivathukanganyo uthinzini uu, nukenda na 
ukathanyuka kuma mesani ya uthiniziwa na 
ndusyoka ingi mwiini. Indi, Ngai nukwendete 
muno nundu nusyikaa kuumantha ingi ni kana 
uthinzi uendee. 

3. W’o wa Katatũ- Ũkendeew’a mũno nĩ kũthima kũendeea kwaku. 
Ndũkatate. 

Nĩna w’ĩa mnene nũndũ tũĩna ũmanyĩ wa ũndũ kwithima Kũnene kwĩ nthĩnĩ witũ. Nĩweta kĩĩ na 
kwasya kana maũndũnĩ maĩtũ maingĩ ma kĩla mũthenya nĩ twĩthĩmaa kana tũkelĩanĩlya na mũndũ ũngĩ 
kana kwĩnago kĩna. Yĩla ũtembeete mũĩkĩĩonĩ, ũkatatwa mũno ũthĩme kũendeea kwaku kana ũlĩanĩlye 
kũtembea kwaku mũĩkĩĩonĩ na kwandũ ala angĩ. Ame, ndũkeke ũũ. Kĩtũmĩ nĩ kĩmwe ĩndĩ kĩna maũndũ elĩ 

i. Ndwĩsa kwithima kũendeea kwaku kwa kĩveva. No Ngai weka ũtonya. 
ii. Kĩla mũndũ ena savalĩ ĩla ĩseũvĩtw’e kwondũ wake weka. Kwoou, ndwĩna ĩtũmĩ mbĩanĩũ sya 

kũlĩanĩlya savalĩ ĩĩ syenyũ. 

Ĩndĩ kwa vaati nthũku, aingĩ maĩtũ nĩmalĩkaa motatwanĩ na mayambĩlĩlya kwithima na kũlaĩnĩlya 
kũtembea kwoo mũĩkĩĩonĩ vamwe na kwandũ angĩ. Kĩla ũũthĩ kũkwata nĩ ũsĩlĩlo waku mweene nũndũ 
ndũendeeye kwĩananna na mũtalatala waku kana ĩndĩ wĩyendeesye mweene na ndwĩnenga ngũma nũndũ 
wĩona ũendete mĩtũkĩ mbee wa andũ ala angĩ.  No mĩtũkĩ ũkathĩ kũmanya kana kũthima na kũlĩanĩlya kũũ 
kũũtũngĩte ĩtina tũsũmbanĩ twaku twa Ngũlũe twa kwĩsilĩla na ngũma. Kwoou, ĩya  “kĩthĩmĩ” kyaku  kya 
kĩveva nthĩ na ndũtanĩa savalĩ ĩno. 

Ona ethĩwa ndwĩtonya kũthima ũndũ ũendeeye;  kwa sũanĩa ĩũlũ wa savalĩ yaku ya mũĩkĩĩo yĩĩlye ta 
kwĩtha wĩ melinĩ. Ethĩwa wĩ melinĩ ĩla yũmĩte vala yĩũngamĩte, na wĩkalĩte mbee melinĩ ĩno ndwĩsa  

 

 

Manya: kana ĩvinda yĩmwe, ũkatonya kũlĩlya ĩtina na ndwona vaasa vala Ngai wa kumya. 

Ngwatanĩo na Ngai:  waatatwa nĩ kana ũthĩme kũendeeya kwaku kkwa kĩveva. Ethĩwa nĩ ũũ, 
voya Ngai nĩ kana aũmanyĩthye kana ndũkaatonya ona ĩvinda yĩva kũthima. Ĩla ũkwĩtha 
ndũtembea mũĩkĩĩonĩ, enda ĩsũanĩ vaaya ĩtina na ndwambĩlĩlya kwona vaasa vala Ngai ũkũmĩtye 
savalĩnĩ ĩno yaku ya ũalyũlo. 

4. W’o wa Kana. Ndũendeeya kũtembea mũĩkĩĩonĩ, ũkethaa na metho ma 
kĩveva ma kwona ũũ Ngai nĩwe ũũ thayũnĩ waku. 

“tũteũsyaĩĩsya syĩndũ ĩla syonekaa, ĩndĩ tũkĩsyaĩĩsya syĩndũ ĩla ĩtonekaa; nũndũ syĩndũ ĩla syonekaa no 
sya kavĩnda; ĩndĩ syĩndũ ĩla ĩtonekaa no sya tene na tene” 2 Akolĩntho 4:18 

 

Kumanya kilungu kila mwathi undu kiana. 
Indi, uksasyoka itina niw’o umanyaa undu mwaithi 
mwendo wiana. Kwou, uila ukwitha utembeete 
mwuikiioni, lilya itina vala wambiliilye , na indi 
ndulilya vaasa vala wavika nziani ino ya ualyukyo. 
Ukaseng’a muno undu Ngai ukumasya kwa mituki 
kuma vala wovetwe. 

Nĩ twambĩlĩlasya kwona “ũseo” wa kĩla kĩendee katĩkatĩ wa kaũ na ĩthokoo. Nĩtwonaa nesa 
mũvango wa Ngai na ũndũ ũendeeye na kwĩanĩsya mũnĩkĩĩsyo witũ wa kĩveva wa kũalyũlwa. Nĩtwonaa 
amaitha ala me kyalonĩ kĩtũ matena vinya yĩla twatembea vinyanĩ wa Ngai. nĩtwonaa o ĩngĩ  wendo wa 
Ngai kwitũ yĩla maũndũ ala angĩ on the maũndũnĩ maĩtũ matonya ũnena ũndũ ũngĩ. 

Ngelekanyo ĩngĩ ndũmĩĩa kũelesya kĩĩ nĩ kwona thayũ waku kũma ngalĩkonĩ ya Ngai ya vũti 
30,000. Ndwambĩlĩlya kũtembea mũĩkĩĩonĩ waĩna ũsa wa o vala ũũngye mũthanganĩ. Ĩndĩ, ĩla wĩanĩte 
mũĩkĩĩonĩ  wendaa ũkĩlĩtwe ũasa waku na ĩndĩ ndwambĩlĩlya kwona maũndũ ala me ũngũ waku Ngai 
ũkwĩkĩe kũma ũasanĩ ũũ. 

Ngai akaũnenga metho ma kĩveva ma kwona kĩla mũndũ wa kawaida ũtesa kũkyona. 
 

Mũtiani: nĩ thĩna wĩva ũla ũkwatĩte na ũkwenda kũwona kũma ũasanaĩ wa vũti 30,000? Mũkũlye Ngai nĩ 
kana maũw’o aa ĩũlũ wa thĩna waku matwĩke maw’o. 

5. W’o wa katano: Ndwĩsa kũkwatanya Ĩtambya ya Mũĩkĩĩo na Kũkwata 
Ũalyũko ũnĩ 

W’o ũngĩ wa vat aũla twaĩlĩte nĩ kũelewa nĩ kana tũyĩsa kũkwatanya ĩtambya ya mũĩkĩĩo  na ũalyũko 
ũnĩ. Kũũ nĩ kũng’ang’ana nũndũ twenda kũkwatanya ndono sya “kĩveva” na kwenda kũmanya ũndũ kĩla 
ũndũ wĩ thayũnĩ witũ ũendeeye ũkwatanĩtwe. W’o nĩ kana Ngai nĩwe wĩsĩ, na kĩlĩo kĩtũ nĩ kũmwĩkwatya 
na tũĩthũmũa kwanza. Kĩmwe kya savalĩ ĩno ya mũĩkĩĩo nĩ kũmanya ũndũ  wa kũthũmũa w’onĩ wa kana 
Ngai nĩwe wĩsĩ ũndũ ndono ĩsu ĩkwatanĩtwe , na ĩthye tũyĩsĩ nĩ ata. 

Mũthenya wa Katano 

6. W’o wa thanthatũ:- kũtembea Kwaku Mũĩkĩĩonĩ kũkaaka vinya nthĩnĩ 
waku na Wĩkatyo wangũ Nthĩnĩ wa Klisto ũĩana. 

“na wĩkwatyo ũsu twĩ naw’o ũmwelekeke Ngai kwondũ wa Klisto” 2 Akolĩntho 3:4 

O tondũ nĩwetete vau mbee , nĩnonete Aklisto aingĩ maĩtũa thayũ ũtena “Wĩkwatyo nthĩnĩ wa Klisto.” 
Nonakĩwetie o ĩngĩ, nũndũ nĩ anĩnĩ maĩtũ matembeete kwa ĩvinda yĩasa mũĩkĩĩonĩ nĩ kana makwate wĩa 
mũnene ũla Ngai wathanĩte wa kweũvya ĩlĩko syoo w’onĩ wa kana nũendee na kũmathasya. 

Na mundu kililinda asungia, “ kana nyie nai kililinda , 
indi yu ningwona.” (Yoana 9:25).kila tukwona ni 
maundu atano ala twiw’aa. Indi, o undu miwani 
itonya kutungenga woni imuseo, tuyiendeeya 
kutembea muikiioni Ngai nutunengae miwani ya 
“kiveva” kuma vala twonaa thayu witu. Ni maundu 
meva ma kiveva ala twambililasya kwona yila twekia 
miwani ino? 

Ĩndĩ, ĩla ũkwĩtha ũendeeye kũembea mũĩkĩĩonĩ , savalĩ ya ya kũtembea mũĩkĩĩ ĩkatwĩka kamũvĩla ka ĩa 
kavalũkĩte kũma kĩĩmanĩ ĩũlũ. Ũkũmbaũ waku nthĩnĩ wa klisto  ndwĩana, nũkwataa vinya ta ĩa yĩĩ na 
kwenda kwaku kwa kwenda kũkwata  na ũalyũkũ wa Ngai kũĩanan mũno. 

Ĩthũthye na kũtata kĩĩ: 
Kwosa matambya ma mũĩkĩĩo maingi ũndũ ũtomya  nĩ kana ũkwate maũalyũkũ manene na mena 
vinya na ndwaka wĩkwatyo waku nthĩnĩ wa Klisto kwĩsĩla vinyanĩ wa Ngai na kwenda kwake kwa 

Kũalyũla thayũ waku 
 

7. W’o wa Mũonza:- Ũalyũko ũkaa kwa Wingĩvo Mbola kwa Mbola. 

Nũndũ mũvango wa ũalyũlo wa Ngai nĩ wa kũkwĩngĩvya o mbola kwa mbola, ndonya ata kũmanya 
ĩla kũalyũla kũũ kũendeeye na kwĩthĩwa? Alomi 15:8 Vaulo etwĩa kana Ngai akaĩkĩĩthya/kũlũlũmĩlya 
kwitũ mawathani make. 

“nũndũ nĩneena ati Klisto nĩwatwĩwe mũthũkũmĩ wa nzaĩko kwondũ w aũla w’o wa Ngai, nĩ kana 
alũlũmĩlye ala matho manengĩwe aasa.” Alomi 15:8 

Nĩtwĩsĩ  kwa mũĩkĩĩo kana Ngai ethaa ndathũkũma mathayũnĩ maĩtũ.ĩndĩ, Ngai enda kũlũlũmĩlya 
maũlyũkũ ala wĩkĩte kĩsũanĩanĩ kyaku, ũtw’inĩ waku, mĩkalĩlenĩ yaku na mĩwĩlenĩ yaku. Kwooũ, vaa  nĩna 
walanyo wa nzĩa ĩmwe ĩla Ngai ũtonya kũtũmĩa nĩ kana alũlũmĩlye wĩa wake nthĩnĩ waku. 

a) Kĩlĩko kyaku kyambĩlĩlasya kũsũanĩa w’o wa Ngai vandũ va kũĩkĩĩa mĩĩkĩĩo yaku ya 
ũvũngũ. 

b) Wambĩlĩlasya kwĩka kwenda ũtw’i ũla wakĩtwe ĩũlũ wa w’o wa Ngai ũla we 
ũsũanĩĩte na ũkũwĩw’a. kĩĩ kĩetae nthĩnĩ waku kwenda Kũnene kwa kũka kwa Ngai 
nĩ kana eũvye kĩlĩko kyaku w’onĩ wake. 

c) Nĩwambĩlĩlasya kũkwata ũalyũkũ mũnene vyũ mĩtũonĩ na mĩkalĩlenĩ yaku 
d) Nĩwambĩlĩlasya kũkwata ũvosyo kũma maũkitenĩ maku. 
e) Nĩwambĩlĩlasya kũkwata ũthasyo na Ũsindi maũndũnĩ ala wakwatĩte tũ ũkombo na 

kũsĩndwa Kũnene. 
f) Kwenda kwaku nĩ kana ũtembee mũĩkĩĩonĩ nĩkwĩanaa, na kwenda kũsyoka mwĩĩnĩ 

kũĩvĩnyĩĩka vyũ. 
g) Ũkoona wendo na kwenda kwaku kwa Ngai kweana. 
h) Ũkaseng’a, ũteleme na ndũsũanĩa mũno ĩũlũ wa Ũ Ngai nũũ na kĩla wĩkĩte thayũnĩ 

waku. 

Maũndũ aa mayĩendeea na kwĩthĩwa thayũnĩ waku , wĩkwatyo waku nthĩnĩ wa Ngai nũũthĩ kwĩana na kĩĩ 
kĩyĩngĩvya vinya waku na kwenda mũno kũendeea kũtembea kwa kũĩkĩĩa. 

 

8. W’o wa Nyanya: Savalĩ yaku ya Kĩveva Yĩanaa o Kavola Kavola Kũthi Kangĩ 

Kĩla ĩvinda, thayũnĩ waku wonthe, ũkethĩawa ndwĩka ũtw’i wa kwĩtha na mũĩkĩĩo NTHĨNĨ WAKU 
kana mũĩkĩĩo nthĩnĩ wa Ngai. 

Mũĩkĩĩo Nthĩnĩ Waku Mwene Ũkaete: 

• Kũkosa Ũsindi 
• Kũkosa ũthasyo 
• Kũkosa ũvosyo 
• Kũkosa ũalyũkyo 
• Kũkosa Ũtanu 
• Kũkosa wendo wĩ mwanya 

Mũĩkĩĩo Nthĩnĩ wa Ngai Ũkaete: 

• Ũsindi 
• Ũthasyo 
• Ũvosyo 
• Ũalyũko 
• Ũtanu 
• Wendo wĩ mwanya 

Lilikana kana ve mavinda thayũnĩ waku kũethĩawa na: 

• Nzika sya ũtonyi na kwenda kwa Ngai nĩ kana aalyũle thayũ waku. 
• Kũvũlanĩlwa na kũkwata ũthatu nũndũ wa Ngai. 
• Kwĩsilĩla mweene. 
• Ũkenda kũkwa ngoo. 

         Nĩ ũndũ wa kũmakya mũno nyĩe kwonna andũ aingĩ maĩtũlũka ngoo savalĩnĩ ĩno ya mũĩkĩĩo. Nĩ 
kĩngengae kyeva mũno nũndũ yĩla meeka ũũ, methaa moonya mũongo mũndũ ũla ũtonya kũete ũalyũkũ 
mathayũnĩ moo. Kĩla kyonthe kĩtialaa yĩla twalĩlya vaasa na Ngai nĩ kũtata kwĩkala thayũ. Ĩla ngwasya 
kũtata nĩasya kĩĩ nĩ kũla kũtata kũvwĩka, kũlea na kũtonya kĩtaũ ndawa yĩla vinya wake wa kwĩka maũndũ 
thayũnĩ wake waema. Kwoou, ĩla watatwa nĩ kana ũkĩlye moko. 

Osa ĨTAMBYA YĨNGĨ ya mũĩkĩĩo. 
      

        Ĩla maũndũ onthe nthĩnĩ waku mekwasya, “syoka na ĩtina” osa ĩtambya yĩngĩ ya mũĩkĩĩo. Enda Ngai 
aũnenge mosũngĩo, na yĩla waema kũmakwata, osa ĩtambya yĩngĩ. Yĩla wĩ ũthĩnĩkonĩ mwĩngĩ ũla 
ũtatonya kũũmĩĩsya, osa ĩtambya yĩngĩ ya mũĩkĩĩo. Yĩla wasũanĩwa, wavũlanĩlwa kana waĩtye, osa 
ĩtambya yĩngĩ ya mũĩkĩĩo. Yĩla wayosa, ũkakwata mawathanĩ onthe ala ũtwathĩte na mbeange mũno. 
Kĩmwe cha aa maingĩ kĩĩ Alomi 5:17 

        “mbee mũno ala wosaa wĩngĩ wa mũmo na wa mũthĩnĩzĩo wa ũlũngũlaũ makasũmbĩka thayũnĩ 
kwondũ wa kwĩwa kwa ũmwe, Yesũ Klisto”  

Kũsumbĩka thayũnĩ nĩ kwĩkala kũma,  
kwosa kũma na kũalyũlwa nĩ thayũ ũũ wa Yesũ. 

 

Wĩthĩ kũtw’ĩka Mũklisto wa Yoana 6:66 kana wa Yoana 6:68? 

      Nenda kũmĩnũkĩlya ĩsomo yĩĩ kwa kũlĩanĩlya katĩ wa Mũklisto wa Yoana 6:66 na wa Yoana 6:68. 
Mbee twambe kwona Yoana 6:66-68 yĩasya ata: 

“66kwondũ wa ũũ amanyĩw’a make aingi masyoka na ĩtina, na matyaathĩ nake ĩngĩ. 67 Na ĩndĩ Yesũ 
amakũlya ala ĩkũmĩ na elĩ, nenyũ nĩmũkwenda kũthi? 68Sĩmĩonĩ Vetelo amũsũngĩa, Mwĩaiĩ, tũende kwaũ? 
Nue wĩn a ndeto sya thayũ ũtathela.” 

Nũũ Mũklisto wa Yoana 6:66? 

“66kwondũ wa ũũ amanyĩw’a make aingi masyoka na ĩtina, na matyaathĩ nake ĩngĩ.” (Yesũ) 

 Kwa vaati nthũku, Aklisto aingĩ mamĩnũkĩlasya kwa kwonya Klisto mĩongo yoo na kũsyokea nzĩanĩ sya 
mo ene kwĩthĩwa me mwambĩlĩlyo. Aa nĩmo nĩtaa Aklisto ma Yoana 6:66. Nĩ kyaũ kĩtũmaa mũndũ 
atwĩka mũklisto ũũ? 

• Maĩna w’o wa kana Klisto aĩlĩtwe nĩ kwĩkala thayũ Wake nthĩnĩ woo, nũndũ wa ũũ maĩendeea 
kwĩkaka mwĩĩ vandũ va kwĩkala kũma vala ve Klisto. 

• Mayĩsĩ kwaw’o kĩ ũndũ matonya kũtembea mũĩkĩĩonĩ nthĩnĩ wa Klisto, kwoou, maĩendeea 
kũtembea mũĩkĩĩonĩ nthĩnĩ wa vinya woo Ngai amatetheesye. 

• Nĩmatembeete kwa mũĩkĩĩo nthĩnĩ wa Klisto, ĩndĩ maĩnatembea kwa ĩvinda yĩasa ũndũ 
vaitonyeka nĩ kana makwata ũalyũko, maĩtũlĩka ngoo na mayĩlĩlya tamo myambĩlĩlyo ĩngĩ. 

Mũklisto wa Yoana 6:66 nĩ ũla wasyaa kana kũtembea mũĩkĩĩonĩ nĩ kwa mana vyũ na ndatũlĩka 
ngoo ĩũlũ wa kũtembea kwa kũĩkĩĩa na ndasyoka mwĩĩnĩ kwĩkala tawe MWAMBĨLĨLYO. 

 
 

Nũũ Mũklisto wa Yoana 6:68? 

“68Sĩmĩonĩ Vetelo amũsũngĩa, Mwĩaiĩ, tũende kwaũ? Nue wĩna ndeto sya thayũ ũtathela.” 

Vetelo na amanyĩwa ala aingĩ 11 onthe maĩsye kana: 

Yesũ nĩwe nzĩa ya kwĩkala Thayũ wa ũklisto 
“Nyĩe ninye nzĩa…” 14:6 

 

       Amanyĩwa aa nĩmamanyĩe kana vayaĩna nzĩa ĩngĩ nongĩ a teo kũmwĩkwatya Yesũ kw’oka. 
Nĩmoosete matambya meanĩte nthĩnĩ wa Klisto na nũndũ wa ũũ nĩmaĩkĩĩte kana nĩ We mwambĩlĩlyo wa 
kwĩkala thayũ. 

Kwoou, nĩelesya mũklisto wa Yoana 6:68 ta ũla: 

• ŨMANYAA ũla w’o wa kana ũ thayũ wa Mũklisto nĩ Klisto mweene kwĩkala thayũ wake 
nthĩnĩ woo 

• ŨTEMBEAA kwa mũĩkĩĩo nthĩnĩ wa Klisto. 
• ŨKWATĨTE ũalyũlo ũendee wa Kĩveva. 
• Ũmanyĩte ana VAI ŨNDŨ ŨNGĨ wa kwĩkala thayũ a teo kũwĩkala nthĩnĩ wa Klisto. 

 
Mũklisto wa Yoana 6:68 nĩ ũla ũkwataa ũkwatite ũalyũlo mũnene vyũ na kĩla kyonthe mena 

wendĩ nakyo yũ nĩ YESŨ. 
Kavĩndanĩ kaa, Klisto akethĩawa e syonthe ĩũlũ wa syonthe kwoo. 

 
 

       Kĩĩ kya mũthya nĩ kya vata mũno nũndũ yĩkavĩka ĩvinda yĩmwe savalĩnĩ yaku yĩla ũkamanya kana 
nzĩa ĩla yaw’o vyũ ya kwĩkala thayũ wa ũklisto nĩ kwĩsĩla Klisto. Vaa nĩ vala Vaũlo wavĩkĩe na asya 
ĩvukunĩ ya Avilivi 3:8 kana: 

“ĩĩ nĩw’o, na nĩtalaa syĩndũ syonthe kwĩthĩwa nĩ wasyo ũndũ wa ũseo mũnene wa ũmũmanya Klisto yesũ 
Mwĩaiĩ wakwa: we ũla kwondũ wake naaĩsye syĩndũ syonthe, na kwĩtala ta mavũthĩ, nĩ kana nĩmwone 
Klisto”  

      Nĩna wĩkwatyo kana mbĩkĩa ya vau nĩwene nesa kĩvathũkanyo katĩ wa mũklisto wa  Yoana 6:66 na 
wa Yoana 6:68. Nĩ mboya yakwa kana Ngai nũkũthi kũete kwaku mũmĩnũkĩlyo wa kũmanyĩthw’a kana 
vai nzĩa ĩngĩ ateo “NZĨA” ĩla no Klisto weka. 

 

 

Ndeto ya mwĩso ya ũkũthũthya 

     Nenda ũkũtũngĩa mũvea mũnene mũno nũndũ wa kũsoma maũvũndĩsyo aa. Nĩnawĩkatyo wa kana 
veva mũtheũ nĩwosete maũw’o aa nĩ kana avũanĩsye na Ndaendeea na kũalyũla thayũ waku. Mboya 
yakwa na kwenda kwakwa Kũnene nĩ wĩthĩwe wĩ ndeto ĩlĩ ĩla vaũlo watũmĩĩe ĩvukunĩ ya Avĩlĩvi3:14 

“NĨNGWĨTHING’ĨĨSYA KŨTHI” 

      Mboya yakwa kwaku nĩ kana nũũthĩ kwĩthing’ĩĩsya kũthi na ndwosa ĩtambya yĩngĩ ya mũĩkĩĩo. 
Ĩthĩng’ĩĩsye na ndũkatate kũkwa ngoo kana kũsyoka ĩngĩ mwĩĩnĩ. Ĩthĩng’ĩĩsye na ndũkwata mawĩa manene 
ma Ngai ũũ mũseo na wĩna wendo na wĩkalaa nthĩnĩ waku.ĩthĩng’ĩĩsye ũvikĩe vandũ va kwasya ta Vaũlo 
ĩvukunĩ ya Avilivi 1:21 

“nũndũ kwakwa nyĩe kwĩkala thayũ NO Klisto…” 

 

 

 

 

 

 

 

 

 

 

 

 



 

131 
 

Ũendete va Wamĩna Ĩvũku Yĩĩ? 

 
  

 Ũndũ wakwa mwene kwaku: Ngai nĩwatũmĩĩe maũw’o ala me ĩsomonĩ yĩĩ nĩ kana anthasye 
kũma mĩĩkĩĩonĩ mĩngĩ ya ũvũngũ ĩla naĩ nayo ĩũlũ wa nyĩe mweene. Kwa w’o kĩ, aa nĩ 
maũvũndĩsya ma kũalyũla thayũ. 

We nĩwĩsĩ ki Nue Ũũ yĩĩthĩwa yĩlaĩtye maũndũ aa: 

• Mĩĩkĩĩo ya ũvũngũ ĩla twĩthĩawa nayo ĩũlũ witũ ene. 
• Ũndũ kũmanyĩka kwitũ kwa mbeenĩ kwaseũvĩwe. 
• Kĩla Ngai weanĩĩsye Ngelanyonĩ nĩ kana atũnenge kũmanyĩka kweũ. 
• Twĩ aaũ nthĩnĩ wa Klisto. 
• Mũvango wa Ngai wa kũalyũla thayũ waku nĩ kana ũkwate kũmanyĩkana kwaw’o. 

